
1297 Febr. 5

1. Mord. Zeugnisfihigkeit nicht erbgesessener Gesellen.
Gegenzeugnis.
(aus Kolberg)

Viris providis et discretis, Sibi sincere dilectis Amicis, Dominis
Consulibus in Gripeswold Consules in Colberg universi honoris et ob-
sequii quantum possunt. Quendam virum dictum Stromberg apud nos
propter homicidium, ante nostre civitatis portum commissum adversante
fortuna, fore captum et retentum, vestram ad audienciam pluries iam
devenit: cuius gracia non solum nos, set eciam vos multos habuimus
labores et expensas. Hac de causa orta fuit apud nos quedam sententia,
qua vestram ad presenciam delata, ipsam ulterius bone voluntatis
animo ad audienciam honorabilium virorum Consulum de Lubeke
nostros per fideles de consilio socios transmisistis. Hanc sententiam
provide de Lubeke Consules taliter distinguentes dixerunt:

Illi duo famuli, adversum illum virum captum testes producti, licet
proprias hereditates et naves proprias non habeant, licet eciam servien-
tes sint, et si eis, finem cause exspectantibus, medio tempore largientur
expense, et si ipsis tanta erogetur pecunia, quantam alias interim pos-
sent suis adipisci serviciis, in hiis excessum fore non dicimus, et, quod
ipsorum fama non sit maculis depicta, adversus virum pro homicidio
detentum possunt testimonium perhibere. Hoc autem testimonium cas-
sari potest per probos et honestos viros fide dignos, in Colberg burgen-
ses, proprias ibidem hereditates possidentes, qui suo debent testimonio
confirmare, quod predicti duo famuli, testes producti, ipsis audientibus
sint fassi, quod ipsis, preter expensam et pecuniam superius dictam,
detur pecunia specialis, ut testimonia perhibeant, et quod eciam ipso-
rum testimonium sit falsum; ex tunc illorum du(or)um famulorum
testimonium non habet efficaciam procedendi.

Hac sententia per nostros dilectos de consilio socios delata ad nos, ipsam
distinximus puta®) superius memoraliter est expressum. Hiis itaque factis,
die iudicii prefixo, nostris de consilio sociis discretioribus quatuor apud
advocatum sedentibus audiendi gracia, comparuerunt duo ex nostris
burgensibus, viri probi et honesti fide digni, proprias in nostra civitate
hereditates possidentes, testes producti, scilicet Nicolaus et Lodvicus,
qui recognoverunt primitus dicentes: ,Ille vir Stromberg, nunc deten-
tus, sedit in taberna tunc temporis, dum ille carpentarius hominem
interfecit, et hoc homicidium accidit in clara luce diei, et sole clare
splendente.” Hec verba predicti duo post suis in sanctorum reliquiis,

sine actorum contradictione, confirmaverant iuramentis. Hoc facto ac-
cesserunt alii duo testes, nostri burgenses dilecti, viri fide digni, scilicet
Yvan et Johannes de Griphenberghe, propriis in nostra civitate gau-
dentes hereditatibus, qui primo fassi sunt dicentes: ,,Viro interfecto nos
advenimus, et hoc homicidium contigit in clara die et sole splendente,
set quicumque illud suo vellet firmare iuramento, quod hoc homicidium
noctis sub silencio, quod slapende deth dicitur, accidisset, ille falsum
perhiberet testimonium.* Ita dixit unus testium predictorum; alter testis
dixit: ,,quicumque hominum hoc iuramento suo vellet confirmare, quod
hoc homicidium infra communem hominum nocte tormicionem, quod
slapende deth dicitur, evenisset, ille iuraret minus iuste.“ Hec verba
hii duo iam dicti post suis firmarunt iuramentis, actorum contradictione
qualibet retroiecta. Accesserunt et alii duo testes, nostri burgenses di-
lecti, unus nomine Ditmarus Lupus, proprias apud nos habens here-
ditates, et alter Johannes dictus Laycus, sartor, hereditate carens. Hic
Ditmarus recognovit dicens: ,,Audivi, quod unus illorum testium re-
cognovit et dixit: ,Nobis tanta datur pecunia pro eo, ut perhibeamus
testimonium, quod nobis sufficit; ,,et supra hoc hec verba hic Dit-
marus suo firmavit iuramento, sine actorum contradictione. Reliqu(u)s
vero testis, scilicet Johannes Laycus, primo recognovit dicens: ,,audivi
ab uno illorum testium dicente:“ ,,quod ille vir, dictus Sump, sederet
mancipatus vinculis apud illum virum Stromberg, huius gracia vellem
iurare, quod nunquam felix efficeret.“ Hec verba hic Johannes post suis
firmavit iuramentis sine actorum contradictione. Item accesserunt et alii
duo testes, quorum unus fuerat hospes et advena, alter noster burgen-
sis, nomine Euerhardus, propriam tamen non habens hereditatem apud
nos; qui recognoverunt, dicentes, quod ille Stromberg hominem inter-
fectum non interfecit, et illud homicidium accidit in claro die et sole
splendente; hoc ipsi duo sine contradictione actorum suis firmarunt
iuramentis. Demum comparuerunt bini viri nostri burgenses, scilicet
Johannes dictus Druoue et Godeko, ambo molendinarii fide digni, mo-
lendinum in nostra civitate cum quatuor rotis et unam aream apud
molendinum iacentem et ad molendinum pertinentem iure hereditario
possidentes. Primo recognoverunt dicentes: ,,audivimus ab illis testibus
dicentibus: Nos recipimus denarios pro eo, ut testimonium perhibea-
mus,“ et quod eciam ipsorum testimonium esset falsum, et falsum
testarentur. Hec prenotati duo sine actorum contradictione suis firma-
verunt iuramentis. Testimoniis omnium horum testium, ita ut prescrip-
tum est, admissis et sine contradictione alicuius hominis ab actoribus
receptis, causidicus reum defendens quesivit sentenciam in hec verba:
Quandoquidem omnes isti testes sine qualibet contradictione suum per-
hibuissent testimonium, utrum suum testimonium haberet efficaciam
procedendi. Alter vero causidicus actores defendens sententiavit in hec

verba: Ex quo predicti duo testes ultimi sunt molendinarii, censum
nostro domino Episcopo pariter et nostris burgensibus de ipso molen-
dino annis singulis dantes, et eciam per se mattam in molendino tol-
lentes, utrum ipsorum testimonium haberet efficaciam procedendi, vel
saltem vim ab efficacia declinandi. Primam sentenciam secundum
nostre discretionis oculum admisimus, quam actores ex opposito con-
tradixerunt, ipsam minime concedentes. Cuius rei gracia dilectos nostros
de consilio socios ad vestre discretionis iudicium transmittimus, exo-
rantes, quatenus, discussione diligenti inter vos habita, quid de hiis
vobis iustum visum fuerit, distinguatis, cum vos fontes, nos vero iusticie
rivuli defluentes. Quod autem hec omnia, ut scripta sunt, vera sint,
presentibus lucidissime protestamur. Datum Colberg, anno domini M CC
Nonagesimo VII, proxima tercia feria post purificationem sancte Marie
virginis.

Friiher Archiv Liibeck. Gedr. LUB Bd. I Nr. 658.

1344 Mirz 25

2. Notwendige Anwesenheit der Parteien.
(aus Stralsund)

Notum sit, quod domini consules Lubicenses hoc dixerunt, quod illud

ius ex parte Hinrici Calchorst et Willeri de Brema, civis Sundensis, non
possent prius iudicare, nisi quando ambo capitanei eiusdem iuris et
eorum ambo prolocutores pariter essent congregati: tunc vellent ter-
minare.
Testes sunt, qui hoc audiverunt: Johannes Longus in Schone advocatus,
Dethardus Sachtelevent et Bertoldus Campsor morans in platea sancti
Johannis. Datum anno Domini M°CCC°XL° quarto, feria quinta ante
dominicam Palmarum.

Frither Archiv Liibeck, Litera memorialis. Gedr. LUB II Nr. 795.

1348 Mirz 30

3. Streit um Fensterrecht.
Notum sid, quod illa dissensio, que inter Dethlevum Clincroden et
Johannem de Monasterio pie memorie, ipsis ambobus adhuc viventibus,

dudum vertebatur de duabus fenestris inter eorum domos in cameralia

muro domus ipsius Dethlevi sitis et factis, fuit tandem per consilium
sopita, et de ipsis fenestris ambabus decreto consilij sic ordinatum et
taliter definitum: Videlicet, quod, quamdiu domus dicta, in cuius ca-
merali muro ille eedem sunt fenestre due, tamquam taberna servabitur,
tamdiu eedem fenestre ambe debent obstrui et ad unius dimidij pedis
spissitudinem permurari. Cum autem dictam domum aliquis mercator
aut alius vir honorabilis, qui non sit tabernarius, inhabitaverit nec eam
tamquam tenuerit, tunc illud permuratum exfrangi poterit et fenestre
ambe manere. Debet tamen in eisdem vitreum opus seu fenestre facte
de tabulis vitreis solide reinponi. Quod ita consilium scribi iussit. Sunt
autem dicte domus due, de quibus hec scriptura notat, una videlicet, in
cuius camerali muro dicte sunt fenestre, supra plateam piscium in an-
gulo versus plateam Brunonis sita et pertinet adhuc pueris predicti
Dethlevi, alia vero domus sita est immediate et contigue ijuxta dictam
et iam adhuc Johanni Percevalen pertinet illa tota.

OStB 1348 Letare. Gedr. LUB Bd. II Nr. 899.

1356 Mirz 27

4. Schuldenhaftung der Séhne. Leugnungseid der Erben.
Eidesleistung durch einen von ihnen, mittels Loses bestimmt.

Notum sit, quod dominus Nycolaus Stockelstorp, presbiter secularis,
coram consilio constitutus, dominos, videlicet Hinricum, Johannem,
canonicum ecclesie Lubicensis, Arnoldum, et Albertum fratres dictos
Plescowe, quondam pueros domini Hinrici Plescowe pie memorie, et
totam possessionem eiusdem racione cuiusdam summe pecunie, quam
dixit sibi ex parte vicarie in Lubeke (per) dictorum quatuor fratrum
patrem promisisse, inocusavit et convenit. Super quo habita deliberacione
debita dominus Hinricus Plescowe sui et dictorum trium fratrum suo-
rum et tocius possessionis nomine sic respondit, querens a dicto domino
Nycolao, utrum ipse vellet sibi et dictis fratribus suis fideiussoriam
ponere et facere caucionem pro eo videlicet, quod dicti quatuor fratres
et tota possessio eorundem aut heredes ipsorum a dicto domino Nyco-
lao aut ab alio pro huiusmodi causa nullam iteratam monicionem aut
posteriorem pati deberent [pati] actionem: extunc sibi super huiusmodi
obiectis vellet libenter secundum juris Lubicensis exigenciam respon-
dere. Ad quod ipse domnius Nycolaus personaliter et frater suus Thi-
deko Stockelstorp coniuncta manu coram consilio promiserunt, obligan-
tes se nunquam de cetero contra dictos fratres aut eorum heredes aut
totam possessionem monicionem aut actionem movere aliqualem aut

inferenti consentire. Tandem coram dicto consilio sic fuit per dominos
consules diffinitum, quod unus dictorum fratrum quatuor eidem domino
Nycolao, [qui] quia dixerunt, se sibi in nullo teneri ex parte dicti patris
eorundem, deberet facere iuramentum. Quique vero dicti fratres pro
huiusmodi iuramento faciendo miserunt sortem, et cecidit sors super
dominum Johannem Plescow, canonicum suprascriptum, qui ipse tale
deberet facere juramentum. Qui coram reverendo in Christo patre ac
domino, domino Bertrammo, ecclesie Lubicensis episcopo, nomine sui
et omnium fratrum suorum et heredum eorundem et tocius possessionis
sue, quod in nullo dicto domino Nycolao racione premissorum teneren-
tur, firmavit juramento.

NStB 1856 Oculi. Gedr. LUB IV Nr. 59.

1369—1389

5. Unscheltbarkeit der Stadtbucheintriige.
(aus Wismar)

Witlik unde openbare si, dat een sake was tuschen her Godschalk
Wytten unde Hinreke van deme Haghene, dar se en recht umme had-
den vor us, welk recht Hinrik van deme Haghene van us schoelt to
Lubeke, alze umme lucht unde vinstere, de de sulve her Godscalk hefft
ieghen eneme buwe, dat Hinrik ghebuwet heft ieghen de sulven vin-
stere, dar her Godscalk ene scrift af hefft in der stad beke. Des hefft
de Raed van Lubeke en ghedeelet vor en recht, dat se dat scolen hol-
den, alze der stad bek inne heft, unde wat dat bek begrepen hefft, dar
schal me neen recht umme schelden, men dat schal de Raed undrichten
unde undsceden na utwizinghe des bekes. Hirumme so hebbe wi rad-
manne van der Wismer nye unde olt des meenleken overeen ghedre-
ghen: wat der stat bek inne hefft, dat me dar neen recht aff schal schel-
den, unde schal dat holden, alze hir vor screven steyd.

Wismar, Ratswillekiirebuch fol. 33. Gedr. MeklUB XVI Nr. 9862.

1393 Nov. 30

6. Klage um Schiffsfracht. Zeugenqualitiit. Rechtskraft eines
ausléindischen Vergleichs.

Notandum, quod Heyno Haghenmester, quondam navis dominus de
Rostoke, coram consilio impetebat cives nostros, qui dicuntur de Ber-

ghervar, quia dixit, quod sibi adhuc tenerentur in nauli sallario suo i.e.
sine vrucht pro eo, quod sub anno Domini M CCC LXXXIII circa
festum beati Mathei apostoli bona eorum de Bergis Norwegie ad An-
gliam navigio transduxisset. Et quia Hinricus Zemelowe et Thideke
Steer, qui tunc temporis bona sua in dicta navi non habuerunt, jura-
mentis suis coram consilio prestitis asseruerunt, ipsis fore notorium,
quod dicti cives nostri in hac causa in Busten Anglie a dicto Heynone
Haghenmester essent iure separati, ideo consilium sentenciavit, eosdem
cives nostros et omnes illos, quos huiusmodi causa concernebat, ab
impeticione dicti Heynonis Haghemester quitos et solutos. Scriptum
iussu consilii.

NStB 1393 Andree. Gedr. LUB IV Nr. 596.

14./15. Jahrh.

7. Urteile auf Pergament statt auf Papier zu schreiben,
(aus Reval)

Salutacione sincera et electa premeante. Wetet, gi erbaren heren
unde leven vrende, dat wi juwen bref klarliken unde wol vornomen
hebben, als welke de dar inneholt juwe beschulden ordel, dar gi uns
umme beden to untscheidene dor juwer bede willen unde wedder to
schrivene. Hirumme so wetet, dat na underscheide der sake in beident-
siden dat ordel, dat gi en gevunden hebben, dat dele wi ju ock recht
na unsem lubeschen rechte, unde bidden ju, leven vrende, of gi mer
ordele an uns soken, dat gi de schriven up permynt, wante dat pappir
vergenklick is. Dominus vos preservet salvos et felices, nobis preci-
pientes. Scriptum sabbato ante Cantate, nostro sub secreto.

Gedr. LUB V Nr. 4.

1401 Nov. 1

8. Urteilsschelte. Verzogerung. Rechtskraft.
(aus Kolberg)

Nademalen Hans Boye de ordel to stunde an, alse emme uppe de
frage wol geboret hadde, nicht bescholden, unde se uppe dem an-
dern richtedage an uns beschelden will:

Hirumme erkenne wy na rypen rade na lubschen rechte dat vor macht-

los und juwe ordeel vor ein recht, dat stede und vast sy, und daranne
schal sick Hans Boye gendgen laten. Lub. die omnium sanct. M.CCC.I°.

Gedr. Michelsen Nr. 1.

1403 Mai 19

9. Vergabung fahrenden Gutes. Giiltigkeit. Stadtbuch.
Grundsiitzliche Ablehnung schriftlicher Entscheidungen durch den
Rat von Liibeck.

(aus Reval)

Unsen vruntliken grut vorscreven. Leven vrundes. Alset gi uns ge-
screven hebben van dem rechte twischen juwen borgern, dat Volkquin
van Bremen to uns geschulden heft, dat hebbe wi wol vornomen, unde
alleene unse wonheit nicht is, unse recht van uns te scrivende, doch
willen wi um juwer leve willen to desser tid dar ane juwen willen vor-
vullen, und also gi int leste scriven, dat gi een deelet hebben: wes
Tideman Stotker sines varndes gudes vorgeven hevet, dat scal macht
hebben, unde wes in de stades boke steit, dar gaet umme alse een
recht is, dat sulve hebbe gi na unseme Lubeschem rechte all recht ge-
deelt, na klage unde antwerde, alse juwe bref udwiset.

Screven under unsim secrete, des sonnavendes vor Vocem Jucunditatis,
int jar CCCCIII® unses heren. Radmanne der Stad Lubeke.

StA Reval BB 40 (Staatl. Archivl. Gottingen, Abz. Film 46b I 6).
Gedr. LivlUB I 4 Nr. 1625.

1410 Dez. 6

10. Biirgen- und Dachdingsauftragen. Wiederverheiratung.
Schuldenhaftung.

Notandum, quod Beke, relicta Heynonis vamme Zode, coram consilio
constituta medio suo juramento prestito affirmavit et probavit, quod
nichil haberet de bonis dicti Heynonis nec de propriis, nisi tales vestes,
in quibus coram dicto consilio eodem tempore apparuit. Unde consilium
decrevit et finivit, quod, si amici dicte Beken vellent eam alicui viro
desponsare de bonis ipsorum propriis, hoc possent facere, et ad hoc
creditores eisusdem prenominati Heynonis nullam haberent impeticio-
nem. Si eciam ad dictam Beken temporibus affuturis hereditario jure

quedam bona succederent seu devolverentur, quod tunc propter talia
transeat, sicud juris est.

NStB 1410 Nicolai. Gedr. LUB V Nr. 346.

1419 Jan. 6

11. Lieferungssiumnis durch Herrengebot und Notsache.
Beweis. Biirgschaft,

Notandum, quod placitatum est inter dominum Johannem de Hame-

len, Johannem Waterhusen, Hinricum Wetendorp, ex una, et Johannem
Poppendik, parte ex altera, in modum sequentem et talis est. Johan
Waterhusen unde Hinrik Wetendorp van orer unde des ersamen hern
Johann van Hamelen wegen hebben angededinget vor dem Rade to
Lubeke den ersamen Johane Poppendike, ratman to Woldiner, umme
XV leste moltes, de he one scholde levereret hebben, alse ore denck-
breve an beidentsiden darover clarliken inneholden unde utwisen, so
hebben ok darover de ratheren to Lubeke gedelet,
dat Johann Poppendik ergenant bynnen jare unde dage nochafftige be-
wisinge schal bringen, dat yd ome herenbode unde nodzake benomen
hebbe, dat he dissen erbenomeden sollik molt to rechten tiden nicht
levereren en konde etc.
Hirvore hebben Hinrik vam Orde unde Marquart Schutte, de wonet in
der Alvesstraten, dissen vorscrevenen hern Johan van Hamelen, Johan
Waterhusen unde Hinrik Wetendorpe gelovet: efft Johan Poppendik
bynnen disser tid afflivich worde edder sodanne bewisinge nicht en
brochte, alse vorscreven is, dat se denne dissen vorscreven willen ant-
werden unde genoch don in aller wise, alse Johan Poppendik sulven
don scholde unde mochte. Vorder so hebben de sulven Johan Poppen-
dik unde Hermen Poppendik, sin broder, vor sik unde ore erven jegen-
wordich dem boke bekant unde sik vorwillekoret, dat se desse vor-
screven Hinrik vam Orde, Maquart Schutten unde ore erven van allen
vorscreven lofften unde scrifften gentzliken schadelos willen holden.

NStB 1419 Epiph. Dom. Gedr. LUB VI Nr. 75.

1423 Aug. 24

12. Biirgen- und Dachdingsauftragen. Schuldenhaftung.

Katherina, relicta Johannis Luneborges bone memorie, coram consilio
mediante suo corporali juramento sibi a consilio adiudicato probando
docuit, quod nichil aliud haberet quam vestes, in quibus presens con-

sulatui comparuit, de bonis premortui sui mariti Johannis. Unde domini
consules decreverunt, eam ab impetitione creditorum dicti sui mariti
penitus esse quitam et solutam,

NStB 1423 Barthol. Gedr. LUB VI Nr. 532. Weitere Urteile gleichen
Inhalts LUB VII Nr. 287, 342.

1424 Aug. 5

13. Eigentumserwerb des Kéufers. Eventur stehen. Vorrang vor
(gerichtlicher?) Uberweisung. Kein Anspruch Revals auf schriftliche
Urteile aus Liibeck.

(aus Reval)

Den ersamen vorsichtigen wisen mannen, heren borgermeisteren und
ratmannen to Revele, unsen besunderen guden vrunden, dandum.
Vruntliken grut und wes wii gudes vurmogen tovor. Ersamen leven
vrundes. Alze gi delet hebben vor recht, synt der tiid dat Hans Saffen-
berch de junge dat solt van Reynolde Brekelvelde gekoft, entfangen und
wol betalet hedde, er dat solt Gherwine van den Espen overwiset wart,
und ze dat eventure darvan gestan hedden over zee, so solde Hans
Saffenberch und Gotschalk Stoltevot bii dem solte bliven etc.: leven
vrundes, nach dem male dat de antwerdeslude setten alle zaken uppe
bewisinge, zo segge wii vor Lubesch recht:
mogen ze dat bewisen, alze ze van rechtes wegen scholen, dat ze de
twehundert Bruwatz soltes gekoft hebben van Reynolde Brekelvelde eer
der tiid, dat Gherwine van den Espen dat solt overwiset wart, zo
mogen se bii juwer delinge bliven etc.

Desses scrive wii juwer leven van gnaden und nicht van rechte. Siid
Gode bevolen. Screven des sonnavendes na Vincula Petri, under un-
seme secret, anno etc. 24. Consules Lubicenses.

StA Reval BB 40 (Staatl. Archivlager Gottingen, Abz. Film 46b 1
Nr. 53). Gedr. LivlUB 1 7 Nr. 170.

1426 um Apr. 14

14. Periculum est emptoris.
(aus Anklam)

(Urteil, daB der Kiufer den Schaden eines ihm verkauften, jedoch
gerichtlich nicht verlassenen Hauses nach liibischem Recht tragen miisse.
1426 am Tage Tiburtii.)

Nach Joh. C. Henr. Dreyer, Einleitung S. 284.



1426 Mai 30

15. Schuldfrage. Eidesangebot des Schulners. Nichtannahme
als Beweis.

Gerrardus Bruggemann coram concilio alias inpetebat Hinricum
Wesebom, civem Wismariensem, de quibusdam debitis, de quibus ta-
men dictus Hinricus Wesebom paratus erat mediis suis juramentis ju-
rasse, quod ipse dicto Gerrardo ex dictis debitis in nichilo tenetur obli-
gatus, quam tamen juramentum Gerrardus Bruggemann recusavit et
habere noluit. Unde consilium decrevit, antedictum Hinricium Wesebom
de inpeticione predicta esse quitum et solutum.

NStB 1426 Corp. Chr. Gedr. LUB VI Nr. 742.

1426 Dez. 8
16. Schiffsfracht. Sendegut. Eventur stehen. Eigentum.
(aus Reval)
a

Ordelbref ad Consules in Revele.
Post. sal. Ersamen Heren, besunderen leven vriinde. Umme dat ge-
schulden ordel twisschen Kersten Glodervelde up ene unde Corde Hul-
schere up ander syden, van wegen welkes soltes in Cassin Hermansson
geladen, dat gi uns in scrifften oversandt hebbet, Segge wir vor recht,
dat de jenne, de dat siilve ordel gesculden hefft, dat vorloren hebbe.
Syt gode bevolen. Screven under unsem Secrete. Am dage Virginis
Conceptionis Marie Anno XXVI°.

Consules Lubicenses.

Gedr. Michelsen Nr. 2 b; Orig. StA Reval, BB 40, Briefe aus Liibeck
(Film Nr. 46 b, Abziige B II Nr. 3, im Staatl. Archivlager Géttingen).
Danach gedr. LivlUB I 7 Nr. 547 (Regest).

1426 Mai 24

b.
Berufungsschreiben aus Reval in vorstehender Sache.

Erwerdige grot myt alle deme dat wy gudes vermoghen to Juwer
behegelicheit alle tyd tovorn. Erzamen leven Heren, besunderge gude

vrilnde. Vor uns ys gekamen Kersten Glodervelt, borger to Darpte,

unde beschuldigete Conrad Hulschere, unsen medeborgere, myt ordele
unde myt rechte van disseme lude nagescreven.

Her Borgermester unde gy Heren, dat jegende zick, dat hyr eyn Schyp
quam, geladen myt zolte. De Schypper nomede zick Kazyn Hermansson,
dare Kersten vorbenomet inne hadde II /2 C bruwatzesches zolt zwen-
scher mate, dat Gode und Kersten vurscr. tohdrde unde noch tohért,
unde he syn eventuer gestaen hefft over zee und over zant, to wynne
und to vorlust, als twysschen den Zwenne und Revale, unde Kersten
vurscr., de II */2 C zolt tohért und myt alleme rechte gevriet hevet to
Briigge vor deme kopmanne, unde Koerd Hulscher, unse medeborger,
dat zolt untfangen hevet, zunder Kerstens vurgescr. vulboirt und zun-
der syn heytent unde syne wytlicheit, unde Kersten vurgescr. des koep-
mans breve van Briigge to Lubeke getéget hevet vor dem Rade, Gy
ersamen leven Heren, als koepmans breve van Briigge mechtig gedeilt
hebben. Hyr op vragede uns Kersten vorbenomet eyns Ordels und eins
rechtes to vorsokene na eineme lubescheme rechte. Synd der tyd, dat
disse II /2 C zoltes Gode unde Kerstene vurser. tohdren und Kersten
vurscr. dat gevryet hevet mit alleme rechte vor deme koepmanne to
Briigge und syn eventuer gestaen hevet over zee und over zant, als
twysschen de Zwenne und Revale, und he dat bewysen wyl und mach
myt des koepmannes breve van Briigge unde de breve to Lubeke
mechtig gedeilt synt, und Koerd Hulscher dat zolt entfangen hevet
zunder Kerstens vurscr. vulbort unde sunder syn heytent unde syne
wytlicheit, ofte he dat myt jenygen dyngen schutten sulle, he en sulle
Kersten vurscr. dat zulve zolt antworden, ofte de weerde, wes vor dat
zolt gekomen sy, by lichteme dage und by schynender zunnen unde
boven koepmans bewysinge und tuychnisse van Briigge, de unse Rad
hyr to Revele wol entfangen hebben, geyne wederstalt to doende, off
wes dar juwe edele lubesche recht umme sy.

Hyrto antworde Coerd Hulscher, unse medeborger, aldus: Her Borger-
mester und gy Heren. Id jegende zick vor juwen edelen lubeschen
rechte, dar Hans Diinnepeper, burger to Darpte, unde Kersten Gloeder-
velt stunden unde weren des bekant, wo dat ze solden in Scipper
Kazyn Hermanssoen gehat hebben II /2 C bruwazesches zoltes zwen-
scher mate, dar ze er aventuer aff zolden hebben gestaen van deme
Zwenne bitte to Revele, dat Coerd Hulscher entfangen solde hebben,
dar Coerd neen to zecht, en wil men des eme nicht vordregen, he wylt
vorstaen mit zyneme starken rechte, dat he er zolt nicht entfangen en
hevet, unde Coerd vurscr. Hans Dunnepeper nicht schuldich en is noch
Kersten Gloedervelde. Vortmer jegnede zick, dat Coerd vurscr. sin gut
plach to sendende in vorledenen tyden an Renolt Brekelvolde to
Briigge in Flanderen, des misduchte Coerde vurscr., dat he eme nicht
vole weder en sande, des zo sande Coerd vurgescr. Renolde vurgescr.

eynen breff, dat he eme dat syne solde senden, wante he des synen
behoefde. Des zo sande Renolt vurgescr. Coerde eynen breff wedder
bezegelt myt zyme egene ingezegele; de ziilve breff was gescreven des
Sunnendages vor mytvasten anno XXII, wo dat he eme zande myt
schipper Kazyn Hermansson V C bruwazesches zoltes, unde de ziilve
Schipper zegelde ut Bruwaze to Revel wart, dar Coerd vorscr. zyn
aventur aff stont over zee und over zant ut Bruwaze to Revel wart,
und Coerd vurscr. en kreech nicht meer dan III C zwenscher mate, dat
Renolt Brekelvelde eme hadde gesant vor syn gut, und dat manygen
bederven manne wol wytlik ys, dat Schipper Kazyn Hermanssoen mit
dem vurgescr. zolte nicht in dat Zwen en quam in der tyd, men he
quam slichtes ut Bruwazyen hyr to Revele, und Coerd vurscr. hopet na
eyme edelen lubeschen rechte, nemande eme syn gut aff to tiigende,
dar he gene wederstemme hevet gehat. Hyrop zo vragede Coerd vorscr.
eins Ordels unde eins rechtes, op to vorsokene na eime edelen lube-
scheme rechte, synt dat he dat bewysen mach myt Renolt Brekelveldes
breven und sin egen ingezegell, dat he eme dat zolt hevet gesant vor
syn gud, und he dat vorstaen wil mit syneme starken rechte, dat eme
dat zolt gesant is vor syn propper gut, unde Coerd vorsc. Renolde
Brekelvelde nicht schuldich en is, wor he dat jenygen dyngen schutten
sulle, Coerd Hulscher were neger by synem gude to blyvende, dan id
eme ein ander aff wynnen zolde, Edder wes dar ein edel lubesch Recht
aff tuwyset. Des deilde wy en vor Recht:

Nademale dat id Coerd Hulscher vorstaen wil mit sime starken rechte,
dat Reynold Brekelvelde eme dat zolt gesant hadde vor sin gut, he en
dorfte van der anklage neine noet lyden. Dar ga id vort umme als id en
recht sy.

Ersamen leven Heren, dyt heft Kersten Glodervelt, borger to Darpte,
beschulden vor Juwen Erwerdigen Raed, unde bydden juwe leven
Heren, dusse zaken to vorschedene na juweme edelen lubeschen rechte,
unde uns de untschedinge wedder to schrivende na lovelicker woenheit
myt dem irsten under juwen Secrete besloten. Gescreven under unseme
Secrete des vrydages in den Pynxten XXVI°.

Borgermestere und Radmanne tho Revale.

Gedr. Michelsen Nr. 2 a.

1428 Okt. 18

17. Urteilsbestitigung. Verlangen, den Scheltenden namhaft
zu machen.
(aus Reval)

Den ersamen wisen mannen, heren borgermestern unde ratmannen
to Revele, unsen besundern guden vrunden, dandum.
Unsen fruntliken grut mit begeringe alles guden tovorn. Ersamen
heren. leven vrunde. Alse umme dat ordel twisschen Gotschalke Tim-
mermane, juweme medeborgere, unde Peter Stene, dat gi uns in scriff-
ten oversand hebben etc., segge wy, alze gy dat gedelet hebben, dat
holde wy vor recht.
Siit Gode bevolen. Screven under unseme secrete, in sunte Lucas dage,
des hilgen ewangelisten, anno etc. 28.
Ok, leven vrunde, in juweme breve, an uns nu gesant, is versumet, dat
gi uns nicht scriven, we dat ordel geschulden hebbe. Dat latet to an-
dern tiden mer bet verwaren; dat duncket uns nutte unde ratsam sin.
Consules Lubecenses.

St Reval BB 40 (Staatl. Archivl. Géttingen, Abz. Film 46 b 11).
Gedr. LivlUB I 7 Nr. 751.

1428

18. Begriff der treuen Hand.
(aus Burg auf Fehmarn)

Umme juwe bede willen, wetet, leven frunde, dat use recht is der
worden kortlick, der saken witsichtig, und wy des jw entseggen mogen,
dat truwe hand truen wahret, und dat jenne enthrude, wat frunde den
frunden anvertruwen anig jennig moye bet na reder tidt by sich tho
beholdende.

Nach Joh. C. Henr. Dreyer, Samml. verm. Abh. 2. Teil (Rostock u. Wis-
mar 1756) S. 915. Dass. bei v. Engelbrecht, Selectae observ. forenses
Teil 1 S. 84.

1430 Mirz 22

19. Beschreitung des Ehebettes und samende Were.
(aus Kiel)

(Eine Frau, welche nach der priesterlichen Kopulation das Ehebett
nicht beschritten, kann die portio statutaria nicht fordern), wente effte
se ehme to echte getrouwet und nicht tho sineme bedde und live ge-
kamen, so sind de géder nicht in samende were, und mag se sik mede
der brutgiffte begnégen laten na lubischem rechte.

Nach Joh. C. Henr. Dreyer, Einleitung S. 289.

1432 Apr. 3

20. AusschluB aus dem Rat wegen Verschwiigerung. Unzulissigkeit.
Verwillkiirung der Entscheidung des Rates von Liibeck.
(aus Burg auf Fehmarn)

Unsen vruntliken grut tovoren. Ersamen guden vrunde. Wij hebben

wol irvaren, wo dat gi Johanne Bertoldes, juwen mederadeskumpaen,
uteren ute juweme Rade to wesende, darumme gi myt eme enen wille-
koer ghedaen hebben bette vor uns in unse stad uppe enen stekendach
to komende, deme gi doch also nicht en hebben ghedaen. Unde wy
vernemen, dat twe personen juwen Rad beseten, de twe sustere to
eeliken huszvrouwen hadden unde nu de vorsrevene Johan de drudden
suster darvan ok genomen hebbe to der hilgen ee etc. Hijrumme, leven
vrunde, begere wij jw weten:
Heft de vorscrevene Johan nyne andere schult, danne alse vorberurd
ys, so endorve gi ene van der wegene ute juweme Rade nicht ver-
wijsen na unseme Lubeschen rechte, wente unse Lubesche recht dat
unde der gheliken wol mach lijden to wesende beyde vedderen unde
ome twey sustere to der hilgen ee to hebbende unde den rad to be-
sittende. So heft uns vromede, dat gi den vorscrevenen Johanne in der
wijse hebben gheutert, dat jw doch sulven to unghelimpe mochte ko-
men, indeme dat he vore myt jw in juweme Rade sat, eer dat he de
vorscrevenen junkvrouwen nam etc. Hijrumme, guden vrunde, rade wij
jw vor dat beste, dat gi den vorscrevenen Johanne wedder in juwe Rad
setten unde ene van der wegene nicht en uteren; dat dunket uns vor
jw nutte unde wol bequeme wesen, uppe dat neen vorder unwille
darvan en kome.

Sijt Gode bevolen. Screven under unseme secret, des donredages vor
sunte A(m)brosij dage des hilgen lerers, anno ete. XXXII°,

Consules Lubicenses

Aufschrift: Den ersamen borgermesteren, radmannen, borgeren unde
inwoneren des wijkbeldes tor Borgh uppe Vemeren, unsen guden vrun-
den, detur.

Gedr. LUB VII Nr. 492.

1432 Sept. 29

21. Rechtsgiiltigkeit einer letzwilligen, nicht im Testament
enthaltenen Verfiigung.

Provisores Johannis Alstekers bone memorie coram concilio petive-
runt legi testamentum antedicti Johannis Alstekers, in quo testamento
fuit unus articulus tenoris, si et in quantum idem Johannes Alstekers
aliquid plus ad unam cedulam faceret asscribi ultra alia dona seu legata
in suo testamento signata, istud deberet esse et manere ita plenipotens
sicut alia legata seu dona in dicto suo testamento signata, in qua
cedula idem Johannes Alsteker adhuc deputavit et dedit Greteken,
uxori Martini Kalen, et ipsius pueris, quidquid ipse plus haberet ut-
stande sub terra Imbrie ultra dictas ducentas et sexaginta marcas lub.,
quas ipse Johannes in suo testamento dedisset prefate Greteken Kalen
et ipsius pueris, sicut in dicta tzedula plenius continetur. Unde domini
consules decreverunt, prefatam tzedulam seu rullam esse et debere
(manere) plenipotentem, sicut testamenturn antedicti Johannis Alstekers.

NStB 1432 Michaelis. Gedr. LUB VII Nr. 508.

1435 Juli 25
22. Anspriiche an den NachlaB. Stadtbuch., Verschweigung,

Witlijk sij, dat in den jaren des Heren dusent verhundert viffundeder-
tich jar, ummetrent Pinxten, Cornelius Vickinghusen anclagede vor deme
Rade de vormundere Siverdes Vickinghusen seliger dechtnisse, wo dat
eme desulve Siverd geld schuldich wesen scholde van verledenen tiden,
mit mer worden etc. Hijrup de vormundere antwordeden vor deme
Rade, unde weren Cornelius vragende, offte he ok wes vorder toto-
secgende hadde uppe seligen Siverde effte uppe sine vormundere; dar

Cornelius up antwerdede unde sede: neen. Do seden de vormundere
Siverdes Vickinghusen seligen, wo dat Siverd Cornelius nicht schuldich
en were noch cleyne efte grot, wente alle handelinge twisschen en bei-
den weren geschichtet unde verscheden to eneme gantzen ende, alse dat
der stad bock to Lubeke, do men screff dusent verhundert jar unde
darna in deme veerundetwintigisten jare, Nicolai episcopi, clarliken
inneholdende is, welke scrifte anhevet: Cornelius Vickinghusen.®) Hijr
enboven en heft Cornelius Siverde in syneme levende noch in siner
krankheit ny ansprake gedan, dar Cornelius doch jegenwardich was,
unde Cornelius ghink hyr up der straten boven anderhalff jar na seligen
Siverdes dode, unde he ok bynnen der tijd den vormunderen ny an-
sprake en dede, dorumme seden de vormundere unde hopeden, se en
weren eme nichtes schuldich noch nichtes plichtich to antwerdende.
Hijrup do de heren, de Rad, deleden na vorscrevener clage unde
antwerde:

Nademe dat Cornelius nyne ansprake bynnen jare unde dage gedan en
hadde, dat he de vorscreven vormundere unde Siverdes erven scholde
notlosz laten.

Item na der tijt bij verteyn dage gevillet, dat Cornelius erbenomet vor
deme Rade wedder up dat nye anclagede de vorscreven vormundere,
wo dat eme Sivert Vickinghusen scholde schuldich syn viffhundert du-
caten. Hijrup antwerdeden de vormundere, se en weren eme nicht
schuldich, ok so hadde ene de Rad een recht affgesecht, dar ene wol
ane genogede, worup do de Rad sede, dat se an beydent syden des
negesten sonavendes scholden wedderkomen vor den Rad, se wolden
se vorscheden mit rechte; bynnen desser tijd entwech Cornelius den vor-
screvenen vormunderen uthe deme rechte unde toch enwedch.

NStB 1435 Jacobi. Gedr. LUB VII Nr. 651.

1438 Mai 22

23. Zeitpacht und Erbpacht. Beweis der Erbpacht durch Besitz
der Vorfahren.

Witlik sy, dat Hans Knust vor dem Rade tosprake dede to her Brune
Warendorppe umme en erve, dat eme angeervet were, alse een kot-
stede mit sinen tobehoringen, belegen to Israhelestorpe, dat her Brun
eme des bruken lete alse pachtgud, des sine vorvaren erfflik also had-
den gebruket. Worto her Brun antwerde, yd were sin huregud, unde

®) NStB 1424 Nicolai (Dez. 6); gedr. LUB VI Nr. 633. (fiir obige
Rechtsfrage ohne Bedeutung).

Hans Knust sede, yd were sin erfflike pachtgud unde nyn huregud.
Hirup de heren, de Rat, deleden:

Nademe dat Hans Knustes vorvaren vore unde Hans Knust na de
besittingen hebben hat des erves unde noch hebben, so scholde Hans
Knust unde sine erven des erves unde gudes bruken gelik alse ere vor-
varen des erffliken gebruket hadden, unde dat se her Brune unde sinen
erven darvan deden, alse ehre vorvaren darvan hadden gedan.

NStB 1438 Ascens. Dom. Gedr. LUB VII Nr. 765.

1440 Sept. 14

24. Schadenhaftung. Gerichtsunterwerfung. Verfahren. Eineid.

Conradus Soltawe van Soltwedele vor dem Rade tosprak unde beschul-
digede Herder Smede, borgere to Lubeke, umme dat de vrunde Herder
Smedes, wonende im lande Dytmerschen, hadden verbrand welke des-
sulven Conrades gudere, belegen im lande Dytmerssen, up dusent mark
schaden lub. pen., welkes schaden unde brandes der gudere Herder
Smyd en hovetman scholde wesen, worto Herder antworde, he were
des brandes unde schaden rades unde dades deger unschuldich. Do
vragede de Rad Conradum Soltawen, efft he sijk mit Herdere vor dem
Rade mit rechte wolde laten vorscheden. Do sede Conradus: leven
heren, alles rechtes wil ik gerne by jw bliven, unde wes gij my secgen
vor recht, dar schal my wol ane benogen. Do sede de Rad:

Wolde Herder Smid mit sineme eede verrichten, dat he des vorscre-
venen scaden unde brandes rades unde dades sunder argelyst unscul-
dich were, darmede schedede Herder van Conradus anclage.

Do sed de Rad: Herder, wille gij juwe recht don? Do sede Herder: ja,
gerne. Do vragede unse Rad: Conrade, wille gij Herders recht nemen?
Do sede Conradus ok: ja. Do sede de Rad: Herder, holdet up. Dosulves
de erbenomede Herder Smyd vor dem Rade vormiddelst sinen ut-
gestreckeden armen unde upgerichteden vingern stavedes eedes lijff-
liken to den hilgen zwoer unde warmakede, dat he des vorscrevenen
schaden unde brandes, dar ene Conradus umme anclagede, rades, dades,
hulpe unde alles medewetens deger unde all unsculdich were. Darmede
wart Herder Smyd van des vorscrevenen Conradus ansprake van vur-
der maninge unde tosage qwijt unde los. Hijrto Conradus erbenomed
nichtes mer en antwerdede noch en sede, men he sweech stille unde
ghink enwech.

Jussu consulatus.

NStB 1440 Exaltacionis crucis. Gedr. LUB VII Nr. 839.

1448 Mai 31
25. Herausgabe- und Ersatzklage. Eineid.

Anno MCCCCLXIII, des vrydages na Ascensionis Domini, dede was
de leste dach van Maio, do ansprak Engelke Bartscherer vamme Sunde
Hans Moller vorme Rade umme twe perde, cledere unde breve, de he
em plichtich wer to betalende. Darto Moller antwerde unde sede nen,
he were em nichtes plege etc. Darup de vorscrevene Rat ordelede unde
vor recht sede:

Hadde Hans wes an perden, clederen edder breven, de Engelken to-
horden, so schole he Engelken weddergeven, unde hadde he de nidht,
so scholde he sin recht darvor doen, dat he em nichtes pleghe were.
Aldus dede Hans sin recht unde zwor, dat he em van der wegen
nichtes pleghe were.

Frither Archiv Liibeck, Aufzeichnung des Protonotars Joh. Hertze.
Gedr. LUB VIII Nr. 134.

1444 Apr. 26
26. Besate von Schiffsparten. Verbiirgung bei Ausreise.

Wijtlijk sij, dat Ghert Butzauwe bij schippher Hanse Tegeler van
wegen Bertoldes van der Osten, borger to Dantzijk, heft besettet in
eme holke dre sesteindendeel schepes unde een verendel van eme
sesteindendele in deme sulven schepe, darvan schipper Hans Tegeler
vor deme Rade to Lubeke is gevunden to rechte: Wolde he mit dem
schepe van hir segelen, so scholde he dat Gherde vorbenomet vor-
borgen etc.;
dat do vurder is upgenomen unde vruntlyken gededinget, dat Hans
Tegeler dat schip edder der besetteden schepesparte werde mit eren
winste hir to Lubeke wedder sal inbringen twijschen nu unde Winach-
ten negest komende. Were aver sake, dat datsulve schip bleve edder
dat Bertold van der Osten dat schip in vruntschoppen edder in rechte
entsettede, so schal Hans Tegeler unde sine borgen der tosprake unde
der borgetucht entheven unde quijt wesen, worvor Hinrik Dives, borger
to Lubeke, alse he des vor dem boke bekande, Gherde Butzouwen
heft ghelovet, unde Hans Tegeler vor demsulven boke unde in yegen-
wardicheyt Albert Bemmers unde Hermen Gleysemans bekande unde
lovede, Hinrik Divesse unde sine erven van der wegen gentzlyken

schadelos to holdende. Unde Hans Tegeler hefft Hinrik Dives dar vor
datsulve schip gesettet, vurder to blivende in rechtes dwange.

NStB 1444 Misericordias Domini. Gedr. LUB VIII Nr. 221.

1446 Juli 27

27. Erbrecht. Vollschwestersohn und Halbschwesterkinder
(aus Reval)

a.

Praevia Salut. Ersamen heren leven vrundes, umme dat gesculdene
ordel twischen Hinrike unde Everde geheten de Boekele, eelike broe-
dere, upe de eneme syde unde herr Hermen Kallen, juren Radestoel
broder, up de anderen syde, umme welke angestorvene Erve gudere
wesende, dat gy uns in scrifften aeversendet hebben etc. Segge wy vor
recht:

Dat de jenne, de dat sulve ordel hebben geschulden, de hebben dat
ordel vorlaren. Gode den heren syt bevolen.

Screven etc. Feria quarta post Jacobi anno sc. XLVI.

Consules Lubecenses.

1446 Mirz 3)
b.
Berufungsschreiben in vorstehender Sache.

Das Revellsche Vidimus ad Senatum Lubecensem. Vruntlike grute
unde wes wy gudes vormdgen to juer beheglicheit stedes tovorn. Er-
samen leven herrn, sunderlings gude vrunde, wy bidden jue Leve
weten, dat vor unsen sittenden stoell des Rades sinn gekomen Hinrik
unde Ewert geheten de Boekell, eelike brudere, uppe de ene syde, unde
herr Hermen Kalle, unse Rades stoell broder, uppe de anderen syden,
umme schelinge under en gewant, unde de vorbenomede Hinrik unde
Ewert spreken herr Hermen Kallen to mit oerdele unde mit Rechte
vormiddelst ereme vorspraken aldus: Her Borger Meister unde gy
leven Hernn, it is gescheen in tyden vorleden, dat her Hermen Kalle
hadde ene suster, de wart gegeven eneme manne, de hete Evert Lint-
schede, do se wart beraden; do wer de suster van deme broder ge-
scheden; des gaff en Gott ene dochter, do was dat gut, dat her Hermen
Kallen siner suster medegegeven wart, H. Hermen untervet. Disse
sulve dochter, dat was unse moder, dar wy dre bruder van geboren

sind. Hierna storf unser moder vader Evert Lintschede, do nam de
sulve vruwe enen andern man, de het Hans Engell, dar wart Hinrik
Engell van geboren, also dat Hinrik Engel unde unse moeder van ene
moeder halffsuster unde halffbruder weren. Hier schach na, dat desse
sulve vrouwe Hinrik Engeln moeder unde unser moeder-moeder ge-
storven is, do starf er nalaet up Hans Engeln unde uppe den soene
Hinrik Englen; do was it her Hermen tom andern male untervet.
Hier na storf de Vader Hans Engle, do storf dat guet vort uppe den
soene Hinrik Englen; do was it her Hermen tom doerden male enter-
vet. Nu is gestorven disse sulve Hinrik Engle, de unser moder halff-
bruder was van ener moeder. Her Borgermeister unde gy leven herren,
wy hopen to Gode unde na Lubeschen Rechte, nademe male dat her
Hermen Kalle unde sine suster geschichtet unde geschedet weren unde
de ervinge van siner suster wegen em to dree tyden entervet is unde
affgestorven, so hope wy to Gode unde na Lubesch Rechte, na deme
male dat wy syn Hinrik Englen siner halven Suster-Kinder, dat wy de
negesten erven sin to saligen Hinrik Englen nalate, unde hoepen, dat
schoele vorwarts erven und nicht to riigge edder wes dar en Lubesch
Recht van sy. Hier antworde her Hermen Kalle by sieneme vorspraken
aldus to: Her Borger Meister unde gy heren, latet mi en oerdell werden
na juweme eddelen Lubbeschen Rechte, alse dat gevallen is na dem
willen godes, dat Hinrik Engle afflivich is geworden, deme Got gnedich
sy. Hinrich Engle, de was miner vullen suster soene van vader unde
van moeder, unde her Hildebrandes Kindere van deme Boeckle, Hinrik,
Evert unde Hans, de sin Hinrik Englen halven suster Kindere; do storf
her Hildebrandes kindere moeder unde her Hildebrant nam ene andere
husvrowe wedder, de noch levet, unde Hinrik Engeln moeder, mine
vulle suster, de bleff mit ereme Manne Hans Engle unde mit eren
kinderen na in eineme samenden hupen. Also isset gevallen na den
willen godes, dat se alle afflivich syn geworden unde Hinrik Engle,
miner vuller suster soene, na em levendich bleef mennich jar, de is ok
en afflivich geworden to saliger dechtnisse. Hier umme so hope ik to
gode unde to eneme Lubeschen Rechte, dat ik neger si to ervende
miner vullen suster soene, dann her Hildebrandes kinder van deme
Boekele, de hier halven suster kinder sin; ik hape to gade, dat hele litt
sall vorgaen unde dat halve litt to rugge. Hier vrage ik up enes ordels
unde enes Rechtes to versoekende na eneme Lubeschen Rechte sint der
tyt Hinrik Engle miner vullen suster soene was van Vader unde van
Moder unde her Hildebrandes kindere van deme Boekele siner halven
sustere kindere sin, so hope ik to gode unde to eine Lubeschen Rechte,
dat ik neger sy to ervende miner vullen suster soene dan her Hilde-
brandes kindere van deme Boekle de halff suster kinder dar to sin,
edder wes dar en Lubisch Recht van is. Dar wy en upp affseden aldus:

Na deme male dat Hinrik Engle was h. Hermen Kallen vul suster
soene van Vader unde van Moeder unde de Boekele sin Hinrik Englen
halve suster Kindere, so hebben wy en vor en recht affgesecht, dat her
Hermen Kalle de negeste erffname sy to Hinrik Englen nagelatenen
gude. De delinge hebben de Boekele vor jue Ersamheide geschulden,
da wy frundliken bildden mit begere, disse sake na Lubeschen rechte to
delende unde to schedende unde uns jue delinge darvan mit den ersten
under jueme Secrete vorslaten unde versegelt scrifftliken to benalende.
Vorschulde wy umme juwe Ersamheide in gelyken offte velen groetern,
wor wy moegen. Gode syt bevolen gesunt to langer salicheid.
Gescreven under unser Stad Secret des Donnersdags vor Judica Anno
XIIIIC. im XLVIten. Burger Meistere unde Rathmanne der Stad Revall.

Gedr. Krohn, Vorrecht der vollen Geburt etc. (1748) S. 185 f.

1448 Mai 19
28. Abweisung der Klage durch Eineid.

Hans Wiibberdes vor deme Rade beschuldigede Gerde Bunnen umme
enen breff, de uppgebroken were, dar Gert to antwerdede, an sin hus
were een breff gekomen, de was rede upgebroken, des he nicht gedan
en hadde. Darupp delede de Rad to Lubeke:

Wolde Gerd sin recht darto doen, dat he den breff nicht uppgebroken
hadde, darmede schedede he van Hans Wubberdes tosprake.

Do vragede de Rad Hans: wille gij Gerdes recht hebben? Do sede he
ja. De Rad vragede Gerde: wille gij juwe recht doen? He sede ja.
Welk recht Gerd vormiddelst sineme eede vor deme Rade dede, dat he
den breff nicht hadde upgebroken; darmede is Gerd vor deme Rade
van Hans Wubberdes tosprake gescheden myt alleme rechte.

NStB 1448 Trinitatis. Gedr. LUB VIII Nr. 514.

1448 Aug. 14

29. Beschrinkte Zeugnisfihigkeit des Unbesessenen.
(aus Burg auf Fehmarn)

Wittlick sy, dat de Ersame Radt to Liibeke in der Saken eynes
geschuldenen Ordels halven van dem Radt tor Borgh uppe Vehmern vor
den Radt to Liibeke etlicher Schlachtinge halven tiischen Hanse Kalen

an der eynen, undt Hanse Glinne an de anderen Syden, na Clage undt
Antwerde, Insage, Rede und Wedderrede un bespreke und rypen Radt
vor Recht afseggen laten immaten na beschreven:

Na deme de ergendmte Hans Kale sick Tiigen to synen Saken hebbe
beropen, undt de Tiige denne nicht syn beseten, so mogen se na
liibeschen Rechte nicht hogher denne dree Pundt tugen.

Schreven van Bevele des Rades am Middeweken na Laurencii martyris
1448.

StA Liibeck. G. F. Buchholz, Samml. Liibedkischer Verordnungen IV
Nr. 51.

1449 Mai 18
30. Sachhaftung fiir vergessene Rente.

Wiytlik zij, dat Rixe Vickinghusen, klosterjuncfrouwe to Tzerrentin,
ansprake vor deme Rade hefft gedan to seligen Sivert Vickinhusen
testamentarien, myt Mertin Kastorp, Hildebrand Hoyeman unde Hilde-
brand Vicinghusen, umme negen jar, des jars tein mark, vorsetener
renthe, de dersulven juncfrouwen Rixen Syvert vorbenomet in sineme
testamente hadde gegeven unde se gewiset uth dren pannen herschupp
tho Oldeslo upp der sulten to borende. Darto de vorbenomeden vor-
mundere antworden, dat se eer nyn geld kunden gheven. Aldus wart
eer togesecht van dem Rade:

In dem dat eer nymand wolde antworden to erer renthe, se mochte
dat ere vordern an den dren vorschrevenen pannen herschup unde eren
tobehoringen.

NStB 1449 Voc. Jocund. Gedr. LUB VIII Nr. 608.

1449 Juni 24
31. Unbesessene Zeugen.

Grete Seveldes vor dem boke tosprak Gerde Vyreckeren umme xxiiii
mark lub. pen. vor veer schepe holtes, darupp Grete erbenomed zijk
berep tuge, se dat to bewisende, welke tuge se brachte vor den Rad,
de doch weren unbeseten, dat se nicht nochafftich weren to tugende.
Do delede de Rad Gerde erbenomed der tosprake der erbenomeden
Grete van der wegen vorbat notlos to wesende.

NStB 1449 Nativitatis Joh. Baptiste. Gedr. LUB VIII Nr. 620.

1450 Mirz 22
32. Haverei. Rechte Notsache. Beweis.

Witliik sij, dat schipper Clawes Schulte van Dantzijgk vor dem
Erlijken Rade to Lubeke claghe unde tosprake dede to Kersten Koseler,
ock enem schipper, darumme, dat he vor der Travene in desseme vor-
gangen herveste syn ancker scholde hebben gehouwen, des he to scha-
den unde vorluste sines vorschreven schepes unde de copman sines
gudes were ghekomen. Darto de vorschreven Kersten under velen an-
dern worden unde nach reddelyker antwerdinghe sede, dat he sodanne
ancker hadde gehouwen van noeden unde umme nothsake willen, unde
sunderges so hadde dat ancker vorschreven nicht gestan in der grunth,
men hangede vor sines schepes grepe vor der stevenne. Darumme de
erbenomeden erlijken heren spreken unde den beiden vorschrevenen
parten vor recht seden:

Wolde schipper Kersten vorschreven dat myt synem rechte beholden,
dat he sodanne vorschreven ancker hadde gehouwen umme rechter
notsake willen unde umme to reddende sin schip, lif unde gud, so
scholde he der tosprake ane schaden bliven.

Welkes rechtes to donde de erbenomede schipper Kersten was rede to
donde, so de heren em to rechte hadden gefunden, men de vorschre-
vene schipper Clawes Schulte van em dat recht nicht nam unde gaff
em den eet tho.

NStB 1450 Judica. Gedr. LUB VIII Nr. 676.

1450 Sept. 23

33. Brautschatz. Redeste Giiter. Aushindigung des Nachlasses
{Schulden und Giiter). Testament, Anfechtung.

Int jar vefftich des midwekens vor Michaelis do delde de Rad vor
recht tusschen Benedictus deme Walen unde den vormundern Gherar-
dus des Walen,
so dat men schal vernoeghen der fruwen eren brutschatt uthe sinen
redesten naghelaten gudern, unde wenne he denne nogafftighe quitan-
cien bringhet, dar de Radt unde de vormundere ane vorwaret sind, so
scholen eme de vormundere averantwerden schulde unde ghudere, alse
se id denne bij sick hebben. Unde alse umme de giffte, de Gherardus
siner huesfrouwen gegheven hefft to brukende de tid eres levendes, dat
schal men holden, alse dat testament begrepen hefft.

Schreven na bevele des Rades, dat doch Benedictus vorscreven so
nicht bevulborde, sunder bijsprakede.

NStB 1450 Omn. Sanct. Gedr. LUB Bd. VIII Nr. 710.

1452 Mirz 11

34. Erbrecht. GroBieltern und Vetter oder Onkel.

In dem jare dusent veerhundert tweundevefftich am sonnavende vor
dem sondage Oculi, dat was sunte Gregorius avend, do weren vor
deme Rade to Lubeke de vormundere Lambert Ekeys unde siner hus-
frouwen, alse Hinrik Vrund, Werner Grambeke, Bernd van dem Berne
unde Otte Meyer, uppe de enen zijden, her Johan Rumeschottel, anders
Johan von der Lippe genomet, een broder des ordens sunte Augustini
des klosters to Ozenbrugge, alse een vulmechtich procurator dessulven
klosters, van her Hinrike Bunnen wegen, deme God gnade, ok begevene
broder darsulves, de Gerd Bunnen, wandages borgers to Lubeke, zeliger
dechtnisse vulle broder was, Arnd to der Megede, frigreve to Steen-
vorde des greven van Benthen, van wegen twier jungcfrouwen, des
vorscrevenen Gerd Bunnen suster dochtere, unde de junge Gerd Bunne,
des vorscrevenen Gerdes broder sone. Ok sprak Werner Grambeke vor-
benomet vor Johannes Ekey, des vorscrevenen Lambert Eckey sone,
upp de anderen zijden. Desse alle vorbenomede spreken umme dat
nalatene gud zeligen Gerd Bunnen dochter, genomet Kunneke, welker
Kunneken moder was Taleke, Gerd Bunnen elike husfrouwe, unde
desulve Taleke was Lambert Ekeys unde Telseken, siner husfrouwen,
echte unde rechte dochter. Darvan de Rad to Lubeke ene zake nam
unde na der besprake de ersame Johan Klingenbergh van des vor-
screvenen Rades wegen sede aff vor recht,
dat grotevader unde grotemoder weren neger, erven to entfangende,
den vedder edder om.

Hijr weren bij vor tuge Hinrik Dives, Hinrik Greverode unde Hans
Borgh, alle besetene borgere to Lubeke. To merer tuchnisse is desser
scriffte dre, de ene uth der andern sneden, de de vorscreven tugen
jewelck ene hebben.

Gheven unde screven alse bovenscreven steyt.

NStB 1452 Palmarum. Gedr. LUB Bd. IX Nr. 80.

1453 Mirz 18
35. GroBe Haverei.

Witlik zij, dat in dem jare MCCCCXLIX imme herveste etlike schepe
namliken schipper Winkelmans unde Pelegrym Berndes van windes
unde wedders noden vor der Travene vorgingen, dar Evexrd Witte, Alff
Greverode, Wolter Leyden unde Hans Berskamp, borgere to Lubeke,
wass unde andere gudere inne hadden. Des so was darsulves was ge-
berget, dat Hinrik Berk, borger to Lubeke, van vrunde wegen over-
scherich entfingk. Unde nademe de vorbenomeden borgere geblevens
was to achter weren, so anlangeden ze samentliken vor dem Rade to
Lubeke den erbenomeden Hinrik Berk umme des wasses willen, dat
he overscherich entfangen hadde. Darup de Rad to Lubeke delede vor
recht:

Dat Hinrik Berk sodan wass offte das geld darvan komende den vor-
screvenen borgern overantworden scholde, uppe dat ze zijk eres schaden
darane mochten benalen, ellik na parttalen, unde en jewelik van en
van zines andeles wegen scholde den genanten Hinrik Berk schadelos
holden.

Scriptum consensu civium omnium prefatorum.

NStB 14583 Judica. Gedr. LUB IX Nr. 125.

1454 Jul. 2

36. Unwidersprochene Aussage vereidigter Zeugen.
Glaubwiirdigkeit.

Witlik zij, dat na der bord Cristi, unses heren, in dessem LIIIIten
jare am hilgen Pinxste avende de Rad desser stad Lubeke in der zake
wesende zwisschen mester Arnde van Bremen, doctore unde sindico,
unde Mathias Steffens, alse van itliker tichte wegen, de Mathias vor-
screven dem obgenanten doctor Arnde tolede, zine eede, ere unde
gelimp anrorende, irkande vor recht na beyder dele rede, wedderrede
unde alle ereme vorbringende:

Nachdeme de erwerdige mester Johan Nyenborgh in der zake gehoret
were, unde Mathias Steffens des obgenanten doctoris tuge hadde
horen tugen unde spreken uppe ere eede, unde uppe de tyd dar wedder
nicht gesproken, so were sulke tuchnisse des doctoris vulmechtich unde
de Rad lovede deme doctori beth wen Mathias Steffens; unde alse
Mathias Steffens zijk tuge in der zake in den heren Abbet van Walken-

25



rede, dat stucke unde wes vurder in der zake to donde were, scholde
stan beth na den hilgen dagen to Pinxsten.

NStB 1454 Visit. Mariae. Gedr. LUB I1X Nr. 188.

1455 Aug. 2
37. Tropfenfall. Althergebrachte Freiheit.

Witlik sy, dat im jar LV, des sonnavendes na Vincula Petri, de Rat to
Lubeke in der sake twischen Bernde van dem Berne unde Hanse
Northave alse van des frigen druppenvalles wegen, den Bernd vor-
screven Hanse Northave benemen unde bebuwen wolde, delede vor
recht,
dat Hans Northoff sines vrigen druppenvalles unde siner vrigheide,
de sine vorvaren tovoren unde he na to langen jaren gebruket hadden,
nu vorbat ungehindert bruken scolde, unde dat Bernd van dem Berne
em dat nicht scolde benemen.

Gescreven van bevele des Rades.

NStB 1455 Petr. vinc. Gedr. LUB IX Nr. 256.

1455 Okt. 17

38. Erbrecht des Halbbruder-Sohnes und der
Mutter-Schwestertochter.
(aus Elbing)

Consulibus in Elbingen.
PS. Ersamen heren, besunderen leven frunde. So gij uns by juwem
borger Peter Beyer van eneme ordele, dat van juw in der zake twisschen
hern Jiirgen Roffer unde Hans, synem broder, unde vrouwe Barbare
hern Clawes Mederikes nagelatenen husfrouwen van etliker nagelate-
nen guder wegen Hermans Roffers, inwane juwes borgers, de vor-
storven is, to welken beide vorscreven dele de negesten erffnamen
menen to synde, utgesproken unde vor uns geschulden is, gescreven
hebben, begherende, dat wij sulke sake to uns nemen, ordell unde recht
darvan spreken unde affzeggen willen etc. Des hebben wij uns, guden
frunde, mit der vorscrevenen zake uterliken bekommert unde beider
vorscrevenen dele vorbringent, so se dat vor juw gebracht hebben, ock
juwe ordel darup gedelet na inholde des vorsegelden ordels, in juwem

breve vorsloten, mit flijte angeseen, unde spreken darup vor recht in
krafft desses breves, so wij des nicht rechters en weten:

Dat to den nagelatenen guderen seligen Herman Roffers her Jiirgen
Roffer unde Hans sin broder vorbenomet neger erffnamen syn wenn
vrouwe Barbare, her Clawes Mederickes nagelatene husfrouwe, wente
halffbroder sones negher syn wenn moder ziister dochter.

Gode deme Hern sijt bevalen. Screven under unsem Secret des negesten
daghes na Galli Anno LV°.

Consules Lubicenses.

Cod. Ord. Lub. Nr. 1. Gedr. Michelsen Nr. 8; Krohn (s. Nr. 27) S. 188.

1456 Juni 16

39. Verweigerung des Eides als Anerkenntnis.
(aus Reval)

Consulibus in Reval.
Post sal. Ersamen hern, bisundern leven frunde. Alse gij uns van enem
ordele, weldke juwe leve in der zake twisschen den ersamen mannen
heren Johan Duseberge, Jacobe van der Molen, Reynolde van Werme,
Hermen Werninge, juwes Rades medekumpanen, unde Petere Tem-
pline, Hermen Vrolinges unde Godeken PleBkowen, alse vulmechtigen
der, de mit enem, Hinrik Bokel genomet, van juw entweken, schulde
uthestande hadden, up de ene, unde den beschedenen Hanse unde
Lubberte Holthusen gebroderen, van der anderen siden wesende, heft
utgesproken, gescreven hebben, biddende, dat wij de vorscrevene zake
na lubeschem rechte entscheden unde juw unse delinge under unsem
Secrete vorsegelt wedder benalen willen. Des hebben wij uns, guden
frunde, mit zodaner zake bekummert unde beider obgemeldten parthe
vorgevent, unde ock juwe delinge darup gedaen, vlitichliken angeseen
unde delen darup to rechte aldus:
Dat de Holthusen vorbenomet der zake, stucke unde punte, dar vor
ze gesworen hebben, leddich, avich unde loeB sin scholen, unde zo-
daner zake unde stucke, dar vor ze nicht hebben willen sweren, sin se
bekentlick; unde schal dar vurder umme gaen alse recht is, unde wil
men de Holthusen worumme schuldigen, dar vor ze nyn recht hebben
gedaen, dat mach men doen under eens muntliken.
Screven under unsem Secrete des Midwekens na Viti Martyris Anno
etc. 56.
Consules Lubicenses.

Cod. Ord. Lub. Nr. 3. Gedr. Michelsen Nr. 4; LivlUB I 11 Nr. 571.

1456 Juni 16

40. Séiumnis des Vergleichstermins aus dringenden Griinden.
(aus Reval)

Consulibus in Reval.
Post salut. Ersamen hern, bisundern leven frunde. In der zake wesende
twisschen deme ersamen heren Gherde Schalen, juwen borgemestere
uppe de ene, unde Godeken Hope uppe de andere side, von beider
vorscrevenen parthie vorgevinge unde juwer delinge darup gescheen,
de welke wij vlitigen vorhoret unde angeseen hebben, delen wij to
rechte aldus:
Nademe Godeke Hop nicht ein ankleger, sunder ein beschuldiger is, is
he denne mit deme ergenanten heren Gherde Schalen van juw deme
Rade to Revele to verlikende wiset, unde hefft der vorlikinge itlike
tijd gewardet, und is darna umme ziner anliggenden zaken willen van
Revele getogen, darumme en is he ziner zake nicht neddervellich, men
he mach noch to rechte komen, unde besche in der zake noch, wes
recht is.
Utgesproken unde gegeven des Midwekens na Viti Martiris Anno LVI®.
Consules Lubicenses.

Cod. Ord. Lub. Nr. 4. Gedr. Michelsen Nr. 5; LivlUB I 11 Nr. 572.

1456 Aug. 15
41. Beteiligung der Befrachter am Lésegeld.

Witlik zij, dat itlike kopgesellen van Revele, namliken Diderick Hovet,
Hinrik Helmiges, Hans Born unde Tam Pelkes mit eren medegesellen
vor deme Ersamen Rade to Lubeke tosprake gedan hebben to Hinrike
Endepotte unde Ludeken Spickhering umme zodane drehundert rin-
sche guldene na parttale mede to betalende, darvor de erscrevenen
koplude van Revele ere genamen gudere van hern Oloff Axelsson dener
to Colberge weddergekofft hebben, so eyn breff van dem Ersamen
Rade to Colberge vorsegelt unde vor dem erbenomeden Rade to Lu-
beke gelesen clarliken innehold. Des de Ersame Rad to Lubeke na
besprake unde rijpen rade deleden unde affsegeden vor recht:

Dat de erscrevene Hinrik Endepot unde Ludeke Spickhering, nademe
dat ze unde ere gudere, de en genamen weren, to Lubeke to hues
behorden unde en na inneholde des breves der erbenomeden van Col-

berge weddergekart unde weddergegeven weren, so en weren ze nicht
plichtich, to den erscrevenen dren hundert rinschen gulden wes toto-
leggende edder to betalende.

NStB 1456 Assumpcionis Marie. Gedr. LUB IX Nr. 364.

1457 Juni 4

42. Schuldscheine. Anerkenntnis der Echtheit.
(aus Reval)

Consulibus in Reval. .
P. s. Ersamen heren, bisundern guden frunde. So wij juwe Ersamheiden
na juwen begerte in korten geleden tijden gescreven unde ein ordel,
dat vor uns geschulden was, anrorende zodanne twistige zake alBdenne
twisschen dem ersamen heren Gherde Schalen, juwes erliken Rades bor-
germestere, uppe de ene unde Godeken Hope uppe de anderen zijden
overgesant hadden, des denne nu overeins de ergemelten partie vor
juwen sittenden stol des Rades uppet nye ghekomen scholen wesen,
da gij danne na beyder partie vorgevent, clage unde antworde vlitigen
gehort unde juwe rechtesdelinge na clachte unde antworde darup ge-
sproken hebben, ludende zo hir nafolget:
Nach deme male Godeke Hop zine breve vor juw togestaen hevet, de
by macht to holdende, so schole he heren Gherde Schalen betalinge
doen alles, was zine breve inneholden, dat he heren Gherde plichtich
zij; heft over een vurder mit deme anderen wes to donde, da solle id
umme gan alse en recht is.
Den welken juwer ersamen ordelsbreff, an uns geschulden unde gesant,
mit den innehebbenden copien wij gutliken hebben entfangen unde
horende wol vornomen, darup wij na besprake unde ripen rade or-
delen, delen unde vor recht spreken, so wij schult, antworde unde
relacien mit juwem uthgesproken ordele uns overgesant vlitigen over-
seen unde bewogen hebben, dat sodane erscrevene juwe uthsproke des
rechten twisschen den vorbenometen partien bescheen by craft unde
macht zij, unde delen den zulven ok creftig unde mechtig mit dessem
breve in maten zo vorscreven steit etc.
Gescreven am hilgen Pinxte avende Anno LVII®.
Consules Lubicenses.

Cod. Ord. Lub. Nr. 5. Gedr. Michelsen Nr. 6; LivlUB I 11 Nr. 674.

1457 Juni 4

43. Beihilfe und Anstiftung zur Schuldnerflucht. Schidigung der
Mitgldubiger durch Sonderbefriedigung.
(aus Reval)

Consulibus in Reval.

Post salut. Ersame heren, besundern guden frunde. So wy denne juwer
Ersamheiden vormals gescreven unde twistige zake, de twisschen einem
Hinrik Bokels schuldenern unde beiden Holthusen broderen, juwen
borgeren, gemant, in deme rechte vor juw hangende weren, gesant
hebben, welck ordel vor uns geschulden was, unde nu uppet nye de
ergenante partie overens vor juwen sittenden stol juwes Rades gekomen
scholen wesen, nameliken de ersamen her Johan Duseborch, her Jacob
van der Molen, her Reynolt van Werne, her Hermen Werningk, juwes
Rades medekumpane, Peter Templyn, Hermen Vrolinges, Godeke Ples-
couwe unde Wolter Viscop uppe de ene, vulmechtig derjennen, de mit
juw mit deme genanten Hinrik Bokele, van juw entweken, schulde
uthostande hebben, unde den bescheden Hanse unde Lubberte Holt-
husen, broderen, uppe de anderen zyde wesen unde erer erscreven bei-
der partye schult unde antworde en ordel over eens uthgesproken unde
uns overgesant hebben, bidden, dat wy de vorscreven zake na lube-
scheme rechte entscheden unde juw unse delinge under unsem Secrete
vorsegelt wedder benalen willen, Des hebben wy uns, guden frunde, mit
zodaner zake vlitigen bekiimmert unde beider upgemelden partie
vorghevent unde ok juwe delinge darup gedaen vlitigen angeseen, lu-
dende van worden to worden, so hir nabeschreven steit:

Nachdeme Lubbert Holthusen vor der tyd vaken mit Bokeln gerekent
hevet zine eigene schulde, unde nicht van der schuldenere wegen, unde
den schuldenern ok nergen vor gelovet hefft, unde dat eme Hinrik
Bokel sulvest de laken mit vriem willen overleverde und gesecht hadde:
dyt do ik dy uppe de schulden, de ik Hinrik Harnsch und Hermen Stoer
schuldich bin juwe gelt dar ane to sokende, wes dar meer offte myn is
to guder rekenschupp, desgeliken ok nachdeme dat Lubbert gesworen
hefft, dat he Bokele na ziner untwikinge in zin huf} nicht en bradhte,
ok nicht uth en brachte in dat closter to deme lesemestere noch en
sande, so solle he der dreyer punte, dar ene de schuldeners int erste
mede beschuldigen, leddich unde loe3 wesen. Vurder mer effte Lubbert
Holthusen to Bokele gesecht hadde: thu in Zweden buten deme
bussche is ghud degedinget etc., dar umme so schole he nicht plichtich
wesen Bokels schulde to betalende, unde alse denne Hans Holthusen
umme dat korne beschuldiget wart, dat gy also gedelet hebben: Nach-
deme Hans Holthusen zik in vortyden to eden geboden hefft unde

wartomakende, dat itlik korn, nameliken twelff last unde II punt, zyn
gekofft koep was unde den van eme nicht hebben en wolden, so schole
he der sake ok vry, leddich unde loef3 wesen;

welke vorscrevene ordel dorch juw uthgesproken unde an uns geschul-
den wy na besproke unde ripen rade by werde unde by macht ordelen,
delen, approberen, confirmeren unde bevestigen in kraft disses breves.
Screven under unsem Secrete am hilgen Pinxte avende Anno LVII®,
Consules Lubicenses.

Cod. Ord. Lub. Nr. 6. Gedr. Michelsen Nr. 7; Livl. BB I 11 Nr. 675.

1457 Sept. 8

44. Vererbung des Manngeldes.

Witlik zy, dat Hermen Visscher vor deme Ersamen Rade to Lubeke

itlike tosprake gedan hefft to Hanse unde Symon, broderen genomet
de Rekemans, alse umme dat mangelt van wegen Hinrik Rekemans,
des genannten Hermen Visschers wives vaders. Darup de erscreven Rad
na ansprake, rede, wedderede, insage, na besprake und ripen rade de-
lede unde affsede vor recht:
Dat id ervede in de swertzyde unde nicht in de spillenzyde; darumme
sint de genomeden Rekemanne vor zyk unde ere erven van deme er-
screvenen Hermen Visschere unde zinen erven van der wegen vor deme
rechte vorscheden to eneme gantzen ende.

NStB 1457 Nativitatis Marie. Gedr. ZLiibG 8 (1873) S. 817 und LUB
IX Nr. 526.

1458 Juli 19

45. Wundschlag. Lihmung. Wette.
(aus Kiel)

Van des schulden ordels wegene van deme Kyle secht de Rad van
Lubike aff vor recht in nabescrevener wijse.
Nademe dat de sworen arste hefft ingebrocht, dat eme de aderen unde
zenen entwe gehouwen sint went in den knoken, is dar denne ene le-
mede van gekomen, so mot men daraff wedden mit X mark sulvers; is
dar mede egge und ort, is dre mark sulvers; bloet unde blaw dre pund.
Screven van bevele des Rades des midwekens na divisionis apostolorum
Anno LVIII®,

Cod. Ord. Lub. Nr. 9. Gedr. Michelsen Nr. 8.

1458 Juli 19

46. Erbrecht des Tochterkindes und Halbbruder-Kindes,
(aus Rostock)

Van des ordels wegen van Rostock, in der twistigen sake twischen
Henneken Wulve unde hern Diderike Grentzen dochter kinde, secht
de Rad van Lubeke aff vor recht in nabescrevener wijse:

Dat heren Hinrik Grentzen dochter kind is neger erve to borende des
erscreven seligen heren Hinrik Grentzen, sines grotevaders, alle nage-
laten gud, nademe dat id van des ersrceven hern Hinrikes blode is;
sunderges wes men noch so gescreven steit denn hern Diderik Wulves
kinderen, id gha dar vurder umme alse ein recht is.

Screven van bevele des Rades des midwekens vor sunte Marien Mag-
dalenen daghe Anno LVIIIC.

Cod. Ord. Lub. Nr. 10. Gedr. Michelsen Nr. 9.

1458 Dez. 26

47. Der gemeine Kaufmann als Partei. Ausfolgung freigegebener,
im Alleineigentum stehender und ehedem beschlagnahmter Giiter.

Witlick zij, dat Hans Dichtlingh vor deme ersamen Rade to Lubeke
irschenen is, togende darsulves enen breff, eme van deme gestrengen
heren Oleff Axelsson, ritter, hovetman uppe Wisbu, gegeven unde
vorsegelt, inneholdende van ichteswelken guderen, so deme erscrevenen
Hanse van deme genanten hern Oleff Axelsson van sodanen guderen,
so under Godlandes zijden gebleven weren, wedder geven weren, de
de ghemene kopman, deme ere gudere ok darsulves under Godlande
gebleven weren, in ziner were hadde etc. Des de vorscrevene Hans
Dichtlingh den erbenomeden gemenen kopman darsulves vor deme
Rade to Lubeke umme sodane guder mit rechte anlangede. Des de
Rad den erscrevenen beiden parten affsede vor recht:

Wolde Hans Dichtlingh dat mit syneme ede beholden, dat sodane gu-
dere, so eme her Oleff wedder geven hadde, zine propperen guder
weren, so solde em de kopman sodane gudere umbeworen wedder over-
antworden.

Darto Hans overbodich was zinen eet to donde, den eme doch de
kopman togaff.

NStB 1458 Thome. Gedr. LUB IX Nr. 666.

1459 Juni 15

48. Ungiiltigkeit des Testaments. Vormiinder und Testamentarien.
(aus Reval)

Consulibus in Revel.
P.s. Ersamen Rad, bisundem guden frunde. Alse gy uns van enes
schulden ordels wegen, welk juwe ersamheide in der twistigen sake
tusschen den ersamen hern Alberte Rumor, juwer stadt borgermestere,
hern Hinrike Tolner, juwes rades medekumpan, unde Albert Stoppel-
sacke, juwem medeborger, uppe de ene zyde, unde hern Gerde Schalen,
ok juwer stadt borgermestere, uppe de anderen zyde, van enes testa-
mentes wegen wesende hefft utgesproken, gescreven hebben, biddende,
dat wy de vorscreven zake na lubeschem rechte entscheden und juw
unse delinge under unsem Secrete vorsegelt wedder benalen willen,
des hebbe wy uns, guden frunde, mit sodaner sake bekiimmert unde
beider obgemelten parthie vorghevent wol vornomen unde ok juwe
delinge darup gedaen vlitichliken angeseen, de dar ludet van worden
to worden so hyr na volget:
Sint dem male dat her Alberd Rumor und Hans Hoppenryk (to vor-
munderen) des jiingelinges, alse Wilmes van Schede, gesat, unde de
jiingelingk se ok nicht vorlaten hevet noch se en wedder, unde he se
vortan to zinen testamentarien gesat hevet, unde sine geerveden guder
vorgheven hevet sunder tolate der negesten erven, so schal dat testa-
ment nene macht hebben.
Welk erscreven juwe delinge unde ordel wy na ripem rade unde be-
sprake na unsem lubeschem rechte approberet, bevestiget unde beste-
diget hebben, so wy dat ok bevestigen unde bestedigen jegenwardich in
krafft desses unses breves.
Gegeven unde screven under unser Stad Secrete amme daghe Viti et
Modesti Mart. Anno LIX°.
Consules Lubicenses.

Cod. Ord. Lub. Nr. 11. Gedr. Michelsen Nr. 10; Livl.UB I 11 Nr. 835.

1459 Dez. 13

49. Hinterlegung.
Witlick zij, dat int jar etc. LVIII® umme trent Michaelis overdroch
de kopman mit vulbord unde willen des Ersamen Rades to Lubeke,

alse to besendende umme sodane gudere, de uppe desulffte tijd under

Godlande gebleven weren in schipper Cleys Wolters unde Kersten
Schone, darup de Rad unde de ghemene kopman ordinerde unde vul-
mechtigede de beschedenen manne Hinrik Berke, Hermen Soberhusen,
Wolter Bretholte, Godemanne van Buren, Hans Castorppe, Marquarde
Vincken, Diderike van der Becke unde Hermen Vrolinge, umme de
vorscreven gudere to besendende. De welke achte personen vulmech-
tich mit vulborde des Rades unde des ghemenen kopmans vortan mech-
tigeden de beschedene manne Johanne Arndes, des Rades to Lubeke
schriver, unde Hanse Richardes, deme God gnade, borgere darsulves to
Lubeke, umme de gebergeden gudere to vorderende, intomanende unde
to entfangende, darvan to quiterende etc., so ere machtbreff en darupp
ghegeven unde vorsegelt clarliken utwiset. Alsus de genante Johannes
Arndes anno etc. LIX® des midwekens na Katherine vor deme Rade to
Lubeke in jegenwardicheit der achte personen sede unde bekande, dat
he in deme bovenscreven LVIIten jare an sunte Symonis unde Jude
dage entfangen hedde van hern Oleff Axelsson, ritter, sodane guder, so
her Oleff deme kopmanne uppe de tijd wedder ghunde, de®) he deme
kopmanne vor geantwordet unde de kopman de ok to ziner genoge
entfangen hedde, so de vorgenanten achte vulmechtigers des vor deme
Rade bekanden, darupp de Rad to Lubeke delede unde affzede vor
recht:

Dat sodane vorberorde gudere stan scholden jar unde dach to des kop-
mans rechte, unde wenner jar unde dach irschenen were, so scholde
men eneme isliken dat sine gheven, welk jar unde dach de Rad delede
unde sede anno LIX® an sunte Lucien dage irschenen unde bedaget to
wesende.

NStB 1459 Lucie. Gedr. LUB IX Nr. 792.

1460 Aug. 27

50. Beweiskraft eigener Briefe.
(aus Reval)

Cons. Reval.

P. s. Ersame vorsichtigen heren, besunderen guden frunde. Alse gy uns
van enes schulden ordels wegen, welk juwe leve in der twistigen sake
twisschen dem ersamen mester Peter Monike, des beschedenen Hoyer
Hoserlinges, wandages unses medeborgeres, vulmechtigen procurator
uppe de ene, unde Arende Saffenberge, juwem medeborgere, uppe de

°) lies: dar.

anderen syden wesende hefft utgesproken, gescreven hebben, bidden,
dat wy de vorscreven zake na lubeschem rechte entscheden unde juw
unse delinge under unsem Secrete vorsegelt wedder benalen willen;
des hebben wy uns, guden frunde, mit zodaner zake bekummert unde
juwe delinge darup gedaen vlitichliken angeseen, ludende van worden
aldus:

Sint dem male dat Petrus Monck breve unde rekenschop hevet, de
Arnd Saffenberg mit ziner egen hand gescreven hevet, dar he inne
schrifft, dat he zodane guder entfangen hevet, dar ene mester Peter
umme beschuldiget, so schal Amd rekenschop unde bescheet doen van
densulven guderen.

Welk erscreven juwe ordel wy na ripen rade unde besprake na unsem
lubeschem rechte approberet, bevestiget unde confirmeret hebben, be-
vestigen unde bestedigen dat ok jegenwardigen in krafft desses unses
breves. In tuchnisse der warheit unde to merer zekerheit hebbe wij
unser stad secrete witliken hijr upp drucken laten in deme jare na der
bord Christi unses heren verteynhundert ame sostigesten jare des
middewekens na Bartholomei apostoli.

Consules Lubicenses.

Cod. Ord. Lub. Nr. 12. Gedr. Michelsen Nr. 11.

1460 Nov. 7

51. Vollkommene Klage. Bejawortung.
(aus Reval)

Cons. Reval.

P.s. Ersame vorsichtigen leven heren, besunderen guden frunde. Alse
gy uns van enes schulden ordels wegen, welk juwe ersamen leven in
der twistigen zake twisschen deme ersamen Alberte Stoppesacke uppe
de ene, unde Segeboden Swanen uppe de anderen zyden wesende ut-
gesproken hefft, gescreven hebben, begherende, dat wy de vorscreven
zake na lubeschem rechte entscheden unde juw unse delinge under
unsem Secrete versegelt wedder benalen willen. Des hebben wy uns,
guden frunde, mit zodanner zake bekummert und ok juwe delinge dar
upp gedaen flitichliken angeseen, ludende van worden aldus:

Na deme dat Segebode Swanen vor deme gehegeden rechte hevet ge-
staen unde hevet Stoppesacken gesecht, he sull em tospreken mit ener
vullekomenen klage mit tugen edder mit edes hand, unde seggen dar
ya to, dar Albert Stoppesack zine achte uppe genomen hevet, und dar
ya to gesecht hevet, unde sprek eme to mit ener vullenkomenen klage,

unde Segebode zyk der vor deme rechte entlediget hevet, so en is eme
Segebode nicht mer plichtich to der zaken to antwarende,

welk erscreven juwe ordel wy na ripem rade unde besprake, na unsem
lubeschen rechte approberet, bevestiget, bestediget und confirmert
hebben, bevestigen und bestedigen dat ok jegenwardigen in krafft
desses unses breves. In tuchnisse der warheid und to merer zeckerheit
hebbe wy unser Stadt Secret witliken hyr upp drucken laten, in deme
jar na Christi gebord verteynhundert in deme sdstigensten jare des
frydages vor Martini Episcopi Anno LX°.

Consules Lubicenses.

Cod. Ord. Lub. Nr. 13. Gedr. Michelsen Nr. 12.

1461 Mirz 8
52. Grofle Haverei.

Witlik zii, dat Hinrik van der Heyde, borger to Lubeke, vor deme
ersamen Rade darsulvest tosprake gedan hefft to schipper Thomas
Mossingh, van wegene etliker ingeschepeden gudern, de wedder over
gesat worden, umme de to des ghemenen besten willen to lossende der
gudere, de dar inne bleven, welke guder denne van wedders, windes
unde stormes noden uppe deme Pampoysz in der van Lubeke havene
mit deme pramen scholen undergan zin, begerende des van deme Rade
vorscreven eyn Lubesch recht afftoseggende, wo yd umme sodane gu-
dere varen scholde. Des denne de Rad to Lubeke na besprake unde
ripen rade beiden parten hefft affgesecht vor recht:

Nademe zodane gudere umme des gemenen besten willen gelosset
weren, so scholde de schade gan over schipp unde gud.

NStB 1461 Oculi. Gedr. Pauli, Liib. Zustinde 111 UB. Nr. 209 a;
LUB X Nr. 238.

1461 Maij 17

53. Nachbarrecht. Unleidliche Gewerbe.
Witlik zij, dat Cord Berneman unde Henningh Vindke vor deme Rade
to Lubeke mit etliken eren medenabern tosprake gedan hebben to
Wolter Rutinge alse van wegen enes huses, negest bij des erscrevenen

Cordes huse belegen, dar de erbenomede Wolter Rutingh ein badkhus

aff dechte to makende, dat doch boven dertich jar nyn backhus gewest
were, daraff de gesechte Cord unde Henningh unde ere medenaburen
zijk befruchteden, in tokomenden tijden to komende in schaden. Darup
de erscrevene Rad den ergesechten beiden parten na besprake unde
ripeme rade hefft affgesecht vor recht:

Nademe dat sodane erscrevene hus van langen jaren her nyn backhus
gewest were, so en scholde Wolter Rutingk dar nyn backhus aff maken.

NStB 1461 Exaudi. Gedr. LUB X Nr. 50.

1462 Sept. 21
54. Gewerberecht der Wollweber zu Mélln.

De olderlude der wullenwever binnen Lubeke vor deme Ersamen
Rade darsulves to Lubeke in jegenwardicheid der olderlude der wul-
lenwever binnen Molne zint erschenen, zijk beclagende, wo dat de
wullenwever darsulvest binnen Molne ere Molensche laken mit roder
egge gelijk de wullenwever binnen Lubeke ere laken mit roder eggen
makeden, to ereme groten hinder unde schaden. Des de Rad to Lubeke
na besprake unde ripeme rade den erscrevenen olderluden van Molne
affgesecht unde gedelet hefft vor recht:

Dat de wullenwever binnen Molne ere Molensche lakene nicht mit
roder egge, sunder so ze de van oldinges gemaket hebben, maken
scholen.

NStB 1462 Matthei. Gedr. LUB X Nr. 232.

1462 Nov. 11
55. Nachbarrecht. Schornstein. Ungewidhnlicher Bau.

Witlick sij, dat Titke Bruse, Clawes Selschin unde Titke Bormester
vor deme Ersamen Rade to Lubeke tosprake gedan hebben to Hanse
Borge alse van wegen enes buwtes enes spikers unde schorstens, den
desulffte Hans Borch achter in deme sulfften sinem spiker, dar ny-
werlde schorsten gewest were, buten ereme weten, so ze dat vormid-
dest ereme eede vor deme Rade hebben beholden, gebuwet scholde
hebben etc. Darupp de Rad na besprake unde ripeme rade den er-
benomeden beiden delen affzede unde delede vor recht:

Nademe in des erscrevenen Hans Borges huse nywerlde schorsten ge-

west were unde desulffte Hans buten der vorgenanten Titken Brusen,
Clawes Selschins unde Titken Bormesters willen unde weten darsulves
in dem spiker enen schorsten hedde gebuwet, so scholde he dar nyne
vurstede holden unde scholde den schorsten wedder affbreken. Unde
weret zake, dat van sodanes buwtes wegen der hoge des spikers jenich
schade qweme, dar scholde Hans Borch to antworden unde scholde
zine ronnen in sinem spiker wedder leggen, so de van oldinges gewest
were.

NStB 1462 Martini. Gedr. LUB X Nr. 252. Vgl. auch LUB VIII Nr. 58
(1442).

1463 Febr. 2
56. Seefracht bei unvollendeter Reise. Arrest von hoher Hand.

Witlik zii, dat vor deme Ersamen Rade to Lubeke erschenen zint de
ersame her Hinrik Castorpp, borgermester, her Bernd Dartzouwe, radt-
man, Godeman van Buren, Hans Castorpp, Hinrik Prume, Hans Kreyen-
pot unde Hans by dem Zee, borger unde inwoner darsulves to Lubeke,
mit schipper Hans Swarte, unde darsulves gheven to vorstande: wo dat
ze densulfften schippern Hanse Swarten mit zinem holke in de Baye
hadden don laden mit bayeschen solte, umme darmede den rechten
wech na Revele in Lyfflande to zegelende; unde wenner he dar be-
holden queme, scholde he hebben tor fracht van ener iewelker gewege-
nen last twelff mark Rigesch unde enen fferdingk. Unde alse de schip-
per in den Orssund were gekomen, were de rostert geworden, also dat
he deme koninge van Dennemarke uppe zoldie zegelen moste, darvan
he wol betalet zy. Alsus so schepede de schipper dat solt to Copenhaven
upp an land unde leverde deme koninge dat meste part van deme
solte, de last vor eenundetwintigeste halve mark, xvj smale tunne vor
ene last gemeten, welkere gelt, namliken viiffundetwintich hundert myn
achte halve mark, de her koning dar noch aff schuldich were. Alsus so
wolde de schipper an deme gelde hebben zine vulle fracht, de he, wen
er he to Revel mit deme solte gekomen were, scholde gehat hebben;
des doch de vorbenomeden her Hinrik Castorpp unde her Bernd
Dartzouw mit den anderen, den des to quam, menden, nademe de
schipper sodanes solt to Revele, dar he vorfrachtet were, nicht to leveret
hedde, men underwegenere solt upgeschepet hedde unde mit zinem
schepe upp ene andere fracht gesegelt were, so en weren ze em nicht
mer schuldich tor fracht van deme solte denne na avenante des weges,

dar he dat solt gefort hedde, unde setten dat by den Rad, biddende,
de Rad ze darumme in rechten vorscheden wolde. Des denne de Rad
na besprake unde ripen rade darup delede unde affzede vor recht:
Nademe dat de schipper dat solt nicht geforet hedde to der stede, dar
dat gefrachtet was, so scholde he nicht mer hebben tor fracht denne na
avenante des weges.

Jussu consulum.

NStB 1463 Purificationis Marie. Gedr. Pauli, Liib. Zustinde III UB.
Nr. 115 und LUB X Nr. 283.

1463 Juni 9
57. Ansprache um Schuld. Eideshand.

Witlik zij, dat Heyne Boltze, borger to Lubeke, vor deme Ersamen
Rade darsulves tosprake gedan hefft to Jochym Leyden, borger to
Stendal, alse umme sostich rinsche gulden, de he van Jacob Bolen van
ziner wegen scholde entfangen hebben, dede komen scholden wesen
van twen last heringes, de Hans Nesegerne, dem God gnade, dem er-
screvenen Jacob Bolen van der erscrevenen Heynen Boltzen wegene
vorkofft hedde. Darupp de erscrevene Jochim Leyde antworde, dat he
van hete unde bede wegen des ersamen heren Kersten Lammes, borger-
mesters to Magdeburg, van Jacob Bolen etlik gelt entfangen hedde
unde nicht van Heyne Boltzen wegen. Darupp de Rad to Lubeke bei-
den delen affzede vor recht:

Wolde Jochim Leyde mit zinem ede beholden, dat he van Jacob Bolen
van wegen Heyne Boltzen nyn gelt entfangen hedde, so mochte edes
hand edes hand losen.

Alsus de genante Jochim Leyde vor dem Rade erscreven vormiddelst
zinem uthgestreckeden arme unde upgerichteden vingeren stavedes
edes lyffliken to den hilgen hefft gesworn, dat he van Jacob Bolen van
wegen Heynen Boltzen nyn gelt entfangen hedde, sunder van hete
unde bede wegen hern Kersten Lammes, borgermesters erbenomed,
van Jacob Bolen etlik gelt entfangen hedde.

NStB 1463 Viti. Gedr. LUB X Nr. 359,1.

1463 Sept. 23

58. Bejawortung der Klagezettel.
(aus Reval)

a.
Cons. Reval.
P.s. Ersamen hern, besunderen guden frunde. So alze gy uns hebben
gescreven in eneme breve, gescreven am vridage vor Lucie in deme
jare LXII negest vorleden, den wy up den XXIIIten dagh in Sep-
tember negest vorleden hebben entfangen, inneholdende eyn ordel,
dat juwe Ersamheide in der twystigin saken twisschen deme ersamen
hern Hermen Wermynghe, juwes Rades medekumpanen, uppe de ene,
unde Gherde unde Andreas, de Witten genomet, gebrodere, juwe mede-
borgere, uppe de anderen zyden wesende uthgesproken hebben unde
so gy denne bidden, de sake na unsem lubeschen rechte to entsche-
dende unde juw unse delinghe vormiddelst unseme schriftliken ant-
werde under unsem Secrete vorsegelt wedderumme benalende, aldus
hebben wy uns mit sodanner sake uterliken bekummert unde juwe
delinge, dar upp gedaen, vlitigen angeseen, ludende van worden to
worden aldus:
Nach deme Gerd unde Andreas Witte in erer cedelen roren, dat ze
erer sake bliven willen by der Stad boke, so sullen se ere cedelen
beyaworden; dat gha dar vortan umme, alse eyn recht is;
darupp willet weten, dat wy sulk juwe ordell na unsem rypen rade
unde besproke, na unsem lubeschem rechte approberet, bevestiget unde
confirmeret hebben, approberen, bevestigen unde confirmeren in krafft
desses unses breves. Gode deme (hern) zyt bevalen.
Screven under unser Stadt Secrete am vridage vor Sunte Michaelis
daghe Anno LXIII®.
Consules Lubicenses.

Cod. Ord. Lub. Nr. 15. Gedr. Michelsen Nr. 14.

1462 Dez. 10
b.
Berufungsschreiben aus Reval in vorstehender Sache.

Den ersamen und vorsichtigen mannen, beren Borgermeisteren und Rad-
mannen der stad Lubeke unsen bysunderen guden vrunden, myt
gantzer ersamheyt. Unsen vruntliken grot usw. Weten, dat vor unsen
gehegeden gerichte gekomen syn de ersamen her Herman Werming,
unses Rades medekumpan, uppe de ene unde Gerd unde Andreas, de

40



Witten genomet, gebrodere, unse medeborgere, uppe de anderen syden,
under sick schelinge unde twist hebbende van etlikes geldes wegen, dat
de genanten de Witten gebrodere upp eyn husz unde inwonlik erve,
in unser stad belegen, dat desulve her Herman Werming besitlick unde
in weren hevet, vormeyneden to hebben, so dat sick de genante her
Herman vormiddelst synem vorspraken aldar vor unsen richtevogeden,
dar se ym sulven gehegeden gerichte seten, uppbort to rechte: weret
sake, dat iemant upp em to sprekende hadde offte to sakende als van
des huses wegen, den wolde he antworden. Darupp so antwarden de
Witten vormiddelst eren vorspraken unde ok schrifftliken unde uth
eyner tzedelen gelick hiir na volget in schrifften: her voged, so als denne
her Herman Werming sick vorbut to rechte van zaligen her Heyneman
Swans huses wegen, also sta wy hiir ym rechte unde vorwarn uns an
den twen dusent marken, dede unsem zaligen vader vorwisset syn upp
datsulve erve in der stadt boeck, unde denken darby to bliven na der
stadt boeck, unde hopen, dat wy uns sulker bedinge nicht dorven an-
theen, nademe unse gelt in der stadt boeck geschreven steit, eddir
wes hiirvan eyn Lubesch recht is. Dar se do her Herman Werming van
stuntan weddirumme vragede, offte se ok to der tzedelen ia seggen
wolden, unde vormeynede to seggen, he hopede to rechte, nachdeme
se de vorberorden tzedelen also voerden unde ym rechte upp antwor-
den, se solden se beiaworden unde de Witten weddir antworden, se
hopeden, se weren vorder nicht plichtich ia edder neen to der tzedelen
to seggen, dat do aldar sulvest vor unsen richtevogeden den Witten
entvunden wart. De id vortan voir unsen sittenden stoell des Rades
geschulden hebben, dar se van beyden parten weddirumme myt deme
vorberorden ordell unde rechte unde allenstucken unde punten vorge-
schreven vor uns gekomen syn, de wy in den saken schedden also:
Nachdeme Gerd und Andreas Witte in erer tzedelen voren, dat se erer
sake bliven willen by der stadt boke, so sullen se ere tzedelen beiawor-
den; dat ga dar vortan umme alse eyn recht is. Dit ordell hebben de
Witten vortan geschulden vor iuwe wiisheide, de wy vruntliken bidden,
desse sake na iuwen Lubeschem rechte to entschedende unde uns iuwe
delinge vormiddelst iuwem schrifftliken antworde under iuwem secrete
vorsegelt weddirumme to benalende. Dit vorschulde wy gerne, wor wy
mogen, umme desulven juwen ersamen wiisheide, de god almechtich
vristen unde sparen mote zalichliken gesunt to langen verhopenden
tiden. Geschreven under unsem secrete am vridage vor Lucie ym 62ten
iare.

Borgermeistere unde Raetmanne to Revall.

Friiher Archiv Liibeck. Gedr. Livl.UB. I 12 Nr. 176. (Auf der Riickseite:
Recepta XXIII Septembris anno LXIII).

1463 Sept. 23

59. Verfiigungsbefugnis des vom sterbenden Schiffer
eingesetzten Substituten.
(aus Reval)

P.s. Ersame hern, besundern guden frunde. So alse gy uns hebben
gescreven in eneme breve am dage Sunte Egidii negest vorleden, den
wy up den seventegeden dagh in Septembri negest vorleden hebben
entfangen, inneholdende eyn ordel, dat juwe Ersamheide in der twisti-
gen sake twisschen Schipper Hans Redeker an de ene, unde her Her-
men Wermyngk, her Johan Zuper, juwes Radesmedekumpane, unde
Hans Verlingk, juwem medeborger, an de anderen zyden wesende
uthgesproken hebben unde so gy begerende zint sulk juwe ordel dorch
uns to entschedende und juw unse schedinghe wedder dar upp under
unser Stad Secrete na older loveliken wonheit scriftliken willen benalen,
aldus hebben wy uns mit sodanner sake uterliken bekummert und
juwe delinghe dar up gedan vlitigen angeseen, ludende aldus:

Na deme de Schipper in zinem latesten den ergenannten Cord Gro-
nover des schepes mechtig gemaket hebbe, alse de Schippeslude dat
besworen hedden na inneholde enes openen besegelden breves, des gy
uns dar inne ene affscrift beslaten sanden, wes he dan dar by gedan
hadde, dat solde macht hebben beth an de tyd, dat unse breff dar ge-
komen were;

dar upp willet weten, dat wy sulk juwe ordel na unsem ripen rade unde
besprake, na unseme lubeschen rechte approberet, bevestiget unde con-
firmeret hebben, approberen, bevestigen unde confirmeren in kraft
desses unses breves. Gode zyt bevalen.

Screven under unsem Stad Secrete ame vridage vor Sunte Michaelis
daghe Anno LXIII®.

Consules Lubicenses.

Cod. Ord. Lub. Nr. 16. Gedr. Michelsen Nr. 15.

1464 Mirz 14
60. Erwerb der Kliigerstellung durch erste Ladung.

Witlik zy, dat na der bord Cristi, unses hern, dusend veerhundert
LXIIII des midwekens vor deme Sondage Judica de Ersame Rad to
Lubeck in der sake twisschen Her Nicolaus Hagedorn, radmann tome
Sunde, im namen der nalatenen wedewen hern Rubenouwen, wandages

Borgermestere tom Gripe3walde, uppe de enen, under her Meldhior
Rubenouw, ok radman tom Sunde, van ziner egen wegen uppe de
anderen zyde, na ripem rade unde besprake delenden vor recht aldus:
Welk ener dat bewisen konde, dat he orloff hadde van dem Rade offte
den Borgermesteren, unde dar to den ersten vlyt gedaen hadde, den
anderen to vorbodende, alse recht is, de schal de ankleger wesen.

Cod. Ord. Lub. Nr. 17. Gedr. Michelsen Nr. 16.

1464 Mai 26

61. Hehlerei. Strafe, Schadenersatz, Riickgabe.
(aus Stolp)

Cons. tor Stolpe.

Ersame besundern guden vrunde. Juwe breff under langem inneholde
des verlopes der sake von wegen der guder, uth schipper Drewes
Nodupp rofliken genomen, in juwe Stad gebracht, dar gepartet unde
gebutet unde dorch etlike juwes Rades darsulves gekoft, unsen borgeren
tobehorende, dar inne gy scriven, dat de juwen mit den vulmechtigen
der erscreven guder eendrachtich wurden, uns rechtes to horende der
vordachten sake, unde so hebben de vulmechtigern den juwen geven
ene screft, van en vorsegelt, dar ze ene tosprake, de ze dencken to den
juwen to hebbende, gheven, unde deB gelyk de juwen hebben en
wedderumme ene scrift vorsegelt ores antworden, de gy uns in juwem
breve versloten hebben gesand, biddende unde andechtigen begerende,
wy de scrifte entfangen unde na lude der scrifte, alse tosprake unde
antwerde, desse vorgedachten sake vorscheden unde dar recht uppe
seggen willen, des de juwen uns rechte willen horen, unde weret dat
wy sulk recht to uns nemen, juw dat wedder scriven unde den uth-
sproke in unsem breve versloten senden willen, uppe dat sick de juwen
dar na mogen weten to richtende etc., hebben wy gudliken entfangen
unde to guder mathe wol vernomen unde doen juwe ersamheiden dar
up gudliken weten, dat wy der erscreven beyder parthie tosprake unde
antwerde vlitliken gehoret unde de sake in rechte to vorschedende
umme juwe vlytliken bede willen to uns genomen hebben. Unde watte
wy in bescreven rechte vinden:

Welk man, de gerovet edder gestolen gud koft unde wet, dat yd gerovet
effte gestolen is, dat geit em an zin hogeste, unde he schal dat gud
wedder geven; wil he aver zin recht dar to don, dat he en wiste, dat
sulk gud gerovet edder gestolen was, do het dat kofte, so mach he mit

sulkem eede zines lyves unde ere entstaen, wen he schal allike wol dat
gud weddergeven ofte na worde betalen.

Darumme wy in der bovenscreven sake na guder underwisinge der
jennen, de sick der rechte vernemen, unde wy ok sulves beteres rechtes
nicht en weten, na unsem ripem rade unde guder besprake, ordelt,
uthgesproken unde afgesecht hebben unde jegenwardichen in krafft
desses unses breves ordelen, uthspreken unde affseggen vor recht aldus:
Nademe de klegers beholden hebben mit erem rechte, dat de genomen
guder en behoren, unde de antwordeslude in erem antwerde bekennen,
dat se de guder gekoft hebben, unde nicht en wisten, dat ze gerovet
weren, unde overbodich sint ere recht dar to to donde, so scholen de
antwordes lude den klegeren sulke geroveten guder weddergeven edder
na werde betalen, alse de up deme markede, dar se gewesen scholden
hebben, twisschen deme mynsten unde deme meysten gegulden moch-
ten hebben, unde ere recht dar to don, dat ze nicht en wisten, dat de
guder gerovet weren. Darmede mogen se eres lyves unde erer ere
entstan; willen aver de antwerdes lude ere recht so nicht doen, so geyt
yd en in ere hogesten, unde scholen de guder allike wol weddergeven
edder betalen in aller mathe, so vorscreven steit;

unde wante denne, ersamen guden vrunde, alle uthgesprokenen or-
dele machtlo3 unde kraftloB sint, yd en sy, dat se ordeliken vervolget
worden, darumme is unse fruntliken beger, gy de juwen underwisen
unde so hebben, willen ze deme erscreven willekorden ordele genuch
doen unde sick dar na richten, vorseen wy uns gentzliken to juwen
ersamheiden, de gode deme hern etc. Datum Sabato ante Trinitat.
Anno LXIIII®,

Consules Lubicenses.

Cod. Ord. Lub. Nr. 19. Gedr. Michelsen Nr. 17; LUB X Nr. 482.

1464 Aug. 1
62. Eideshand 16st Eideshand. Fraueneid.

Hans Leytvordrijff vor deme Ersamen Rade to Lubeke tosprake dede
to Gezeken Bogels van Revell umme eyn blauw laken van XLVIII
marken, eyn hoykenspan van vijff marken unde ene tunne Hamborger
beers van dren marken, welke zake alle he eer to eedes hand lede.
Darup de Rad na erer besprake delede vor recht,
dat edes hand moste edes hand losen.

Aldus de genante Geseke Bogels na des Rades delinge, leggende er
vordere hand uppe ere brust, was overbodich to swerende, dat se Hanse

vorscreven van den erbenomeden dren stucken nichtes plichtich were.
Welken eed Hans vorbenomed eer togaff. Also schedede ze van em
deshalven mit allem rechte.

NStB 1464 Petri ad Vinc. Gedr. LUB X Nr. 497; LivlUB I 12 Nr. 279.

63. Besate. Verfolgung. Beweis der Forderung.
(aus Reval)

Cons. Reval.
Pro salute. Ersamen hern, besundern guden vrunde. Do alse gy uns
hebben gescreven in eneme breve am daghe Sunte Egidii confessoris
negest vorleden, den wy uppe den soven unde twintigsten dagh des
mantes Septembris negest vorleden entfangen hebben, inneholdende
een ordel, dat juwe ersamheide in der twistigen sake twisschen Sege-
boden Zwan uppe de ene, unde Hanse Verlinghe an de anderen zyden
wesende uthgesproken hebben, unde so gy begerende, sulk ordel dorch
uns to entscheidende unde juw unses ripes rades schedinghe unde
delinge juw wedder dar upp under unser Stad Secrete na older love-
liken woenheid scriftliken to benalende, aldus hebben wy uns mit so-
danner sake uterliken bekummerd unde juwe delinghe dar up gedan
vlitigen angeseen, ludende van worden to worden alsus:
Na deme male dat Segebode Swane besate gedan heft an her Hinrikes
Wanscheden guderen, alse umme schuld twisschen achte unde negen-
hundert marke to guder Rekenschopp, wes Segebode van der Reken-
schopp nabringen mach, des mach he sick an der besate benalen to
guder rekenschopp, alse he sulve roret.
Darupp, guden frunde, willet weten, dat wy sulk juwe ordel na unsem
ripen rade unde besprake na unseme lubeschem rechte approberet,
befestiget unde confirmeret hebben, approberen, bevestigen unde con-
firmeren in kraft desses unses breves. Gode deme hern etc.
Screven am midweken vor Michaelis LXIIII®.
Consules Lubicenses.

Cod. Ord. Lub. Nr. 20. Gedr. Michelsen Nr. 18.

1464 Nov. 1

64. Erbrecht der Witwe. Brautschatzfreiung und Giiterteilung.
(Anfrage aus Elbing)

Bidden wir euch uns dorynne zu underrichten vor ein Recht, nach-
deme Ir das hogeste Recht seith, ab dy Frauwe dy angestorbenen

Giitter magh tzihen in eren Brautschatz oder ob des toden Mannes
Freunde dy Giitter mit der Frauwen mégenn teylen adir nicht. Was
do vor eyn Recht sey, das bethe wy euch Ersamen, Vorsichtige und
Weise liebe Herren, uns wedir zu vorschreiben vor eyn Antwort, ist,
das wir mégenn wissen, wie wir uns in der Sachen sollen holden.

(Die Antwort oder Belehrung fiel zum Vorteil der Mannesfreunde aus.)

Nach J. C. H. Dreyer, Einleitung S. 279.

1464 Nov. 19
65. Beschuldigung eines Unberiichtigten wegen Raubes. Beweis.

Schipper Hans Swarte, borger hir to Lubek, vor deme Ersamen Rade
hir to Lubek hefft angesproken mit rechte Hinrik Jonsen, radman to
Swineborgh, an zin hogeste umme gerovet willen, den desulve Hinrik
Jonson an eme begangen scholde hebben; dar up na klaghe des er-
screvenen schipper Hans Swarte und antwerde des gesechten Hinrik
Jonsen, dorch erer beyder vorspraken bescheen, de Rad na erer be-
sprake unde ripem rade hebben afgesecht, ordelet unde uthgesproken
vor recht aldus:

Nademe de genante schipper Hans Zwarte den erscrevenen Hinrik
Jonsen, do he ene ersten ansprak, to borghe gedan hadde, unde desulve
Hinrik Jonsen stunde uppe zinen vryen voten unde were eyn unberuch-
tet man unde hadde nyne schinbare dad by sick, unde oknyne egene be-
kanntnisse dede, wolde denne Hinrik Jonsen zin recht dar to don, dat
he sulker tosprake unschuldich were, so were he neger zine ere mit
zineme eede tobeholdende, denne jemand eme zine ere aftotugende,
unde mochte darto achte unde vorspraken geneten, dat yd vurder da-
rumme gha alse recht iB3.

Scriptum jussu consulatus. Actum feria sexta ante Katherine anno
LXI1I1°,

Cod. Ord. Lub. Nr. 21. Gedr. Michelsen Nr. 19.

1464 Dez. 20

66. Voraussetzungen des Oberhofspruches. Beerbung des Kindes
erster Ehe. Brautschatz und Kindergeld.
(aus Elbing)

Dominis judicibus et consulibus nove civitatis in Elbinghen.
Ersamen hern, besundern guden frunde. So alse gy uns gescreven

hebben: dar zy ene frouwe, de had eyn kind, dem tadt sie erbschich-
tinghe unde teylinghe zou vollem genuge unde seynen vormunderen.
Do nam de frowe eynen man, und do starb dat kind, do storben de
guter van deme kinde an den man und an de vrouwe; darnach storb
de man; also wil de frouwe dy (einige Worte fehlen; etwa: nalatenen
gudere des kindes an sick nemen, jodoch des) vorstorvenen mannes
vrunde, de willen der vrouwen wedderkeren eren brutschatz edder
sulch gethon gud, alse ze to eme gebrocht had; also zin nu des ver-
storbenen Mannes vrunde (einige Worte fehlen; etwa: vor juw geko-
men), de willen des mannes guter unde die ansterblichen guter myt der
vrouwen teylen, — biddende, wy juw dar ane to underrichtende, wat
deBhalven recht is; unde scriven vurder, dat zy eyn schulden ordel
etc. Darup don wy juwe ersamheiden gudliken weten, dat uns dat nyn
geschulden ordel duncket sin, na deme klage unde andwerde dar ane
nicht uthgedrucket stan unde gy ok dar uppe na juwem guddunckende
nyn recht gesproken hebben. Wanner avers klage unde antwerde in
juwen scrifften uthgedrucket were, gy juwe delinghe unde rechtes uth-
sproke dar upp hadden gedaen, unde denne de sake in eneme ordele
van juw vor uns geschulden muntliken edder scriftliken gebracht were,
wolden wy juw unse recht gerne mede delen. Na deme allent, so
vorscreven steit, nicht en ys bescheen, i3 nicht wontlik mit uns, recht
deBhalven to sprekende. Jodoch juw to willen doen wy juw weten,
dat mit uns na unsem rechte isset wontlik:

Wanner ene vrouwe effte juncfrowe ereme ersten manne in dat hilge
rechte vortruwet unde gegeven werd, unde ze van eme beervet werd,
dar na stervet ere man unde ze behold dat kind, wanner se sick denne
vorandern unde een anderen man hebben will, denne moet se deme
kinde unde zinen vormunderen erffschichtinge doen; wanner se denne
den anderen man heft, stervet denne dat kint unde dar na de man mit
eer unbeervet, denne vallen de guder, de in der vrowen brutschatte
gerekent zin, unde dar to des kindes uthgesechte geld altomale up de
erscreven vrowe unde nicht uppe des mannes vrunde.

Screven am avende Thome apostoli Anno LXIIII®,

Consules Lubicenses.

Cod. Ord. Lub. Nr. 22. Gedr. Michelsen Nr. 20.

1465 Mirz 24

67. Nachbarrecht. Belistigung durch Talgschmelzen.

Witlick zij, dat Gerd Kastorpp, Hinrik Peppe unde Hans Vrolike vor
deme Ersamen Rade to Lubeke tosprake deden to Eggerde van

Kempen, erem nabur, alse van zake wegen, dat desulffte Eggerd in
zinem huse talch gesmolten hadde, dat doch nywerlde dar wontlik inne
gewest were, wente he zine nabur darmede vorstunke unde ze des-
halven van brandes wegen in varen weren etc. Darupp de Rad delede
unde affsede vor recht:

Nademe zine naburs des nicht liden unde staden wolden deme er-
screvenen Eggerde, in dem vorscrevenen zinem huse talch to smel-
tende, so en scholde he na desser tijd dar ok nyn talch mer inne
smelten.

NStB 1465 Letare. Gedr. LUB X Nr. 568.

1465 Mai 15

68. Zur Restzahlung verpflichtende Abzahlung.
(aus Reval)

Cons. in Revell.

P.s. Ersamen hern, besundern guden vrunde. So alse gy uns hebben
gescreven in eneme breve am dage sunte Egidii confessoris negest
vorleden, den wy uppe den dinredagh vor deme sondage, alse men in
der hilgen kerken zinghet voce jucunditatis unlange vorleden entfangen
hebben, incholdende eyn ordel, dat juwe ersamheide in der twistigen
zake twisschen Marten Hildebrandes uppe de ene, unde Hanse uppe
der Straten uppe de anderen zyden wesende uthgesproken hebben,
begerende, sulk ordell dorch uns to entschedende und juw unses ripen
rades schedinge unde delinge dar upp wedder under unser Stad Secrete
na older loveliker wonheid schrifftliken to benalende. Aldus hebben
wy uns mit sodaner zake uterliken bekummert unde juwe delinge, dar
upp gedan, vlitigen angeseen, ludende van worden to worden aldus:
Na deme male dat Merten Hildebrandes zine tuge hevet vor deme
rechte gehad, de eme tugen wolden na lubeschem rechte, dat se van
Hanss uppe der Straten hedden gehort, dat he Merten Hildebrandes
dat geld inmanen unde betalen wolde, unde dar ok betalinge uppe
gedan hadde, so scholde Hans Mertene Hildebranden zin gelt vort an
betalen.

Dar upp, guden vrunde, geleve juw weten, dat wy van sodanes er-
screven ordels wegen na unsem ripen rade unde besprake affzeggen vor
lubesch recht in nabescrevener wyse:

Kan Merten Hildebrandes erbenomet so depe tugen, alse he zyk des
to betugende beropen hefft, unde na deme eme uppe de summe alrede
betalinge bescheen is, so moet Hans uppe der Straten vorbenomet deme

ergesechten Merten Hildebrande vort betalinge doen. So wy uns anders
rechtes nicht vornemen.

Gode deme Hern zyt bevalen. Screven ame midweken vor deme son-
dage Vocem jucunditatis Anno LXV®,

Consules Lubicenses.

StA Reval BB 40 (Staatl. Archivl. Géttingen, Abt. Film 47 III Nr. 7);
Cod. Ord. Lub. Nr. 28. Gedr. Michelsen Nr. 21.

1465 um Juli 15

69. Verfiigungsbefugnis des vollen Gesellschafters iiber
liegende Griinde.
(aus Bergen in Norwegen)

a.
Witlik zij, schelinge zint gewest twisschen Hermen Schoteler uppe
de ene, und Gerde Ghiringe uppe de andern zijden, van wegen etliker
huser, stander erve und liggender grunde mit eren tobehoringen, to
Bergen in Norwegen in den Finegarden belegen, de Gerde Ghiringe
vorscreven und Diderike Johansson ere vulleselschopp in des kopmans
boke to Bergen vorgescreven scholen stan und vurder dorch Diderike
Johansson allene Hermen Schoteler vor dem kopman to Bergen scholen
zin vorpandet; dar up na klage und antworde beider vorscreven parthie
de Rad to Lubeke na ereme ripem rade unde besprake beiden erscreven
parthen affsede vor recht:
Na deme yd liggende grunde unde stande erve zin, unde wo woll Gerd
Ghirink unde Diderik Johansson vulle selschopp were, so mochte doch
Diderik Johansson nicht meer vorpanden in den erscreven erve dan
allene zin part, id en were, dat he von Gerde Ghiringes zines deles
sulker erve halven ghemechtiget were.
Jussu consulatus.

NStB 1465 Divisionis apostolorum. Gedr. LUB 10 Nr. 624,

1464 Juli 11

b.
Berufungsschreiben aus Bergen in vorstehender Sache.

Juw ersamen wijsen mannen, heren borgermesteren unde ratmannen
der stad Lubick, unsen sundergen leuen heren unde guden Frunden,

don wij olderlude des gemenen kopmans der Dutschen hense, to Ber-
ghen in Norwegen vorkerende, witlick opembar betughende in unde
myt dessem breve, dat wy hebben geseen unde horen lesen eyne
scrifft van vorpandinge in unsem kopmansboke gescreven, ludende van
worden to worden, zo hijr navolget: Anno Domini dusent verhundert
dreundesostich, des sesteynden dages des mants Octobris vor den sess
mannen vorpandede Dirk Johanssen vor zick unde synen masscup Gert
Ghirink sodane ere hus myt allen eren tobehorigen, to Bergen in den
Fynegarden belegen, gudere, schulde, retschup to Bergen ergescreven
unde in Norwegenn dem beschedenen Hermen Schotteler vor dorde-
halffhundert mark, de he eme kende schuldich wesen gebleven, des-
geliken dem erhafftighen Hanse Schuttorp van wegenn unde im namen
Vicke Tolsijn, borgers to Rostok, vor soventich mark lubesch, so verne
de dem gesechten Vijcken nicht weren betalt unde vornoget, so lange ze
de wedderlosen off de bovenscreven Hermen unde Hans off zin hovet-
man de vorpandet nicht lenger willen holden. Screven van bevele der
sess manne. Unde wente denne wij desse bovenscreven scrifft gantz
heel, ungeschaven, ungecancellert unde slichtes aller vordechtnisse
anich na unser flitighen vorhorunge hebben bevunden, Dirk ok de vor
pandinge, so vorscreven steyt, gescheen in vorgadderinge des gemenen
kopmans erstgenomed, hefft bekand unde de gesechten Dirk unde
Gert uppe de tijt, do de vorpandinge schach, vulkomen masschuppe
weren unde noch iegenwardigen zijn, darto de gudere vor de dorde-
halffhundert mark Dirk bovenscreven van Hermen Schotteler schal
hebben entfangen, in eren beyder, Dirks unde Gerdes, beste scholen
wesen gekomen, so dat Dirk leth vorluden, so hefft desulve unse ge-
mene kopman uppe vordernisse unde rechtes begerte des mergeno-
meden Hermens de vorpandinge by macht myt ordele gedelt unde van
werden; in welken ordele unde uthsproke de obgemelte Gert menet
zick wesen beswart in synem rechte, darumme de vorpandinge in sy-
nem affwesende unde sunder zijn wetend unde willen zij gescheen,
unde desulven hus tovorn vor schepen und gherichte to Deventer zijn
vorpandet, unde ander zake willen, de he darto im rechte vormeynet
to hebbende unde vor juwen ersamheyden vorttobringende. Hijrumme
hefft he desse sulven zake myt appellacien getoghen unde geschoten
zijn recht vor juw heren, uppe Mitvasten negest totokomende to vor-
antwordende, verborgende dat myt schiphern Gerde Wobelsson van
Deventer, Johanne Brand, Geerde ton Brockhusen unde Dirke Korten-
horst, darto kost unde theringe wente to uthdrage unde ende der zake
unde rechtes zynem wedderparte to wedderleggende, zo vele em des
myt rechte schal werden toghevunden. Desses to orkunde unde merer
witlicheyt is unse kopmans ingesegel rugelinges gedrucket an dessen
breff na Christi unses heren gebort im verteynhunderdesten unde

veerundesostigesten jare, des mytwekens vor sunte Margareten dage
der hilgen juncfrouwen.

LUB X Nr. 498.

1465 Nov. 16

70. Frist zur Beibringung eines Beweises. Berechnung.

Witlik zij, dat Gerd Ghiringk vor dem Ersamen Rade to Lubeke is

erschenen, begerende, nademe zijk dat recht in der zake twisschen eme
unde zinem wedderparte Hermen Schoteler vor dem Rade vorscreven
hangende ungescheden vorlenget hedde jar unde dach, umme enen
bettern breff to bringende, dat denne de erscrevene Hermen eme enen
stickdach nomen wolde, uppe welkem he sodanen breff bringen wolde,
umme zines rechtes denne darsulves to wardende, unde was vurder
begerende, Hermen Schoteler enen breff van dem kopman to Bergen
to bringende, darmede he stellen wolde to gewin unde vorlust. Darupp
de Rad na besprake affzede vor recht:
Nademe de Rad gedelet hedde Hermen Schoteler den breff to halende
binnen jar unde dage, so scholde Hermen den breff bringen binnen
jar unde daghe, welk jar unde dach anghan schall uppe den dach, alse
de Rad dat affzede, unde scholde sulken breff bringen van dem kopman
to Bergen in Norwegen, darmede he to gewin unde vorlust stellen
wolde. Actum sabbato post Martini episcopi.

NStB 1465 Katharine. Gedr. LUB X Nr. 685.

1465 Dez. 20

71. Haftung der unbeerbten Ehefrau.
(aus Kolberg)

Wy borgermestere unde radmane der stad Lubeke bekennen unde
betugen opembar in und mit dessem breve vor al weme, na irbedinge
unses vruntliken denstes, enem iflliken nageborn donde, dat vor uns,
alse wy to Rade zeten, zint gekomen de ersame Henningk Hornhart,
radman to Grifenberghe, und de beschedene Clawes Hartwich, borgere
darsulves, alse vulmechtighe procuratores der erliken vrowe in namen
Soffen, nalaten wedewen zeligen Wicboldes Held, wandages borgers
to Colberghe, unde brachte vor uns de ersamen Hinrik Grevenrode,
Godeke Olysleger, Marquard von Rene und Hinrik Prume, unse er-

besethene medeborgere, tuges unde lovenwerdige vrome lude, de vor-
middelst eren uthgestreckeden armen unde upgerichteden vingeren dat
in der zake enes ordels, van deme Rade to Colberge twisschen den er-
screvenen Henninghe unde Clawese uppe de enen, unde Bertold Wic-
bold, vulmechtigen procuratoren der creditoren unde schuldener seligen
Wicbolde Held vorbenomet, uppe de anderen zyden, van wegen des
brudschattes der erscreven Soffen, vor uns geschulden, dar van dat
ene part deme anderen der macht vorscreven unde ok des Rades to
Colberge delinge gentzliken tostund; na anklage unde antworde beyder
erscreven partie wy hebben gedelet unde uthgesproken vor recht, so
hir nascreven steit:

Nademe Wicbold buten Colberge was, dar nicht wedder in en mochte
unde zine egene guder dar nicht uthvryen konde, so en was he in deme
articule des brudschattes nyn vormundere ziner vrowen, na deme ze
mit eme nicht was beervet; is denne de vorfolginge Wicbolde unkun-
diget unde nicht ziner vrouwen, so is dat der vrouwen nicht to vorfange
in erem brudschatte, men ze mach ene vryen vor allen schulden.

Unde dat desse tuchnisse, so vorscreven steyt, in der warheid vor uns
is bescheen, des hebben wy to merer sekerheid unser Stad Secrete
witliken hengen laten an dessen breff. Datum vigilia Thome apostoli
Anno LXV°.

Cod. Ord. Lub. Nr. 24. Gedr. Michelsen Nr. 22.

1466 Mirz 30

72. Viehhaltung. Baurecht. Privete. Belidstigung der Nachbarn.

Witlik zij, dat Bernd Brandenborch, Hinrik Baleman und Albert
Kortzener vor deme Ersamen Rade to Lubeke tosprake gedan hebben
to Hinrike Vathouwen, deme beckere, ereme naburer, darumme dat he
in zineme kelre zine swyne liggende unde dar eyn privet inne gemaket
scholde hebben, dar dat ny wontlich gewest were, dar dorch se in eren
huseren gestencket worden etc. Des denne de Rad na klage unde ant-
worde beyder part, na besprake und ripeme rade affgesecht unde
gedelet hefft vor recht,
dat de erscreven Hinrik Vathouwer in sodaneme zineme kelre na desser
tijd nyne sywne meer scholde liggende hebben unde dat privet in
zineme kelre wesende so bewaren scholde, dat de naburs dar nynen
stanck edder nyn vordret van liden unde dar over nicht klagen drofften.
Jussu consulum.

NStB 1466 Palmarum. Gedr. LUB XI Nr. 49.

1466 Juni 18
73. Besate. Einweldigung.

Witlik zy, dat de beschedene Hans by deme Zee myt rechte hadde
besatet under Clawes van Calven, borger to Lubeke, C unde XX un-
gersche gulden, tobehorende Tilen Spodendorpp, unde hefft de besate
ingetuged, unde (he) na vorlope jares unde dages dar ingeweldiged
i8 mit rechte, na inneholde unser stad richteboke, unde dar enboven
umme bede willen des irluchtigen hochgeboren fursten unde hern
Ffrederikes, Marggraven to Brandenborch, dorch den Rad to Lubek
myt vulborde Hans by deme Zee meer dan to ener tyd unde int leste
beth uppe sunte Jacobi dach neghest vorleden sulk recht is gestundet
gewurden, aldus Tyle vorbenomet sulke besate in den myddelen tyden
jares unde daghes unde ok der stundinghe van tyden to tyden, so vor-
screven steyt, nicht hefft entsettet edder dorch zine vulmechtigen pro-
curatores entsetten lathen, wo wol Tyle dem erscreven Clawese van
Calven zinen machtbreff gesand unde eme deBhalven macht gegeven
hadde, jodoch wolde he dar nicht to sick nemen, so he des vor deme
Rade bekande, men ume bede willen Tilen vorbenomet, hadde he deme
bovenscreven gelde enen vorspraken geseth. Aldus na vorlope der tyd
am mydweken vor sunte Johannis Baptisten dage Decollacionis Anno
LXVI zint de genanten Hans by deme Zee unde Clawes van Calven
wedder vor deme Rade to Lubek rechteswyse irschenen unde vortelle-
den darsulvest den vorloepp desser zake. Darupp de Rad na erer be-
sprake unde rypem rade afseden, ordeleden unde uthspraken vor recht:
Na deme Hans by deme Zee sulke erscreven hundert unde XX unger-
sche gulden besatet hadde und dar ingeweldiget were mit rechte, unde
Tile de besate nicht hadde entsettet edder dorch zine vulmechtigen
entsetten laten, so bovenscreven steyt, unde Clawes van Calven dess-
halven nyne macht hadde, wes Clawes denne van wegen gedan hadde,
dath scholde machtlof3 wesen, unde he mochte dat sunder broke nicht
gedan hebben, unde Hans by deme Zee mochte sodane vorscreven
hundert und XX besatete unde ingeweldigede gulden boren.

Jussu Consulum.

Cod. Ord. Lub. Nr. 25. Gedr. Michelsen Nr. 28.

1466 Sept. 26

74. Erbrecht, Halbgeschwister und Vollschwesterkind.
(aus Reval)

a.

Dominis consulibus Revaliensibus.
Ersamen vorsichtigen heren, besunderen guden frunde. So alse gij uns
hebben gescreven in eneme breve amme sonnavende vor Ascensionis
domini!) negest vorleden gescreven, inneholdende eyn ordel, dat iuwe
ersamheide in der twistigen sake twisschen den beschedenen Richard
Lovenschede myt syner?) swegeren unde3) ziner suster unde brodere
wegen uppe de ene, unde de vormundere der Holthusesschen an de
anderen zijde, van wegen der erffschichtinge Gerwyn Bornemans seli-
gen hussfrowen uthgesproken hebben, begerende, sulk ordel dorch uns
to entschedende unde iuw unses rijpen rades schedinge unde delinge
wedder darupp under unser stad secrete na older loveliken gewonheid
scriftliken to benalende; aldus hebben wij uns myt sodaner sake uter-
liken bekummered unde iuwe delinge darupp gedan, vlitigen angese-
hen, ludende van worden to worden aldus:
Der Bornemanschen vullesuster kind zij neger erve, wenn ere halff-
suster off halfbrodere.
Darup, guden vrunde, geleve iw to wetene, dat wij van sodans vor-
screven ordels wegene na unseme riipeme rade unde besprake afseggen
vor Lubesch recht,
dat halffbrodere unde halffsuster sint neger erve to borende dan vuller-
sustere kind, so verne de vullesuster unde vulle brodere van malkan-
deren zin gescheden.
Sijt gode bevalen. Screven under unseme secrete ame vridage vor
Michaelis anno LXVI®,
Borgermestere unde radmanne der stad Lubeke.

Frither Archiv Reval; dasselbe Cod. Ord. Lub. Nr. 26. Danach gedr.
Krohn, Vorrecht (s. Nr. 27) S. 181; LUB XI Nr. 161, Michelsen Nr. 24
(ohne Anrede), Livl.UB I 12 Nr. 438 (Regest.).

1) muf heiflen: na Asc. dni. (vgl. das folg. Berufungsschreiben)
2) 1.: sinen
3) 1.: von

1466 Mai 17

b.
Berufungsschreiben aus Reval zu vorstehender Sache.

Unsen vruntliken grot, unde wes wy gudes vermogen, tovoren. Er-
same vorsichtige leve heren, bysunderen guden vrunde. Juwer ersam-
heyt geleve to wettene, dat vor uns myt ordel unde rechte gekomen
syn Rychart Lovenschede myt synen swegeren, van syner sustere unde
brodere wegene, an de ene, unde de vormundere der Holthuseschen an
de andere zyden, dar Rychart vorgenomed hevet togesproken Gerwyn
Bornemanne umme erffschichtinge van syner saligen suster wegene, de
Gerwyn Bornemans husfrowe ys gewesen, der god gnade. Und also
hope he und syne sustere und brodere to gode und to Lubeschem
rechte, wo wol dat se dar halve sustere unde brodere to syn, so syn
se neger dat erffgud to manende und to borende, dan dat vulle suster-
kynt, Hans Holthusen sone. Van des wegene syne vormundere sprecken
unde menen, vulle susterkynt solle neger erven wesen, dan halve sustere
und halffbrodere syn. Darto de vormundere der Holthuseschen geant-
wordet hebn, dat vullesuster kint sy neger erve to borende, dan halve
suster off halvebroder. Hirup hebbe wy na rypeme rade unde besprake
vor recht gedelet un gewiset:

Der Bornemanschen vulle suster kint sy neger er erve, wen ere halve
suster off halve broder.

Dyt unse gewiste unde affgesproken ordel hevet Richard vorgeschreven
bespraket und geschulden vor juwe ersame wysheyt. Warumme, ersame
leve heren, wy myt sunderlingem vlyte und gantze andacht juwe er-
samheyt vruntliken bidden, dusse ordele to entscheden und yuwes
rypen rades schedinge und delynge uns wedder darup under juwer
stad secrete na older loffliker gewonheyt schrifftliken to benalende. Dat
vorschulden wy umme juwe ersame wysheit alle wege gerne, war wy
mogen. De god almechtich yn wolmacht to langen verhopenden tijden
sparen unde vristen mote. Geschreven under unser stad secrete des
negesten sunnavendes na ascenscionis domini, anno etc. sexagesimo
sexto.

Borgermeystere und radmanne to Reval.

Aufschrift: Den ersamen und vorsichtigen mannen, heren borgermeyste-
ren und radmannen der stad Lubeke, unsen bysunderen guden vrun-
den, myt gantzer ersamheyt.

Frither Archiv Liibeck. Gedr. LUB XI Nr. 72 und Livl.UB I 12 Nr. 390.

1466 Okt. 3

75. Verfolgung der Besate. Vollmacht zur Entsetzung,
(aus Reval)

Dominis consulibus Revaliensibus.
Ersamen vorsichtigen heren, bisunderen guden vrunde. Alse gij uns
van enes schulden ordels wegene, welk iuwe leve in der twistigen sake
twisschen Hanse Meye, procuratoris der vormundere unde schuldenere
wandages Hermen Vrolinges zeliger dechtnisse, uppe de ene, unde den
ersamen heren, Hinrike Schelewent unde heren Johan Super, iuwes
rades stoelbroderen, vormunderen zeligen Segeboden Zwanen kindere,
an de anderen zijden etc. wesende, hefft uthgesproken, gescreven
hebben, biddende, dat wij de erscreven zake na Lubesschem rechte
entscheden unde iuw unse delinge, under unseme secrete vorsegelt,
wedder benalen willen etc. Des hebben wij uns, guden frundes, myt
sodaner zake bekummert unde ok iuwe delinge dar upp gedan vlitigen
angeseen, ludende van vorden to worden aldus:
Na deme male Hans Mey hijr steit unde nicht vulmechtich is, reken-
schopp to donde noch eede, de dar van komen mochten, unde Hermen
Vroling Segeboden zine wedderlegginge hevet, so scholen de gudere in
besate bliven, so lange, dat eyn kome, vulmechtich rekenschopp to
donde Segeboden Zwanen kindere vormunderen van Hermen Vrolinges
nalatenen guderen.
Hijr upp na ripeme rade unde besprake hebben wij geordelt unde
uthgesproken vor recht in nabescreven wijse:
All weret woll also, dat de procurator Hans Mey nyne macht gehad
hedde, den vormunderen Segeboden Zwanen rekenschopp to donde
effte eede to donde edder to nemende, iodoch so hefft de sulve pro-
curator vulle macht gehat, de gudere zeligen Hermen Vrolinges to der
vormundere behoff, umme de schulde to betalende, na Lubescheme
rechte to entsettende; aldus so moten de vormundere Segeboden vor-
screven der besate noch tospreken ene vullekomene clage, alse myt
tugen edder eedes hand, unde, wenner dat beschen is, we denne reken-
schopp don schall van seligen Hermen Vrolinges nagelatenen guderen,
dat yd dar furder umme gha, alse recht is.
Screven etc. des vridages vor Francisci anno domini etc. LX sexto.
Borgermestere unde radmanne der stad Lubeke.

Cod. Ord. Lub. Nr. 28, wiederholt Nr. 63. Gedr. LUB XI Nr. 164;
Michelsen Nr. 26; LivlUB I 12 Nr. 443 (Regest).

1466 Okt. 4

76. Erbrecht. Mutter-Halbbruder und Vater-Vollbruder-Kind.
(aus Reval)

a.

Ersamen vorsichtigen heren besonders guden frunde, so alse gy uns
hebben gescreven in eneme breve negest vorleden gescreven, innehol-
dende eyn ordel, dat juwe Ersamheide in der twistigen sake twischen
den bescheden Richerd Lovenschede zyne zustern und brodern an de
ene, unde de vormundere der Holthuseschen und erer dochter Hillen
upp de andern zyden, van wegen der erffschichtinghe des junghen Hans
Holthuse seliger dechtnisse utgesproken hebben, begerende, sulk ordel
dorch uns to entscheydende und juw unses rypen rades schedinghe und
delinge wedder darupp under unser Stat Secret versegelt na older loff-
liker und guder wonheit scrifftliken to benalende, aldus hebben wy uns
myt sodanner sake uterliken bekummert unde juwe delinge darupp
gedan vlitigens angeseen, ludende von worden to worden aldus:

Dat twier vuller broder kinder zyn neger malkander to ervende, dan
moder halff broder.

Darupp, guden vrunde, geleve juw to weten, dat wy sodanes vorscreven
ordels wegen na unseme rypeme rade unde besprake affseggen vor Lu-
besch Recht:

Dat moder halff broder is neger erve dan vaders vulle Broder-Kind, so
ferne se van malkander gescheden zin. Gode zyt bevalen. Screven etc.
am Sonnavende na Sunte Michaele anno Domini sc. LX sexto.

StA Reval BB 40, Briefe aus Liibeck (Film 47, Abziige B III Nr. 18 im
Archivlager Gdttingen); Dasselbe Cod. Ord. Lub. Nr. 27. Danach gedr.
LUB XI Nr. 165, Michelsen Nr. 25 (ohne Anreden), LivlUB I 12 Nr.
444 (Regest); Krohn, Vorrecht (s. Nr. 27) S. 190. Hier nach Cod. Lub.

1466 Mai 24

b.
Berufungsschreiben in vorstehender Sache.

Das Revellsche Vidimus ad Senatum Lubecensem. Unsen vruntliken
grot myt vermogen alles guden to vorn. Ersame, vorsichtige, leve heren,
besunders gude vrunde, wy bidden juwer Ersamheit vruntliken to we-
tende, dat vor uns myt ordele unde rechte gewest syn Richert Loven-
schede myt synen susteren und broderen, dar syne swegere vorstunden,

an de eyne, und de vormundere der Holthusenschen und erer dochter
Hillen an de andere ziden. Dar Richert vorbenant hevet togesproken
Gerwyn Bornemann, unseme medeborgere, und den vormunderen, de
dar to syn, umme erffschichtinge van des junghen Hans Holthusen we-
gen saliger dechtnisse, de Richerts vorbenant und siner sustere und bro-
dere halven suster sone ys. Und des hopen se to gode und Lubeschen
rechte de negesten erven to wesende to alle synen nalatenen guderen,
de eme angevallen syn. Dar tho de vormundere der Holthuseschen und
erer dochter Hillen antworden, se hopen tho gode und tho Lubeschen
Rechte, dat de sulve Hille Holthusen, eres vaders vulle broder kint
Hans Holthusen, deme god gnedich sy, neger sy to ervende to syneme
nalaten gode, und ok anvallende gudere vorwart wen wedder to rugge
over an syner moder halve sustere offte halve broder. Darup wy na
rypeme rade und besprake vor recht gedelet und gewyset hebben, dat
twyer vuller broder kindere syn neger malkander to ervende dan moder
halve Broder; Welk unse gewifite und affgesproken ordel de vorbenant
Rychert myt siner susteren und broderen, dar syne swegere vorstunden,
byspraket und geschulden hevet vor juwe ersame wysheit. Warumme,
Ersame leve heren, wy myt sunderlinger andacht und vlyte juwe ersam-
heit vruntliken bidden, gy disse ordele entscheden willen und juwes
rypen rades schedinge und delinge uns wedder darup under juwes Stad
Secret versegelt na older loffliker und guder gewonheit scrifftliken be-
nalen willen. Verschulden und verdenen wy alle wege umme juwe er-
same Wysheit, was wy mogen, gerne. De God allmechtich yn langer
gesundtheyt bevolen sy.

Geschreven under unser Stad Secret anno Domini LXVI. in vigilia
Penthecostes.

Gedr. Krohn, Vorrecht (s. Nr. 27) S. 190.

1467 Febr. 15
77. Beweislast beim Erbschaftsanspruch.

Witlick sij, alse denne van enes schulden ordels wegene Jacob Prut-
zenouw, to Damyn wonafftich, alse eyn vulmechtig procurator ener
frouwen, genamet de Schultesche, so he zede, uppe de ene, unde her
Nicolaus Loventzin, vicarius in sunte Bartholomei kerken binnen Da-
myn, ok alse eyn procurator Hinrikes Gottebend, borgers to Damyn,
uppe de anderen zyden, vor deme Ersamen Rade to Lubeke irschenen
zint, dar de erscreven Jacob Prutzenouw interste dat vorhandel unde
dat affschedent, latest darsulvest vor deme Rade to Lubeke beschen,

vorhalet unde to deme erbenomeden heren Nicolao tosprake gedan
hefft van etliker erffgudere wegene, dar zyk desulffte her Hinrik Gotte-
bent alse eyn erffname ingesat scholde hebben, darto de erscreven
Schultesche de negeste erve vormende to wesende, des denne de ancle-
ger zede, dat zin wedderpart woll wiste, dat zin hovetman de negeste
erve were, so he eme dat to eedes hand lede. Darupp de erscreven Rad
to Lubeke do tor tijd gedelet hefft vor recht:

Eedes hand scholde eedes hand losen,

unde alse nu de erscreven parthie tome anderen male wedder umme
gekomen unde irschenen zint, vragede de ancleger erbenomet, wo dat
zin wedderpart in de besittinge der erscreven gudere gekomen weren;
dar de antwordesman to antworde unde zede, dat he eyn sodans gedan
hedde alse eyn erve. Darupp de ancleger antworde, dat he dat bewisen
scholde, dat he de negeste erve were. Darupp de antwordesman zede,
wolde he ene uthe der were hebben, so scholde he zyk neger tugen,
dan he were. Darupp de erscreven Rad na beyder vorscreven parte
clage, wedderrede unde antworde, na besprake unde ripeme rade de-
lede unde aff zede vor recht in nabescrevener wijse:

dat de jene, de de ansprake uppe de erscreven erffgudere gedan hefft,
dat nabringen schall, alse recht is, dat he to sodanen erffguderen de
negeste erve zij, nymant neger noch myt eme allike na; id gha dar
furder umme alse eyn recht is.

Jussu consulum.

NStB 1467 Invocavit. Gedr. LUB XI Nr. 224.

1467 Juli 15

78. Verpfindung liegender Griinde in Bergen.
Des Kaufmanns Buch. Verfiigungsrecht des Miteigentiimers auf
seinen Anteil beschriinkt.
(aus Bergen in Norwegen)

Witlick sij, dat schelinge gewest zint twisschen Hermen Schoteler van
Campen uppe de ene, unde Gerd Giringhe van Deventer uppe de an-
deren zijden, van wegen etliker liggender grunde unde stander erve to
Bergen in Norwegen in den Fyngarden belegen, den Diderik Johansson
Hermen Schoteler hadde verpandet, so des koepmans boek to Bergen
utwiset. Darover ze denne vor den Ersamen Rad to Lubeke rechteswijse
zint erschinen. Darupp de Rad na clage unde antworde hefft gedelet
unde utgesproken vor recht:

Wowoll dat Diderick Johannsson Hermen Schoteler den garden, liggen-

de grunde unde stande erve myt erer tobehoringe hefft verpandet, so
vorscreven steit, so en were doch Diderick Johansson nicht meer mech-
tich in deme erscrevenen garden, liggenden grunden unde standen
erven myt eren tobehoringen to verpandende, dan zin part, dat he da-
rane hefft, nademe yd liggende grunde unde stande erve zin etc.
(Nach diesem Spruch werden die Parteien durch den Rat verglichen.)

NStB 1467 Divis. Apostol. Gedr. LUB XI Nr. 265.

1467 Aug. 5

79. Giiltigkeit von Vollmachten. Beweis der NachlaBschuld.
(aus Reval)

Dominis consulibus in Revalia.

Ersamen wijse heren, besunderen guden frunde. So gij uns hebben ge-
screven unde lengereme inneholde, dat gij in der twijstigen sake twij-
schen Hanse Mey, procuratorem unde hovedmann der testamentarien,
vormundere unde schuldeners seligen Hermen Vrolinghes, wandages
unses medeborge(r)s, deme god gnade, up de ene, unde den vormun-
deren seligen Segeboden Swan mylder dechtnisse nalatenen kinderen
an de anderen zijden, na ansprake unde antwerde beyder vorscreven
partie, in iuweme breve int lange clarliken uthgedrucket, na riipeme
rade unde iuwer besprake vor recht gedelet unde gewijset hebben aldus:
Dat sodane unse machtbreve, alse Hans Mey dar getoget hefft, de zin
dar deme Rade nugaftich; mer deme wedderparte genuged dar nicht
ane; kunnen de vormundere samptliken bewijsen na Lubescheme recht,
dat Hermen Vrolinges to achter was, alse he starff, unde uppe de tijd
nicht to voren, so gha yd furder dar umme, alse Lubesch recht iss.
Welk iuwe gewisede ordel Hans Mey vor uns hefft geschulden, unde
zind begerende, wij sulk ordel entscheden willen unde unse delinge iuw
under unser stad secrete na older loveliker wijse vorsegelt schriftliken
wedderumme benalen etc., hebben wij to guder mathe wol vornomen
unde don iuw darupp gudliken wetene:

Alse gij int erste vor recht gesproken hebben, dat sodane unnse macht-
breve, alse Hans Mey dar getoget hefft, de zin dar deme Rade nugaff-
tich, mer deme wedderparte genuget dar nicht ane, dar upp na unseme
riipeme rade unde besprake spreken wij vor recht: Na deme sodanne
machtbreve vor iuw, alse richteren desser sake rechtes wijse gebracht
unde getuged, dorch iuw nugafftich befunden unde de wedderpartie
nyne redelike sake gesecht hebben, worumme ze der machtbreve nicht
tovreden zint, so scholen de wedderparthie der breve halven ock een

benugen hebben unde dar entegen nyner were furder bruken; unde so
ghij denne vurder vor recht gesproken hebben, also: konen de vormun-
dere samptliken bewijsen na Lubeschem rechte, dat Hermen Vrolinges
to achter was, alse he starff, unde uppe de tijd nicht to voren, so ga yd
dar umme, alse Lubesch recht iss. Darupp don wij iw gudliken weten,
dat de vormundere seligen Hermen Vrolinges vor uns rechteswijse sint
geweset unde darsulves dorch ere lijfliken strengen eede, en gestavet,
eneme yeweliken vor zin hoved, so ze van rechte scholden, war gema-
ket hebben, dat ze na vlitiger vorhoringhe unde overlesinghe des ge-
nanten Hermen Vrolinges rekenssboke, beschrivinge syner gudere,
schulde unde unschulde, welkerleye de zin unde wor ze de hebben
konen voresschen, anders nicht hebben befunden unde noch tor tijd ok
anders nicht en weten, men dat Hermen Vrolingk, do he starff, to achter
unde nicht to voren was unde noch hutes dages to achter iss. Unde wy
seggen daruppe vor recht, dat de erscreven vormundere Hermen Vro-
linges boven sulke ere erscreven strengen eede nicht plichtich sint, im
rechten ienich bewijss furder to donde.

Sijt gode bevalen. Screven under unser stad secrete ame midwekene
vor sunte Laurencij daghe, anno etc. LXVII®,

Consules Lubicenses.

Cod. Ord. Lub. Nr. 29. Gedr. LUB XI Nr. 268, Michelsen Nr. 27, Livl.
UB I 12 Nr. 513 (Regest).

1467 Aug. 5

80. Forderung aus Gesellschaft. Beweiserfordernisse.
(aus Reval)

Dominis consulibus Revaliensibus.

Ersamen heren, besunderenn guden frunde. So gij uns hebben gescre-
ven, dat vor juw zint gekomen Hans Dreyer, borger to Dantziik, an de
ene, unde her Hermen Greve, iuwes Radess medestolbroder, an de an-
deren ziiden, dar Hans Dreyer tosprak her Hermen umme ene summe
gheldes, namliken hundert unde tweundeachtentigeste halve margh
unde achte schillinge Rigesch, de he eme schuldich were van sommigen
guderen, de he eme tor hand geschicket unde in selschopp gesand
hadde. Dar entegen her Hermen ene cedelen vor iuw hefft gebracht,
inneholdende, he en hebbe nyne schrifft van der selschopp geholden
unde wete furder nyn bescheet, dan 20 mark etc., so dat iuwe breff
under veleme lengeren vurder inneholdet, darupp gij na riipeme rade
unde besprake gedelet unde vor recht uth gewijset hebben,

sodane bewijss, alse her Hermen Greve hadde unde de cedele inne-
helde, dat en sy nicht nugafftich, geld mede to manende.

Welk iuwe gewijste unde affgesproken ordell de vorscreven her Hermen
besproket unde geschulden hefft vor uns, unde zint begerende, wij sulk
ordel entscheiden willen, unse delinghe iuw under unser stad secrete na
older loveliker wise vorsegelt wedderumme to benalende etc. Hebbent
wij allent to guder mathe woll vornomen unde don iuw darupp gud-
liken wetene, dat wy na unseme riipeme rade unde besprake sulk ordel
na unseme Lubeschen rechte approberet, bevestiget unde confirmeret
hebben, approberen, bevestigen unde confirmeren in krafft desses bre-
ves. Gode etc.

Screven under unser stad secrete ame midwekene vor sunte Laurencii
daghe, anno etc. LXVII®.

Consules Lubicenses.

StA Reval BB 40 (Staatl. Archivl. Gottingen, Abg. Film 47 111 31); Cod.
Ord. Lub. Nr. 30. Gedr. LUB XI Nr. 269, Michelsen Nr. 28.

1467 Aug. 5

81. Ungiiltigkeit des Verkaufs der Pfandsache ohne Zustimmung
des Pfandgliubigers.
(aus Reval)

Dominis consulibus in Revalia.
Ersamen wijse heren, besunderenn ghuden frunde. So ghij uns hebben
gescreven under lengereme inneholde, dat vor iuw mit ordele unde
rechte gekomen sin de wolduchtige man Helmolt Rijsbiter an de ene,
unde de ersame her Hinrik Hunnynchusen, iuwes rades medekumpane,
uppe de anderen zijden, dar Helmold alse eyn anclegere in syner to-
sprake hefft beroret under anderen, dat eme sy vorwijsset unde vor-
pandet huss, garden unde wes Godeke Strate unde syn hussfrowe had-
den, bewechlik unde umbewedhlik, syn gelt dar ane to sokende etc.,
unde her Hinrik alse eyn antwordesman in syneme antwerde under
anderen hefft berored, dat he enen koften koep hebbe gedan rechte
unde redeliken in iegenwardicheid guder lude dar mit iuw bynnen unde
butene Rades mit des vorgedachtene Godeken hussfrouwen unde mit
tolatende Godekens unde syner belevinge, gelijk he dat dar vor veer
besetenen borgeren bekand hebbe, de dat ock, alse recht is, vor iuw
bekand unde betuget hebben, unde eme Godeke Strate aller ansprake
ok vor iuw gentzliken hebbe vorlaten, des gij eme tostunden etc., so
dat beyder erscreven parthie ansprake unde antwerde under velen meer

lengeren innholde; darupp gij na iuweme rijpeme rade unde besproke
vor recht gedelet hebben:

Na deme her Hinrik vorbenomed Helmolde nicht to ensteyt unde zin
hovedman dar mit eme to stegen unde straten gheyt, so solle Helmolt
zineme hovedmanne tospreken, id gha dar vurder umme, alse recht is.
Welk iuwe gewiste unde afgesproken ordell de ergenante Helmolt be-
sproket unde geschulden hefft vor uns, unde gij zint begerende, wij de
ordele willen entscheiden unde iuw unse schedinge unde delinghe under
unser stad secrete vorsegeld na older loveliken wijse unde wonheid
schrifftliken benalen. Hebben wij to guder mathe allent wol vornomen
unde don iuw darup gudliken wetene, dat wij na unseme rijpeme rade
unde besprake van sodannes ordels wegene afseggen vor Lubesch recht
aldus:

Is de vorpandinghe gescheen, alse Lubesch recht is, vor deme kope, so
is de kop machtloss unde ga dar vurder umme, alse recht is.

Sijt gode etc. Screven under unser stad secrete ame midwekene vor
sunte Laurencii dage, anno etc. LXVII®,

Consules Lubicenses.

Frither Archiv Reval; dasselbe Cod. Ord. Lub. Nr. 31 und (gekiirzt)
Cod. Ord. Rev. Bl. 1f{. (mit Randvermerk von anderer Hand: L. res C.
de remiss. pigno.; L. debitorem C. de pigno.; L. si debitor C. de dis-
tract. pigno.)t). Nach Cod. Ord. Lub. Gedr. LUB XI Nr. 270; Michelsen
Nr. 29; Livl.UB I 12 Nr. 514.

1467 Okt. 9

82. Mahnung nach toter Hand.
(aus Reval)

Dominis consulibus Revaliensibus.

Ersamen wijse heren, besunderenn guden frunden. So gii uns hebben
gescreven, dat vor iuw gekomen zin her Hermen Wernyngk, iuwes Ra-
des medekumpane, unde Renolt ther Oesten, iuwe medeborgere, an de
ene, unde de vormundere seligen Segeboden Swanen kindere an de an-
deren zijden, van schelinge, de se under malkanderen hebben der na-
latenen gudere unde schulde halven seligen her Heneman Swan, alse
iuwe breff under velemen langen vorhale beyder parthie furder inne-
holdet. Darupp gij na rijpeme rade unde besprake vor recht gewist
unde gedelet hebben:

1) C. 8,25 (26), 10; C. 8,13 (14), 15; C. 8,27 (28), 12.

63



Na deme dat her Hermen unde Reynold vorscreven stonden unde in
ereme ordele voreden, dat se willen manen gudere na doder hand,
kunnen ze enige schuld tughen uppe den doden na Lubescheme rechte,
dar gha id furder umme, alse recht is.

Welk iuwe gewijste unde afgesproken ordel her Hermen unde Reynolt
bisproket unde geschulden hebbet vor uns, unde sint begerende, wij
desse ordele entscheden willen, in unse delinghe, under unser stad se-
crete vorsegelt, wedderumme na older loveliken wonheid to benalende.
Hebben wij allent to guder mathe wol vornomen unde don iuw darupp
gudliken weten, dat wy na unseme riipeme rade unde besproke sulk
ordel na Lubescheme rechte approberet, bevestiget unde confirmeret
hebben, approberen, bevestigen unde confirmeren in krafft desses unses
breves. Gode etc. screven under unser stad secrete am vridage sunte
D(i)onisii anno etc. LXVII®,

Consules Lubicenses.

Cod. Ord. Lub. Nr. 32. Gedr. LUB XI Nr. 297; Michelsen Nr. 30, Livl.
UB I 12 Nr. 532 (Regest).

1467 Okt. 16
83. Vergleich. Beweis durch Eid.

Witlick zy, dat Hans Leytvordriff vor dem Ersamen Rade to Lubeke
tosprake gedan hefft to Kersten Baden, Hanse Westvaell unde Hanse
Bur, vormunderen Katherinen Mouwen, alse umme sostehalffhundert
mark Lub., de desulffte Katherine, unde twehundert mark Lub., de
Hans Bur personliken deme erscrevenen Hanse Leytvordrive scholde
schuldich wesen etc. Darto de erscrevene Kersten Bade, Hans Westvall
unde Kersten!) Bur antworden, dat ze mit dem erscrevenen Hans Leyt-
vordrive van sodaner vorgerorden schuld wegen ene ellende sake gede-
gedinget hadden, so ze dat mit besetenen borgern to Lubeke tugen
wolden so recht were. Darupp de Rad affzede vor recht:

Konden ze dat tugen, dat ze mit Hanse Leytvordrive der vorscrevenen
tosprake halven ene ellende zake gedegedinget hedden, so weren ze
der tosprake notlos.

Alsus de erscrevenen vormundere darsulves vor den Rad brochten de
beschedenen manne Hans Sligmanne unde Pauwell Louwen, besetene
borger to Lubeke, de denne overbodich weren to tugende, so recht
were, dat de ergenanten vormundere mit Hanse Leytvordrive der vor-

1) Verschrieben fiir: Hans

gerorden tosprake halven ene gantze ellende sake gedegedinget hedden.
Des de Rad Hanse vragede, offte he eren eed hebben wolde. Darto he
antworde unde neen zede unde gaff en den eed to. Darupp de Rad de
erscrevenen vormunder der erbenomeden tosprake halven delede not-
los, welk de vormundere begereden, in desset der stad Lubeke boek
tor witlicheid to schrivende, deme de Rad so bevall to bescheende.

NStB 1467 Galli. Gedr. LUB XI Nr 299.

1468 April 17
84. Besate. Entsetzungsfrist.

Witlick sy, alse denne de beschedenen manne Peter van Scheven,
Hans Besop unde Hans Woltman besatet hadden int jar LXVI Michae-
lis by Hanse Bucke verdehalve last ales unde veerhundert holtes, dem
werdigen heren Johan van Sungeren, do tor tijd kumpthur tor Memel,
tobehorende, umme sake willen, dat dessulfften heren kumpthurs un-
dersaten en ere guder in der zee affhendich hadde maken laten etc.;
des en denne ordel unde recht gegeven hadde, dat sodane guder in
besate stan scholden jar unde dagh bij Hanse Bucke in vorwaringhe,
umme deme heren kumpthur vorscreven sulke besate witlick to donde,
umme sodanne guder binnen jar unde dage mit rechte to entsettende,
so der stad richteboek eyn sodans clarliken innehefft; welke besate
binnen jar unde dage nicht entsat is etc. Darupp denne de Rad to Lu-
beke int jar LXVIII des midwekens vor midvasten furder affzede vor
recht:

Nademe de erscrevene her kumpthur sulke besate nicht entsatht hedde,
so recht were, so scholde Hans Buck den erscrevenen Peter Scheven,
Hanse Besop unde Hanse Woltmanne overantweren, wes van dem ale
unde holte gekomen were etc.

Des denne desulffte Peter van Scheven, Hans Besop unde Hans Wolt-
man vor deme Rade unde desseme boke bekant, dat se van deme ob-
genanten Hanse Bucke van der vorgenanten guder wegen entfangen
hebben hundert sosundesoventigeste halve mark Lub., de van den sulff-
ten gudern gekomen scholden zin unde nicht meer, so Hans Buck zede.

NStB 1468 Pasche. Gedr. LUB XI Nr. 333.

1468 Mai 22
85. Nachbarrecht. Wasserablauf. Betreten des Nachbargrundstiicks.

Witlick sij, dat de ersame Henningus Stur, elemosinarius tome Hilgen
Geiste binnen Lubeke, unde Dethard Stur, borger to Lubeke, dessulff-
ten heren Henninges vadere, in der Groten Gropergroven wonhafflich,
uppe de ene, unde de vormundere der Swanseschen unde Ludike Im-
meken uppe de anderen zijden vor deme Ersamen Rade to Lubeke zint
schelhafftich gewest van wegene ener avetucht, de de lopet uthe Det-
hard Sturen hoff dor zines naburs Ludiken Immeken hoff und velt vort
in der Swanseschen hoff, welke avetucht unde watervall de genanten
vormundere deme erscreven Dethade vormenden to benemende,
unde ok van wegene enes hantstens in des erscreven Deterdes muren
gemuret, welken hantsten de gesechte Immeke ok vermende afftobre-
kende etc. Des denne de Rad to Lubeke na clage unde antworde unde
na besprake hefft affgesecht vor recht,
dat de gesechte Dethard Sture edder de besitter zines huses sodane
avetucht uppe zin schoneste maken mach, so dat dat water zinen vrijen
ganck dorch der Swanseschen bode in der Wakenisse hebben moge un-
gestoppet, unde dat desulffte Dethard edder de besitter zines huses so-
dane avetucht rumen mach, so vakene des nod unde behoff is sunder
wedderstalt enes jewelken, ok so schall de handsteen vorscreven zinen
vrijen loepp hebben in Ludiken Immeken hoff, so he beth her to gehad
hefft.

Jussu consulum.

NStB 1468 Vocem jucunditatis. Gedr. LUB XI Nr. 346.

1468 Mai 29
86. Nachbarrecht. Bau einer Bude.

Witlick zij, dat Hinrik Molre, Kersten van der Heyde unde Bertold
Hane, benedene in der Visschergroven wonhafftich, vor deme Ersamen
Rade to Lubeke tosprake gedan hebben to Frederike Vogen, zineme
nabure, deshalven, dat desulffte Frederick in zineme huse tor strate-
wart ene bode beghunt hadde to buwende, dar doch lange tijd nyne
bode gewest were etc. Des denne der Rad den erscreven beiden parten
na clage unde antworde dar up hefft affgesecht vor recht:

Na deme dar lange tijd nyne bode gewest were, so en scholde noch en
mochte he dar nyne bode dor bouwen. Hyr sint an unde over gewest

to tuge Hans Dene unde Peter Tymme, besetene borgere to Lubeke.
Jussu consulum.

NStB 1468 Exaudi. Gedr. LUB XI Nr. 347.

1468 Juli 20
87. Gastrecht. Klagefrist.
(aus Reval)

Dominis consulibus Revaliensibus.
Ersamen heren, besunderen guden frunde. Alse gij uns van enes schul-
den ordels wegene, welk iuwe leve in der twistigen zake tuschen Her-
men Grimmert uppe de ene, unde Diderike Huninghusen, juweme
medeborgere, an de anderen zijden etc. wesende uthgesproken hefft,
gescreven hebben, biddende unde begerende, wij sodane ordel entsche-
den unde iuw unse schedinge unde delinge under unser stad secrete
vorsegelt na older loveliken wijse unde wonheid schrifftliken benalen
willen, hebben wy mit vorhalinge iuwes breves, mit clachten, tospraken,
antworden unde mit iuwer delinge to guder mathe wol vornomen, aldus
ludende:
Na deme male, dat Diderik Huninghusen mit iuw ein borger is unde
des ersteren noch des anderen richtedages zine sake nicht vort gestellet
en hevet, so scholle he to deme derden richtedaghe zine sake vort stel-
len; unde deit he des nicht, so schall he der zake neddervellich zin;
welk iuwe gewisede unde affgesproken ordell de vorgemelde Hermen
Grymmert byspraket unde vor uns geschulden hevet. Hijr up do wij
iuw gutliken weten, dat wij na unseme ripem rade unde besprake van
sodanes geschulden ordels wegene affgesecht hebben vor Lubesch recht,
so wij dat ok iegenwordigen affzeggen unde nicht better wetten, in
krafft desses unses breves in nabescreven wijse:
Na deme Hermen Grymmert eyn gastrecht begheret hefft, unde eme
dat gastrecht geheget is, unde dat belecht hefft, alse recht is, so schal
de kleger dessulfften dages berede zin, zine clage to opende, unde alse
he denne also nicht berede is gewest, so is he der zake neddervellich
geworden. Id gha dar furder umme, alse recht is.
Gode deme heren ziit bevalen to langen tijden wolmogende.
Screven under unser stad secret ame midwekene vor Magdalene. Anno
ete. LXVIII®.
Consules Lubicenses.

StA Reval BB 40 (Staatl. Archivl. Gittingen, Abg. Film 47 III 87);
Cod. Ord. Lub. Nr. 84. Gedr. LUB XI Nr. 357; Michelsen Nr. 32. Der-
selbe Spruch ist im Cod. Ord. unter Nr. 88 enthalten.

1468 Juli 20

88. Gesprochenes Urteil muB zur Schelte ausgegeben werden.
(aus Reval)

Dominis consulibus Revaliensibus.
Ersamen wijse heren, bisunderen guden frunde. So gij uns denne ghe-
screven hebben, dat vor iuw zin gekomen de ersame unde wolduchtige
man Helmolt Rijsbiter, alse eyn ancleger an de ene, unde de ersame
her Hinrik Huninghusen, iuwes Rades medestolbrodere, eyn antwerdes-
man an de anderen zijden, van schelinge wegene, de se under malkan-
deren hebben, alse iuwe breff under veleme langen vorhale beyder er-
screven parthie tosprake unde antworde furder inneholt; darup gij na
ripeme rade unde besprake iuwe delinge gedan hebbet, de wij ok wol
vornomen hebben, welk iuwe gewisede unde affgesproken ordel de
vorbenomede Helmolt bispraket unde dar vor uns geschulden hebbe,
des gij eme denne nicht hebben uthgeven willen, na deme iuwe vogede
nicht tostunde, dat de tuchnisse geschen were, alse recht is, unde alse
gij Helmolde sodane ordel denne weigeren uth to gevende unde he dat
geschulden hefft, so hijr vorberort wert unde gij van uns begerende
zint, wij dyt ordel entscheden unde iuw delinge under unser stad se-
crete vorsegelt wedderumme na older loveliken wonheid benalen wil-
len. Hebben wij allent to guder mathe wol vornomen unde don iuw
dar up gutliken weten, dat wij na unseme ripeme rade unde besprake
van sodanes geschulden ordels wegene affgesecht hebben unde seggen
aff iegenwardigen vor recht aldus:
Na deme gij in desser zake geordelt hebbet, so zijn gij plegen, dat
ordel uth to gevende; id gha dar furder umme, alse recht is.
Gode deme heren zijt bevalen in seliger wolfart to langen tijden.
Screven under unser stad secret ame midwekene vor Magdalene, anno
etc. LXVIII®.
Consules Lubicenses.

Friiher Archiv Reval (Orig. Perg., Siegelspur. Auf der Riickseite: Re-
cepta in crastino beati Francisci confessoris anno IXVIII. Helmolt Ris-
biter her Hinrik Hunningkhusen. Men is plege geschulden ordel uthto-
geven); dasselbe Cod. Ord. Lub. Nr. 33 (Entwurf), und (gekiirzt) Cod.
Ord. Rev. Nr. 8 (etwas abweichend, und (filschlich) datiert: up Marien
Magdalenen). Nach Cod. Ord. Lub. gedr. LUB XI Nr. 358; Michelsen
Nr. 81; Livl. UB I 12 Nr. 596 (Regest).

1468 Aug. 19

89. Eigentumslage. Passivlegitimation.
(aus Reval)

Dominis consulibus Revaliensibus.
Ersamen wisen heren, besunderen guden frunde. Juwen breff under
langeme inneholde, mit ener ingeslotenen copien enes openen besegel-
den breves des Ersamen Rades to Darppte, hebbe wy gudliken entfan-
gen unde to guder mathe wol vornomen; unde so gy denne furder
schriven na vorhalinghe Jwen Borgers ansprake unde Hans Ryssen ant-
werdes, dat gy gedelet hebben vor recht:
Ywan, de jenne, de sick iuwes gudes underwunden unde dat in handen
gehat hebben, als se dat sulven tugen unde de guder vorgeven hebben,
den moge gy tospreken. Id gha dar furder umme, als recht is.
Welk iuwe gewisede ordel Iwan bespraket unde geschulden hefft vor
uns, unde ghy zint begerende, dat wy desset ordel entscheyden unde
iuw unse delinghe darupp under unser stad secrete vorsegelt na older
loveliken wijse wedderumme scriftliken benalen willen. Darupp don wy
iuw gudliken weten, dat wy na unseme rijpeme rade unde besprake
darupp delen vor recht also:
Ywan Borgere mach tospreken den jennen, de sick synes gudes under-
wunden unde dat in handen hebben, unde ok den jennen, de syne gu-
dere vorgeven hebben. Id gha dar furder umme, alse recht is.
Sijt gode bevalen. Screven under unseme secrete ame vridage vor
unser leven vrowen daghe assumpcionis Marie. Anno LXVIII®.
Consules Lubicenses.

Cod. Ord. Lub. Nr. 85. Gedr. Michelsen Nr. 83; LUB XI Nr. 364.

1468 Aug. 24
90. Warenkontrolle durch Amter. Verschulden.

Witlick zy, dat int jar LXVIII ame mydweken vor decollacionis Jo-
hannis Baptiste de olderlude unde dat gantze ampt der goltsmede bin-
nen Lubeke tosprake deden to Johanne van Rode van Colne van we-
gene enes gulden spannes, dat desulffte Johan binnen Lubeke vorkofft
hadde, welk span de erscreven olderlude unde dat ampt der goltsmede
vormiddelst ereme eede vor dem Rade to Lubeke wandelbare makeden,
darup de erscreven Johan antworde, dat he sodane span in deme vryen
markede to Franckforde uppe Mone vor gud gud gekofft hedde, so

he dat myt deme jennen, deme he dat span affgekofft hedde, woll na-
bringen wolde. Darup de Rad to Lubeke gedelet hefft vor recht,

dat de erbenomede Johan van Rode dat nabringen scholde, van weme
he dat span gekofft hedde unde wor dat gemaket were.

Alsus darsulvest vor den Rad to Lubeke is erschenen de beschedene
Johan van Binghen, borger to Lubeke, unde hefft deme Rade dar gud
vor gesecht unde gelovet, da de obgenante Johan van Rode des eyn no-
gafftich bewys bringen schall an den Rad to Lubeke, wor dat span
gemaket sij unde van weme he dat gekofft hebbe, unde des so hefft
desulffte Johan van Rode mit zinen erven deme erscreven Johan van
Bingen und zine erven des lofftes halven gesecht schadeloss to holdende.
Jussu consulum.

NStB 1468 Matthei apostoli. Gedr. LUB XI Nr. 367.

1468 Sept. 19

91. Ungeniigender Beweis.
(aus Reval)

Consulibus Revaliensibus.

Ersamen heren, besunderen guden frunde unde gunners. So gij uns ge-
screven hebben, dat vor iuw mit ordell unde myt rechte zy gekomen
Hans Stoltevoet, iuwe borger, an de ene, unde de ersame her Johan
Herlinghusen, radman der stad Darppte, an de anderen zijden, dar
Hans Stoltevoet angelanged unde tosprake gedan hebbe to heren Jo-
hanne vorbenomed umme teyn pund grote, de he schuldich were ge-
bleven heren Godschalke Stoltevote, zineme vadere, van wegene somi-
gher gudere, de he in tijden vorleden gesand schole hebben an den
ergenanten heren Johann Herlinghusen to Brugge in Vlanderen to vor-
kopende etc; alse iuwe breff clage unde antwerde beyder erscreven
parthe vurder clarliken innehefft. Darupp gij na ripeme rade unde be-
sprake iuwe delinge gedan hebben, de wy ok wol vornomen hebben,
ludende van worden to worden, so hir na folget:

Her Johan Herlinghusen, so alse gij iuw beropen hebben, bewijs to
brengen bynnen sos weken unde daghe, sodanne bewijs, alse gij dan
gebracht hebben, dat en is nicht nugaftich na Lubescheme rechte;
welk iuwe gewisede unde afgesproken ordel de vorbenante her Johan
Herlinghusen bispraked unde dat vor uns geschulden hebbe, des gij
biddende unde begerende sint, wij sodane ordell entscheden unde iuw
unse delinghe, under unser stad secrete vorsegelt, na older loveliken
wijse unde wonheid scriftliken benalen willen, hebben wij alle wol vor-

nomen. Hirup do wy iuw gudliken weten, dat wy na unseme riipeme
rade unde besprake sulck iuwe ordell na unseme Lubeschen rechte ap-
proberet, bevestiget unde confirmeret hebben, approberen, bevestigen
unde confirmeren dat in krafft desses unses breves. Gode etc. Screven
des mandages vor Mathei apostoli, anno LXVIII®.

Consules Lubicenses.

StA Reval BB 40 (Staatl. Archivl. Géttingen, Abg. Film 47 III Nr. 43);
dasselbe Cod. Ord. Lub. Nr. 40, und (kiirzer) Cod. Ord. Rev. Nr. 4.
Nach Cod. Lub. gedr. LUB XI Nr. 872; Michelsen Nr. 35; Livl. UB
I 12 Nr. 612 (Regest).

1468

92. Liibecker Kriimer und Niirnberger Hindler.
Handelsbeschriinkung auf Niirnberger Tand.

Int jar na gades bort XIIIIC. in dem LXVIII jare quemen vor de
ersamen heren den ganssen Rade de olderlude unde dat gansse amente
der kremer, syck beclageden, wo dar de Norenbargher bynnen Lubeke
holden appen keller unde kofften unde vorkoften dar ut unde in van
allerleij alse kremer; alse kremer de in dem krame sytten, den doch an-
ders nicht borde feyell to hebbende denne tannt, also me bynnen No-
renbarghe maket. Dar de von Norenbarch do sulvest to antwerden unde
seden, se hapeden to gade unde to rechte, se mochten bynnen Lubeke
apen keller holden unde dar inne feyelle hebben allent, dat se hir
brochten, so se aldus langhe ghebruket hedden. Dar nemen de heren
ene sake van unde seden den beyden parten aldus aff vor recht,
dat de Norenbergher na older wanheyt apen keller holden mochten,
denne se scholden dar anders nicht feyelle in hebben denne tant, alse
ambachtesmenne bynnen Norenbarch maken, unde anders nicht,
so de kremer dyt clarliken hebben betughet myt beseten borgher myt
namen Hinrrik Dyffesen unde Otten Meyer, de dar vor dem Rade to
den hillygen hebben gheswaren, dar de Rat dyt aldus vor recht heft
affghesecht, so vorscreven is, dyt is ghescreven in unsse erlik wedde-
bock van hete des Rades.

Aus dem Wettebuch der Krimer. Gedr. LUB XI Nr. 897.

1469 Miirz 4

93. Erbrecht der Mutter und Halbschwester. Erbschaftserwerb
der Frau wiithrend der Ehe.
(aus Stralsund)

Iuw ersamen wijsen mannen heren borgermesteren unde radmannen
tome Stralessunde, unnsen besunderen guden frunden don wy borger-
mestere unde radmanne der stad Lubeke witlick unde opembar, betu-
gende in unde mit desseme breve, dat vor uns gekomen zin de besche-
dene Hans Brodkhoff, Joest unde Godeke Olislegher, brodere, unde
hebben vormyddelst eren uthgestreckeden armen unde upgerichteden
vingheren stavedes eedes lijfliken to den hilgen gesworen unde warge-
maked, dat wy in der twestigen zake twisschen Hermen Westvael, kle-
gere, vormyddelst zineme vulmechtigen Hanse Pantheyn, uppe de ene,
unde deme ersamen her Hinrike van Urden, radmanne tome Sunde,
antwerdesmanne, vormyddelst syneme vulmechtigen, Symane van Ur-
den, uppe de anderen zyden irresen, unde wegene der nalatenen der
Pickoweschen in eertijden gedelet hebben vor recht in nascrevener wijse:
Dat de moder were negere, erve to borende, wan halve suster,
unde de erscreven tughe sworen ock furder, dat wy furder vor recht
uppe datum desses breves gedelet hebben, dat men desse unnse rech-
tesdelinghe schriven mochte in der stad vamme Sunde bok unde dar
mede bytekenen, wes her Hinrik van Urden van sulken vorscreven
nalatenen guderen van erftales wegene syner husfrowen entfangen hefft
unde entfangende worde. Men de gudere schal men nicht werdigen
unde wan de Urdessche in god is vorstorven, yd ga dar denne furder
umme, alse recht is. Datum Sabbato ante dominicam Oculi, Anno etc.
LXIX®.

Cod. ord. Lub. Nr. 37. Gedr. LUB XI Nr. 411; Michelsen Nr. 34.

1469 Mirz 5
94, Wechselrecht.

Hans Bruggeman vame Stralessunde vor deme Ersamen Rade to Lu-
beke hefft tosprake gedan to den vormunderen des testamentes zeligen
Marquard Scherves, wandages borgere to Lubeke, alse umme twehun-
dert mark Lub., de zelige Gerd Krakouw deme erbenomeden Marquar-
de Scherve van wedderlegginge wegene ghegeven hadde etc. Darto de
erscreven vormundere antworden unde zeden, dat ze eme van sodanen

vorgescreven twenhundert marcken nicht tostunden schuldich to wesen-
de, wante Hans Bruggeman Hanse byme Zee sodane twehundert mark
hadde heten toschriven laten Marquarde Scherve vorscreven uppe de
wessele bij Godemane van Buren, so ze dat betugen konden so recht
were. Darup de erscreven Rad to Lubeke delede unde affzede vor recht:
Konden ze dat tugen, so vorscreven steit, des mochten ze geneten.
Alsus de erbenomeden vormundere darsulves vor den Rad to Lubeke
brochten de beschedene manne mit namen Hanse Sokelande unde Eg-
gerde van Kempen, besetene borgere to Lubeke, de darsulvest over-
bodich weren to tugende, so recht were, dat ze darbij an unde over ge-
west weren unde angehoret hedden, dat Hans Bruggeman Hanse byme
Zee geheten hedde, dat he scholde toschriven laten seligen Marquarde
Scherve twehundert mark Lub. bij Godemane van Buren uppe de wes-
sele. Des de Rad deme genanten Hanse Bruggemanne vragede, offt he
sodanen eed van en hebben wolde, darto he antworde unde zede: neen,
wante he des darsulves tostunt unde bekande, dat he Hanse byme Zee
heten hebbe toschriven to latende Marquarde Scherve twehundert mark
by Godemane van Buren uppe de wessele; welk de erscreven vormun-
dere van deme Rade to Lubeke begerende weren in der stadboek tor
witlicheid to tekende. Deme de Rad also bevoel to beschende.

Jussu consulum. Actum ut supra.

NStB 1469 Oculi. Gedr. LUB XI Nr. 413.

1469 April 26

95. Gastrecht. Dingsiiumnis. Sachfilligkeit.
(aus Reval)

Consulibus Revaliensibus.

Ersamen wijse heren, besunderen guden frunde. So, alse gij uns um-
metrent sunte Anthonii daghe negest vorleden gescreven hebben van
wegene enes gastrechtes, mit iuw geholden in ener zake twijschen den
wolduchtigen Helmolt Rijsbiter uppe de enen, unde den ersamen her
Hinrick Hunninghusen, iuwes Rades medestolbrodere, uppe de anderen
zijden, darup gij na rijpeme rade unde besprake vor recht afgesproken
hebben also:

We den anderen hir will to rechte laden, de schal ene laden mit deme
mynsten rechte. Jedoch konde Helmolt verscreven betugen, dat eme
her Hunninghusen gelovet hadde vor besetenen borgeren, dat he eme
to rechte antworden wolde, id ginge dar danne vurder umme, alse recht
were;

unde sint begerende, wij sulk ordell entscheden willen unde unses rij-
pen rades delinghe unde schedinghe hir upp, under unser stad secrete
vorsegelt, na guder olden unde loffliken wonheid, iuw wedderumme to
benalende etc. Hebben wy allent to guder mathe wol vornomen unde
don iuw darupp gudliken weten, dat wij sulkes geschulden ordels hal-
ven na unseme rijpeme rade unde besprake afgesecht unde uthgespro-
ken hebben, afseggen unde uthspreken iegenwardighen vor recht aldus:
Na deme de voged Helmolde Rijsbiter eyn gastrecht hefft geheget, kan
denne Helmolt dat betugen, dat he her Hinrik Hunninghusen mit
thwen besetenen borgeren sulkes gastrechtes to wardende to gesecht
hefft, so was her Hinrick plichtich, sulkes rechtes to wardende. Is he
denne dar nicht gewest, so is he neddervellich.

Gode deme heren zijt bevalen. Screven ame mitwekene na sunte Mar-
cus daghe anno LXIX°.

Consules Lubicenses.

StA Reval BB 40 (Staatl. Archivl. Gottingen, Abg. Film 47 III Nr. 53);
Cod. Ord. Liib. Nr. 41. Cod. Ord. Rev. Nr. 7 (gekiirzt). Danach gedr.
Michelsen Nr. 36; LUB XI Nr. 430; Livl UB I 12 Nr. 641 (Regest).

1469 Juli 17

96. Nachbarrecht, Grenzmauer.

Witlick zij, dat schelinge zint twischen Robeke Nyemarkede dem jun-
geren uppe de ene, und Ludiken van Northem unde zinem sone Hanse
uppe de anderen zijden, van wegen ener kameren unde glintmuren,
de desulffte Robeke in zinem huse unde hove gebuwet hefft, dar over
ze doch van dem Ersamen Rade to Lubeke woll to dren tijden vor etli-
ke eres Rades to lijke gewist weren, de se doch dar over nicht vorliket
hebben mogen, deshalven se denne wedder vor den Rad to Lubeke
int jar etc. 69 des middewekens vor Marie Magdalene zint erschenen,
de se denne dar over hefft vorscheden in desser nabescrevenen wijse:

Na deme de olderlude der murlude®) darsulvest vor deme Rade bij eren
eede, den ze deme Rade gedan hebben, zeden unde bekanden, dat de
kamere unde mure Ludiken van Northem unde zinem sone nicht to na
were, des ok de heren, de van deme Rade dar bij gefoget weren, to-
stunden, so scholde de kamere unde de mure bliven in erem wesende,

*) Vorlage: murlede.

so de begrepen zint, unde de erscreven beide part scholden dar mede
furder to vreden wesen.

Jussu cons. actum quinta feria ante Marie Magdalene.

NStB 1569 Divisionis apostolorum. Gedr. LUB XI Nr. 468.

1469 Sept. 27

97. Prozefiverfiigung durch Liibeck in einer Revaler Sache.
(aus Reval)

Ersamen vorsichtigen heren, besunderen guden frunde. Gerd Herto-
ge, anders genomet van Calcar, heft uns overgeantwert eynen beslotte-
nen ordelsbreff, tuschen eme unde Johan van Calcar, syneme wedder-
parte, van iuw uthgespraken, uns geven to kennende, wu dat he in
sinen mercklicken saken buten landes to schaffene hebbe, also dat he
nicht so balde kan mit iuw wedder tor stede komen, so eme van we-
gene sodanes ordels wol behoff unde van noden were, begerende, des-
set angeseen unde na deme yd over see unde sant is, sodane sin ordel
to vorvolgende wij eme sodane ordel jar unde dach stunden wolden;
deme wij also gedan hebben. Bidden unde begeren gutliken, gij bij
syneme wedderparte also vorvogen unde bestellen, dat in desser sake
de ergemelde Gerd van Calcar tusschen den middelen tijden unvor-
snellet blive, so iuwe ergemelde ersamheide, de gode deme heren zij
bevalen uns to willen geme also donde werden, dar ane uns nicht ent-
wivelt.

Screven under unser stad secrete des sunnavendes vor Michaelis, anno
etc. LXIX°.
Consules Lubicenses.

StA Reval BB 40 (Staatl. Archivl. Gottingen, Abz. Film 47 III Nr. 56);
Cod. Ord. Lub. Nr. 47. Gedr. LUB XI Nr. 500, Michelsen Nr. 40; Livl
UB I 12 Nr. 688 (Regest).

1469 Okt. 11

98. Erbschaftsklage. Beweisfrist und ihre Verlingerung.
Sachfilligkeit wegen Sidumnis.
(aus Reval)

a.
Dominis censulibus Revaliensibus.
Ersamen heren, besunderen guden frunde. So gij uns gescreven hebben

van wegenne eynes geschulden ordels tuschen Symon Forsth alse ene-
me anclegere an de ene, unde den schuldeners seligen Gerdes Vehusen,
mit juw in juwer stad gestorven, deme god gnade, alse antwordeslude
an de anderen ziden, etliker tosprake halven utgesproken, so juwe er-
gemelde breff under lengeren vorhale beider erscreven parthie tosprake
unde antworde breder inneholt, hebben wij wal vornomen. Darup gij
na ripen rade besprake juwe delinge gedan, de wij ok wal vornamen
hebben, aldus ludende:

Symon, na deme dat gij juw bewises beropen hebben, bynnen jare
unde dage to halende, des dan nicht geschen is, unde de heren van
Lubeke vor juw gescreven unde beden hebben, dat wij juw stunden
solden juwes rechtes, deme wij also gedan hebben unde gij dan dar
enboven sodane bewijs in der middelen tijd, alse de heren van Lubeke
vor juw gescreven hebben, nicht gebracht hebben, so solle gij der sake
neddervellich wesen.

Weldk juwe gewijste unde affgesproken ordel de ergemelde Symon bi-
spraket unde vor uns geschulden heft, des gij begerende sint, wij dit
ordel entscheden unde juw unse delinge under unser stad secrete vor-
segelt wedderumme na older loveliker wonheit benalen willen. Darup
wij juw gutliken don weten, dat wij na unseme ripen rade unde be-
sprake sodane ergemelde iuwe ordel na Lubescheme rechte bestedighet,
befestiget unde confirmert hebben, so wij dat bestedigen, confirmeren
jegenwardigen in craft desses breves.

Gode deme heren etc. Screven etc. des midwekens na sunte Dionisij
dage, anno ete. LXIX®,

Consules Lubicenses.

StA Reval BB 40 (Staatl. Archivl. Géttingen, Abz. Film 47 III Nr. 58);
Cod. Ord. Lub. Nr. 51. Cod. Ord. Rev. Nr. 5. Gedr. LUB XI Nr. 509;
Michelsen Nr. 43; verz. Livl UB I 12 S. 366 Anm. 1.

1469 Juni 21

b.
Berufungsschreiben aus Reval in vorstehender Sache.

Unsen vruntliken grot mit vormogen alles guden. Ersamen vorsichti-
gen heren, bisundern guden vrunde. Juwer ersamen wysheyt bogere wy
vruntliken to wetene, dat vor uns gekomen is Symon Forsth und hevet
uns angelanget biddende und van uns dorch recht bogert, dat wy ver-
mogen und underrichten solden de schuldeners saligen Gerdes Vehusen,
hijr yn unser stad verstorven, deme god gnade, welke sik hijr myt uns
underwunden und entfangen hedden na dode des ergenanten Gerdes

ichtes welcker gudere, Clawes Muntere, juwe medeborgere, tobeho-
rende. Umme welcke gudere Symon vorscreven hijr myt den sulven
schuldeners to rechte gewest were und wy de do to den tijden eme vor
recht gedelet und affgesecht hedn, dat he deshalven syn bewijs bynnen
jar und dage halen und bringen solde, darmede he to gewynne edder
verlust stellen wolde, und also hedde he nu sodane syn bewijs gebracht
und hoppede to gode und Lubeschen rechte, de schuldeners vorscreven
solden eme overantworden und volgen laten sodane gudere, als se na
dode saligen Gerdes Vehusen entfangen hedden, Clawes Muntere vor-
benomed tobehorende. Darto de schuldeners geantwordet hebn, wo dat
Symon vorbenomed sik beropen hedde bewijs tohalende und bringende
bynnen jar und dage, des he dan nicht gedan hebbe, sunder he hebbe
angefallen juwe ersamen wysheit biddende vor ene an uns to schri-
vende, dat wy sodanen rechtdag umme juwer bede willen upschuven,
stunden und vorlengen wolden beth ynt voryar de negest komende,
wante he dorch merckeliker und ehafftiger noitsake willen, eme up de
tijd anliggende, sodanes rechtdages nicht gewarden kunde, und dan
edder yn den myddeltijden jo er yo lever wolde sick de vorbenomede
Symon by uns vogen synes rechten to wardende, als dar juwer ersam-
heit breff, den wy do van jw dar up entfangen hedden, clarliken utwi-
sede, und deme en hebbe de obgenante Symon also nicht gedan und
he en hebbe do jnt voryar edder ok yn den myddeltijden syn bowijs
nicht vortgebracht und heb noch eyn yar boven de tijd yn juwer ersam-
heit breve utgedrucket dar mede gebedet, und darumme, so hoppen se
to gode und Lubeschen rechte, dat se sodaner anclage sollen loys syn
und van eme gescheden. Dar up wy na se unseme rypen rade und be-
sprake vor recht gedelet und affgesproken hebn aldus:

Symon, na deme dat gy juw bewises beropen hebn bynnen jar und
dage to halende, des dan nicht geschen is, und de heren van Lubeke
vor jw geschreven und beden hebben, dat wij jw stunden solden juwes
rechtes, deme wy also gedan hebn, und gy dan dar en boven sodane
bewys yn der myddeltijd, als de heren van Lubeke vor yw geschreven
hebn, nicht gebracht hebn, so solle gy der sake nedderfellich wesen.
Welck unse gewiste und affgesprocken ordel der ergenante Symon bi-
spraket und geschulden hefft vor juwe ersamen wisheyt, warumme juwe
ersamen wisheit wy myt gantzer andacht deger vruntliken bidden, dat
gy dusse ordele entscheden willen und uns juwes rypen rades schedin-
ge und delinge hijr up under juwer stad secrete vorsegelt wedderumme
na guder older gewonheit und loffliker wise to benalende. Dat ver-
schulde wy teghen juwe ersamen vorsichticheyt alle tijd gerne war wy
mogen, de god almechtich in langer wolvart fristen und sparen mote.
Gegeven under unser stad secrete am mydweken negest na Viti marti-
ris, anno etc. LXIX®.

Borgermeystere und radmanne tho Reval.

Aufschrift: Den ersamen vorsichtigen mannen heren borgermeistern
und radmannen der stad Lubeke, unsen bysunderm guden vrunden mit
aller ersamheyt.

Frither Archiv Liibeck. Gedr. LUB XI Nr. 455; Livl. UB I 12 Nr. 662.

1469 Okt. 11

99. Gastrecht. Dingséiumnis nach Einlassung. Sachfilligkeit.
(aus Reval)

a,

Dominis consulibus Revaliensibus.
Ersamen heren, bisunderen guden frunde. So gij uns gescreven hebben
van wegene eynes geschulden ordels tuschen Otten Risbiter,® zelger
dechtnisse broder, alse en ancleger, an de ene unde deme ersame
heren Hinrik Hunynckhusen alse eyn antwordesman an de andren
ziden, van schelinge, de se under malckanderen hebben, dorch iuw
uthgesproken, so iuwe ergemelde breff under lengeren vorhale beider
erscreven partie tosprake unde antworde furder inneholt, hebben wij
wal vornamen. Darup gij na ripeme rade unde besprake iuwe delinge
gedan hebben, de wij ok wol vornamen hebben, alsus ludende:
Na deme dat de tuge wolden tugen, dat heren Hinricke Hunynckhusen
togesecht were, sines rechten to warden, unde he des nicht gedan en
hedde, so sij he nedderfellich;
welck iuwe gewisede unde affgesproken ordel de ergenante her Hinrik
bispraket unde vor uns geschulden heft, des gij begerende sint, wij dit
ordel entscheden unde juw unse delinge under unser stad secrete
vorsegelt wedderumme na older, loveliker wonheit benalen willen. Da-
rup wij juw gutliken don wetten, dat wij na unsemen ripen rade unde
besprake sodane ergemelde juwe ordel na Lubeschen rechte bestediget,
bevestiget unde confirmert hebben, so wij dat bestedigen, bevesten
unde confirmeren jegenwardigen in craft desses breves.
Gode deme heren zijt bevalen. Screven under unser stad secrete ame
Mitweken na sunte Dionisij dage, anno etc. LXIX®,
Consules Lubicenses.

StA Reval BB 40 (Staatl. Archivl. Gottingen, Abz. Film 47 III Nr. 59);
Cod. Ord. Lub. Nr. 48. Gedr. LUB XI Nr. 510; verz. LivlUB I 12
S. 376 Anm. 5.

°) Hier fehlt: Helmold Risbiters (s. Urk. b)

1469 Aug. 28

b.
Berufungsschreiben aus Reval in vorstehender Sache.

Unsen vruntliken grot, unde wes wy gudes vermogen, tovoren. Er-
samen wise heren, bysunderen gude vrunde. So gy den unlanges vor-
leden am daghe Marci ewangeliste®) negest vorgangen uns geschreven
und benalet hebben juwes rypen rades delinghe und affsprocke in
der twistigen sake tusschen Helmolt Rysbijter und heren Hinrik
Hunnynchusen, als van enes gastrechtes wegene, so is nu vor uns ge-
komen Otto Rysbijter, des ergenanten Helmoldes broder saliger ge-
dacht, und hevet up sodaner juwer ersamheit affsproke und delinge,
in juwen breve begrepen, hijr vor den bomen gewest, syne tuge to
beledende na utwisinge juwes affsprockes, und geeschet utrichtinge
und betalinge van deme vorscreven heren Hinrike sodanes geldes, dar
eme salige Helmolt vorscreven umme togesproken und beschuldiget
hadde, und ys vort vor uns gekomen uns anropende, dat wy heren
Hinrik vorscreven myt rechte na juwer ersamheit affsproke dar to vor-
mogen und holden willen, dat he eme betalinge und uthrichtinge dede.
Aldus antworde her Hinrik vorbenant hijr to: Na deme dat de tughe
nicht tugen en wolden, to wat tijden und stunden he des rechtes
warden solde, so hoppede he, he en were der sake nicht nedderfellich.
Dar up wy hebn angeseyn juwes ripen rades vlitige delinge und aff-
sproke, in juwer ersamheyt breve an uns gesant begrepen, und hebn
hijr up vor recht gewiset und aldus affgesproken:

Na deme de tughe wolden tughen, dat hern Hinrike Hunnynchusen
togesecht were synes rechtes to warden, und he des nicht gedan en
hedde, so sy he nedderfellich.

Welck unse gewiste und affgesproken ordel de ergenante her Hinrik
bispraket und geschulden hevet vor juwe ersamen wysheit. Warumb,
ersamen heren, wy myt gantzer andacht yuwe ersamheit deger vrunt-
liken bidden, dat gy dusse ordele entscheden willen und juwes rypen
rades schedinge und delinge hijr up under juwer stad secret vorsegelt
uns wedderumme na guder und older loffliker gewonheyt benalen wil-
len. Dat vorschulde und vordenen wy teghen juwe ersamen wysheit,
de gode deme heren lange wolmogende bevolen sy, alle wege gerne.
Geschreven under unser stad secret am dage Augustini episcopi, anno
etc. LXIX®.

Borgermeistere und radmanne tho Reval.

Friiher Archiv Liibeck. Gedr. LUB XI Nr. 485; LivlUB I 12 Nr. 678.
®) = April 25 (vgl. oben Nr. 94)

1469 Okt. 13

100. Darlehn. Hauptsumme und Zinsen. Schuldnerverzug,
Schadenersatz. Widerleihe.
(aus Reval)

a,
Ersamen vorsichtigen heren, besunderen guden frunde. So gij uns ge-
screven hebben van wegen enes schulden ordels, van iuw tusschen
Hans Tymmermanne, alse eneme anclegere an de eyne, unde Hinricke
Sunnenschyn, alse eneme antwordesmanne an de anderen ziden, et-
liker schelinge halven, so iuwe ergemelde breff under lengeren vor-
hale, beider erscreven parthie tosprake unde antworde breder inneholt,
hebben wij wal vornamen. Darup gij na ripen rade unde besprake
iuwe delinge gedan hebbe, de wij ok wol vornamen hebben, aldus
ludende:
Na deme Hinrik Sunnenschyn den hovetstol uthgegeven hevet, kan dan
Hans Tymmerman bewisen, dat de anderen vormundere eme renthe
gegeven hebben, so schall Hinrik Sunnenschyn Hanse Tymmermanne
ok renthe geven, off eme so vele pennynge wedderumme lenen so
lange tijd, als he desses geldes tegen synen willen gebruket hevet.
Welck iuwe gewiste unde affgesproken ordel de ergenante Hinrik
Sunnenschyn bispraket unde vor uns geschulden heft, des gij begerende
weren, wij dat ordel entscheden unde juw unse delinge under unser
stad secrete vorsegelt wedderumme na older loveliker unse wonheit
benalen wolden. Darup wij juw gutliken don weten, dat wij na un-
seme ripen rade unde besprake darup geordelt hebben in nabescreven
wijse:
Na deme male Hinrik Sunnenschyn den hovetstol heft uthgegeven unde
betalet, so en is he darumme nyne renthe plegen, id sy denne, dat
Hans Tymmerman bewise, dat vor sodanen hovetstol gekoft weren de
renthe, de he vordert, in liggenden grunden unde staenden erven, dan
so is Hinrik vorbenomed plichtich, de vorsettene renthe to entrichtende.
Is over deme also nicht beschen unde Hinrik Sunnenschyn sodane gelt
Hanse Tymmermanne tegen synen willen vorentholden unde nicht
betalet heft, so is Hinrik plichtich Hanse vorgescreven sinen schaden
uptorichtende, den he darumme geleden heft, edder eme also lange
tijd, he des tegen synen willen eme vor entholden heft, so vele geldes
wedderumme to lenende, id en zij dan, dat Hinrik dar vor to den hilgen
wille sweren, dat he Hanse vorgescreven sodanes geldes nynen schaden
hebbe gedan. Id ga dar furder umme, alse recht is.
Gode etc. Screven etc. ame vridage vor Galli confessoris, anno etc.
LXIXC.

Consules Lubicenses.

StA Reval BB 40 (Staatl. Archivl. Gottingen, Abz. Film 47 III 61 und
[gleichlautende zweite Ausf.] 62); Cod. Ord. Lub. Nr. 49, und (kiirzer)
Cod. Ord. Rev. Nr. 6. Nach Cod. Lub. gedr. LUB XI Nr. 511 (Michel-
sen Nr. 41); Livl.UB I 12 Nr. 695 (Regest.).

1469 Juni 21

b.
Berufungsschreiben aus Reval in vorstehender Sache.

Unsen vruntliken grot und was wy gudes vermogen stedes to
voren. Ersamen vorsichtigen heren, bisunderen guden vrunde. Juwer
ersamheyt doen wy gutliken to wetene, dat vor uns myt ordele und
rechte gekamen syn Hans Tymmerman als eyn ancleger an de eyne,
und Hinrik Sunnenschyn als eyn antwordesman an de ander zyden,
und Hans vorbenomet hevet angelanget und togesprocken Hinrik Sun-
nenschyne, wo id gefallen sy, dat he myt eme vor uns gewest sy und
hebbe eme togesproken umme der teyndehalff punt grote und de
renthe darvan, der he do noch to achter were van syneme vaderliken
erve, und de Hinrikes vader yn Hanses vorscreven unmundigen yaren
yn Flanderen verschreven hedde an Godeman van Buren, dat he sodane
vorscreven gelt van syner wegene doen solde synen beyden oemes, als
Gosschalck und Vrolik vamme Hede, deme he se gedan hedde, und wy
dan do darupp vor recht gewiset und gedelet hadden, dat Hinrik
Sunnenschyn Hans vorbenomet betalinge doen solde na utwisinghe
synes ordels, dat he do vorde van hovetstoile und renthe, und also
hebbe eme Hinrik vorscreven betalinge gedan van deme hovetstoile,
und he sprecke eme tho umme de renthe, der he to achter sy, und
hoppe to gode und Lubeschen rechte, na deme dat syne anderen vor-
munderen eme dat syne vorrenthet hebben, so solle eme Hinrik ok
de renthe geven, off he solle eme pennynghe wedderumme lenen so-
dane tiid lanck, als he des synen enboren hevet. Darto Hinrik Sunnen-
schyn geantwordet hattet, wo Hans Tymmerman hyr bevoren myt eme
to rechte gewest, als he ok sulven vore yn syneme ordele, und hebbe
eme togesproken umme 121/2 punt grote, de Godeman van Buren yn vor-
ledenen tijden yn Flanderen solle hebn utgedan van synes vaders gu-
deren den beyden broderen Gosschalck und Vrolik vamme Hede, und
dit solle syn gescheyn van saligen her Johan Sunnenschyns schryvende,
und he toch sik dusser sake an eynen breff, den Godeman van Buren
to Lubeke alleyne besworen hevet, dat dyt also gescheyn sy, dan

Godeman en hebbe nicht gesworen edder getuget, dat her Johan Sun-
nenschin edder syne erven dar wes van schuldich syn gebleven beth hyr
to, edder dat he sodane gelt uth hebbe gedan up woker edder renthe
off gelt wedder to lenende, und als Hans Tymmerman do vorderde,
darup antworde eme do Hinrik Sunnenschin, de sake weren na doder
hand, syne schrifft und bewys en were nicht nochafftich schult mede to
manende up den doden man, de so mannich jar doit gewest were, und
to vorene myt rechte mocht gefordert en weren, und wolde he wes
manen up den doden man, he solle nochafftich bewijs bringen, als
Lubesch recht is, edder he solde neddervellich wesen, und dyt worde
do Hinrike Sunnenschin entfunden und sy vellich gedelet up derteynde-
halff punt grote vorscreven, dat he do vor jw geschulden hebbe, welcke
bescheldinge eme van uns geweygert sy. Und dar up hebbe Hanse
vorbenomet dat vorscreven gelt vernoget, und nu keme Hans up dat
nye und hebbe de sake wedder gebracht int recht und langhe ene an
myt ener losen cedelen, dar he nicht ynne vore tughe edder edeshant
edder yenich bewys, ok ensprecke he eme nicht to umme benomede
sake, denne yn den dunck hen umme woker to manende van sodaner
unbewysliker schult, edder man solle eme gelt wedder lenen. Dar to
Hinrik vorscreven antwordet na als vor, Hanses vorbenomet schrifft
und clage syn machtlois und nicht van werde up den doden man ichtes-
wes mede to manene; hebbe he anders gheyn bowys, dar he schult
mede manen moge, als Lubesch recht sy na doder hant und Lubeschen
rechte mogelik sy to manende, so solle he der sake vellich wesen, und
Sunnenschynen sy eme ghenes wokers plegen to gevende edder gelt to
lenende sunder loffte, vorwarde off bowijs, edder wes hyr van Lu-
besch recht sy. Und he hope to gode und Lubeschen rechte, kunne Hans
Tymmerman gheyn bowijs vortbringen, als recht is, so en solle eme
dat nicht schadelik syn, dat he der bescheldinge nicht geneten mochte,
und Hans Tymmerman solle eme dat gelt weddergeven, dat he ent-
fangen hefft; id gha darumme als Lubisch recht is. Hyr up wy na
unseme rypen rade und besprake vor recht gewist und affgesproken
hebn aldus:

Nademe Hinrik Sunnenschin den hovetstoil utgegeven hevet, kan dan
Hans Tymmerman bewisen, dat de anderen vormundere eme renthe
geven hebn, so sal Hinrik Sunnenschin Hans Tymmerman ok renthe
geven off eme so vele pennynge wedderumme lenen, so lange tijd als
he dusses geldes tegen synen willen gebruket hevet.

Dyt unse gewiste und affgesprokene ordell de ergenante Hinrik
Sunnenschyn bispraket und geschulden hevet vor juwe ersamen wys-
heyt, warumme wy myt gantzer andacht desulven juwe ersamheit
vruntliken bidden, dat gy dusse ordele entscheden willen und juwes
ripen rades schedinge und delinge hyr up under juwer stad secret ver-

segelt uns wedderumme na guder older gewonheyt und loffliker wise
to benalende; dat verschulde und vordenen wy teghen juwe ersamen
wisheit allewege gerne. De gode deme heren almechtich in langer wol-
vart bevolen sy.

Gegeven under unser stad secret des negesten mydwekens.
Borgermeistere und radmanne tho Reval.

Aufschrift: Den ersamen und vorsichtigen mannen heren borgermeyste-
ren und radmannen der stad Lubeke, unsen bisunderen guden vrunden
myt gantzer ersamheyt.

Dariiber von der Hand des Liib. Ratsschreibers: Dit ordel wort ge-
sproken des vridages vor Galli confessoris anno LXIX®.

Friiher Archiv Liibeck. Gedr. LUB XI Nr. 454; Livl.UB I 12 Nr. 663.

1469 Okt. 13
101. Testament des Kerikers. Anfechtung vor geistlichem Gericht.
(nach Reval)
a.

Dominis consulibus Revaliensibus.

Ersamen heren, bisunderen guden frunde. So gij gescreven hebben van
wegenne enes geschulden ordels, tusschen Gherde Saffenberge, mit
juw vorkerende, unde sine brodere Arnde Saffenberge, anklegeren, van
etliker gudere wegene, alse en angestorven unde angeervet syn van
seligen heren Gerd Saffenberges wegenne, domherren to Hapsel, eres
vaders vulle broders etc., dorch juw uthgesproken, upp de ene, unde
Hans Hoffslegere also eneme antwordesmanne uppe de andere ziden,
so juwe ergemelde breff under lengeren vorhale beider erscreven par-
thie tosprake unde antworde furder inneholt, hebben wij wal vornamen.
Darup gij na ripeme rade unde besprake juwe delinge gedan hebben,
aldus ludende:

Na deme dat her Gerd Saffenberch in Osel vorstorven is unde eyn
geistlik man was unde eyn domhere to Hapsel unde eyn testament
gemaket hevet, dat dar bij werde gedelet is, dar inne he sinen negesten
erven geven heft de upstande erve unde liggende grunde, so mach
Gerd Saffenberch dar hen teen unde driven dar dat testamente up;
wij en willen recht uppe recht nicht geven.

Welck juwe gewiste unde affgesproken ordell de ergemelte Gerd Saf-
fenberch bispraket unde vor uns geschulden hevet, des gij begerende
sint, wij dat ordel entscheden unde juw unse delinge under unser stad
secrete vorsegelt wedderumme na older loveliker wonheit benalen

willen. Darupp wij juw gutliken don weten, dat wij na unseme ripen
rade unde besprake sodane ergemelte juwe ordel na unseme Lubeschen
rechte hebben bevestiget, bestediget unde confirmert, bevestigen, be-
stedigen unde confirmeren dat jegenwardigen in kraft desses breves.
Gode deme heren etc. Screven etc. ame vridage vor Galli confessoris,
anno etc. LXIX®.

Consules Lubicenses.

Cod. Ord. Lub. Nr. 30. Gedr. LUB XI Nr. 512; Michelsen Nr. 42.

1469 Aug. 28

b.
Berufungsschreiben aus Reval in vorstehender Sache.

Unsen vruntliken grot myt vermogene alles guden stedes to voren.
Ersamen vorsichtige heren, bysundern guden vrunde. Juwer ersam-
heyt doen wy gutliken to wetene, dat vor unsen sittenden stoil des
Rades myt ordel und rechte gekomen ys Gerd Sassenberch, up dusse
tijd hyr mit uns verkerende, und hevet van synes broder Arndes und
ok syner wegene angelanget und angesprocken sodane gudere, als eme
und syneme broder angestorven und angeervet syn van seligen heren
Gerd Sassenberges wegene, domhere to Hapsal, de eres vader vulle
broder was, und in deme samenden seten ungescheden und ungedelt
van eres vader und moder wegen. Welcke gudere hyr yn unser stad
syn yn deme Lubeschen rechte und heren Gerde Sassenberge eres
vader vullen broder hyr angeervet syn van eres vader suster Elseben
Oldendorpes saligen dechtnusse, und so spreke he an huess und hoff,
schunen, garden und holtrum myt alle syner tobehoringe, und ok spre-
ket he an viffhundert marck Rigisch, de her Hinrik Tolner, unses Rades
medekumpaen, up renthe hevet, welcke viffhundert mark synes vader-
broder angeervet syn van synes vader suster Elseben Oldendorpes,
welcke renthe her Hinrik vorscreven uth gerichtet und vernoget hebbe
heren Johanne Oldendorpe by synem levende und darna synes vader-
suster Elseben Oldendorpes, de saligen her Johan Oldendorpes hus-
frowe was, und darna noch vorder utrichtet und vernoget hebbe synes
vaderbroder heren Gerd Sassenberge vorbenomet. Welcke viffhundert
mark up renthe stonden, do he se ervede und noch hudigen dages up
renthe stan und nicht uth unser stad gebracht hebbe noch moge hebn
bringen, de wile he yn deme levende was, sunder sodaner renthe
slichtes to brukene van den viffhundert vorscreven, na deme he eyn
geistlik man were, und desulven viffhundert noch hyr yn unser stad

up renthe stan by heren Hinrik Tolner und yn deme Lubeschen rechte.
Und vortmer so spreke he an eyne lade, de here Gerd Sassenberch,
synes vader broder saliger dechtnusse, hyr yn unse stad heb gesant in
deme orlege tuschen deme erwerdigen in gode vadere und heren heren
Jodoco, bisschop der kerken to Osel, und heren Johanne Vatelkannen,
in welker laden were smyde, golt, silver und breve, de sulven laden
her Herman yn syneme huse hedde, der wile dat her Gerd vorgenomet
eme to huss were und plege to wesende, und her Herman Greve de-
sulve lade van sik geantwordet und presenteret hebben heren Gerde
vorscreven yn Hans Hoffslegers huse, dar sodane lade stande gebleven
sy und stonde yn deme latesten saligen heren Gerdes vorbenomet und
noch sta, dat eme dan Hans Hoffsleger de also gud antworde, als se
was yn synes saligen vedderen, hern Gerd Sassenberch, latesten und
boven dyt; so spreket he an sodane hussgerat, als synes vaders brodere
angeervet sy van syner suster Elseben Oldendorpes saliger gedecht-
nusse, des he de tijd synes levendes gebruket hebbe und hyr in unser
stad sy in Hans Hoffslegers huse, und bat uns darumme, dat wy sodane
gelt als viffhundert mark und de gudere vorscreven eme und syneme
brodere vorbenomet worden laten overantworden, den nademe, dat se
de rechten und negesten erven dar syn und nymant neger noch allyke
na. Hyr tho Hans Hoffsleger als eyn antwordesman geantwordet hefft,
wo dat salige her Gerd Sassenberch vorbenomet eyn testament gemaket
heb tho Hapsel, und dar ynne hebbe he gegeven und bescheden synen
negesten erven syne upstande erve und liggende grunde und van
synen varende guderen, wes he en gegunt hebbe, als dat testament
dat utwise, und vort so heb he syn varende gud gegeven, weme he
des gegunt heb, als dat ok dat versegelde testament utwise, des Hoff-
sleger vorbenomet eyne utschrifft togede, seggende, dat Gerd Sassen-
berch vorscreven des ok eyne utschrifft hedde yn syner were und dar
mede to Hapsel gewest were, umme to verhorende, off dat versegelde
testament ynhelde gelyk der utschrifft, und des en hedde he anders
nicht befunden edder ok befinden solde, und dat de vormundere des
ergenanten heren Gerdes syn gewesen myt deme versegelden testa-
mente an eren oversten, de do thor tijd ere overste und richter was, de
dat testament oversehen und overlesen hebbe und nicht anders befun-
den dan gotlik und erlik, und hebbe dat testament dar yn deme rechte
by werde gedelet, dat Hans Hoffsleger wol bewisen kunne; und na
deme id dar by werde gedelt is, so hoppe he to gode und rechte, id
solle by werde blyven und recht solle up recht nicht ghan, und he wille
by deme testamente blyven; und schele Gerd Sassenberge vorder wes,
dat moge he soken to Hapsel an den vormunderen. Hyrup wy na
unseme rypen rade und besprake vor recht gewist und affgesprocken
hebn aldus:

Na deme dat here Gerd Sassenberch yn Osel verstorven is und eyn
geistlik man was und eyn domhere to Hapsel, und ein testament
gemaket hevet, dat dar by werde gedelt ys, darynne he synen negesten
erven gegeven hefft de upstande erve und liggende frunde, so mach
Gerd Sassenberch dar hen then und dryven dar dat testament up, wy
en willen recht up recht nicht geven.

Dyt unse gewiste und affgesprocken ordel hevet de vorscreven Gerd
Sassenberch byspraket und geschulden vor juwe ersamen wysheyt, de-
sulven wy myt gantzer andacht deger vruntliken bidden, dat gy dusse
ordele entscheden willen und juwes rypen rades schedinge und delinge
hyr up under juwer stad secreto versegelt uns wedderumme na guder
older und loffliker gewonheyt benalen willen; dat verschulde und ver-
denen wy tegen juwe ersamen wysheyt alle tijd gerne wor wy mogen.
De gode deme heren almechtich in langer wolmacht unde gesuntheyt
bevolen sy. Geschreven under unser stad secret, am daghe Augustine
episcopi, anno ete. LXIX®,

Borgermeistere und radmanne to Reval.

Aufschrift. Den ersamen wisen und vorsichtigen mannen, heren borger-
meysteren und radmannen der stad Lubeke, unsen bysunderen guden
vrunden myt gantzer ersamycheyt.

Frither Archiv Liibeck. Gedr. LUB XI Nr. 406; Livl.UB I 12 Nr. 679.

1468—69
102. Betrug. Vermigenshaftung der Mittiter und Helfer.

In der zake twisschen Hinrike Hasselbeken unde Hans Hollen uppe

de enen, unde erer beyder schuldener uppe de anderen zijden hefft de
Rad gedelet vor recht, alse hijr nagescreven steyt:
Sodanne schulde, de Hinrick Hasselbeke waraftigen unde propper
schuldich ys unde gemaket hefft vor der bedrechliken kopenschop van
Hollen wegene, schal Hasselbeke betalen van zineme egenen prop-
peren gude; aver de schulde, de Holle bedrechliken gemaked hefft
unde Hasselbeke eyn vorhandeler inne gewest is, sodanne schulde
mogen Hollen schuldenere sick vorhalen an Hollen guderen unde an
allen oren affgedrogen guderen, wor ze der bekomen konen, unde ock
an Hasselbeken guderen, de overbliven, wan zine egene propperen
schulde betalet sin. Yd gha dar furder umme, alset recht is. Unde alse
van der bedrechnisse wegene, des wil sick de Rad beholden. Yd gha
dar ok furder umme, alset recht is dergeliken.

Cod. ord. Lub. Nr. 36, zwischen den datierten Urteilen Nr. 35 (1468
Aug. 12) und Nr. 87 (1469 Mirz 18). Gedr. LUB XI Nr. 545 b.

86



1470 Jan. 24
103. Rangordnung der Besaten. Einhaftung des Schuldners.

Witlick zij, dat de beschedene Hans von Loven, borger to Lubeke,

vulmechtich procurator des ersamen her Henning Buringes, radmans
to Hamborgh, vor deme Rade to Lubeke dorch zinen vorspraken seggen
leeth: Na deme her Henning Buringk rede geld vor oghen Hinrike
Hasselbeke to behorende by deme richtescrivere ersten hadde besatet
na der tijd, alse desulve Hinrick in des vronen hus was gesath, unde
Hinrik Hasselbeke eme der schult tostan unde bekand hadde, so ho-
pede, he mochte de ersten betalinge uth sulkeme gelde hebben; dar
enteghen de anderen schuldeners Hinrike Hasselbeken dorch eren vor-
spraken antworden lethen: Na deme ze Hinrik Hasselbeke unde dat
geld samptliken in des vronen hus bringhen hadden lathen, de besate
na der tijd bescheen was unde dat gelt so in dwangk des rechtes was
gekomen, so hopeden ze, sodane besate machtlos wesen unde dat gelt
to behuff der gemenen schuldenere denen scholde. Darupp de Rad na
riipeme berade unde erer besprake vor recht hebben gesproken, aff-
gesecht unde gedelet, so hir nafolget:
Na deme de schuldenere hebben Hinrik Hasselbeken in des vronen
hus laten setten unde he etlik rede gelt by sick hadde, dat in dwangk
des rechtes is gekomen unde alse denne her Henningh Buringh sulk
gelt na der tijd hefft besatet, so is de besate machtlos, unde ga dar
furder umme, alse recht is.

Screven van bevele des Rades. Actum feria 4. vigilia Pauli conversionis,
anno LXX°.

Cod. ord. Lub. Nr. 42. Gedr. LUB XI Nr. 545 a.

1470 April 1

104. Holzschlagerecht.
(aus Zarpen in Holstein)

Witlik sy, dat vor deme Rade to Serben twistich unde schellafftich
gewest zint de erwerdige in God vader under here, here Hillebrand,
abt des closters to Reynevelde, unde ziner gnaden woltmestere, broder
Hermen Veltman, uppe de ene, unde Hinrik Focke, des heren abts
lanste, to Dammestorpe wonafftich, uppe de anderen ziden, alse van
etliken eken holtes wegen, dat desulffte Hinrik Focke uppe zinem
egenen betiineden hove unde anschotte gehouwen schule hebben, deme

he doch sunder orlove unde vulbore des heren abts effte sines wolt-
mesters, na lude des irluchtigen hochgebornen fursten unde heren, hern
Hinrikes, wandages hertoges to Holsten, des Rades unde gantzen ker-
spels to Serben vorbenomed besegelden breve, der stadtboek to Serben
unde des erscreven kerspels egene willekore, so de vor dem Rade to
Lubeke gelesen worden, nicht don mochte; des doch Hinrik Focke zyk
vormenede, dat he sodan holt sunder orloff unde vullbore des heren
abts unde ziner Gnaden woltmestere uppe deme zinem houwen modhte,
welk van deme sulfften heren abte unde ziner Gnaden woltmestere
vor den Ersamen Rad to Lubeke geschulden were; des de Ersame Rad
to Lubeke beyden vorscreven parthen darup affsede vor recht:
Nademe de ergenante Hinrik Focke sodanes holt in zinem eghenen
betuneden hove unde anschotte zines erves sunder der genameden
heren abts unde zines woltmesters orlove unde vullborde gehouwen
hedde, so en mochte he des sunder broke nicht gedan hebben na lude
der breve unde stadtboekes to Serben vorscreven.

NStB 1470 Letare. Gedr. Pauli, Liib. Zustinde 111, UB. Nr. 168;
LUB XI Nr. 566.

1470 Mai 12

105. Beispruchsrecht. Vernichtung durch Zustimmung
der niheren Erben.
(nach Reval)

Dominis consulibus Revaliensibus.
Ersamen heren, besunderen guden frunde. So gij uns gescreven hebben
van wegenne eynes geschulden ordels, tusschen Hanse van deme Berge
van eneme, unde Hennynge Klot, juwem medeborgere, van deme an-
deren dele, van schelinge wegenne eynes vorkoften huses etc., dorch
juw uthgesproken, so juwe ergemelde breff under lengeren vorhale
beyder erscreven partie tosprake unde antworde inneholt, hebben wij
gutliken entfangen unde wal vornamen. Des gij na ripeme rade unde
besprake juwe delinge in sodaner erscreven twistigen sake gedan heb-
ben, aldus ludende:
Dat de frunde der negesten erven mogen den kop bispraken.
Wel(k) juwe gewijste unde affgesproken ordel Han(s) van deme Berge
vorgescreven bispraket unde vor uns geschulden heft. Hirup wij na
ripeme rade unde besprake hebben geordelt unde uthgespraken vor
recht in nabescreven wise:
Na deme der kinder vader unde erer moder vader, de der kinder

grotevader is, over deme kope gewest sint, de do tor tijd der sulften
kindere negesten erven unde oversten vormundere weren, unde do-
sulves den kop nicht bispraket hebben, so is de kop bij macht unde
van werde. Id ga dar vurder umme, alse recht is.

Gode dem heren etc. Screven etc. ame sunnavende vor deme sondage
Jubilate, anno etc. LXX°.

Consules Lubicenses.

StA Reval BB 40 (Staatl. Archivl. Géttingen, Abz. F. 47 III Nr. 65);
Cod. Ord. Lub. Nr. 52; dasselbe auch Cod. Ord. Rev. Nr. 8. Nach

Cod. Lub. gedr. LUB XI Nr. 580 (filschlich: anno etc. LXIX®);
Michelsen Nr. 44.

1470 Juni 10

106. Herberge. Frachtfuhrleute. Haltezeit zum Abladen.

Witlik zij, dat de naburs Hans Kabels uppe dem Kolmarkede boven
unde beneden unde tegenover vor deme Ersamen Rade to Lubeke zijk
beclaget hebben over Hanse Kabel deshalven, dat he Hanss Leyden
huss, belegen uppe deme Kolmarkede, gekofft hadde, umme dat to
bewonende. Deshalven se zyk denne befruchteden, he darsulvest in
zineme huse herberge holden wolde, en allen to vorfanghe etc. Darup
de Rad gedelet unde affgesecht hefft recht,
dat de genante Hans Kabel unde alle andere herbergerere herberge
holden mogen; men vor eren huseren scholen ze nyne wagene stande
hebben lenger denne ene stunde, dat se up unde aff laden mogen,
unde so vro alse se affgeladen hebben, scholen ze de wagene voren
uppe den Klingenberch, sunder alle argelist.

Jussu consulum. Actum. ..

NStB 1470 Penthecoste. Gedr. LUB XI Nr. 587.

1470 Aug. 15
107. Zeugenbeweis. Gegenbeweis. Zeugnisaufnahme.
(aus Reval)
a.

Dominis consulibus Revaliensibus.
Ersame vorsenige heren, besunderen guden frunde. So gij uns gescre-
ven hebben van wegenne eynes geschulden ordels, tusschen Johanne

van Kalkar, alse eyn ancleger uppe de ene, unde Gerde van Kalkar,
antwordesmanne an de anderen ziden, van schelinge, de se malkan-
deren van etliker gudere wegenne hebben, dorch juw uthgesproken, so
juwe ergemelde breff under lengeren vorhale, beyder erscreven parthie
tosprake unde antworde vurder inneholt, hebben wij mal vornamen.
Darup gij na ripeme rade unde besprake juwe delinge gedan hebben,
aldus ludende:

Johan, als juw dan de Raed affgesecht hadde, dat juw de tuge solden
tugen, alse Lubesch recht is, unde de tuge vor deme rechte gewest zin
unde tugen wolden, alse Lubesch recht is, unde Gerd der sake nicht
benomet hevet vor deme rechte, warmede he de tuge affdrengen off
schutten wolde, unde der tuchnisse nicht wolde upnemen, alse de
vogede des vor uns tostunden, so schal Gerd der sake neddervellich zin.
Welck juwe gewijste unde afgesproken ordel de vorbenomede Gerd
bispraket unde vor uns geschulden hevet, des gij begerende sint, wij
dit ordel entscheden unde juw unse delinge under unser stad secrete
wedderumme na older loveliker wonheit benalen willen. Darup wij juw
utliken doen weten, dat wij na unseme ripen rade unde besprake so-
dane ergemelde juwe ordel na unseme Lubeschen rechte bevestiget,
bestediget unde confirmert hebben, so wij dat bestedigen, bevesten
unde confirmeren jegenwardigen in craft desses unses breves.

Gode deme heren zijt bevalen. Screven under unseme secrete ame mid-
weken vor Laurencii martiris, anno etc. LXX°.

Consules Lubicenses.

StA Reval BB 40 (Staatl. Archivl. Gottingen, Abz. F. 47 111 68); Cod.
Ord. Lub. Nr. 56; gekiirzt Cod. Ord. Rev. Nr. 9. Nach Cod. Lub.
gedr. LUB XI Nr. 621; Michelsen Nr. 47; verz. LivlUB I 12 S. 369
Anm. 1.

1469 Juni 28

b.
Berufungsschreiben aus Reval in vorstehender Sache.

Unsen fruntliken grot, und wes wy gudes vormogen, tovoren. Ersa-
men vorsichtigen heren, bisunderen gude vrunde. Juwer ersamen vor-
sichticheyt doen wy vruntliken to wetene, dat vor uns gewest syn Johan
van Kalcar als eyn ancleger, und Gerd von Kalcar, und hadn twist und
schellinge under malckander umme ichteswelche gudere, de geschepet
weren in saligen Hanneken Vromen schip, deme god gnade, unde de
ergenante Johan anlangede Gerd vorscreven umme vorwarde unde ge-
loffte, de he eme togesecht und gelovet hedde van sodaner gudere

wegene. Aldus wisede wy se bede to vorlikenusse und gude lude dar-
over to nemende und sik vruntliken darumme to vordregende, und als
se dan myt den guden luden dar tho geeschet und getogen thor de-
dinge und handelinge gekomen syn, so syn dar handelinge und dedinge
tusschen en beyden gescheyn, und also ys darna hij vor dat recht ge-
komen Johan vorbenant und hevet geesschet myt rechte, de dedinxlude
gehort hedden, unde wes er eyn deme anderen togestan hedde. Also
worden twe van den dedingesluden van Johane vorscreven darto myt
rechte gedrenget, dat se solden tugen, als recht were, wat se gededinget
tusschen en beyden und van en gehort hedden. Der tuchnisse wolde
Gerd vorbenant nicht upnemen, seggende, wo dat de twe dedinxlude
nicht tugen solden, sunder de alle ver, de darover thor dedinge gewest
weren, solden samentliken tughen. Dyt wart vor uns gescholten, und
dar delede wy und wiseden vor recht:

Na deme de twe to tughe geesschet worden, so solden se tughen, als
Lubesch recht were, und schelde en dane vorder wes up de anderen
twe, den mochten se tosprecken;

und alsdan de twe vor deme rechte geweset syn und tughen wolden,
als recht is, und Gerd vorscreven der tuchnisse nicht wolde upnemen,
so ys he noch vor uns wedder gekomen, gesynnende, dat de dedinges-
lude samentliken alle ver noch tugen solden, wat se tusschen en beyden
gededinget und van en gehord hedden. Darup wy do na unseme rypen
rade und besprake vor recht gedelet und affgesproken hebn aldus:
Johan, als jw dan de Rad affgesecht hadde, dat yw de tuge solden
tughen, als Lubesch recht ys, und de tughe vor deme rechte gewest syn
und tugen wolden, als Lubesch recht is, und Gerd der sake nicht be-
nomet hevet vor deme rechte, warmede he de tughe affdrengen off
schutten wolde, und der tuchnusse nicht wolde upnemen, als de vogede
des vor uns tostunden, so sal Gerd der sake nedderfellich syn.

Welck unse gewiste und affgesproken ordel de vorbenante Gerd bi-
spraket und geschulden hevet vor juwe ersamen wysheyt. Warumme
de sulven juwe ersamen wijsheit myt gantzer andacht wy deger frunt-
liken bidden, dyt ordel to entschedende und uns juwes rypen rades
schedinghe und delinge under juwer stad secret vorsegelt wedderumme
na gudes older gewonheit und loveliker wise to benalende. Dat ver-
schulde wy teghen juwe ersamen wisheit, de gode deme heren in langer
wolmacht bevolen sy, alle wege gerne.

Geschreven under unser stad secret am avende Petri et Pauli apostolo-
rum, anno domini etc. LXIXC.

Borgermeistere und radmanne der stad Reval.

(Aufschrift:) Den Ersamen vorsichtigen mannen heren borgermeistern
und radmannen der stad Lubecke unsen bisunderen guden frunden myt
gantzer ersamheyt.

(Dariiber von der Hand des Liibecker Ratsschreibers): Dit ordel is
Gerde Kalcar gestundet bet int vorjar, dat de anderen schepe na
Revall segelende werden ummer siner notsake willen.

Frither Archiv Liibeck. Gedr. LUB XI Nr. 460.

1470 Aug. 22

108. Mahnung nach toter Hand.
(aus Reval)

Dominis consulibus Revaliensibus.
Ersamen heren, besunderen guden frunde. Juwen breff, gescreven ame
donredage na deme sondage Jubilate negest vorledende, inneholdende
under langeme vorhale de ansprake Ywen Borgers, iuwes medeborgers
uppe de ene unde dat antwerde Hans Rissen, borgers to Darppte uppe
de anderen syden, darupp gii na rijpeme rade unde besprake gedelet
hebben vor recht aldus:
Kan Ywen Borger wes gemanen na doder hand, dat mache manen, alse
Lubesch recht is.
Welk iuwe afgesprokene ordell Ywan vorbenomed vor uns hefft ge-
schulden, unde gij begeren van uns, wy sulk ordell entscheden unde
unnse delinge dar upp iuw under stad secrete vorsegelt na wontliker
wijse wedderumme benalen willen, hebben wy allent to guder mathe
wol vornohmen. Hirupp don wy iuw gudliken weten, dat wy na unseme
rijpeme rade unde besprake darupp gedelet hebben na unseme Lube-
schen rechte aldus:
Na deme yd na doder hand is, des mach he geneten.
Gode etc... Screven under unseme secrete ame midwekene vor Bar-
tholomei, anno LXX°.
Borghermester unde radmanne der stad Lubeke.

StA Reval BB 40 (Staatl. Archivl. Gottingen, Abz. F. 47 III Nr. 69);
Cod. Ord. Lub. Nr. 43; dasselbe (kiirzer, und: Datum in Lubeck des
midde[we Jkens vor Michaelis). Cod. Ord. Rev. Nr. 10. Nach Cod. Lub.
gedr. LUB XI Nr. 625.

1470 Aug. 22

109. Urkundenbeweis und Eid.
(aus Reval)

Dominis consulibus Revaliensibus.
Ersamen heren, besunderen guden frunde. Juwen breff, gescreven des
mandages na Marie Magdalene negest vorleden, myt ener ingescreven
copien enes openes breves, vor uns dorch Hans Burgouwer besworen
unde van uns besegelt, geven na der bord Cristi unses heren M°CCCC°
anno LXIX® des sonnavendes na concepcionis Marie, hebben wy to
guder mathe wol vornomen, unde gij furder under lengerem scriven,
dat gij twisschen Hanse Moller alse eneme ancleger unde hovedmanne
van wegen Hans Burgouwer vorbenomed uppe de ene, unde Corde
Berchmanne, eneme antwerdesmanne uppe de anderen syden, na
iuweme ripeme rade gedelet hebben vor recht aldus:
Na deme, dat Hans Burgower den breff allene besworen hefft, so is
de breff nicht mechtich;
welk iuwe afgesprokene ordell Hans Moller vor uns hefft geschulden,
unde gij begeren van uns, wy sulk ordell entscheden unde iuw unse
delinge dar upp under unser stad secrete vorsegelt na wontliker wijse
wedderumme benalen willen, hebben wy to guder mathe wol vor-
nohmen. Hirupp don wy iw gudliken weten, dat wy na unseme rijpeme
rade unde besprake sulk iuwe ordell na unseme Lubescheme rechte
approberet, bevestiget unde confirmeret hebben, approberen, bevesti-
gen unde confirmeren dat in krafft deses unses breves. Datum ame
midwekene vor Bartholomei, anno LXX°.
Consules Lubicenses.

StA Reval BB 40 (Staatl. Archivl. Géttingen, Abz. F. 47 Nr. 70); Cod.
Ord. Lub. Nr. 44. Gedr. LUB XI Nr. 626; Michelsen Nr. 87; LivlUB I
12 Nr. 702 (mit Datum: 1469 Dez. 9!) (Regest); verz. HUB 9 S. 616
Anm. 2,

1470 Aug. 22

110. Beispruchsrecht. Grenzen der Zulissigkeit.
(aus Reval)

Cons. Reval.
Ersame hern, besundern guden frunde. So gy uns hebben gescreven am
avende ascensionis domini negest vorleden, dat gy in der sake twisschen

93



Benk Koppersleger, Jones Koppersleger, zin ohm, unde Berend Weger
und her Hinrik Huninghusen, juwes Rades stolbroder uppe de enen
unde her Evert Symt, ok juwes (Rades) stolbroder, uppe de anderen
zyden, alse van wegen enes huses, na lengeren vorhale, so dat juwe
breff vurder inholdet, na juwem rypem rade gedelet hebben vor recht:
Na deme her Hinrik Huninghusen dat hufl gekofft hefft vor zinen
koften kop, unde dat wedder vortan vorkofft unde betalinge darupp
entfangen, unde her Evert Smyd den kop des huses bispraket to zinen
egen behuff unde nicht to der negesten erven behuff, so en sal sodane
bisprake nyne macht hebben;

welk juwe affgesproken ordell her Everd vorbenomet vor uns hefft
geschulden unde gy begeren van uns, wy sulk ordell entscheiden und
unse delinge darupp jw under unser stad Secrete vorsegelt na wontliker
wyse wedderumme benalen willen, hebben wy to guder mate wol
vernomen. Hirupp don wy jw gudliken weten, dat wy na unsem rypem
rade unde besprake sulk juwe ordell na unsem lubeschem rechte ap-
proberet, bevestiget unde confirmeret hebben, approberen unde con-
firmeren dat in krafft desses unses breves.

Gode etc. Datum ame midwekene vor Bartholomei Anno LXX°.
Consules Lubicenses.

Cod. Ord. Lub. Nr. 45. Gedr. Michelsen Nr. 38, LUB XI Nr. 627.

1470 Sept. 26

111. Aussonderungsrecht des Kiuferbiirgen an der unter seinem
Merkzeichen iiber See gesandten Ware. Zahlungspflicht.
(aus Reval)

Ersame vorsenige heren, besunderen guden frunde. So gij uns ge-
screven hebben van wegenne eynes geschulden ordels, tuschen Korde
Berchman, procuraten unde vulmechtigen Hanses Stotebruggen, an de
eyne, unde heren Hinricke Tolnere, juwes Rades medekumpane, an de
anderen ziden, van schelinge, de se under malckanderen etliker gudere
wegenne hebben, dorch juw uthgesproken, so juwe ergemelde breff
under lengeren vorhale, beider erscreven parthie tosprake unde ant-
worde vurder inneholt, hebben wij gutliken entfangende wal vornomen.
Darup gij na ripeme rade unde besprake juwe delinge gedan hebben
aldus ludende:

Na deme de gudere, alse namliken veertich Westerlindesche lakene,
to borge gekoft unde noch umbetalet sint unde Hinrik Horne dar vor
gelovet heft, unde under sinen mercke over zand unde zee gegan zin

unde nicht under Bernt Kannengeters mercke, unde he noch betalinge
don moet van den sulven guderen, unde her Hinrick Tolner de gudere
entfangen heft under Hinrick Hornes mercke mit vulbord des rechten,
so sin Hinrick Hornes vormundere neger to den guderen to blivende,
dan de schuldeners se aff to drivende.

Welck juwe gewiste unde affgesproken ordell de erscreven Cord Berch-
man bispraket unde vor uns geschulden hevet, de gij begerende sint,
wij dit ordel entscheden unde juw unse delinge under unser stad secrete
wedderumme na older, loveliken wonheit benalen willen. Darup wij
juw gutliken don weten, dat wij na unseme ripen rade unde besprake
sodane ergemelde juwe ordel na unseme Lubeschen rechte bevestiget,
bestediget unde confirmert heben, so wij dat bestedigen, bevestigen
unde confirmeren jegenwardigen in kraft desses unses breves.

Gode etc. . . Screven etc. ame midweken vor Michaelis, anno etc. LXX°.
Consules Lubicenses.

Cod. Ord. Lub. Nr. 57. Gedr. LUB XI Nr. 638; Michelsen Nr. 48;
Livl. UB I 12 Nr. 751 (Regest).

1470 Okt. 10

112. Einigung der Gliubiger iiber Befriedigung. Verbindlichkeit.
(aus Reval)

Ersamen heren, besunderen guden frunde. Juwen breff, gescreven
ame avende decollacionis Johannis baptiste negest vorleden, innehol-
dende under lengerem vorhale de ansprakes Hans Klovefotes alse enes
anclegers an de ene, unde dat antwerde Rotehardes Potharst, Diderik
Hunninghusen unde Hinrike Smalenberch alse antwerdeslude uppe de
anderen syden, darupp gy na rypeme rade unde besprake hebben
gedelet vor recht aldus:

Na deme de gudere nicht vor ogen unde vorandert zin, unde Hans
Klovefoet sick mangk de anderen schuldeners gegeven hefft in iegen-
wardicheid des vogedes, so sal he geneten gelijk den anderen schul-
deners;

welk iuwe gewiste unde affgesproke(n) ordell de vorscreven Hans
Klovefoet bispraket unde vor uns geschulden hefft, unde gij begeren
van uns, wy sulk ordel entscheden unde iw unse delinge darup under
unser stad secrete vorsegelt na older loveliken wijse wedderumme be-
nalen willen. Hebben wy allent to guder mathe wol vornomen unde
don iw darupp gudliken wetene, dat wy na unseme rijpeme rade
unde besprake na unseme Lubeschen rechte sulk iuwe ordell appro-

beret, bevestiget unde confirmeret hebben, approberen, bevestigen unde
confirmeren dat in krafft deses unses breves.

Gode etc.. Datum ame midwekene na Dionisij, anno LXX°.
Consules Lubicenses.

StA Reval BB 40 (Staatl. Archivl. Géttingen, Abz. F. 47 III Nr. 71);
Cod. Ord. Lub. Nr. 46. Gedr. LUB XI Nr. 646; Michelsen Nr. 39;
Livl. UB I 12 Nr. 754 (Regest).

1470
113. Besate nach Beschlagnahme und Sequestration.

(Tatbestand fehlt). Nademe se N.N. unde dat gelt samptliken in
des vronen hus bringen hadden lathen, de besate na der tydt scheen
was, unde dat gelt so in dwangk des rechtes was gekamen, unde
alsedenne herr M. sulk gelt na der tydt hefft besatet, so is de besate
machtlos.

Gedr. bei Michelsen S. 102 Anm. (zu Mich. Nr. 18 = Cod. Ord. Lub.
Nr. 20).

1471 Mai 8

114. Kraftlosigkeit unbesiegelter Handschrift.
(aus Reval)

Cons. Reval.
Ersame vorsichtige hern, besundern guden frunde. Alse gy uns van
enes schulden ordels wegenne, welk juwe leve in der twistigen sake
tusschen deme ersamen heren Everde Smyt, juwes Rades medestol-
broders, alse eneme anclegere an de ene, unde Bernde Pael, eyneme
antwordesmanne an de anderen ziden ut gespraken heft, van wegenne
zeligen Berndes Kannegeters hantscrift cedulen, dar de erscreven un-
besworen unde to schoret sy, mit veer gateren, unde ok alto olt, alse
de datume dat uthwiset, wante se gegeven unde gescreven sy vor
zeligen Berndes Kannegeters dode Sof3 unde veertich weke, gescreven
hebben, biddende unde begerende, wy sodane ordel entscheden unde
juw unse schedinge unde delinge under unser Stad Secrete vorsegelt
na older loveliker wise unde wonbheit scriftliken benalen willen, hebben
wy mit vorhalinge sodanes juwes breves, mit clachten, tospraken unde

antworden unde mit juwer delinge to guder mathe wol vornamen, aldus
ludende:

Na deme dat Bernd Pael Bernd Kannegeters egene handscrift heft,
dar he sine schult jnne bekennet, unde Bernd Pael mit guden luden
betuget heft, dat id Bernd Kannegeters hantscrift sy, so mach Bernd
Pael mit der cedulen gelyk den anderen schuldeners manen;

welk juwe gewiste unde affgesproken ordel de ergemelde her Evert
Smit bispraket unde vor uns geschulden heft; hir up do wy juw gud-
liken weten, dat wy na unseme ripen rade unde besprake na lubeschen
rechte affgesecht hebben vor recht, so wy dat ok jegenwardigen aff-
seggen in kraft desses unses breves, in nabescrevenen wise also:

Dat wy sodane hantscrift unde cedulen delen machtloe8 unde van
nyneme werde, unde men kann dar in deme lubeschen rechte nicht
mede manen.

Gode deme heren etc. Screven am midweken na deme sundage Jubilate
anno LXXI®.

Consules Lubicenses.

StA Reval BB 40 (Staatl. Archivl. Gittingen, Abz. F. 47 III Nr. 80);
Cod. Ord. Lub. Nr. 54; Cod. Ord. Rev. Nr. 13. Gedr. Michelsen Nr. 46
(mit der falschen Jahreszahl: 1470); vgl. LivlUB I 12 S. 451, Anm. 2.

1471 Okt. 9

115. Unbenannte Kaufpreissumme in ein Tuch gebunden und
unter Eidesangebot als ausreichend angeboten. (Auszug)

(Auf die vor dem Rat erhobene Klage der Testamentvollstrecker weil.

Heinrich Sirings gegen Hans Sasse) alse umme enen terlingk breder
Popperischer lakene, darinne wesen scholden veerundetwintich lakene,
elk laken sosteyn mark veer schillinge Lub., de desulffte Hans Sasse
seligen Hinricke Siringe affgekofft unde eme de noch ganB unde all
schuldich wesen scholde, (worauf Beklagter) togede unde overantworde
etlik geld in eneme doke gebunden, darbii seggende, dat he zeligen
Hinricke Siringe vorscreven van sodanes vorscreven terlings lakene
wegene nicht meer plichtich en were dan so vele, alse in deme doke
gebunden were, darto he don wolde so vele, alse recht were, (erkennt
der Rat fiir Recht):
Wolde Hans Sasse zin recht darto don, dat he zeligen Hinricke Spiringe
van sodanes terlingk lakene wegene nicht meer plichtich en were dan
so vele, alse in deme doke gebunden were, darmede mochte he von
den vormunderen mit rechte scheden.

(Da die Testamentsvollstrecker die Frage des Rates), offt ze zin recht
hebben wolden, (bejahen, beschwort Hans Sasse, dal er weil. Hans
Siring) van sodanes vorgescrevenen terling lakene wegen furder nicht
schuldich en were denne so vele, alse in deme doke unde knuppen
gebunden were; des denne de Rad Hanse Sassen vorbenant sodaner
toprake halven delede notlo8.

NStB 1471 Dyonisii. (Bruns, Ausziige)

1471 Okt. 18

116. Ratsunfihigkeit wegen Verbindung mit Observanten,
Wer geistlich werden will, muB nach Revaler Recht seinen
Grundbesitz verkaufen.

(aus Reval)

Den. .. borgermestern unde radmannen to Revell. ..
Unsen fruntliken grut. .. Juwer ersamheid breff, gescreven uppe suntte
Urbani dage negestgelegen, hebben wy gudliken entfangen unde to
guder mate wol vernomen, inneholdende under anderen, wo dat her
Hermen Greve, de beth to der tiid den radstol mit jw beseten hadde, vor
juw, dar he vor deme radstole stund, bekande unde tostan hefft, dat he
deme observanten hebbe horsame gedan unde gelovet; darupp gii eme
na juwer besprake afgesecht hebben aldus:
Nademe dat he mit deme observanten unde monnike so vorbunden
stunde unde mit eme dar langes dat land toge, so solde he dar den
stol des Rades myden;
des her Hermen nicht tovreden is gewest, men dat vor uns hefft ge-
schulden, unde gii dat ok by uns hebben gesat, dergeliken begerende,
wy jw dar over entscheden willen, unde wes wy derwegen vor recht
delen, wy juw dat benalen mit den ersten; darupp wy juw gudliken
don weten, dat wy na unsem besprake unde riipeme rade darup
gedelet unde uthgesproken hebben, delen unde uthspreken vor recht
aldus:
Nademe her Hermen juwe gesworen radescumpane is gewest unde
boven sodanen eed, juw gedan, deme observanten horsam gedan unde
gelovet hefft unde mit eme dar langes dat land getogen hefft, so en
behoret sick nicht, dat he den radstol furder besitten moghe.
Unde so gii furder schriven, wo gii jarliken plegen van juweme rad-
huse in der bursprake to verkundigende, offte jenich man offte vrowe
van juwen borgeren unde borgerschen were, de geistlik werden unde
in enen geistliken orden treden wolde, de schal tovoren zin upstande

erve unde liggende grunde vorkopen unde der renthe darvan to zinen
daghen to brukende, anders so sollen se deme Rade mit juw vorfallen
wesen, deshalven gii ok menen, dat her Hermen vorscreven in broke
vorfallen sy, guden frunde, wes derwegen mit juw wontlik is, dar laten
wy dat by blyven.

Siit Gode bevalen. Screven under unseme secrete ame vridage na sunte
Lucas daghe anno etc. LXXI®.

Borgermester unde radmanne der stad Lubeke.

StA Reval BB 40 (Staatl. Archivl. Géttingen, Abz. F. 47 Nr. 87); Cod.
Ord. Lub. Nr. 59; gekiirzt Cod. Ord. Rev. Nr. 15. Gedr. LivlUB I 12
Nr. 859; Michelsen Nr. 49.

1471 Okt. 18

117. Frachtzahlung laut Hanserezess.
(aus Reval)

a.

Cons. Reval.
Ersamen vorsichtigen heren, besunderen guden frunde. So gy uns ge-
screven hebben van wegenne enes geschulden ordels, in der twistigen
zake twisschen Johann van Berchem unde heern Diderike Hagenbedke,
juwes radesmedekumpanen an de ene, unde heren Hermen Wermindk,
ok juweme medestolbroder, Everde van der Schuren, Jachim Maef3,
juwe borger, unde Bernde Pael, der dutschen hense kopmanne, an de
anderen zyden, dorch juw uthgesproken, so juw breff under lengeren
vorhale beider erscreven parthie tosprake unde antworde inneholt,
hebben wy woll vornomen; dar up gy na ripeme rade unde besprake
juwe delinge gedaen, geantwert unde en dat recef, van den gemenen
hanse Steden, int jar XLVII binnen unBler Stad Lubek to daghe vor-
gaddert, gemaket, lesen laten hebben, en darup zeggende,
dat he dar na mochte weten torichtende unde na inneholde des recesses
de vracht betalen,
welk juwe gewisede unde affgesproken ordel de ergemelden her Her-
men Everd, Jachim unde Bern bispraket unde vor uns geschulden heb-
ben, des gy begerende zint, wy dyt ordell entscheden unde juw unse
delinge under unser Stad Secrete wedderumme na older loveliker
wonheid benalen willen; darup wy juw gutliken doen weten, dat wy na
unseme ripeme rade unde besprake sodanne ergemelde juwe ordell na
unseme lubeschen rechte bevestiget, bestediget unde confirmeret heb-
ben, so wy dat gegenwardigen bestedigen, bevestigen unde confirmeren
in kraft desses unses breves.

Gode deme heren zyt bevolen. Screven ame daghe Luce Ewangeliste
anno LXXXI°.
Consules Lubicenses.

StA Reval BB 40 (Staatl. Archivl. Géttingen, Abz. F. 47 111 88); Cod.
Ord. Lub. Nr. 61. Gedr. Michelsen Nr. 50.

1471 Juni 22
b.
Berufungsschreiben in vorstehender Sache (Auszug).

(Der Revaler Rat berichtet dem Liibecker Rat, vor ihm hitten der
Revaler Ratmann Johann van Berchem und Diderik Hagenbeke im
Namen der Reeder des verungliickten Hanneke Vrome geklagt,) umme
de vracht na der stede recesse (wider den Revaler Ratmann Hermann
Wermyndk, die Revaler Biirger Everd van der Schuren und Joachim
MaeB, sowie den Kaufmann Deutscher Hanse Bernd Pael, die dazu
eingesetzt seien, die Giiter aus dem gestrandeten Schiffe des Hanneke
Vrome zu empfangen. Die Beklagten hitten erwidert, die Giiter zu
bergen hitte groBe Kosten verursacht, von denen die Reeder nichts
bezahlt hitten,) wante se dem kopmanne nene cedelen hedden over-
gegeven, dar men dat ungelt hedde uprekenen mogen gelik anderen
luden, de ere cedelen hebben overgegeven; (daher seien sie auch nicht
verpflichtet die Fracht zu bezahlen. Darauf habe der Rat den Rezef des
Hansetages zu Liibeck) 1447 up Ascensionis domini®) (verlesen lassen),
dat se sik darna mochten weten to richtende und na ynholde des re-
cesses de vracht betalen. (Dieses Urteil sei von den Beklagten gescholten
worden.)

Geschreven under unseme secreto am daghe decem millium martirum
anno etc. 70 primo.

Gedr. LivlUB I Nr. 818. Friiher Archiv Liibeck, Apell. Vol. II Nr. 174.

1472 Mai 29

118. Urteilspfand. Zusténdigkeit.
(aus Reval)
Cons. Reval.
Ersame vorsenige hern, besundern guden frunde. So gy uns gescreven
hebben, van wegene eynes geschulden ordels, in der twistigen sake

°) Mai 18.

tusschen Hans Tymmermanne alse eyn ancleger upp de ene, unde
Hinrick Sunnenschin antwordesmanne an de anderen zyden, dorch juw
uthgesproken, so juwe ergemelde breff under lengeren vorhale beider
erscreven parthie, tosprake unde antworde vurder inneholt, hebben wy
wol vornamen, darup gy na ripeme rade unde besprake juwe delinge
gedaen hebben aldus ludende:

Hinrick Sunnenschin solle Hanse Tymmerman genoch doen na inholde
unser breve unde delinge, unde schulde eme dan vurder wes uppe dat
ordelpant, dar moge he mit juw den Rad umme spreken, dat en zy
Hans Tymmermans sake nicht;

welk juwe gewiste unde affgesproken ordel de ergemelde Hinrick
Sunnenschin bespraket unde vor uns geschulden hevet, des gy bege-
rende synt, wy dyt ordel entscheden unde juw unse delinge under
unser Stad Secrete wedder umme na older loveliken wonheyt benalen
willen. Dar upp wy juw gutliken doen weten, dat wy na unseme ripen
rade unde besprake sodane ergemelde juwe ordel na unseme lubeschen
rechte bevestiget, bestediget unde confirmeret hebben, so wy dat jegen-
wardigen bestedigen, bevestigen unde confirmeren in kraft desses unses
breves.

Gode deme heren zyt bevalen. Screven am vridage na Corporis Cristi
anno LXXII°.

Cod. Ord. Lub. Nr. 65; gekiirzt Cod. Ord. Rev. Nr. 14. Nach Cod. Lub.
gedr. Michelsen Nr. 52.

1472 Juli 20
119. Eideshand. Mangelhafte Erkléirung des Schwirenden.
(aus Reval)
a.

Dominis consulibus in Revall.
Ersamen vorsichtigen heren, besunderen guden frunde. So gij uns ge-
screven hebben van wegene eynes geschulden ordels, in der twistigen
sake tuschen etliken juwen borgeren unde copgesellen van der dutschen
henze, uppe de tijd mit juw vorkerende, alze by namen Heyne Bul-
len®), Marquard van der Mollen, Clawes Kerckrade, Israhel van Meer,
Hans Gellinckhusen, Hans Holtman unde Peter Possyck alze anclegere
an de ene, unde Bertold van der Heyde, ock juweme medeborgere,
alze eyn antwerdesman an de anderen syden, dorch juw utgesproken, so

°) 1. Bulkin (vgl. Urk. b)

juwe breef under lengeren vorhale beider erscrevenen parte tosprake,
antwer, insaghe unde wedderrede inneholt, hebben wy wol vornamen,
dar upp gij na ripem rade unde besprake juwe delinge gedaen hebben
alsus ludende:

Na deme Bertelde de saken to edes hant gelecht worden, unde he nicht
benomede, welke sake he besweren wolde unde welke he bekennen
wolde, so is he vellich;

welk juwe gewiste unde affgesproken ordel de ergemelde Bertold van
der Heyde bespraket unde vor uns geschulden hebbe, des gij begerende
synt, wy dat ordel entscheden unde juw unse delinge under unser
stad secrete vorsegelt wedder umme na older loveliker wonheid be-
nalen willen; dar upp wy juw gutliken doen weten, dat wy na unsem
ripen rade unde besprake sodane ergemelde juwe ordel na unseme
lubeschen bevestiget, bestediget unde confirmeret hebben, so wy dat
jegenwardigen bevestigen, bestedigen unde confirmeren in crafft des
unses breves.

Gode deme hern zijt bevalen. Screven etc. am mandage vor Marie
Magdalene anno etc. 72.

Consules Lubicenses.

Cod. Ord. Lub. Nr. 67. Gedr. Michelsen Nr. 58.

1471 Okt. 18

b.
Berufungsschreiben aus Reval in vorstehender Sache.

Den ersamen. .. Borgermeisteren und Radmannen der stad Lubeke. ..
Unsen fruntliken grut... weten, dat vor uns, als wy to Rade seten,
myt ordelen und rechte gekomen syn dusse nageschreven personen,
unse medeborgere und eyndeils kopgesellen van der dutschen henze,
up dusse tiid hiir myt uns vorkerende, als by namen: Heyne Bulkin,
Marquard van der Molen, Clawes Kerckrade, Israhel van Mer, Hans
Gellinchusen, Hans Holtman und Peter Possiik als anclegere an de
eyne und Bertolt van der Heyde, unse medeborger, als eyn antwordes-
man an de andere ziiden. Dar dusse bovengeschrevene personen sampt-
liken anlangenden und tospreken deme vorschrevenen Bertolde yn dus-
ser nabeschreven wise: Ersamen leven heren, wy beschuldigen Bertolde
van der Heyde, wo dat he synen swager Hans Sabel, de uns schuldich
was, hefft wiickhafftich und lovenloes gemaket und hefft sik under-
wunden synes gudes, syner boke, syne schulde to manende sunder
vorderinge des rechten. Ok hefft he welcke betalinge gedan na der
wiikinge welcken schuldeners. So hope wy to Gode und Lubeschem

102



rechte: hefft he dat mynneste betalt, he sal ok dat meiste betalen. Alle
dusse sake leggen wy Bertolde van der Heyde to edeshant und setten
dat myt eme ynt recht; vorder tuchschuttinge, edeshant und alle wes
uns yn Lubeschem rechte noit is, vorware wy uns unversumet. Hiirto
Bertolt vorschreven antworde: Wo dat he myt dussen vorbenanten
personen hiir vor den bomen und nedesten rechte gewest were, dar se
ene beschuldigt und angelanget hedden, als bovengerort steyt, und
also hedde he dar willen sweren, dat he en nicht schuldich en were,
des se nicht wolden upnemen, seggende, he solde sodane cedele be-
sweren, als dar vor den bomen gelesen was und ynhelt, als bovengerort
steyt. Aldus so vragede wy de richtevogede, wo dusse sake sik vor den
bomen und nedesten rechte vorlopen hedden und gescheyn weren, de
uns ynbrechten, wo dat sodane cedele vor den bomen gelesen were,
und Bertolt vorschreven hedde sik dar verboden to den hilligen to
swerende, de ok geblotet und boreydet weren; do hedde voget to eme
gesecht: Bertolt, seyt, wat gy sweren; latet jw lever de cedelen noch
eyns vorlesen. Dat dan gescheyn were, und do he de cedelen ander-
mals horde lesen, do en wolde he der cedelen nicht besweren und
ginghe uth deme rechte. Als uns dyt de richtevogede yngebracht heb-
ben, hiirup wy na unseme rypen rade und besprake vor recht gedelet
und affgesproken hebben aldus:

Na deme Bertolde de sake to edeshant gelecht worden und he nicht
benomede, welcke sake he besweren wolde und welcke he bekennen
wolde, so is he vellich.

Dyt unse gewiste und affgesproken ordel hefft de vorbenante Bertolt
byspraket und vor juwe ersamen wisheit geschulden. Desulven wy myt
gantzer andacht . ..

Geschreven under unseme secreto am daghe beati Luce ewangeliste
anno etc. LXX° primo.

Borgermeistere und Radmanne to Reval.

Friiher Archiv Liibeck (auf der Riickseite: Confirmatum est). Gedr.
Livl. UB I 12 Nr. 858.

1472 Juli 20
120. Besate. Anschlufibesate, Anzeigepflicht. Rangfolge.
Nichtigkeit.
(aus Reval)

Cons. Reval.
Ersame vorsichtige hern, besundern guden frunde. So gy uns gescreven
hebben van wegene eynes geschulden ordels, van juw tuschen deme

ersamen heren Johanne van Richen, juwes Rades borgermester, heren
Hinrike Schelevent, juwes radesmedekumpan, Heyn Bulkin, juwen
medeborger, unde somige andere, den salige Gerd Vnhusen, wandages
juwe borger, deme God gnade, schuldich was gebleven, alze anclegere
an de ene, unde Bertold van der Heide, ok juweme medeborgere, alze
eyneme antwerdesman an de anderen ziden, etliker schelinge halven,
utgesproken, so juwe breff, under lengeren worden beider erscreven
parthe, tosprake, antworde, insage unde wedderrede breder inneholt
etc., hebben wy wol vornamen; dar upp gy na ripem rade unde be-
sprake juwe delinge gedaen hebben, de wy ock wol vornamen hebben,
dergeliken aldus ludende:

Dat men borger gelt nicht mach bekummern, unde na deme dan Ber-
told von der Heide juwes borger gelt besat unde en nicht togesecht
hefft, so is de besate machtlof};

welk juwe gewiste unde affgesproken ordel de genante Bertold van
der Heide bispraket unde vor uns geschulden hefft, des gy begerende
zin, wy dyt ordel entscheden unde juw unse delinge under unser Stad
Secrete vorsegelt wedderumme na older loveliker wonheit benalen
willen; dar upp wy juw doen gutliken weten, dat wy na unseme ripem
rade unde besprake dar up geordelt unde vor recht gedelet hebben in
nabescreven wise:

Hebben de bovenbescreven anclegere sulke schulde unde gudere be-
satet unde mit alleme rechte erst vorvolget, hefft denne Bertold dar na
de sulven schulde unde gudere ok besatet unde den erscreven clegeren
de besate nicht witlik gedaen, so moet de erste besate by macht bliven
unde de leste besate machtloB wesen.

Gode deme heren zyt bevalen. Screven etc am Mandage vor Marie
Magdalene Anno LXXII®.

Consules Lubicenses.

Cod. Ord. Lub. Nr. 68. Gedr. Michelsen Nr. 54.

1472 Juli 20

121. Erbrecht am Samtgut der Gesellschafter. Teilung.
(aus Reval)

Cons. Reval.
Ersame wolwise hern, besundern guden frunde. Juwen breff an uns
gesant, van wegen eynes geschulden ordels, in der twistigen sake
tusschen Jacobe Rotert alze eynem ancleger upp de ene, unde Hanse
Rotert alze eynem antwerdesman uppe de anderen ziden, dorch juw

uthgesproken, so juwe ergemelde breff under lengeren worden unde
vorhale beider erscreven parthe tosprake unde antworde, insage unde
wedderrede vurder inneholt etc., hebben wy gutliken entfangen unde
mit alleme inneholde wol vornamen; dar upp gy na ripem rade unde
besprake juwe delinge gedaen hebben aldus ludende:

Nademe dat sodane gut (dar Everd unde Hans Rotert, brodere, inne
vorstorven syn) eyn ingelecht gelt was unde en nicht angeervet was,
so sollen de kinder dat samentlike gud gelike an twe delen unde elck
kint sal sinen vader erven;

welk juwe gewiste unde afgesproken ordel de ergemelde Jacob Rotert
bispraket unde vor uns geschulden hevet, des gy begerende sint, wy
dit ordel entscheden unde juw unse delinge under unser stad Secret
vorsegelt wedderumme na older loveliken wonheit benalen willen. Hyr
upp doen wy juw gutliken weten, dat wy na unseme ripem rade unde
besprake dar upp gheordelt unde vor recht gedelet hebben in nabe-
screven wise:

Is id ingelecht gelt, so hebbe gy recht gedelet.

Gode deme hern zyt bevalen. Screven ame mandage vor Marie Magda-
lene Anno LXXII®,

Consules Lubicenses.

Cod. Ord. Lub. Nr. 69. Gedr. Michelsen Nr. 55.

1472 Juli 81

122, Besate. Verfahren. Zuziehung des Frohns.
(aus Reval)

Cons. Reval.

Ersame vorsichtige hern, besundern guden frunde. So gy uns gescreven
hebben van wegene eynes geschulden ordels, in der twistigen sake
tusschen deme ersamen Hern Reynolde van Werne, juweme rades-
medekumpan, van wegene Bertold Boltinge unde Elard Rubenstorpe,
der duitschen Henze kopman, mit juw vorkerende, alze anclegere an
de ene, unde hern Diderike Hagenbeke, ock juweme radesmedestol-
broder, unde Merten Bokelem, antwordesmannen an de anderen zyden,
dorch juw van etliker lakene wegen utgesproken, so juwe breeff under
lengeren vorhale, beider erscreven parte tosprake, antworde, insage
unde wedderrede inneholt, hebben wy wol vornomen, dar upp gy na
ripem rade unde besprake juwe delinge ghedaen hebben, aldus
ludende:

Na deme dat wy van Lubeke dat ordel by macht gedelet hebben, unde

eyn affgerichtet recht is, so syn her Diderick Hagenbeke unde de
anderen nicht vorher plege, dar to to antwerdende, unde syn neger by
den lakenen to blivende, dan de anderen se dar afftodrivende.

Welk juwe gewiste unde afgesproken ordel de vorscreven her Reinold
van Werne unde Elard Rubenstorpe bispraket unde vor uns geschulden
hebben, des gy begerende zint, wy dit ordel entscheden unde juw
unse delinge under unser stad Secret vorsegelt wedder umme na older
loveliker wonheit benalen willen. Dar upp wy juw gutliken doen weten,
dat wy na unsem ripem rade unde besprake na unsem lubeschen rechte
darupp geordelt unde vor recht gedelet hebben in nabescrevene wise:
Hebben her Diderek Hagenbeke unde de anderen de besate gedaen
mit twen besetenen borgern, alzo dat se mit eren rechten beholden
willen, dat ze des vronen dar nicht to hebben konden, doch interste se
den vronen hebben konden, mosten se den vronen nemen unde be-
setten mit den vronen; willen ze ock mit eren rechten beholden, dat ze
den vronen nicht hebben konden, er ze de besate intugeden, so blifft
de besate by macht.

Gode deme heren zyt bevolen. Screven am avende Vincula Petri
Anno LXXII®,

Consules Lubicenses.

StA Reval BB 40 (Staatl. Archivlager Géttingen, Abziige Film 47 111
92); Cod. Ord. Lub. Nr. 77 (mit falscher Jahreszahl: 1473); Cod. Ord.
Rev. Nr. 17. Nach Cod. Lub. gedr. Michelsen Nr. 62.

1472 Aug. 12

123. Erbrecht der Mutter und der Halbbriider.
(aus Reval)

Cons. Reval.

Ersamen vorsichtigen leven hern, besundern guden frunde. So gy uns
gescreven hebben, van wegene eynes geschulden ordels, in der twisti-
gen sake tusschen Hanse Tymerman alze eyneme anclegere uppe de
ene, unde deme ersamen hern Hinrik Schelewent, juwem mederades-
kumpane, alze eynem antwordesmanne an de anderen zyden, dorch
juw utgesproken, so juwe breff under lengeren vorhale beider erscreven
parte tosprake, antworde, insage unde wedderrede inneholt, hebben wy
wol vornamen. Dar upp gy na ripem rade unde besprake juwe delinge
gedaen hebben, alsus ludende:

Na deme dat de brodere unde moder alle gescheden weren, so zy de
moder neger ere rechte kind to ervende, dan de halven brodere;

welk juwe gewiste unde affgesproken ordel de vorbenante Hans Ty-
merman bispraket unde vor uns gesculden hefft, des gy begerende
synt, wy dit ordel entscheden unde juw unse delinge under unser stad
Secrete vorsegelt wedderumme na older loveliker warheid benalen
willen; darupp wy juw gutliken doen weten, dat wy na unsem ripem
rade unde besprake sodane ergemelde juwe ordel na unsem lubeschem
rechte bevestiget, bestediget unde confirmeret hebben, so wy dat jegen-
wardigen bevestigen, bestedigen unde confirmeren in crafft desses
unses breves.

Gode deme hern zyt bevalen. Screven etc. am middeweken vor assump-
tionis Marie Anno LXXII®.

Consules Lubicenses.

Cod. Ord. Lub. Nr. 70. Gedr. Michelsen Nr. 56.

1472 Aug. 14

124. Haftung der Biirgen eines Vormunds.

Cons. Reval.

Ersame vorsichtige hern, besundern guden frunde. So gy uns gescreven
hebben van wegene eynes geschulden ordels, in der twistigen sake
tuschen Laurens Burstel alze eyn ankleger, van siner egenen unde siner
suster unde brodere wegenne, an de eyne unde deme ersamen hern Hin-
rik Schelewent unde hern Henningk Rumor, juwes radesmedekumpane,
antwerdesmanne an de anderen ziden, ok mede anrorende hern Everde
Pepersacke, van etliker rekenschopp unde vormunderschopp, der he
syck schal underwunden hebben, deshalven de erscreven Laurencius
to eme tosproke gedaen hefft etc., uthgesproken, de juwe breff under
lengeren vorhale beider erscreven parte tosproke, antworde, insage
unde wedderrede inneholt, hebben wy wol vornomen; dar upp gy na
ripem rade, besprake juwe delinge gedaen hebben, aldus ludende:

Sodane rekenschupp, alze Burstels kindere entfangen hebben van hern
Everd Peppersack by syneme levende, unde de by sick beholden beth
na synem dode, konen dan Burstels kindere wes vurder na brengen upp
hern Everde na doder hant, dar ga id vurder alze lubesch recht is;

welk juwe gewiste unde affgesproken ordell, de vorbenante Laurencius
bispraket unde vor uns geschulden hefft, des gy begerende sint, wy dit
ordel entscheden unde juw unse delinge under unser stad Secrete vor-
segelt wedderume na older loveliker wonheit benalen willen; dar upp
wy juw gutliken doen weten, dat wy na unsem ripen rade unde be-

sprake na unsem lubeschem rechte dar upp geordelet unde gedelet
hebben in nabescreven wyse:

Hebben Burstels kindere de rekenschopp, de ene her Everd Pepersack
seliger dechtnisse als er vormundere gedaen hefft, nicht tor noge ent-
fangen, unde her Hinrik Schelewent unde her Henningk Rumor gelovet
unde gewilkoret, ene to antwordende to aller clacht unde tosproke, wes
se upp hern Everd saligen unde syne rechten erven to seggende had-
den, so syn her Hinrik unde her Hennigk den kinderen van alle eres
vaders nagelatenen gudern rekenscopp, scrifften unde vormunderscopp,
der sick her Everd underwunden hefft, plichtich to antwerdende, id en
sy, dat her Everd ene derhalven klare rekenschopp unde utrichtinge ge-
daen hebbe, mit vulbord der anderen erer vormundere, edder dar na,
alze se nicht meer under vormunderschopp syn wesen, unde wo deme
also beschen is, so moten de kindere effte de anderen ere vormundere
edder bysorgers, so verne se de hebben, dar to antworden, wes der ge-
melten rekenschopp halven edder sost over se gebracht werd, dar id
vurder umme gha, wo recht is.

Gode deme hern syd bevalen. Screven etc. am avende assumptionis
Marie Anno LXXII®,

Consules Lubicenses.

StA Reval BB 40 (Staatl. Archivlager Gottingen, Abziige Film 47 III 98);
Cod. Ord. Lub. Nr. 71; gekiirzt Cod. Ord. Rev. Nr. 16. Nach Cod. Lub
gedr. Michelsen Nr. 57.

1472 Sept. 3

125. Erbrecht. Mutter-Halbschwester und Vater-Vollbruderkind.
(aus Stralsund)

Witlik zy, dat de ersamen heren Roleff Moller, borgermester, unde
Hinrick Bodenhusen, radmane tome Stralessunde, im namen unde van
wegenne erer beyder huBfrouwen, alse anclegere uppe de enen, unde
Jurien Roleves, borger darsulves, alse eyn antwerdes man uppe de an-
deren zyden, alse umme eyn ordell van deme Rade tome Stralessunde
vor den Rad to Lubek geschulden, umme de nalatene guder zeligen
Hinrike Westvales nalatenen huBfrouwen; na beider vorscreven parte
vorbringend de Rad to Lubeke na erer bysprake unde ripeme rade
hebben gedelet unde afgesecht vor recht aldus:

Dat moder halff suster is neger erve to borende dann vader broder
kind.

Screven van bevele des Rades, actum quinta post Egidy anno LXXII°.
Consules Lubicenses.

Cod. Ord. Lub. 64. Gedr. Michelsen Nr. 51; Krohn, Vorrecht (s. Nr. 27)
S. 192; gekiirzt: Kirchring u. Hoeveln, Notae etc. (in: Nettelblad, Grei-
nir I1 [Stockholm 1768] S. 125); bei Dreyer, Einl. S. 294, filschlich als
Urteil nach Stolp angefiihrt.

1472 Okt. 7

126. Treue Hand. Kellermiete. Versiumung der Beweisfrist.
ProzeBverlust.
(aus Reval)

Unsen fruntliken grut mit vormogen alles guden tovorn. Ersamen
vorsichtigen hern, besundern guden frundes. So gij uns gescreven heb-
ben van wegen enes geschulden ordels, dorch juw uthgesproken in der
twistigen sake zwisschen Hinrike Cordeshagen, Corde Vincken unde
Pauwell Heysen, mit juw in juwer stad uppe de tiit vorkerende, ankle-
gere uppe de ene, unde dem Ersamen Hern Hermen Wermindk, juwes
Radesmedekumpane, unde Gerde Satzem, juwen medeborgere, alse
antwerdes luden uppe de andern zijden, van wegen Taleken Vloten
nabescreven, des denne de erscrevene Hinrik Cordeshagen, Cord Vin-
cke unde Pauwell Heyse dar hebben laten lesen enen openen breff van
deme Rade to Abo uthgegan und vorsegelt, uppe welken breff na
juwer flitigen vorhoringe de vorben. Taleken Vloten umme twintich
last soltes, de Hans Cordeshagen noch bij er liggende hedde in ereme
kelre to truwer hand, tosprake gedan hebben, dar Taleke van Vloten
so3 mark to kellerhure van sodaneme solte upgebort hedde etc., so
juwe breff under lengerem vorhale, beider parthe tosprake, antwerde,
insage unde wedderrede inneholt, hebben wij woll vornomen. Darup
gij na ripem (rade) unde besprake juwe delinge gedan hebben aldus
ludende:

Na deme dat bewijs nicht gekomen is binnen jare und daghe to vor-
derende na doder hand, alse lubesch recht is, so en is dat bewijs nicht
mechtich.

Welke juwe gewisede unde affgesprokene ordell de vorben. Hinrik,
Cord unde Pauwell bispraket unde vor uns geschulden hebben etc. Dar
up wij juw gutliken don weten, dat wij na unseme ripeme rade unde
besprake sodane ergemelde juwe ordell na unseme lubeschen rechte
bevestiget, bestediget unde confirmert hebben, so wij dat jegenwardi-

gen bevestigen, bestedigen unde confirmeren in krafft desses unses bre-
ves. Gode deme hern zijt bevalen.

Screven under unser Stad Secret ame Midweken vor Dyonisii anno
ete. LXXII®,

Borgermestere unde Radmanne der Stad Lubeke.

StA Reval BB 40 (Staatl. Archivl. Gittingen, Abz. F. 47 111 94).

1472 Dez. 18.

127. Verpfindung durch Nichteigentiimer.
(aus Reval)

Cons. Reval.
Ersame vorsichtige hern, besundern guden frunde. So gy uns gescreven
hebben van wegen eynes gesculden ordels, dorch juw utgesproken in
der twistigen sake tuschen Hans Groten, unsem medeborger, anclege-
ren an de ene, unde Gerwin Buck, antwerdesmanne, van wegene etliker
gedruckeden biblien, psalter unde canones etc., an de anderen ziden, so
juwe breff under lengeren vorhale, beider vorscreven parte tosprake,
antworde, insage unde wedderrede inneholt, hebben wy wol vernomen;
dar upp gy na ripem rade unde besprake juwe delinge gedaen hebben,
aldus ludende:
Na deme dat Hans Rock de boke over zand unde zee gebracht hefft
unde dar belovet was, unde nene sendende en was, unde he dan de
boke vorpandet hefft, so mach Gerwin Buck bliven by sineme pande,
beth so lange dat he sin gelt kriege;
welk juwe gewiste unde abgesproken ordel de ergenante Hans Grote
unde Bertold van der Heide bispraket unde vor uns gesculden hebben,
dar up wy juw gutliken doen weten, dat wy na unsem ripem rade
unde besprake sodane ergemelde juwe ordel na unsem lubeschem rechte
bevestiget, bestediget unde confirmert hebben, so wy dat jegenwardi-
gen bevestigen, bestedigen unde confirmeren in crafft desses unses
breves.
Gode deme hern zyt bevolen. Screven etc. am vridage vor Thome
Apostoli Anno LXXII®,
Consules Lubicenses.

Cod. Ord. Lub. Nr. 73. Gedr. Michelsen Nr. 58.

1473 Mai 28.

129. Vergleich und Beweis.
(aus Reval)

Cons. Reval.

Ersame hern, besundern guden frunde. So gy uns van wegene eynes
gesculden ordels, van juw tuschen Hans Helpe alze eynem ancleger an
de ene, unde Hermen Detmars synem antwerdesmanne an de anderen
ziden, etliker schelinge halven, hundert unde viff negentich marck lu-
besch van eynes terlinges westerlendisches lakene wegene, welk gelt
Clawes Helpe, des erscreven Hans Helpes broder, schal overgewiset
hebben, Hermen Detmers vorbenomet to borende, unde van wegen
Bertrammes Brekeveldes van etliker westerlindische lakene wegen, de
werde an gelde hundert unde viff unde negentich marck, uppe giffte
juwes breves, am dage conversionis sancti Pauli apostoli in desseme
jegenwardigen jare utgesproken, alze de sulffte juwe breeff eyn sodans
under lengeren worden beider erscreven parte, tosprake, antworde in-
sage unde wedderrede breder inneholt, gescreven hebben, hebben wy
wol vornomen; dar upp gy na ripem rade unde besprake juwe delinge
gedaen hebben, de wy ok wol vornomen hebben, dergeliken aldus lu-
dende:

Hermen Detmers, wylle gy dar juwe recht to doen, dat gy sodane gelt
genamen hebben na juweme besten vormoge, so juw dat bevalen was,
unde juwe eigene mit dar inne nicht gesocht hebben, is dan dar enbo-
ven de man entweken, so sal he deme hovetmane entweken zin unde
nicht juw; unde wille gy juw der andern twe puncte, alze van der
steinhuBhure unde kellerhure, unde dat gy nene vurder gudere by juw
enhebben boven de vorlikinge, mit juweme ede (entfrien), so solle gy
der clage notloB3 wesen; unde wil gy des nicht doen, so syn gy der sake
vellich.

Welk juwe gewiste unde utgesproken ordel de genante Hermen Det-
mers vor uns geschulden hefft, des gy begerende zyn, wy dit ordel ent-
scheden unde juw unse delinge under unser stad Secrete vorsegelt wed-
derumme na older loveliker wonheit benalen willen; dar upp wy juw
doen gutliken weten, dat wy na unsem ripen rade unde besproke dar
upp geordelt unde vor lubesch recht gedelet hebben in nabescrevene
wisen:

Na deme male dat beide part uppe alle sake to fruntliker degedinge
gewest zyn, unde de ersamen rades here, de dar an und over weren,
se fruntliken hebben vorliket, utgenomen de sake mit Bertramme Bre-
kelevelde etc., wes desses, so vor beroret was, dorch de sulfften rades-
here, des se tostaen, vorliket is, dar mot dat by bliven, unde Hermen

Detmers en darff desses articuls halven nyne ede doen; unde so denne
de ergemelde Hans Helpe besculdiget Hermen Detmers umme twe jar
steinhuBhuer unde kellerhure, so hoch alze XX marck, dar syne guder
inne scholen hebben gelegen unde gestaen, twe jar langk, welk he eme
lecht to edes hant, unde furder meer ene besculdiget, ok hefft he jeni-
ge guder by syck had, id were gelt, schuld edder ware, offte wat it
were, dat he dat clarliken to rekenschopp gebracht hebbe, sunder je-
nigerleye argelist, unde nicht by sick hebbe, van sines seligen broders
wegene, welk he eme ok lecht to edes hant, van desser twier artikule
wegen moet edes hant edes hant lozen. Id gha dar vurder umme wu
recht zy.

Gode zyt bevolen. Screven veneris d. vor Exaudi Anno LXXIII®.
Consules Lubicenses.

Cod. Ord. Lub. Nr. 74. Gedr. Michelsen Nr. 59.

1473 Mai 28

130. ProzeBbefugnisse des Bevollmiichtigten.
(aus Reval)

Cons. Reval.

Ersame vorsichtige hern, besundern guden frunde. So gy uns gescreven
hebben van wegene etliker geschulden ordell, in der twistigen sake tu-
schen Jasper Notteken, Diderike Sirenberge, anclegeren up de ene,
unde deme ersamen hern Hermen Werminck, juwen mederadeskum-
pan, van wegen hern Hermans Greven, alze eynen antwerdesman uppe
de anderen siden, dorch juw utgesproken, so juwe breeff under lenge-
ren vorhale, beider erscreven parte tosprake, antworde, insage unde
wedderrede inneholt, hebben wy wol vornomen; dar upp gy na ripem
rade unde besprake juwe delinge gedaen hebben, alsus ludende:

Her Hermen Wermynck unde Jasper Notteken, juw mach wol vordacht
wesen, alze gy latest weren vor deme Rade unde weren begerende, dat
men juw doen solde enen affsproke uppe dat ordel der heren van Lu-
beke; dor upp juw do hyr van deme Rade alzo gesecht wart, de sake
solde bestande bliven tor negesten tokumpst, de Raed en were upp de
sake noch nicht vordacht, unde wolde dar beth to trachten; unde na
dem male nu de hern van Lubeke schriven, dat men de sake uth deme
grunde beth vorhéren solle, so sal her Hermen Wermynck Diderick
Sirenberges, synem vulmechtigen, antweren, alze by namen Jasper Not-
teken, den Diderick vorscrevene desser sake vulmechtich makede, alze
he van hyr theen wolde, vor deme Borgermester, des eme de borger-
mester to stant;

welk juwe gewiste unde abgesproken ordel de vorbenante her Hermen
Wermynck bispraket unde vor uns gesculden hefft, des gy begerende
synt, wy desset ordel entscheden unde juw unse delinge under unser
stad Secret vorsegelt wedder umme na older loveliker wonheit benalen
willen; dar upp wy juw gutliken doen weten, dat wy na unsem ripem
rade unde besprake sodane ergemelde juwe ordel na unsem lubeschem
rechte bevestiget, bestediget unde confirmert hebben, so wy dat jegen-
wardigen bevestigen, bestedigen unde confirmeren in crafft desses
unses breves.

Gode deme hern zyt bevalen. Screven etc. am vridage vor Exaudi
Anno LXXIII®,

Consules Lubicenses.

StA Reval BB 40 (Staatl. Archivl. Gottingen, Abz. F. 47 III Nr. 95);
Cod. Ord. Lub. Nr. 75; gekiirzt Cod. Ord. Rev. Nr. 20. Gedr. Michel-
sen Nr. 60.

1473 Mai 28

131. Verfiigungen iiber den NachlaB. Giiltigkeit.
(aus Reval)

Cons. Reval.

Ersame vorsichtige hern, besundern guden frunde. So gy uns gescreven
hebben van wegene eynes gesculden ordels, van juw tusschen Hermen
Detmers alze eynem ancleger an de eyne, unde deme ersamen hem
Marquarde Bretholt, juwes Rades borgermester, antwordesmanne an
de anderen ziden, etliker schelinge halven etlikes utgelechten geldes,
na lude etliker cedulen unde schrifften am dage Conversionis sancti
Pauli in dessem jegenwordigen jar utgesproken, alze de sulffte juwe
breeff eyn sodans under lengeren worden, beider erscreven parte to-
sprake, antworde, insage unde wedderrede breder inneholt etc., hebben
wy wol vornomen, dar upp gy na ripem rade unde besprake juwe de-
linge gedaen hebben, de wy ock wol vornomen hebben, desgeliken
aldus ludende:

Na deme dat de rechte erffname mit juw intlant jegenwordich gekomen
were mit eynem nogaftigen tovorsichte, van uns utgegaen, menet dan
Hermen Detmers ienighe tosprake to hebbende to den nageletenen gu-
deren des doden mannes, 5o schal he deme rechten erfnamen tospreken
unde nicht hern Marquard Bretholt; unde ok na deme dat her Mar-
quard Bretholt Clawes Helpes boke unde gud angetastet hefft myt
orlove des rechten unde vulborde des negesten erven, so en darff Her-
men Detmars dar ock nicht to antwerden;

welk juwe gewiste unde utgesproken ordel de genante Hermen Det-
mers vor uns geschulden hefft, des gy begerende zin, wy dyt ordel ent-
scheden unde juw unse delinge under unser stad Secret vorsegelt wed-
der umme na older loveliker wonheit benalen willen: Dar upp wy doen
juw gutliken weten, dat wy na unsem ripen rade unde besprake dar
upp geordelt unde vor lubesch recht in nabescreven wise gedelet heb-
ben:

Hefft her Marquard Bretholt Claus Helpes boke unde gud angetastet
mit orlove des rechten unde mit vulborde der negesten erven, so en
darff Hermen Detmers dar nicht to antweren.

Gode deme heren zyt bevolen. Screven etc. des vridages vor dem Son-
dage Exaudi Anno LXXIII.

Consules Lubicenses.

StA Reval BB 40 (Staatl. Archivlager Gottingen, Abziige Film 47 I1196);
Cod. Ord. Lub. Nr.76. Gedr. Michelsen Nr. 61. Wortlich gleichlautend,
aber mit dem Datum: ame Dinxtedage vor Marie Magdalene Anno etc.
lxxiif® (1478 Juli 20), ein weiterer Brief in StA Reval BB 40 (Archivl.
Géttingen, Abz. Film 47 II1 98) und, gekiirzt, in Cod. Ord. Rev. Nr. 19.

1473 Juni 1
132. Nachbarrecht. Unleidliche Gewerbe.

Witlik zy, dat de beschedene Clawes Swarte, Hermen Haverbedcke
unde Hinrik van der Hoye vor deme Ersamen Rade to Lubeke sint
erschenen, zyk beclagende, wo dat Pauwell van deme Velde, ere nabur,
zinen keller tome Vyfftornen uppe deme Klingenberge belegen, vor-
huret hadde eneme goltsleger, dar doch ny werlde eyn goltsleger inne
gewonet hedde, eren husern to grotem hinder unde vorderffliken scha-
den; darup de Rad affzede vor recht:

Nademe dar ny werlde eyn goltsleger inne gewonet hebbe, so en schol-
de dar ok vortmer nyn goltsleger inne wonen; unde de goltsleger, de
dar nu tor tyd inne wonede, de scholde uppe sunte Johannis baptiste
dach negest volgende daruth varen.

Jussu consulum. Actum quinta feria ante Pentkecosten.

NStB 1473 Exaudi. Gedr. Pauli, Liib. Zustinde III UB. Nr. 74.

1474 Febr. 14

133. Uneheliche Kinder. Vergabungsfiihigkeit der Mutter
(aus Reval)

(Ordeel, da3 die Mutter, ohne Einwilligung der nichsten Erben, ih-
ren unehelichen Kindern ihre wohlgewonnenen Giiter nicht geben
kénne. 1474 die Valentini.)

Nach Joh. C. Henr. Dreyer, Einleitung S. 294.

1474 Mai 11

134. Einrede des Vergleichs. Urkundenbeweis.
(aus Reval)

Cons. Reval.

Ersame hern, besundern guden frunde. So gy uns gescreven hebben
van wegene eynes geschulden ordels, in der twistigen sake twisschen
Jasper Notteken, juwem borger, eyn ancleger, van wegene Diderikes
Syrenbergers an de eyne, unde dem ersamen her Hermen Wermynck,
juwes radesmedekumpaen, eyn antwordesman, van wegene hern Her-
men Greven, an de anderen zyden, van wegene etliker huser unde
stander erven etc., dorch juw utgesproken, so juwe breff under lenge-
ren vorhale, beider erscreven parte tosprake, antworde, insage unde
wedderrede inneholt, hebben wy wol vornomen; dar upp gy na ripem
rade unde besprake juwe delinge gedaen hebben, aldus ludende:

Na dem male dat de twe tuge, besetene borger, stunden vor deme
rechte unde wolden tugen, wes se van hern Hermen Greven gehort
hadden, unde her Hermen Wermyndk, vulmechtich van hern Hermen
Greven, de tuge nicht wolde up nemen, unde ok nicht geschuttet wor-
den, unde dat ock noch vorder twe beseten borger tugen willen, dat dit
alzo gescheen zy vor deme rechte, so schal de tuchnisse by macht
wesen, unde vurder wes Jasper Notcken hern Hermen Greven lecht tor
edes hant, so schal edes hant edes hant losen; id ga dar vurder umme
alze recht is.

Welk juwe gewiste unde affgesproken ordel de vorscreven her Hermen
Wermyngk, vulmechtige hern Hermens Greven, bispraket unde vor uns
geschulden hefft, des gy begerende zynt, wy dat ordel entscheden unde
juw unse delinge under unser stad Secret vorsegelt wedder umme na
older loveliker wonheit benalen willen; dar upp wy juw gutliken doen
weten, dat wy na unsem ripem rade unde besprake na unsem lube-

schem rechte van wegen der erscreven huser unde stander erven geor-
delt unde vor recht gedelet hebben in nabescreven wise:

Hefft her Hermen Greve edder her Hermen Wermynk, zyn procura-
tor, dat bewiset mit Diderik Sirenbergh hantschrifft unde segele, dat
he enen ende mit eme gededinget hefft, des mach her Hermen Greve
geneten, unde darff synes wedderpartes tuge edder edes hant nicht
upnemen, unde vurder dar nicht to antworden.

Gode deme heren zyt bevalen. Screven etc. am middeweken na Can-
tate Anno LXXIV®,

Consules Lubicenses.

StA Reval BB 40 (Staatl. Archivl. Gottingen, Abz. F. 47 111 101); Cod.
Ord. Lub. Nr. 78; gekiirzt Cod. Ord. Rev. Nr. 22. Gedr. Michelsen
Nr. 63. Wortlich gleichlautend ein zweiter Urteilsbrief in dieser Sache,
datiert: ame Mandaghe na deme Sondaghe Vocem Jocunditatis anno
etc. LXXiiij® (1474 Mai 16); Abziige F. 47 I1I Nr. 102.

1474 Mai 16
135. Besate. Vierwochenfrist.

Cons. Reval.

Ersame vorsichtige hern, besundern guden frunde. So gy uns gescreven
hebben van wegene eynes geschulden ordels, in der twistigen sake twis-
schen Everde van der Schunen, juwem medeborger, uppe de ene, unde
Gerde Satzen, ock juwem borger, uppe de anderen zyden, van wegene
eyner besate etc., dorch juw utgesproken, so juwe breeff under lenge-
ren vorhale, beider erscreven parte tosprake, antworde, insage unde
wedderrede inneholt, hebben wy wol vornamen; dar upp gy na ripem
rade unde besprake juwe delinge ghedaen hebben, aldus ludende:
Hefft Gerd Satzen de besate gedaen bynen veer weken, als lubesch
recht is, des mach he geneten unde manen ghelyck den anderen schul-
deners, unde is dat alzo nicht gescheen, so is syne besate machtloB;
welk juwe gewiste unde afgesproken ordel de vorscreven Gerd Satzen
bispraket unde vor uns geschulden hefft, des gy begerende synt, wy
dat ordel entscheden unde juw unse delinge under unser stad Secrete
vorsegelt wedder ume na older loveliker wonheit benalen willen; dar
upp wy juw gutliken doen weten, dat wy na unsem ripem rade unde
besprake sodane juwe ergemelte ordel na unsem lubeschen rechte be-
vestiget, bestediget unde confirmert hebben, so wy dat jegenwardigen
bevestigen, bestedigen unde confirmeren in craft desses unses breves,
jodoch so vele breder:

offt de besateden guderen, de bynen den veer weken besatet synt, sick
hoger streckeden denne de summe, dar ume de besate bescheen is, dar
mach syck de ergemelde Gerd Satzen an holden; id ga dar vurder ume
alze recht is.

Gode deme heren zyt bevolen. Screven under unser Stad Secret am
mandage na deme sondage Vocem jucunditatis anno LXXIV®.
Consules Lubicenses.

Cod. Ord. Lub. Nr. 79. Gedr. Michelsen Nr. 64.

1474 Juni 10

136. Weddertucht. Bestiitigung des vorhergehenden Urteils.
(aus Reval)

Unsen fruntliken grut mit vormogen alles guden tovorn. Ersamen
vorsichtigen Hern, besundern guden frunde. So gy uns gescreven heb-
ben van wegen eynes geschulden ordels in der twistigen sake tusschen
den Ersamen Hern Reynolt van Werne, Juwes Rades medekumpaens,
van wegen Bertold Boltinges unde Elard Rubenstorpes, anclegern an
de eynen, unde den Ersamen Hern Diderike Hagenbeke, ock Juwes
Radesmedekumpans, unde Merten Bokelems, antwordesmannen an de
andern zijden, van wegen eyner besate etc.,, dorch uns int Jaer etc.
Ixxij verleden ame avende Vincula Petri utgesproken,!) des denne so-
dane unse ordel ludende was van (worden to) worden so hyr navolget:
Hebben her Diderick Hagenbeke unde de andern de besate gedaen
mit twen besettenen borgern, mach wol zyn by alzo, dat ze mit erme
rechte beholden willen, dat ze des vronen dar to nicht hebben konden;
doch ynt erste se den vronen hebben konden, mosten se den vronen ne-
men unde besetten mit deme vronen; willen se ock mit erme rechte
beholden, dat se den vronen nicht hebben konden, er se de besate intu-
geden, so blifft de besate by macht;
welk ordel vor uns wedder geschulden is, so juwe breff under lengeren
vorhale, beider erscr. parte tosprake, entworde, insage unde wedder-
rede, mit Juwer delinge bescheen, inneholt, hebben wy wol vornomen,
Unde alze gij denne begerende synt, wy desse ordele entscheden willen
unde unses ripen rades delinge unde schedinge hijr upp na older love-
liken wise unde wonheit under unser Stad Secrete vorsegelt wedder-
umme to benalende, dar upp wy Juw gutliken doen weten, dat wy na
unseme ripeme rade unde besprake na lubeschen rechte uppet nye aff-
gesecht hebben unde jegenwardigen affseggen in crafft desses unses
breves in nabescrevener wise:

Hebben Her Diderick Hagenbeke, Juwes radesmedekumpan, unde Mer-
ten Bokelem unser ersten delinge unde affsprokenen ordelle vormals
bescheen genoch daen unde deme nagekomen edder noch genoch doen
willen, so blifft de besate by macht unde by werde, id gha dar vurder
ume alze recht is.

Gode deme heren zijt bevolen. Screven under unser Stad Secrete ame
Vridage na Corpus Christi anno etc. Ixxiiij®.

Borgermestere unde Radmannen der Stad Lubeke.

StA Reval BB 40 (Staatl. Archivlager Gottingen, Abziige Film 47 III
108); Cod ord. Rev. Nr. 21; Cod. Ord. Lub. Nr. 80. Michelsen S. 152
Anm.

1474 Sept. 9
137. Stekerechtdag. Sachfilligkeit.
(aus Kolberg)

Eyn ordel geschulden van Colberge.
Hans Schonenberch, Dethard Holthusen unde Hans Teseken, beseten
borger to Lubeke, vor dem Ersamen Rade darsulves hebben, vormit-
telst eren uthgestreckeden armen unde upgerichteden vingeren staveder
ede lyfliken to den hilgen swerende, tuget unde wargemaket, dat de
sulffte Rad to Lubeke in der twistigen sake van eynes gesculden ordels
wegen, van Colberge tuschen deme ersamen Benedicto Bolgrino, rad-
mann to Colberge, alze eyneme ancleger uppe de ene, unde Clawese
Veddin, eynem antwerdes manne uppe de anderen zyden, huden afge-
secht hebbe vor recht:
Konde de erscreven Benedictus Bolgrin dat nabrengen, alz recht were,
dat Clawes Veddyn erbenomet mit eme eyn stickeden recht dach uppe
Bartolomei negest vorgangen bynnen Lubek genomen hedde, so scholde
he der zake neddervellich zyn, so hoge alz des erscreven Benedicti to-
sprake unde clage were, id den were, dat Clawes Veddyn konde na-
brengen, dat id eme echte noed sake hedde benomen, dat he sodanes
synes stickeden rechtdages nicht gewardet hedde.
Jussu consulum. Actum veneris post nativit. Marie anno LXXV°,

Cod. Ord. Lub. Nr. 81. Gedr. Michelsen Nr. 65.

1) Vgl. oben Nr. 122

1474 Okt. 14

138, Kauf. Beweis durch Ratsherrenzeugnis.
(aus Demmin)

Eyn ordel geschulden van Demmin.
Clawes Vlynd vor deme Ersamen Rade to Lubek med sinem vorspraken
mit eynem geschulden ordel van Demmyn, etliker liggender grunde
halven etc., is irschenen unde heft tosprake gedaen to Henningk Gote-
bende van wegen eyner tuchnisse, alzo dat twe deme Rade to Demmyn
tugen solden by ereme ede, den ze deme Rade to Demmyn unde der
stad gedan hebben, dat Jachim Swentzin de negeste were des kopes to
sodanen erscreven liggenden grunden. Dar ane he neyn benoech en
hebben wolde, zeggende, dat ze eren eed sodanner erscreven tuchnisse
halven don scholden, so sick van rechtes wegen behorlik were to donde,
wente eme nicht witlik were, wat ede ze deme Rade unde der stad ge-
daen hebben; darupp Henningk Gotebende mit sinem vorspraken ant-
worde unde zede, he vorhopede zick, dat de erscreven twe personen im
Rade by ereme ede tugen mochten, so vorberort werd;
dar upp de erscreven Rad to Lubek na besprake unde ripem rade ge-
delet unde afgesecht heft vor recht:
dat de twe personen ute deme Rade to Demmyn by erem ede, den ze
deme Rade unde der stad gedan hebben, tugen mogen, unde zy dar
ane genoech.
Jussu consulum. Actum des vridaghes na Dionisii Anno LXXIV®.

Cod. Ord. Lub. Nr. 82. Gedr. Michelsen Nr. 66.

1474 Nov. 15

139. Zeugenbeweis.
(aus Stralsund)

Vamme Stralessunde.
Peter Pryoen alze eyn vulmechtiger, van wegen der vormundere seligen
Hinrik Vlesches nalaten wedewen unde eres kindes, vor deme Ersamen
Rade to Lubek hefft tosprake gedaen mid sinem vorspraken to Clawese
Mouw alze vulmechtiger hern Berndes Vlesches, wandages Borgerme-
stere tom Stralessunde, testamentarien, van wegen eynes geschulden or-
dels van moderliken erftales wegen, dar up de erscreven Rad na be-
sprake, ripem rade, antwerde, wedderrede unde insage gedelet unde
afgesecht heft vor recht:

Na deme male dat Peter Pryne eyn ankleger is, wes he den tugen kan,
des mach he geneten; id gha dar vurder umme alze recht is.
Jussu consulum. Actum IVta feria post Martini Anno LXXIV®,

Cod. Ord. Lub. Nr. 85. Gedr. Michelsen Nr. 69.

1474 Nov. 15

140. Brautschatz. Erbrecht der testamentarisch bedachten Frau.
(aus Stralsund)

Eyn ordel vam Stralessunde.
Bertram van der Mollen vor deme Ersamen Rade to Lubek mit synem
vorspraken, mit eynem gesculden ordele vam Stralessunde, etliker gu-
der halven gescholden etc., is irschenen, deshalven he tosprake gedan
hefft to Hinrike Beer alze eyn mechtiger van wegen der vormundere
siner moder. Dar upp de erscreven Rad na besprake, ripem rade, so-
daner clachte tosprake, antwerde, wedderrede unde insage gedelet unde
afgesecht hefft vor recht in nabescrevene wise:
Na deme zelige her Everd van der Mollen, wandages radmann tom
Stralessunde, eyn testament gemaket hefft, so beide part des tostonden
unde der frowen, nalatenen wedewen des erscreven hern Everdes van
der Mollen, is weddergegeven ere brutschat, unde dar to, wes erem
manne van erent wegen angeervet was, unde he er dar enboven eyn
klenode unde ghave heft gegeven, unde zin ander gud dar enboven
ghan scholde sinen erfliken gangk na lubeschem rechte, so mod de
frowe sick dar ane benogen laten, unde de negesten erven mogen
hebben, wes dar denne enboven is.
Jussu consulum. Actum quarta feria post Martini Anno LXXIV®,

Cod. Ord. Lub. Nr. 84. Gedr. Michelsen Nr. 68.

1474 Nov. 24

141. Testament. Giiltigkeit durch Einbringung in den Rat.
(aus Kolberg)

Eyn ordel van Colberge.
Hans Schutte mit sinem vorspraken vor deme Ersamen Rade to Lubeke
is irschenen, van wegen eynes geschulden ordels van Colberge, up de
ene, unde Peter Smid mit sinem vorsproken up de anderen zyden, des

denne de erscreven Rad to Lubek na besprake unde ripem rade af-
gezecht heft vor recht in nabescreven wise:

Heft Clawes Schutte, borger to Colberge, eyn testament gemaket, dat
in den Rad gekomen unde overgeantwordet is, alze recht is, so scholen
de giffte unde ghave by craft, macht unde werde wesen.

Jussu consulum. Act. IVta fer. ant. Katharine virg. Anno LXXIV®,

Cod. Ord. Lub. Nr. 83. Gedr. Michelsen Nr. 67.

1475 Mirz 14
142. Bann und Rechtsfiihigkeit.

Witlik sij, dat Hinrik Drosedow vor deme Ersamen Rade to Lubeke
to Hinrike Bromesen tosprake gedan hefft, van wegen Wilhelmes To-
binges van Luneborch, dertich ducaten halven, van der wegen he in
beswaringe des bannes gekomen were, zo he zede; dar Hinrik Bromese
to antwerde unde zede, nademe dat Hinrik Drosedow bekenne, dat he
in deme banne were, so endorffte he eme imme rechten nicht antwer-
den; darup de erscreven Rad na orer beider wedderrede und insage, na
besprake en affgesecht heft vor recht:

Hefft Hinrik Bromese Hinrike Drosedowen in den banne nicht, sunder
hefft ene eyn ander in dem banne, so en dorff he eme nicht antworden,
er dat he uth den banne gelozet is.

Jussu consulum actum ut supra.

2. feria post Judica.

NStB 1475 Judica. Auszugsw. gedr. bei Pauli, Liib. Zustinde 111, S. 211.

1475 Apr. 14

143. Beweiskraft zweier iibereinstimmender Zeugen.
(aus Demmin)

Hans Osten, eyn ancleger, vor deme Ersamen Rade to Lubeke mit
eyneme geschuldenen ordele, van dem Rade to Damyn utgegan, uppe
de ene, unde Laurens Funcke alse eyn antwerdesman uppe de anderen
zijden zint irschenen; des de erscrevene Rad to Lubike na klachte,
antwerde, insage unde wedderrede, na besprake unde ripem rade en
affgesecht heft vor recht:

Nademe male dat de ancleger veer tuge benomet hefft, kan he dan

bewisen, dat twe van den veren all eens getuget hebben, dar mach he
mede bestan unde des geneten; id ga dar furder umme alse recht ist.
Actum veneris ante Jubilate.

NStB 1475 Misericodie domini. Auszugsw. gedr. Pauli, Liib. Zustinde
11T Nr. 208.

1475 Juni 9

144. Bejawortung. MaBigeblichkeit fiir die Weiterfithrung der Klage.
(aus Reval)

An den Rad to Revall.
Ersame wolwyse hern, besundern guden frunde. So gy uns gescreven
hebben van wegen eynes geschulden ordels, in der twistigen sake
twischen Hanse Detmers, der dutschen hense copman, mit juw vor-
kerende, alze eynem ancleger an de ene, unde Corde tor Helle, ok der
sulven hense copman, ok mid juw residerende, eyn antwerdesman an
de anderen zyden, van wegen etlikes soltes, dorch juw utgesproken etc.
so juwe breff under lengeren vorhale, beider erscreven parte tosprake,
antwerde, insage unde wedderrede inneholt, hebben wy wol vornamen;
dar upp gy na ripem rade unde besprake juwe delinge gedan hebben,
aldus ludende:
Hans Detmers, wille gy Corde tor Helle beschuldigen, so solle gy ene
beschuldigen mit der sulven cedulen unde clage, de gy tho vorne vor-
den unde dar gy ene do mede besculdigende, unde dar gy ya to gesecht
hebben;
welk juwe gewyste unde affgesproken ordel de vorbenante Hans Det-
mers bispraket unde vor uns gesculden hefft, des gy begerende zint,
wy dat ordell entscheden unde juw unse delinge under unser stad
Secrete vorsegeld wedderumme benalen willen; dar upp wy juw gud-
liken don weten, dat wy na unsem ripen rade unde besprake sodane
juwe ergescreven ordel na unsem lubeschem rechte bevestiget, beste-
diget unde confirmeret hebben, so wy dat bevestigen, bestedigen unde
confirmeren in craft desses unses breves.
Gode deme heren zyt bevalen. Screven etc. am vridage na Bonifacii
Anno LXXV°,
Consules Lubicenses.

StA Reval BB 40 (Staatl. Archivl. Géottingen, Abz. F. 47 111 106); Cod.
Ord. Lub. Nr. 87; gekiirzt Cod. Ord. Rev. Nr. 23. Gedr. Michelsen
Nr. 71.

1475 Juni 9

145. Samtgut. Verfiigungsbefugnis des Uberlebenden.
(aus Reval)

An den Rad to Revall.

Ersame wolwyse hern, besundern guden frunde. So gy uns gescreven
hebben van wegen eynes geschulden ordels, in der twistigen sake
twischen deme ersamen heren Godeken Schutten, Burgermester, hern
Diderike Hagenbeke, juwem mederadeskumpane, Hanse Hessteden
unde Wilhelme van Hurle, juwen medeborgern, alze vormunder zeligen
Gerwyns Bornemans, wandages juwes borgers, uppe de ene, unde
Hanse Liggen, des erscreven seligen Gerwyn Bornemans wandages
husfrowen vader, unde ereme nalatenen kinde uppe de anderen zyden,
van wegen eynes testamentes etc., des gy uns copie dar innen vorsloten
senden, dorch juw uthgesproken, so juwe breff under lengeren worden
inneholt, hebben wy wol vornomen; dar upp gy na ripem rade unde
besprake juwe delinge gedan hebben, aldus ludende:

Na deme dat kind mid deme vader na syner moder dode in deme sa-
meden satt, so en mach de vader nicht vorgheven na des kindes dode,
wes deme kynde vorfallen was, den rechten erven to vorfange;

welk juwe gewiste unde affgesproken ordel de erscreven her Godike,
her Diderik, Hans unde Wilhelm bespraket unde vor uns geschulden
hebben, das gy denne begerende zint, wi sodane ordel entscheiden
unde juw unse delinge under unser stad Secret vorsegeld wedder umme
na older loveliker wonheit benalen willen; dar upp wy juw gudliken
don weten, dat wy na unsem ripem rade unde besprake sodane juwe
ergescreven ordel na unsem lubeschem rechte bevestiget, bestediget
unde confirmeret hebben, so wy dat jegenwardigen bevestigen, beste-
digen unde confirmeren in crafft desses unses breves.

Gode deme heren zyt bevalen. Screven etc. am vridage na Bonifacii
Anno LXXV°,

Consules Lubicenses.

Cod. Ord. Lub. Nr. 86. Gedr. Michelsen Nr. 70.

1475 um Juli 21

146. Ausfall der Zeugen bis auf zwei. Beweiskraft.
Bruder als Zeuge.
(aus Demmin)

Een geschulden ordeel van Damyn etc.
Witlik zij, alze denne de Ersame Rad to Lubeke am vridage vor dem

sundage Jubilate van wegen des geschulden ordels, van dem Rade to
Damyn utgegan, des denne Hans Osten eyn ancleger und Laurencius
Funcke eyn antwerdesman geweset zint, na clachte, antwerde und in-
sage und wedderrede, na besprake und ripem rade affgesecht hefft vor
recht in nabescrevener wijse:

Na dem male dat de ancleger veer tuge benomet hefft, kan he dan
bewisen, dat twe van den veren all eens getuget hebben, da mach he
mede bestan, id gha dar wider umme alze recht is.

Alsus so zint de erscreven parthige sodans ordels halven am avende
Magdalene vor dem Ersamen Rade vorbenomed wedder irschenen, des
desulffte Rad na clachte, antwerde, wedderrede und na besprake den
erscrevenen partien afgesecht hefft vor recht:

In dem de ancleger mit sinem broder tugen wil, wil desulfte dan dar
zin recht dar to don, dat he mit sinem broder nicht in dem samende
sitte unde nicht dorch gunst, vruntschopp, giffte edder gave, sunder
umme rechtes rechten wille tugen wil, so mach he eyn tuch mit eynem
andern van den veer tugen in desser zake wesen; id ga dar vurder
umme alze recht is.

Jussu consulum.

NSBt 1475 Margarete virginis. Auszugsw. gedr. bei Pauli, Liib. Zu-
stinde 111 Nr. 204.

1475 Aug. 9
147. Kupferhiitte zu Wesenberg. Untersagung des Betriebes.

Witlik zij, dat de olderlude der smede der stad Lubecke mit etliken
erer amptesbroderen in eineme merckliken tale vor deme Ersamen Rade
darsulves gewest zint, zik beclagende over Hinrike Hegelken, inwonern
der stad Lubecke, van wegene eyner kopperhutten, to Wesenberge
wezende, welke hutte ereme ampte unde den gemenen borgeren to
Lubecke to schaden und merkliken vorvange were, alzo dat ze nyne
kolen, so ze to vorne gedan hebben, nicht bekomen konden unde nu
durer betalen mosten dan ze to vorne plegen to donde. Dar to Hinrik
antworde unde zede, dat de erscr. copperhutte en edder der stad Lu-
becke noch eren borgeren nicht to vorvange were, unde wolde de kolen,
der he aldar brukede, so veer halen laten, dat id en unschedelik wesen
scholde. Dar upp de erscr. Rad na besprake unde ripem rade, dat ge-
mene beste betrachtende, ame avende des hilgen festes Pingesten?) to

dem ersten male unde am avende Vincula Petri2?) tome anderen male
deme ergen. Hinrike affgesecht hefft:

Dat he der erscr. kopperhutten to Wesenberge edder to Odeslo nicht
hebben edder bruken scholde, sunder de tuschen do unde sunte Johannis
dage to middensomer®) nu vorgangen wedder dale breken unde to
Odeslo nyne nye kopperhutten ok wedder bouwen scholde.

Actum ame avende Laurencii.

NStB 1475 Laurencii.

1475 Sept. 27

148. Rechtskraft und Beweiskraft des Oberhofurteils.
(aus Reval)

Cons. Reval.
Ersame hern, besundern guden frunde. Alze gy uns juwen breff van enes
gesculden ordels wegen, am vridage na ascensionis domini negest vor-
gangen gescreven hebben, welk juwe leve in der twistigen zake twischen
dem ersamen hern Renold van Weme, juwes radesmedekumpan, unde
Gerde Rubenstorpe, der dutschen hense copmann, mit juw vorkerende,
alze anclegere an de ene, unde deme ersamen hern Diderike Hagen-
beke, ok juwes radesmedekumpan, unde Merten Bokelen, juwen mede-
borger, antwerdesmanne an de anderen zyden etc. wezende, utgespro-
ken hefft, biddende unde begerende, wy sodane ordel entscheden unde
juw unse schedinge unde delinge under unser stad Secrete vorsegeld na
older loveliker wyse unde wonheit schrifftliken benalen willen, hebben
wy na inneholde sodanes juwes breves, mit ansprake unde antwerde,
mit juwer delinge, dar upp bescheen, to guder mathe wol vornomen,
aldus ludende:
Na deme male dat ordel overgeghaen is unde de heren van Lubeke dar
nicht anders upp gedelet en hebben dan alze tovoren, so endorven her
Diderik Hagenbeke unde Merten Bokelen dar nicht vurder to ant-
werden;
welk juwe gewyste unde affgesproken ordel her Renold unde Gerd
vorscreven bispraket unde vor uns geschulden hebben, unde wante wy
denne hyr bevoren am avende vinculorum Petri anno LXXII® lest vor-
gangen in desser sake unse ordell affgesecht hebben, aldus ludende:
Hebben her Diderik Hagenbeke unde de anderen de besate dan mit
twen besetenen borgeren, mach wol syn by alzo, dat ze mit eren rechten
beholden willen, dat ze des vronen dar nicht to hebben konden; doch
int erste ze den vronen hebben konden, mosten ze den vronen nemen

1) 1475 Mai 13. 2) 1475 Juli 81. 3) Juni 24.

unde besetten mit den vronen; willen ze ok mit eren rechten beholden,
dat ze den vronen nicht hebben konden, er ze de besate intugeden, so
blifft de besate by macht;

hyr upp wy juw gudliken don weten, dat wy noch na unsem ripem rade
unde besprake na unsem lubeschem rechte geordelt unde vor recht ge-
delet hebben in nabescrevene wyse:

Kan de ancleger dat na brengen alze recht is, dat de antwerdes man mit
eme vor gerichte gekomen zy unde dessem unsem ersten affgesproken
ordele nicht genoch gedan heft edder don wolde, so is de antwerdes-
man neddervellich in deme rechte.

Gode zyt bevalen. Screven etc. am middeweken vor Michaelis Anno
LXXV°,

Consules Lubicenses.

StA Reval BB 40 (Staatl. Archivl. Gottingen, Abz. F. 47 III 108); Cod.
Ord. Lub. Nr. 88; gekiirzt Cod. Ord. Rev. Nr. 24. Gedr. Michelsen
Nr. 72.

1475 Sept. 27

149. Verlust des Erbanspruchs durch Verschweigung und
Zeitablauf.
(aus Reval)

Cons. Reval.

Ersame hern, besundern guden frunde. Juwen breff van wegen enes
geschulden ordels, an uns gescreven am dage Panthaleonis martiris
negest vorleden, inneholdende under langen vorhale de ansprake Re-
noldes tor Osten, juwes medeborgers, alze enes anclegers an de ene,
unde dat antwerde Hans van der Heyden, antwerdes manne uppe de
anderen zyden, dar upp gy na ripem rade unde besprake gedelet heb-
ben vor recht aldus:

Renold, juwe wedderpart is hyr gekomen mit eneme tovorsichte, dat
hyr de Rad van werde erkande, unde Hanse van der Heide wisede in
guder, unde he borgen gesatt hefft to den schulden to antwerdende,
unde gy dat togelaten unde nicht geschulden en hebben, unde dat
testament Hans Hederbeken bynnen jar unde dage nicht irkennen heb-
ben laten, so en is dat testament nicht van werde;

welk juwe affgesproken ordel de vorbenante Renold bispraket unde
vor uns hefft geschulden, unde gy begeren van uns, wy sulk ordell ent-
scheden unde unse delinge dar upp juw under unser stad Secrete vorse-
geld na wontliker wyse wedder umme benalen willen, hebben wy allent

to guder mathe mid der ingelechten copie des testamentes wol vornomem;
hyr upp don wy juw gudliken weten, dat wy na unsem ripem rade
unde besprake dar upp gedelet hebben na unsem lubeschem rechte
aldus:

Na deme Hans von der Heyde, de antwerdesman, mit enem tovorsicht-
lichen breve, von deme Ersamen Rade to Darpte utgegaen unde vor-
segeld, vor juw gekomen unde van werde van juw irkand is, darsulves
denne Renold tor Osten, de ancleger, jegenwerdich gewest is, unde dat
testament Hans Herbeken nicht geuppet edder vorgebrocht, sunder
vorswegen hefft, so dele wy juwe delinge by macht unde by werde.
Gode deme heren zyt bevalen. Screven etc. am Middeweken vor Mi-
chaelis Anno LXXV°,

Consules Lubicenses.

StA Reval BB 40 (Staatl. Archivl. Géttingen, Abz. F. 47 I1II Nr. 109);

Cod. Ord. Lub. Nr. 89; gekiirzt Cod. Ord. Rev. Nr. 25. Gedr. Michelsen
Nr. 78.

1475 Sept. 27

150. ProzeBbiirgschaft. Einlassungspflicht.
(aus Reval)

Cons. Reval.
Ersame hern, besundern guden frunde. So gy uns hebben gescreven am
dage Pantaleonis negest vorleden, dat gy in der twistigen sake twischen
Hanse von der Heyde, der dutschen hense copman, mid juw vorkerende,
alze eneme ancleger an de ene, unde Peter Limborch, juwem mede-
borger, eneme antwerdesmanne an de anderen zyden, na lengeren vor-
hale, so dat juwe breeff vorder innehold, na ripem rade gedelet hebben
vor recht aldus ludende:
Na deme male dat Hans van der Heide borgen gesatt hefft unde syn
ordel hyr by deme Rade liggende hadde, so sal eme Peter Limborch
antwerden tho ziner claghe;
welk juwe affgesproken ordell Peter vorscreven bispraket unde vor uns
geschulden hefft, unde gy begeren van uns, wy sulk ordel entscheden
unde unse delinge dar upp juw under unser stad Secrete vorsegeld na
wontliker wyse wedder umme benalen willen, hebben wy mid ener in-
gelechten schrifft, in deme sulfften juwem breve vorward, to guder
mate wol vernomen; hyr upp don wy juw gudliken weten, dat wy na
unsem ripem rade unde besprake sulk juwe ordel na unsem lubeschem
rechte approberet, bevestiget unde confirmeret hebben, approberen, be-
vestigen unde confirmeren dat in crafft desses unses breves.

Gode deme heren zyt bevalen. Screven etc. am middeweken vor Mi-
chaelis Anno LXXV®,

StA Reval BB 40 (Staatl. Archivl. Gottingen, Abz. F. 47 III 107); Cod.
Ord. Lub. Nr. 90; gekiirzt Cod. Ord. Rev. Nr. 26. Gedr. Michelsen
Nr. 74.

1475 Okt. 19

151. Richter als Zeugen. Befangenheit.
(aus Demmin)

Clawes Vlynd alze eyn vulmechtich procurator Bussen vam kalande,
zo he zede, uppe de ene, vor deme Ersamen Rade to Lubek mid enem
geschulden ordele van Demyn, van etlikes akkers wegen, alze eyn an-
cleger is irschenen jegen syn wedderpart Henningk Gotebend, ok pro-
curator Jachimes Swessin, antwerdesmanne uppe de anderen zyden,
des de erscreven Rad na clachte, antwerde unde wedderrede, na be-
sprake unde ripem rade affgesecht hefft vor recht:

Na deme male dat Hans Osten, borgermestere, unde Hans Brand, rad-
man to Demyn, aver de zake alze richter seten hebben, so en mogen ze
nyne tuge yn der zake wesen.

Jussu Consulum am Donredage na Luce Anno LXXV°,

Cod. Ord. Lub. Nr. 93. Gedr. Michelsen Nr. 76.

1475 Nov. 3

152. Beweisrecht im Erbschaftsstreit. Magschaft.
(aus Anclam)

Jacob Nordyn alze eyn ancleger mit eneme geschulden ordele van

deme Ersamen Rade to Anclam, van etlikes erfftales unde tuchnisse
wegen to bescheende, utgegan, uppe de ene, vor deme Ersamen Rade
to Lubeke mit sinem wedderparte Peter Sacke alze eneme antwordes-
manne uppe de anderen zyden, is irschenen, dem na de erg. Rad to
Lubek na beider parte anclage, antwerde, wedderrede unde insage en
vor recht affgesecht hefft in nabescreven wyse:
Na deme male dat id erffgud unde nicht genige schuld is, dar up ze ere
tuge voren willen, unde mageschupp is, dat ze tugen willen, so mogen
beyde ancleger unde antwordesmann de machschupp tugen; we zyk
dan de negeste tugen kan, dar gha id vurder umme, alze recht zy.

Jussu consulum. Actum ame vridage post Omnium sanctum Anno
LXXVe.

Cod. Ord. Lub. Nr. 91. Gedr. Michelsen Nr. 75.

1475 Nov. 17

153. Schuldenwesen. Vorrang der Gliubiger, die beim Schuldner
zins- und gewinnfreies Geld stehen haben.

In der sake seligen Godemans van Buren alze gemeyns wesselers
unlanges to Lubeke, derwegen unde ok syner copmanschopp unde an-
derer sake halven he schuldich is bleven, na underwisinge der recht-
geleerden secht de Ersame Rad to Lubeke vor recht,
dat de jennen, de ere Geld nicht umme genetes darvan to hebbende by
eme stande hadden, (sollen vor allen anderen,) de ere Geld umme ge-
neeth uthgesettet edder van erer copmanschopp edder sust to achter
zint, van des genanten Godemans testamentarien erst betalet werden;
id gha vurder umme alle ander, wat noch ungescheden vor deme Rade
hanged, alze recht is.

Unde desset heft eyn instrumente dorch Johannem Bersenbruggen,
openbaren notarium, gemaket ock klarliken begrepen.
Gescreven vam bevele des Rades ame vridage vor Elysabeth.

NStB 1475 Elisabeth. Gedr. Pauli, Liib. Zustdnde 11 S. 157 f.

1475 Nov. 22

154. Klage und Widerklage.
(aus Rendsburg)

Detloff Zule, Hans Bense unde Hans Dene, borger to Lubek, vor
deme Ersamen Rade darsulves zint irschenen unde hebben vormiddelst
eren utgestrekeden armen unde upgerichteden vingeren staveder ede
liffliken to den hilgen gesworen, tuget unde wargemaket, dat huden
de sulffte Rad in der zake eyns gesculden ordels van Rendesborch,
tuschen Peter Goden, eneme ancleger up de ene, unde Hanse Bormen,
antwordesmanne uppe de anderen zyden, affgesecht hebben vor recht
in nabescrevene wise:

Kan de ancleger wes getugen, des mach he geneten; hefft de antwerdes-
man jenige wedderklage to deme ancleger, dar gha id umme, alze
recht is.

Jussu Consulum. Actum am middeweken vor Katerine virginis Anno
LXXV®,

Cod. Ord. Lub. Nr. 94. Gedr. Michelsen Nr. 77.

1476 Jan. 29

155. Schuldenwesen. Besate chne Vollmacht, nur im Interesse der
Hausgiste. Unwirksamkeit. Strafe.

De duchtige Knape Benedictus Rantzow, seligen Clawes sone, Mar-
quard Schutte, procurator dessulven Benedicti unde Jachimmes, sines
broders, unde Dethard Holthusen uppe de ene, unde de gedeputerden
der schuldeners van wegene der wessele seligen Godemans van Buren
uppe de anderen syden vor deme Ersamen Rade to Lubeke sint ir-
schenen, dar de erscreven Marquard Schutte procurator vorscreven vor-
talde, dat he van wegene der, de ene mechtiget hadden, mit den ge-
deputerden erbenant meer dan to ener tiid weren to fruntliker vor-
likinge gewiset, konden se doch de sake erer twedracht unde schulde
halven in gudlicheit nicht overeenkomen, begerende darumme, de ge-
deputerden der schuldeners erbenant noch to berichtende unde to vor-
mogende synen hovetluden eres geldes halven, dat he sede wesselgeld
to wesende, betalunge to donde. Darto Brand Hogevelt van wegene
der anderen gedeputerden der schuldenere de wessel halven antwerde,
dat se Marquarde Schutten vor nynen procurator in desser vorscreven
sake noch bekanden, wente Dethard Holthusen sik der sake hedde
undernamen unde up Godemanne van wegene der Rantzowe besatet,
de besate in dat nedderste recht getuget, ock mede in de eendracht
getreten, dat instrument, darup gemaket, belevet, mit hande unde
munde to holdende gelavet, so hopeden se, dat he ock de sake mit en
solde utdragen. Dar Marquard erbenant to antwerde, dat se ene noch
beth herto togestadet hedden unde dat nicht vorgeholden, hopede he,
se solden ene dar noch by laten; he were mechtich, dat geld to borende,
in deme id eme werden mochte; vurder wolde he sik nicht kroden.
Hierto Brand Hogeveld antwerde: nademe Detard Holthusen van der
Rantzowen wegene, so vorberord werd, hedde besatet hiir unde in.
Vlanderen, unde syne besate ingetuget, unde were mede in dat instru-
mente unde eendracht getreten, so en dechten se Detharde nicht to
vorlatende. Dar Dethard to antwerde, dat he des tostunde, dat he
hedde besatet bynnen unde buten landes, unde de besate de were
ingetuget, unde dat he in de eendracht mede gegaen were na lude des
instrumentes, he hedde ok sulke besate daen van syner eigene unde ok

von der Rantzowen wegene, so hadde he doch nyne macht van en
gehat, sunder na deme se syne geste weren, hedde he en dat to gude
dan in eren besten, geliik eyn werd synen gesten wol plichtich were.
Dar entegen Brand Hogeveld antwerde, dat se Detharde nicht dechten
to vorlatende, men, so he bekand hedde, he nyne macht deshalven
hebbe gehatt, hopeden se, he dat sunder broke nicht solde hebben
gedaen. Hiirupp de Erscreven Rad na besprake dorch den ersamen
heren Hinrike Castorpe, borgermestere, leten affseggen vor recht in
desser wise:

Nadem Dethard mede hedde besatet unde de besate in den neddersten
rechte vervolget unde in dat instrument mede were getreden, deshalven
he nyne macht gehat, sonder in siner geste beste gedan hedde, so were
de besate machtlo unde van nyneme werde, unde he mochte des sun-
der broke nicht gedaen hebben.

Iussu consulatus. Actum ame dinxdages vor Purificationis Marie.

NStB 1476 Pauli conversionis und Purificationis Marie.

1476 Mirz 8

156. Erbrecht. Vaters Halbbruderkinder und GroB8vaters
Vollbruderkinder.
(aus Demmin)

(Ordeel, daB3 des Vaters halb Bruder-Kinder niher Erbe zu nehmen,
denn des GroBvaters volle Bruder-Kinder. Am Freitage nach Invocavit).

Nach J. C. H. Dreyer, Einleitung S. 294.

1476 Mai 10

157. Verbindlichkeit stattgefundener Erbschichtung.
(aus Demmin)

Tideke Ave, eyn ancleger van Demmyn uppe de ene, unde Hermen
PenB, eyn antwordesman uppe de anderen syden, vor deme Ersamen
Rade to Lubeck mit enem geschulden ordele, van wegen so8hundert
lubesch mark etc., sint irschenen, des desulffte Rad na clachte, ant-
werde, wedderrede unde insage, na besprake gedeilet hefft vor recht in
nabescrevener wise:

Kan des erscreven Hermen Pensen hussfrowe Katerina dat bewisen,

dat se erffschichtinge gedan unde, alse dat gedegedinget is, vornoget
hebbe, dar mede mach se bestan unde darff vurder dar nicht to ant-
werden.

Actum am vridage vor Cantate Anno LXXVI®. Jussu consulum.

Cod. Ord. Lub. Nr. 96. Gedr. Michelsen Nr. 78.

1476 Mai 10

158. Einbringung des Oberhofurteils.
(aus Demmin)

Tideke Ave alse eyn ancleger van Demmyn uppe de ene, unde Her-
men PenB alse eyn antwerdes man uppe de anderen syden, mit enem
geschulden ordele, van wegen eynes testamentes, vor deme Ersamen
Rade to Lubeck sint irschenen, des denne de erscreven Rad na clachte,
ansprake, rede unde wedderrede, na besprake affgesecht hefft vor recht
in nabescrevener wise:

Is dat ordel, dat de Rad to Lubeke affgesecht hefft, so dat in der stad
boke gescreven steit, in jare unde dage nicht ingebracht, so en is dat
testament van nynem werde.

Jussu Consulum. Actum am Vridage vor Cantate Anno LXXVI®,

Cod. Ord. Lub. Nr. 97. Gedr. Michelsen Nr. 79.

1476 Mai 10

159. Unanfechtbarkeit ruhsamen Besitzes iiber Jahr und Tag.
(aus Demmin)

Hans Oesten van Demmyn alse eyn ancleger uppe de ene, unde Lau-
rencius Vuncke alse eyn antwerdesman uppe de anderen syden vor
deme Ersamen Rade to Lubeck sint irschenen mit eneme geschulden
ordele, van wegen eynes garden unde wisch, so de by eynander belegen
sint, des denne de erscreven Rad na clachte, ansprake, insage unde
wedderrede affgesecht hefft vor recht in nabescrevener wise:

Kan Laurencius Vuncke dat bewisen, alse recht is, dat he den garden
unde wisch jaer unde dach rovsamliken beseten hefft, des mach he
geneten.

Jussu Consulum. Actum am vridage vor Cantate Anno LXXVI®,

Cod. Ord. Lub. Nr. 98. Gedr. Michelsen Nr. 80.

1476 Juli 20

160. Erbrecht der Halbschwestern und ihrer Miinner.
(aus Reval)

Cons. Reval.

P.s. Ersame wolwyse hern, besundern guden frunde. Juwen breff, van
wegene der ersamen GofSwin Donhoff, Johan Vresen unde Lambert
Tolners alse anclegere der erliken frouwen Elzebeen, nalatenen wed-
dewen zeligen heren Hinriks Tolners, wandages juwes radekumpanes,
deme god gnade, upp de ene, unde Andreas Tempelin, van wegene
ziner husfrouwen Katharinen, unde de ersamen her Henrik Schelewend
unde her Henning Rumor, juwes radekumpane, vormundere der nala-
tenen weddewen Kersten Vogedes unde Barbaren, der nalatenen we-
dewen zeligen Marcus Losses, des vorscreven heren Hinrikes dochter,
alse antwordeslude an de anderen zyden, mit dersulven beyder parthye
ansprake unde antworde unde der avescrifft des testamentes zeligen
Hinrikes Tolners, darup gy na ripeme rade unde besprake vor recht
affgespraken unde gedelet hebben aldus:

Na deme dat den vormunderen behoret to weten, wat her Hinrik Tol-
ners nalat is, unde Lambert Tolner, eyn van den vormunderen, nicht
hefft van sick gesecht, wes he over see gebracht hefft, unde ock her
Hinrik Tolners nagelatenen huffrouwe vorscreven den vormunderen
nicht openbaret hefft, wes se by sick hefft, unde dan na der tyd der
vrouwen vrunde unde vormundere Andres huifrouwen unde ere suste-
ren vorscreven in den kor gestedet hebben, als dat her Tydeman Roper
unde her Diderik Hagenbeke, unses rades medekumpane, getughet
hebben, dat de ersten kindere in dat samende to gelaten unde gestedet
zin, unde der vrouwen vorscreven vrunde mit eren kinderen de vor-
waret hebben, dat se mit eren kinderen neger erve zin, dan halve
susteren der vorstorvenen kindere, na deme dat dan ock Lambert Tol-
ner, eyn van den vormunderen, nicht hefft van sick gesecht, wes he
mit sick over zee gebracht hedde, hern Hinrike Tolner tobehorende,
unde ock de vrouwen nicht van sick gesecht en hefft, wes se by sick
hefft, so en hebben sick de ersten kindere nicht vorsumet, unde wat
vorstorven is uth deme samende, dat sal wedder erven in dat samende,
unde men sal sick richten na deme testamente;

welk juwe affgespraken ordel de vorbenanten GoBwin, Johan unde
Lambert byspraket unde vor uns geschulden hebben, warumme gy
begeren, dat wy sulk ordel entscheden willen unde unse delinge darup
under unser Stad Secrete juw wedderumme benalen willen etc., hebben
wy allent gutliken entfangen unde to guder mate wol vornomen; unde
doen juw darup gutliken weten, dat wy darup na vlitiger horinge sulker

erscreven ansprake, antwordes unde testainentes, ok juwes ordeles unde
delinge, mit ripeme rade unde na unser besprake ordelet, affgespraken
unde gedelet hebben, ordelen, affspreken unde delen vor recht aldus:
Na deme male heren Hinrikes Tolners unde ziner vrouwen Elzebeen
ore kindere in god vorstorven weren, eer denne van zinen Swegers dat
samende belevet unde nicht vultogen was, so is der vorstorvenen kin-
dere nalatenen andeel an de rechten arffnamen, unde nicht de Swegers
offte ere vrouwen, heren Hinrikes Tolners ersten kindere, gefallen.

Syt Gode etc. Datum Sabbato ante Marie Magdalene anno LXXVI®.
Consules Lubicenses.

Cod. Ord. Lub. Nr. 103. Gedr. Michelsen Nr. 83.

1476 Juli 22
161. Rechtswidrige Besitzentziehung. Schadenersatz.

Post salut. Ersame besundern guden frunde. Juwen openen vor-
segelten breff, in der twistigen sake twisschen Bodden Stollen van der
enen, Hanse Winter unde Everde van Dunsen, schomakeren, mit juw
vorkerende, an de anderen zyden, enes geschulden ordels halven, van
juw uthgesproken, so juwe breff under lengeren vorhale beider er-
screven parte tosprake, antworde, insage unde wedderrede inneholt,
hebben wy wol vornomen, dar upp gy na ripem rade unde besprake
juwe delinge gedan hebben, aldus ludende:

Na deme male dat Hans Winter unde Everd van DunBlen tostunden,
dat se Bodde Stollen erbenant toradende dar wedder ingesettet hadden
sunder sinen willen unde rechtes irkentnisse, so scholen se ene entweren
to sinen guderen unde schulden unde maken eme sin gelt gud;

des denne sodane ordel vor uns wedder gewiset is. Hir up don wy juw
gudliken weten, dat wy na besprake unde ripem rade gedelet hebben
vor recht also:

Nademe male dat Everd van Dunflen unde Hans Winter antwordes
lude, tegens Bodden Stollen, anclegere, vor juwem afgesprokenen or-
dele de vullenkomene clage, alse mit tuge edder edes hand, nicht vor-
wart hebben, so dele wy juwe ordele by werde, by sodanem under-
schede, dat Bodde Stolle ersten nabrengen schal mit tugen edder edes
hand, dat sine gudere so gud alse hundert unde achtentich lichte gulden
wert gewest sint.

Gode deme heren zyt bevalen. Screven under unser stad Secrete am
mandage Divisionis Apostolorum Anno LXXVI®,

Consules Lubicenses.

Cod. Ord. Lub. Nr. 100. Gedr. Michelsen Nr. 82.

1476 Sept. 18

162, Rechtshandlungen fiir vormiinderlose Kinder.
(aus Rostock)

Wytlik zy, dat vor deme Ersamen Rade to Lubeke mit eneme ge-
schulden ordele, van deme Ersamen Rade to Rostocke uthgegaen, sint
irschenen de ersame her Heidenrik Heidenrikes, prester, unde Merten
Nyenkerke, anclegere an de ene, unde Hinrik Wilkens, antwerdesman
an de anderen zyden, deshalven, dat wandages selige Greteke, eelike
husfrouwe des erscreven Hinrik Wilkens, eren kinderen vor richte unnde
Rade vormundere nicht gekoren schal hebben etc.; dar upp de erge-
sechte Rad na clage, antworde, rede unde wedderrede beider erscreven
parte, na besprake unde ripeme rade gedelet hefft vor recht in nabe-
screven wise: Heft de erben. Greteke eren kinderen vormunder vor
richte unde Rade nicht gekoren, wes denne derwegene bescheen is, dat
is machtloes, craftloes unde van neneme werde; id ga dar furder umme
alse recht ist.

Screven van bevele des Rades am Midweken na Lamberti Anno
LXXVI®.

Cod. Ord. Lub. Nr. 104. Gedr. Michelsen Nr. 84.

1477 April 24

163. Zwei iibereinstimmende Zeugen, von vieren, reichen zum
Beweise aus.
(aus Demmin)

Hans Osten, en ancleger, vor deme Ersamen Rade to Lubeke mit
eneme geschulden ordele, van deme Rade to Damyn uthgegan, uppe
de ene, unde Laurencius Funke als en antwordesman uppe de anderen
zyden sint irschenen, des de Ersame Rad to Lubeke na clachte, ant-
werde, insage unde wedderrede, na besprake unde ripeme rade en af-
gesecht heft vor recht:

Na deme male dat de ancleger veer tugen benomet heft, kan he dan
bewysen, dat twe van den veren alleens getuget hebben, dar mach he
mede bestan unde des geneten; id ga dar furderumme, als recht is.
Actum ame Donnersdage vor deme Sondage Jubilate. Jussu consulum
anno LXXVII®,

Cod. Ord. Lub. Nr. 119. Gedr. Michelsen Nr. 94.

1477 Mai 7

164, Haftung des Ehemannes fiir Frauenschulden.
Heirat ,,mit Schuld und Unschuld*.
(aus Rostock)

Cord van Genoyen unde Michael Stoltevoet, borger to Rostocke etc.,
alse ancleger uppe de ene, unde Peter Kraes, ok borger darsulves, alse
en antwordesman uppe de anderen zyden, mit eneme geschulden or-
dele, van deme Ersamen Rade to Rostocke uth gegaen, vor deme Er-
samen Rade to Lubeke sint irschenen, alse van etliker erffschichtinge
wegene, Hilliken, des erbenanten Peters husfrouwen, unde siner steef-
kinder alle etc., des denne de erscreven Rad to Lubeke na clachte, an-
sprake, insage unde wedderrede, na besprake affgesecht heft vor recht
in nabescreven wise:

Nademe dat de erscreven Peter Kraes de frouwen mit schuld unde un-
schuld genomen heft, unde nene summe des brudschattes benomet is,
unde he de frouwen boven twintich jar gehat heft, so mag he ene vor-
lage leggen unde sin recht dar to doen, dat he rechtverdige erffschich-
tinge gedaen hebbe, unde van derwegene nicht meer plegende zy.
Screven van bevele des Rades, am Midweken na deme Sondage Can-
tate Anno LXXVII®,

Cod. Ord. Lub. Nr. 107. Gedr. Michelsen Nr. 85.

1477 Mai 7

165. Unanfechtbarkeit ruhsamen Besitzes. Anhérung benannter
Zeugen im ProzeS.
(aus Demmin)

Hans Oesten van Damyn alse en ancleger uppe de ene, unde Lauren-
cius Vunke alse en antwordesman uppe de anderen zyden, vor deme
Ersamen Rade to Lubeke mit eneme geschulden ordele, van deme
Ersamen Rade to Damyn uthgegan, van wegene enes garden unde
wisch etc., so de beide by enander belegen sint, sint irschenen, des denne
de erscreven Rad to Lubeke na clachte, ansprake, insage unde wedder-
rede, na basprake afgesecht heft vor recht in nabescreven wise:

Kan Laurencius Vunke dat bewisen, alse recht is, dat he den garden
unde wisch jaer unde dagh rouwsamliken beseten heft, so de Ersame
Rad to Lubeke vortides dat gedelet heft, des mag he geneten; kan he
dan ok furder betugen, dat he sine tuge in deme hegeden richte gehat

hebbe, unde ya hebbe seggen laten, unde de tuge sint vorhindert, dat
se nicht hebben sproken, so mogen se noch spreken; id ga dar furder
umme, alse recht is.
Screven van bevele des Rades ame Midweken na deme Sondage Can-
tate Anno LXXVII®,

Cod. Ord. Lub. Nr. 108. Gedr. Michelsen Nr. 86.

1477 Mai 7

166. Unbenannter Brautschatz. Freiung und Vorrecht.
Heirat ,,mit Schuld und Unschuld*.
(aus Demmin)

Clawes Vlint van Damyn alse en vulmechtich procurator Greten
Gerdes, inwonerschen to Damyn, alse en ancleger uppe de ene, unde
Hermen Sukouw alse en vulmechtich procurator Tideken Brandes, dar-
sulves to Damyn wonhaftich, alse en antwordesman uppe de anderen
zyden, mit eneme geschulden ordele van deme Ersamen Rade to Damyn
uthgegan, vor deme Ersamen Rade to Lubeke sint irschenen, alse van
etliker erfschichtinge unde brudschattes wegene etc.; darup de Ersame
Rad na clage, ansprake, antworde unde insage unde wedderrede, na
besprake afgesecht heft vor recht in nabescreven wise:

Nademe Tideke Brandes de frouwen mit schuld unde unschuld geno-
men heft, unde nene summe des brudschattes benomet is, unde se den
man benedden XX jar gehat heft, wes se denne nabrengen kan, alse
recht is, dat se boven schuld to deme manne gebracht heft, dat is
brudschat unde geit vor alle schulde; id ga furder umme dat ander
gud, alse recht is.

Actum feria Quarta post Cantate. Jussu consulum. Anno etc. LXXVII®,
Consules Lubicenses.

Cod. Ord. Lub. Nr. 109. Gedr. Michelsen Nr. 87.

1477 Mai 10

167. Gewerberecht.
(Auf Klage der Alterleute der Riemenschneider und Beutelmacher in
Liibeck namens ihrer beiden Amter gegen Paul Leye zu Travemiinde,)

dat he arbeidet unde maket werk darsulves to Travemunde, dat he in

Lubeke unde ummelangk brenget to vorkopende unde to slitende, wel-
lik eren ambten entjegen unde merkkliken to vorvange zii, (wogegen
letzterer sich mit Unkenntnis eines solchen Verbotes entschuldigt, er-
kennt der Rat fiir Recht):

Nadememale dat de ergescreven Pawel Leye dar to Travemunde sete
unde arbeidede, den erscreven olderluden der remensnider unde budel-
makere eren ampten to vorvange, unde aldar nicht wondlik were ge-
wesen, so scholde he sik des afdoen, dar vortigen unde nicht meer
bruken. Ame sonnavende vor vocem Jocunditatis

NStB 1477 Vocem Jocunditatis.

1477 Mai 16

168. Dauer und Umfang der Prozefbiirgschaft.
(aus Reval)

Cons. Reval.
Ersamen wysen hern, besundern guden frunde. Post salut. Alse gy uns
juwen breff, van enes geschulden ordels wegene, am dage des hilligen
Bisschuppes Lamberti negestvorgangen gescreven hebben, welk juwe
leve in der twistigen sake twisschen Hanse Dethmers, der dudeschen
henBe kopmanne, eneme anclegere van der ene, unde Corde tor Helle,
dersulven hense kopmanne, en antwordesman, an de anderen zyden,
van wegene etlikes soltes etc. wesende, uthgesproken heft, hebben wy
wol vornomen, ludende so hir navolget:
Na deme male dat Hans Detmers van juw her en geschulden ordel
hedde vor uns, unde denne dar enboven sin wedderpart, alse Cord tor
Helle, mit uthwendigen unde gestliken rechte unde gerichte beswaret
hedde, so schol sin borge, alse namliken Everd van der Schuren, in der
borgetucht stande bliven beth also lange, dat desse sake mit rechte
geendiget worde;
welk juwe afgesprokene ordel Everd van der Schuren bispraket unde
vor uns geschulden heft, des gy denne begerende sint, wy sodane ordel
entscheden unde juw unse delinge under unser Stad Secrete vorsegelt
wedderumme na older loveliken wonheid benalen willen; dar upp wy
juw gudliken doen weten, dat wy na unseme ripem rade unde besprake
na unseme lubeschen rechte geordelt unde vor recht gedelet hebben in
nabescreven wyse:
Is id also, dat Cord tor Helle, alse sick na rechte schall geboren, war-
maket, dat Hans Detmers boven sodane juwe lateste geschulden ordel
den genanten Corde vormiddelst clage unde antworde mit anderen

uthwendigen unde gestliken rechte unde gerichte, by juw tor stede,
vorgenomen unde beswaret heft, so moet sin borge, namliken Everd
van der Schuren in der borgetucht staende bliven beth also lange, dat
desse sake mit rechte geendiget zy.

Gode deme heren zyd bevalen. Screven under unser stad Secrete ame
Frigdage na unses Heren Hemmelvarde dage anno LXXVII®,

Cod. Ord. Lub. Nr. 110; gekiirzt Cod. Ord. Rev. Nr. 27. Nach Cod.
Lub. Gedr. Michelsen Nr. 88.

1477 Juli 16
169. Verbindlichkeit der Erbschichtung und friiherer Schenkungen.
Beweis.
(aus Demyn)

Gerd Briintzouw alse eyn ancleger mester Clawesschen, der arm-
borstereschen, wonaftich to Loyze, uppe de ene, unde Ernste Buwmann
alse eyn antwerdesman uppe de anderen syden, vor deme Ersamen
Rade to Lubeke mit eneme geschulden ordele, etliker erffschichtinge
van giffte unde gave halven etc., van deme Ersamen Rade to Damyn
uthgegan, sint erschenen, des desulve Rad to Lubeke na klage, ant-
werde, insage unde wedderrede, na besprake afgesecht hefft vor recht
in nabescreven wise:

Kan de ancleger dat bewisen, alse recht i3, dat he van der erffschich-
tinge to eneme vullenkomen ende van den negesten erven gescheden
is, so delet dat de Rad by werde, unde kan de antwerdesman dat ok
nabringen, alse recht ist, dat selige mester Claus Gerwer by syneme
levende unde wolmacht syner dochter kinderen tweunde dertich rinsche
gulden gegeven unde van sick uthe der hand geantwordet hefft to
truwer hand unde behuff de erscreven kinder, so schall sodane gave ok
by macht unde werde blyven dergeliken.

Screven van bevele des Rades am midwekene na Divisionis apostolo-
rum anno LXXVII®,

Cod. Ord. Lub. Nr. 112. Gedr. Michelsen Nr. 89.

170. Schuldenwesen. Vorzug des Wechselgeldes.

In deme namen des heren amen. Ame jar der gebord dessulven du-
send verhundert achte unde soventich der elfften indictien ame derden

dage des mantes marcii to vespertiid edder darbii des allerhilligesten
in gode vaders unde heren unses heren Sixti, van Godliker vorsichti-
cheid veerden pawef}, pawesdoeme sovede jares, in miner opembaren
notarii®) unde der tugen undergescreven jegenwardicheid sint person-
liken irschenen de duchtigen Benedictus, Jachim unde Schacke Rantzou-
wen, seligen Clawes Rantzouwen, heren Schacke sones, elike sone, uppe
de ene, Brand Hogeveld, Hans Wantschede, Jacob Richardes, Hans by
deme Zee unde Albert Runckeel, procuratores der gemenen schulde-
nere, de wesselgeldes seligen Godemans van Buren, wandages borgers
unde gemenen wesseleres to Lubeke, to achter weren, in bywesene en
deel dersulven schuldenere uppe de anderen ziiden, ok in biwesen der
erwerdigen in god vedere unde heren heren Albert, to Lubeke, unde
Helrici, to SleBwigk bisschuppe, unde veler ritterschup unde manschup
des landes to Holsten, ok der ersamen heren Hinricke Castorpes, Hin-
rike van Stiten unde Ludeken van Thunen, borgermesteren, Cord Mol-
lers, Ludeken Beren, Brun Bruskouwen, Hinrik Bromese unde Volmer
Warendorp, radmanne to Lubeke. Dar de sulven Rantzouwen dorch
den erwerdigen heren bischup to Lubeke leten vorstellen unde seggen,
wo dat Clawes Rantzouw, er vader seliger, by Godemanne van Buren
stande gehad hadde soventeynhundert mark Lub. up der wessele, dat
se denne mannichmal begeret hadden en to handrekende unde geliik
anderen to betalende, so deshalven de here koningk to Dennemarken
etc., oc andere prelaten unde gude manne vor se gebeden hadden, dat
en noch nicht were weddervaren, begereden en noch betalinge to donde
under lengeren worden etc. Hirup de procuratores unde schuldenere
dorch Brand Hogevelde leten antworden, dat se der sake to clage unde
antworde vor deme Ersamen Rade to Lubeke weren gekomen unde dar
in rechte hangede, so dat den Rantzouwen afgesecht were, dat erer en
mit vuller macht der anderen komen scholde, de Rad wolde rechtes
behelpen. Oft se so me hir weren, mochten se weten. Ok hadde de
erlike Rad to Lubeke enen rechtsproke gedan,

so dat dat wesselgelt scholde vorgaen,

na deme rechtsproke se sik richten unde deme genoech doen mosten.
En en were aver van sodanen schulden nicht witlik, dat de Rantzouwen
ere biwiis deshalven vorbrachten unde dem Rade to Lubeke erkennen
leten, geliik andere gedaen hadden; erfunde sik, dat ere geld wessel-
gelt were, se wolden en doen geliik anderen, de wesselgeldes to ach-
teren weren; deshalven scholde de Ersame Rad erer vullenkomelik to
rechte mechtich wesen, so se sik des erboden. So dat na besprake de
duchtigen Henningk Poggewisch unde Otte Walstorp mit den vor-
benomeden dren borgermesteren to Lubeke dat undergingen, dat de-

%) d. h. des Stadtbuchfithrers und Notars Johann Bersenbrugge.

sulve Henningk den procuratoren unde schuldeneren vorgaff, dat Cla-
wes Rantzouw sodane gelt bii Godemanne gesat unde nene bate dar-
van entfangen hedde, unde oft se under fruntlike handelinge desser
sake halven gaen wolden. Darto se antworden, dat se des nene macht
noch bevel van den anderen schuldeneren hadden, behalven dat se ere
bewiis vorbrachten, vormodeden sik ok, dat Clawes Rantzouwe sunder
bewiis dat gelt Godemanne nicht gedaen hadde, hirumme dat se ere
bewiis leten vorkomen, id genge darumme so recht were; de Ersame
Rad to Lubeke scholde erer to rechte genf8lich mechtich wesen, so se
sik des erboden unde darvan protestereden. Darupp se my notarium
requirereden en darupp to makende na behorliker wiise een edder
meer opembare scrifte unde instrumente unde so vele men behovede.
Desse dinge sint gescheen binnen Lubeke uppe deme radhuse uppe
deme nigen buwete ame jare der endictien dage maende stunde unde
pawesdome bovengescreven in jegenwardicheid der beschedenen
manne Hans Bruns unde Helmich van der Heide, vor tuge to dessen
bovenscrevenen dingen sunderlinges geeschet unde gebeden.

NStB 1478 Palmarum. Gedr. Pauli, Liib. Zustinde II S. 159 ff.

1478 Mai 15

171. Erbschichtung. Brautschatz. Kinderkost. Miteigentum.
(aus Reval)

Post salut. Ersamen wysen hern, besundern guden frunde. So gy uns
ame frigdage negest na Michaelis lestvorgangen, van wegene enes ge-
schulden ordels in der twistigen sake twisschen Hanse Boekholte, juwen
medeborger, anclegere an de ene, unde Hans Molre, ok juweme borger,
antwordesmanne an de anderen zyden, van erffschichtinge, medegave,
huseren unde garden wegene etc., gescreven hebben, dorch juw uth-
gesproken, so juwe breff en sodanes under lengeren worden vormeldet,
hebben wy mit alleme inneholde wol vornomen; dar upp gy na ripeme
rade unde besprake juwe delinge aldus ludende gedan hebben, so hir
na volget:

Wes Hans Molre mit sineme wive gelovet is na inholde der cedulen,
dede by deme Rade licht, unde wes siner frouwen angestorven is, dar
schal he Hans Boekholte schichtinge van doen lyk brudschatte; van der
kindere kost unde brudkost, dede Hans Molre Boekholte denket tore-
kende, is ene Boekholt nicht plege na inneholde der bevorden cedulen,
dar sick Hans Molre na richten schal, unde dar vor, dat Hans Molre de
husere unde garden, dede Boekholte halff tokomen, beseten heft, wed-

der sinen willen, schal eme Hans Molre bescheed van doen, ofte schalt
vorrichten, da de Boekholte nenen schaden darane gedaen en hebbe, so
lange alse Hans Molre de beseten heft wedder Roekholtes willen;
wellik juwe gewysede unde afgesprokene ordel de ergemelde Hans
Molre bispraket unde vor uns geschulden heft, van uns begerende, wy
sodanes ordel entscheden unde juw unse delinge under unser Stad
Secrete vorsegelt wedderumme na older loveliker wonheid benalen
willen. Dar upp wy juw gudliken doen weten, dat wy na unseme ri-
peme rade sodane juwe ordel na unseme lubeschen rechte bevestiget,
bestediget unde confirmert hebben, bevestigen, bestedigen unde con-
firmeren dat ok jegenwardigen in craft desses unses breves, uthgesche-
den der kinder kosten halven, na deme de brudschat belast unde nene
frigh gud en is, so moet de last uppe den helen brudschat gan unde
der kinder kost afgerekent werden; id ga dar furder umme, alse recht is.
Gode deme heren zyt bevalen. Screven under unser Stad Secrete am
Frigdage vor Trinitatis anno LXXVIII®,

Cod. Ord. Lub. Nr. 121, gekiirzt Cod. Ord. Rev. Nr. 80. Nach Cod.
Lub. gedr. Michelsen Nr. 95.

1478 Mai 29

172, Formerfordernisse der Testamentserrichtung.
(aus Rostock)

De ersame her Johan Wilkens, radman to Rostocke, Kersten Bone
unde Hinrik Tolsin, borger darsulves, testamentarii wandages des er-
samen seligen heren Hinrikes van deme Broke, ok radmans to Rostocke,
uppe ene unde Hermen Setkouw, borger to Rostoke, uppe de andere
zyden, vor deme Ersamen Rade to Lubeke mit enem geschulden ordele,
van wegene enes Testamentes etc.,, van deme Ersamen Rade to Ro-
stocke uthgegan, sint irschenen, des de Ersame Rad na clage, antworde,
wedderrede unde insage, na besprake unde berade afgesecht heft vor
recht in desser nabescreven wyse:

Na deme twe heren des Rades dat testament gehalet unde heren Hin-
rike van deme Broke by redeliker vornunft unde synnen gefunden heb-
ben, unde he sin testament en overgeantwordet unde bekant heft, wes
dat testament inneholde, dat dat were sin uterste unde leste wille, dat
de heren also ingebracht hebben, so delet de Rad to Lubeke sodane
testamente by macht, craft unde werde,

Screven van bevele des Rades am Frigdage na Urbani anno LXXVIII®.

Cod. Ord. Lub. Nr. 122. Gedr. Michelsen Nr. 96.

1478 Juni 19

173. Niichstzeugnis. Zulassung als Zeugen. Frauen und Ménner.
(aus Demmin)

Jacob Heger mit eneme geschulden ordele, van deme Ersamen Rade
to Damyn uthgegan, alse en ancleger an de ene, unde Mathias Plate
alse en antwordesman uppe de anderen zyden, etlikes erfgudes halven
seligen Berndes Mochouwen, vor deme Ersamen Rade to Lubeke sint
irschenen, des de Ersame Rad na beider parte vorgeven, antworde,
wedderrede unde insage, na besprake unde ripem rade vor recht af-
gesecht heft in desser nascrevenen wyse:

So dat beide parte ere tuge mogen vorbringen, id zin frouwen edder
man; we sick de negeste der bort halven mach tugen, dat id dar umme
ga so recht is; sunder de se vordechtich holden unde nicht im samende
sitten mit den, dede sick de negesten seggen, scholen sick des erweren,
dat se de tuchnisse nicht dorch gifte edder gave, sunder umme rechtes
rechten willen doen; so mogen se de bord tugen; id ga dar furder
umme, alse recht is.

Screven van bevele des Rades am XIX. dage des mantes Junii Anno
LXXVIII®.

Cod. Ord. Lub. Nr. 128. Gedr. Michelsen Nr. 97.

1478 Juli 3

174. Vergabungsfihigkeit von Geschwistern, die nicht in Samtgut
leben.
(aus Greifswald)

(Ordeel, dal Bruder und Schwester, welche nicht in der Gemein-
schaft [in Samende] gewesen, ihre wohlgewonnenen und Erbgiiter im
Testament vergeben kénnen. Den 3. Juli 1478).

Nach J. C. H. Dreyer, Einleitung S. 294.

1478 Juli 10

175. MaBgeblichkeit der erstinstanzlichen iirztlichen Gichtung.
(aus Rostock)

Hermen Tymme, en glazeweter, borger to Rostocke, alse en ancleger
uppe de ene, unde Wilken Pastouw, en kopgeselle, ok van Rostocke,

alse en antwordesman, uppe de anderen zyden, vor deme Ersamen
Rade to Lubeke mit eneme geschulden ordele, van etliker gewrachten
wunden wegene, deme erscreven Hermen Tymmen beschen, van deme
Ersamen Rade to Rostoke uthgegaen, des denne de ergemelde Rad to
Lubeke na beider parte clage, antwerde, insage unde wedderrede af-
gesecht heft vor recht in nabescreven wyse:

Na deme male dat de wunden binnen Rostoke gewracht weren, unde der
heren arste darsulves to Rostoke mit twen anderen gesworenen meistern
des amptes, van deme Rade dar to gevoget, de wunden unde lemede
bezeen unde demesulven Rade to Rostocke by eren eden ingebracht
hedden, dat id nicht meer dan ene lemede were, so moste id dar by
bliven; id genge dar furder umme, alse recht were.

Screven van bevele des Rades am Frigdage vor Margarete virg. anno
LXXVIII®,

Cod. Ord. Lub. Nr. 118. Gedr. Michelsen Nr. 90.

1478 Juli 8

176. Voraussetzung der Verfiigungsbefugnis durch Testament.
Wohlgewonnen Gut.
(aus Greifswald)

De ersame her Johan Erikes, radman tom Gripeswolde, alse en an-
cleger uppe de ene, unde Marquard Kroger alse en vulmechtich pro-
curator der nalatenen wedewen seligen Hans Wampen, alse en ant-
wordesman uppe de anderen zyden, mit enem geschulden ordele van
deme Ersamen Rade tom Gripeswolde uthgegan, enes testamentes unde
etlikes erfgudes halven etc., vor deme Ersamen Rade to Lubeke sint
erschenen, des denne de erscreven Rad to Lubeke na clage, antworde,
wedderrede, insage, na besprake unde ripen berade vor lubesch recht
afgesecht heft in desser nabescreven wyse:

Sitten de broder unde suster nicht im samende, unde Hans Wampe sin
testament by guder vornunft gemaket heft, dat in den Rad gekomen
is, so dar wondlik unde recht is, so mochte de erscreven Hans Wampe
sin wolgewunnen gud, id zy erfgud edder ander gud, gewen, weme
he wolde.

Tuge sind Henningk Dethardes, Ghise Dethardes, Cord Sidembecker
unde Peter Luders, besetene borger to Lubeke.

Screven van bevele des Rades am frigdage na unser leven frouwen
dage visitationis, que fuit tercia July Anno LXXVIII®,

Cod. Ord. Lub. Nr. 124. Gedr. Michelsen Nr. 98.

144



1478 Aug. 7

177. Sdumnis des im Gefidngnis sitzenden Kliigers.
(aus Itzehoe)

De ersame her Johan Brand, prester, vor deme Ersamen Rade to
Lubeke is irschenen mit eneme geschulden ordele, etliker scheltwort
halven etc., van deme Ersamen Rade to Idzeho uthgegan, van der-
wegene Hinrike Brun, des ergemelden heren Johans wedderparte, de
darsulves to Idzeho in vengknisse entholden wert, van den erscreven
Rad to Idzeho, een uthgesticket rechtdagh gescreven was, umme in
siner egenen personen edder dorch sinen vulmechtigen am dage ......
negestvorgangen, vor uns toirschinende, de dan nicht gekomen is, ok
nemande van siner wegene gesant heft; aldus so heft de Ersame Rad
to Lubeke na besprake unde ripen rade afgesecht vor recht in na-
bescreven wyse:

Kan de ersame her Johan Brand dat bewysen, dat he dem borger-
mestere edder deme Rade to Idzeho des Rades breff van Lubeke, van
sodanes stecke rechtdages wegene, overgeantwordet, unde deme erge-
melden Hinrike Brun alledage sine plicht gedan unde gegeven heft, so
en darff de ersame her Johan to der sake furder nicht antworden unde
schal desser sake loes unde entslagen wesen.

Screven van bevele des Rades ame Frigdage vor Laurentii Martiris
anno LXXVIII®,

Cod. Ord. Lub. Nr. 114. Gedr. Michelsen Nr. 91.

1478 Aug. 21

178. Besate fiir Forderung nach toter Hand. Unterlassener
Widerspruch der Erben.
(aus Reval)

P.s. Ersame vorsichtige hern, besundern guden frunde. So gy uns
ame Frigdage na Letare Jherusalem negestvorgangen van wegene enes
geschulden ordels, in der twistigen sake twisschen Jasper Bockholte,
ancleger an de enen, unde deme ersamen heren Jacobe Went, prester,
antwordesman an de anderen zyden, alse van selschup wegene, de
Busse Gravenhorst unde Hermen Went to Lubeke tosamende gehat
hebben etc., gescreven hebben, dorch juw uthgesproken, so juwe breff
en sodanes under lengeren worden inneholt, hebben wy mit der reken-
schup, dar by wesende, wol vornomen; darup gy na ripeme rade unde
besprake juwe delinge gedaen hebben, aldus ludende:

Sodane bewys unde handscrift seligen Hermen Wentes en zy nicht nog-
haftig, gelt aftomanende, nademe id na doder hand is;

welk juwe gewysede und afgesproken ordel Jasper Bockholt bispraket
unde vor uns geschulden heft, van uns begerende, wy sodane ordel
entscheden unde juw unse delinge under unser Stad Secrete vorsegelt
wedderumme na older loveliker wonheid benalen willen; darup wy
juw gutliken doen weten, dat wy na unseme ripeme rade darup gedelet
hebben na unseme lubeschen rechte aldus:

Kan Jasper Bockholt bewysen, dat Hermen Went na Bussen Graven-
horsts dode bekand heft, dat he selschup mit Bussen hadde, unde ge-
lovet hebbe, hir to Lubeke to komende, umme rekenschup der selschup
halven to donde, unde is Hermen Went in der middelen tyd vorstorven,
hebben denne Jasper Bochholt unde Diderck Kregenvenger besate
gedaen uppe Hermen Wendes gud, unde sint dar ingeweldiget mit
alleme rechte, unde sint ne negesten erven dar jegenwardich gewest,
unde de besate to rechten tiden nicht bigespraket hebben, so schal de
besate by werde unde macht bliven, unde scholen noch mit malkan-
deren to rekenschup komen unde rekenschup holden; id gy dar furder
umme, alse recht is.

Gode deme heren zyd bevalen. Screven under unser Stad Secrete am
Frigdage vor Bartholomei Apostoli anno LXXVII®,

Consules Lubicenses.

Cod. Ord. Lub. Nr. 117; gekiirzt Cod. Ord. Rev. Nr. 29. Nach Cod.
Lub. gedr. Michelsen Nr. 92.

1478 Aug. 28

179. Klage aus schlechtem Sendebrief. Abwehr durch Eineid.
(aus Wismar)

Witlik zy, dat Eggard Ganskouw, van sines broders wegen Hans
Riinemans, alse en ankleger uppe ene, unde Hinrik Drosdouw, borgere
to Lubek, alse en antwordesman, van wegen enes geschulden ordels
van deme Ersamen Rade tor Wismar, van wegen vyfftich lubesch Mark
etc.,, uppe de anderen zyden, uthgegan, vor deme Ersamen Rade to
Lubek sint irschenen, des de ergescreven Rad to Lubek na clage, ant-
worde, wedderrede unde insage vor recht afgesecht heft in desser
nabescrevenen wyse:

Na deme male dat de breff, de dar gelesen ward, vyff jar olt unde en
slicht sendebreff were, wolde desulve Hinrik Drosdouw dan sin recht
dar to doen, dat he van den erscreven vyfftich marken na inneholde
dessulven breves nicht schuldich were, daer mede mochte he entstan.

Tuge sint Gerd Predeker, Dynies Travenvoget, Hans Glumer, Mar-
quard Mattes unde Peter Vos, besetene borger to Lubeke.

Screven van bevele des Rades am avende decollationis Johannis bap-
tiste Anno LXXVIII®,

Cod. Ord. Lub. Nr. 125. Gedr. Michelsen Nr. 99.

1478 Okt. 6

180. Klage auf anvertrautes Gut oder um Erbe. Beweis. Eideshand.
(aus Demmin)

Jacob Heger, en ancleger unde vulmechtige procurator der olden
Vlindeschen uppe ene, unde Tideke Ave, vulmechtige procurator der
jungen Vlyndeschen, nalaten wedewen seligen Clawes Vlynder, uppe
de anderen zyden, mit enem geschulden ordele van deme Ersamen
Rade to Damyn, van etlikes silverwerkes unde huBBgerades wegen, uth-
gegan, dat de genante olde Vlyndesche uppe geloven unde to truwer
hand der erbenanten jungen Vlyndeschen schal gedaen hebben, so der-
sulven jungen Vlyndeschen to edes hand gelecht weren etc. Dar upp de
erscreven Rad to Lubeke na clage, antworde, insage unde wedderrede,
na besprake unde ripem rade afgesecht heft vor recht:

Na deme male dat sodane sulverwerk unde hufigerade van lenen unde
nicht van erves wegen gemanet werden, so moet edes hand edes hand
losen; id ga dar furder umme, alse recht zy.

Screven van bevele des Rades am Midweken vor Dyonisii Anno
LXXVIII®,

Consules Lubicenses.

Cod. Ord. Lub. Nr. 127. Gedr. Michelsen Nr. 100.

1478 Okt. 31

181. Nachtriglicher Beweis. Vorraussetzung der Zulissigkeit.
(aus Reval)

Post salut. Ersame wyse hern, besundern guden frunde. So gy uns
am dage Abdon et Sennen negestvorgangen, van wegene etliker ge-
schuldenen ordele, in der twistigen sake twisschen Hanse Helpe, ju-
weme medeborgere, alse eneme ancleger an de eyne, unde heren Wil-
leme Rinckhove, juweme radesmedestolbrodere, mit Hermen Dethmers,
antwordesmanne an de anderen zyden, etlikes geldeshalven wesende,
gescreven hebben, dorch juw uthgesproken, so juwe breff en sodanes

breder vormeldet, hebben wy mit alleme inneholde gutliken entfangen
unde wol vornomen; darupp gy na ripeme rade unde besprake juwe
delinge unde uthsproke aldus ludende interste gedan hebben:

Na dem Hans Help de summen alse Vyffhundert mark nu benomet,
unde tovorne nicht benomed en hadde, unde de hovedman, alse Her-
men Dethmers, nu sulven jegenwardich tor stede is, so mach he vor de
sake de ede sulven doen, unde wes gude lude gedegedinget unde vor-
liket hebben, schal gedegedinget unde vorliket bliven;

welk juwe gewysede unde afgesproken ordel Hans Help erbenante
bispraket unde an uns geschulden hevet. Dat ander juwe ordel unde
delinge van juw afgesproken is ludende van worden to worden so hir
navolget:

Na deme dat Hermen Dethmers sodane bewys nicht gebracht heft, so
is de borge, also her Willem Rinckhoff, der hundert mark lubesch
vellich;

welk juwe gewysede unde afgesprokene ordel her Willem Rinckhoff
mit Hermene Dethmers bispraket unde vor uns geschulden heft, van
uns begerade, wy sodane ordele entscheden unde juw unse delinge
under unser Stad Secrete vorsegelt wedderumme benalen willen; darup
begeren wy juw gutliken to wetene, dat wy sodane juwe erste ordel
vorscreven confirmeret, bestediget unde approberet hebben, so wy dat
jegenwardigen confirmeren, bestedigen unde approberen in craft desses
unses breves; unde uppe dat ander ordel vorbenomet hebben wy na
unseme lubeschen rechte vor recht gedelet unde afgesecht in maten
nabescreven:

Na deme dar nene stekerechtdagh van beiden parten, bewys to bren-
gende, belevet is, so mach Hermen Dethmers sin bewys noch brengen;
id ga dar furder umme, alse recht is.

Gode deme heren zyt bevalen. Screven under unser Stad Secrete ame
Avende Omnium Sanctorum anno LXXVIII®,

Consules Lubicenses.

Cod. Ord. Lub. Nr. 128; gekiirzt Cod. Ord. Rev. Nr. 81. Nach Cod.
Lub. gedr. Michelsen Nr. 101.

1478 Okt. 31

182. Erbschichtung. Vornahme ohne Rat und Gericht. Ungiiltigkeit.
(aus Reval)

Post salut. Ersame wyse hern, besundern guden frunde. So gy uns
ame Sonnavende na Visitationis Marie negestvorgangen van enes ge-
schulden ordels, in der twistigen sake etliker rekenschupp unde han-

delinge halven, twisschen Hinrike Berck, copmanne van der dudeschen
henBe, ancleger an de ene, unde Corde unde Hanse Grypemberge
gebroder, antwordesmanne, an de anderen zyden wesende, gescreven
hebben, dorch juw uthgesproken, so juwe breff en sodanes under len-
geren worden breder vormeldet, hebben wy mit der ingelachten scrift,
des erscreven Hinrikes tosprake, mit alleme inneholde wol vornomen,
dar gy na ripeme rade unde besprake juwe delinge unde uthsproke
gedan hebben, aldus ludende:

Na deme dat Cord Gripemberg dat betugen kan mit twen besetenen
borgeren alse recht is, dat sin broder Godschalk in siner krankheid
bekande by guder vornunft, dat he van sinen broderen geschichtet unde
gescheden was, unde Cord dar recht to doen wil, dat beide, he unde
sin broder Hans, van Godschalke gescheden weren, er de schult ge-
maket wart, so schal sick Hinrik Berck an Godschalkes sin nalaet holden,
unde Cord Gripemberg unde sin broder Hans scholen der sake nod-
loes wesen;

welk juwe gewysede unde afgesproken ordel Hinrick Berck ergemeldet
bispraket unde vor uns geschulden heft, van uns begerende, wy sodane
ordel entscheden unde juw unse delinge under unser Stad Secrete vor-
segelt wedderumme na older loveliken wonheid benalen willen; darupp
wy juw doen gutliken towetene, dat wy na unseme ripeme rade unde
besprake na unseme lubeschen rechte vor recht gedelet unde afgesecht
hebben in maten nabescreven:

Na deme Cord Gripemberg unde sin broder Hans van Godschalke,
ereme broder, vor Rade unde gerichte, so recht is, nicht gescheden zin,
so is de bekantnisse unde tuchnisse machtloes; id ga dar furder umme,
alse recht is.

Gode deme heren bevalen. Screven under unser Stad Secrete ame
avende Omnium sanctorum anno LXXVIII®,

Consules Lubicenses.

Cod. Ord. Lub. Nr. 129; gekiirzst Cod. Ord. Rev. Nr. 82. Nach Cod.
Lub. gedr. Michelsen Nr. 102,

1478 Nov. 13

183. Beweis durch Stadtbuch.
(aus Demmin)

Claws Kroger alse en ancleger upp ene, unde Jacob Heger, ant-
wordesmanne uppe de anderen zyden, mit eneme geschulden ordele
van deme Ersamen Rade to Damyn, van ener stade wegen etc., uth-
gegan, vor deme Ersamen Rade to Lubeke vulmechtich sint irschenen,

des denne desulve Rad to Lubeke na besprake unde berade, na ripen
rade, na clacht, antwerde, wedderrede unde insage gedelet heft vor
recht in desser nabescreven wyse:

Na deme de erscreven Clawes Kroger en ancleger is, wes he dan mit
der Stad Boke edder mit tugen tugen kan, des mag he geneten; id ga
dar furder umme, alse recht is.

Screven van bevele des Rades am Frigdage na Martini anno LXXVIII®,
Consules Lubicenses.

Cod. Ord. Lub. Nr. 132. Gedr. Michelsen Nr. 103.

1478 Dez. 18

184. Bejawortung. Unabinderlichkeit der Klage.
(aus Reval)

Cons. Reval.
Post salut. Ersame wyse hern, besundern guden frunde. So gy uns ame
dage Ruffi Martiris negestvorgangen, van wegene enes geschulden
ordels, in der twistigen sake twisschen Diderike Vukes, ancleger an de
ene, und Borcharde Busch alse en antwordesman an de anderen zyden,
van etliker rekenschup wegene etc., gescreven hebben, dorch juw uth-
gesproken, so juwe breff ensodanes under lengeren worden inneholt,
hebben wy mit alleme inneholde wol vornomen; darupp gy na ripeme
rade unde besprake juwe delinge aldus ludende gedan hebben:
Na deme dat Diderik Vukes unde Borchard Busch, sin broder, tor vor-
likinge gewest weren unde sick nicht vordregen konden, unde nu ene
nyge cedule gemaket hadde, dar he Borcharde mede beschuldigede, so
schal Diderik vorscreven Borcharde vorbenomed beschuldigen unde to-
spreken mit der ersten cedulen, de by deme vogede lach, unde nicht
mit der latesten;
welk juwe gewysede unde afgesproken ordel Diderik Vukes bispraket
unde vor uns geschulden heft, van uns begerende, wy sodane ordel
entscheden unde juw unse delinge under unser Stad Secrete vorsegelt
wedderumme na older loveliker wonheid benalen willen; darupp wy
juw gutliken doen weten, dat wy na unseme ripem rade darupp gedelet
hebben na unseme lubeschen rechte aldus:
Heft Diderik Vukes, do he de ersten cedulen int gerichte overantworde,
dar ya to seggen laten, unde de belevet is, so moet id by der ersten
cedulen bliven, unde mach der lesten cedulen nicht bruken.
Screven etc., ame Frigdage vor Thome apostolorum anno LXXVIII®,

Cod. Ord. Lub. Nr. 118. Gedr. Michelsen Nr. 93.

1479 Mai 7

185. Fehlerhafte Zeugenvernehmung. Ungiiltigkeit der Aussage.
(aus Reval)

Post salut. Ersame wyse hern, besundern guden frunde. So gy uns
am Sonnavende na Visitationis Marie anno LXXVIII negestvorgangen,
van wegene enes geschulden ordels in der twistigen sake twisschen
Cornelius Grellen alse eneme anclegere an ene, unde Hinrike Bix-
hoveden, geschworenen manne der kerken to Rige unde Osel, ant-
wordesmanne an de anderen zyden, van wegene enes huses, ingedo-
metes unde afhendiger unde genomenen gudere halven, der werde sick
lopen unde dregen scholen uppe twelffhundert unde Sosteyn mark
Riges etc., so juwe breff en sodanes under lengeren worden vormeldet,
hebben wy mit alleme inneholde gutliken entfangende wol vornomen;
dar upp gy na clage, antworde, na juweme ripen rade unde besprake
juwe delinge aldus ludende gedaen hebben:

Na deme Comelius Hinrike Bixhoveden tospreket umme saken, unde
Bixhoveden des tuchnisse heft, de saken to grunde vordregen unde vor-
liket sin, de tuchnisse kenne wy by werden, unde wat vorliket unde
voreffnet is, schal vorliket unde voreffnet bliven;

welk juwe gewysede unde afgesprokene ordel Cornelius Grelle vor-
screven bispraket unde vor uns geschulden heft, van uns begerende, wy
sodane ordel entscheden unde juw unse delinge under unser Stad
Secrete vorsegelt wedderumme na older loveliker wonheid benalen
willen; dar upp wy juw gutliken doen weten, dat wy na unsem ripen
rade dar upp gedelet hebben na unseme lubeschen rechte aldus:

Na deme de tuge to ener tyd vor deme Rade nicht tohope sin gewesen
unde ok de ene nicht geschworen heft, so is de tuchnisse machtloes.
Gode deme heren zyd bevalen. Screven under unser Stad Secrete ame
Frigdage vor deme Sondage alse men in der hilgen kerken singet Can-
tate anno LXXIX°.

Cod. Ord. Lub. Nr. 133; gekiirzt Cod. Ord. Rev. Nr. 34. Nach Cod.
Lub. gedr. Michelsen Nr. 104.

1479 Mai 8
.186. Arztin. Gewerbebefugnis.

(Auf Klage der Barbiere der Stadt Liibeck gegen Greteke Bleke), de
sik eres amptes in wunden arstinge unde anderer parcele, demesulven

ereme ampte tokomende unde to vorvange wesende, underwinde, (er-
kennt der Rat fiir Recht):

nademe de erscreven Greteke von deme Rade darmede nicht vorlenet
were, so en schal se sik sodaner wunden arstinge mit alleme, dat daran
kleven mach, entholden unde sik des Rades lenes nicht underwinden
unde deme ampte to vorvange annemen. — 1479 ame sonnavende vor
cantate, 8. mensis maji.

NStB 1479 Cantate. (Bruns, Ausziige).

1479 Juni 23

187. Schuldenwesen. Vorrang der vom Gemeinschuldner vor seiner
Entweichung dem einen Gliubiger gewiihrten Befriedigungsmog-
lichkeit vor den Forderungen der iibrigen.

De schuldeners, den Peter Hogevelt schuldich is, vor deme Ersamen
Rade to Lubeke irschinende hebben tosprake gedaen to Hinrike Pon-
niik, eneme goltsmede, deshalven dat de vorbenomede Peter Hinrike
sine slotele to sineme kelre unde guderen darinne wesende overgeant-
wordet heft, begerende, en den kelre to openende, de gudere darinne
wesende to bezeende unde besate darupp to allemans rechten to donde.
Darupp Hinrik antworde unde sede, dat he sik vorhopede, des nicht
schuldich wesende to stadende, wente eme Peter sodane sine slotele
tome kelre unde to den guderen darinne wesende willichliken over-
geantwordet hedde unde in sodane gudere mit vrien willen vor siner
entwykinge gewyset hedde, der to sinen besten beth so vornoginge
siner schulde to brukende. Darupp de Ersame Rad na antworde, wed-
derrede, insage, na besprake unde ripeme rade afgesecht heft vor recht:
Nademe male dat Peter Hogevelt erbenomed Hinrike Ponniik de slotele
mit gudeme vrien willen gedaen, in de gudere gewiiset unde etlike tyd
her hir dar negest to wege unde stege gegan heft, so mach sik Hinrik
Ponniik an de gudere beth to betalinge siner schult holden, id ga dar
furder umme van der overblivenden gudere vorberoret wegene, alse
recht zy. Tuge sint Marquard van der Osten unde Jurgen Drenck,
goltsmede, besetene borgere to Lubeke.

Screven van bevole des Rades ut ante (Mercurii, 28. mensis Junii).

NStB 1479 Johannis Baptiste. (Bruns, Ausziige).

1479 Juni 25

188. Beweiskraft des Stadtbucheintrags.
(aus Demmin)

Hans Oesten alse en ancleger an de ene, unde Bosse vame Kalinge
alse en antwordesman uppe de anderen zyden, mit eneme geschulden
ordele van deme Ersamen Rade to Damyn, etlikes ackershalven uth-
gegan, vor deme Ersamen Rade to Lubeke sint irschenen, des denne
de erscreven rad to Lubeke na clage, antworde, wedderrede unde
insage, na besprake unde ripem rade afgesecht heft vor recht in desser
nabescreven wyse:

Kan de ancleger dat bewysen, dat eme de acker in der Stad Damyn
boke togescreven steit, des sick de antwordesman underwunden heft,
so mach de ancleger by sineme acker bliven.

Screven van bevele des Rades ame Frigdage na Johannis Baptiste to
Middensommer anno LXXIX®.

Consules Lubicenses.

Cod. Ord. Lub. Nr. 134. Gedr. Michelsen Nr. 105.

1479 Juni 30

189. Sendegut. Haftung des Besandten. Kauffrau.
Beteiligung am Geschiift.
(aus Reval)

Post salut. Ersame vorsichtige hern, besundern guden frunde. So gy
uns am negesten Mandage na Martini Episcopi lestgeleden gescreven
hebben, dat gy in der twistigen sake twisschen Mertene Osthoff van
Rige alse eneme anclegere an de ene, unde Laurentio Frigdagh, ju-
weme medeborger, antwordesmanne an de anderen zyden, etlikes hop-
penhalven etc., na lengereme vorhale, so dat juwe breff breder vor-
meldet, na ripeme rade vor recht gedelet hebben, aldus ludende:

Na deme male dat id sendegud is, unde Bertold de gudere entfangen
hadde to des mannes besten, unde vorkoft, unde he Mertene witlik
dede, dat de man unwis were, unde Merten eme to wedder screff unde
bath, dat he em hulpe, dat he wedder by dat sine queme, so sal he sik
holden an sin gud, unde de frouwe, de en darff nene ede doen;

wellik juwe gewysede unde afgesprokene ordel de vorscreven Merten
Osthoff bispraket unde vor uns geschulden heft, van uns begerende,
wy sullik ordel entscheden unde juw unse delinge dar up under unser

Stad Secrete vorsegelt na older wontliker wyse wedderumme benalen
willen, hebben wy to guder mate wol vornomen unde doen juw dar up
gutliken towetene, dat wy na unseme ripen rade unde besprake gedelet
hebben dar upp na unseme lubeschen rechte aldus:

Nademe dat Merten Osthoff ancleger is unde lecht der frouwen dat
to edes hand, so moet de frouwe ere recht dar to doen, dat se noch
part edder deel in deme kope hebbe gehad unde er ok nicht witlik
en zy, dat selige Bertold, ere man, dar part edder deel ane gehad
hebbe; id ga dar furder umme, so recht zy.

Gode deme heren zyt bevalen. Screven under unser Stad Secrete ame
Frigdage vor Margarete Virginis anno LXXIX®,

Consules Lubicenses.

Cod. Ord. Lub. Nr. 188 a; gekiirzt Cod. Ord. Rev. Nr. 85.
Nach Cod. Lub. gedr. Michelsen Nr. 107.

1479 Juni 30

190. Eroffnung des Liibecker Urteils. Verweisung auf den Klageweg.
(aus Reval)

Post. salut. Ersame vorsichtige hern, besundern guden frunde. So gy
uns uppe Palme Avend negestvorgangen gescreven hebben, dat gy in
der twistigen sake twisschen Hinrike Berck, der dudeschen henfle cop-
manne, eneme anclegere an de ene, unde Corde unde Hanse Gripem-
berge, broderen, antwordesmannen an de anderen zyden, na lengereme
vorhale, so dat juwe breff breder vormeldet, na ripeme rade uppe unse
ordel an juw gesand vor recht gedelet hebben, alsus ludende:

Hinrik Berck, de Rad van Lubeke heft vor recht irkand, dat de sche-
dinge und tughnisse nicht by macht zy; schelet juw wes uppe Corde
unde Hanse Gripembergh, so moge gy ene mit recht tospreken, se
sollen juw to rechte antworden;

welk juwe gewysede unde afgesproken ordel Hinrik Berck vorscreven
bispraket unde vor uns geschulden heft, van uns begerende, wy sulk
ordel entscheden unde juw unse delinge darupp under unser Stad
Secrete vorsegelt na older wontliker wyse wedderumme benalen willen,
hebben wy to guder mate wol vornomen unde doen juw darupp gut-
liken to wetene, dat wy na unseme ripen rade unde besprake sullik
juwe ordel na unseme lubeschen rechte approberet, bevestiget, bestediget
unde confirmeret hebben, so wy dat approberen, bevestigen, bestedigen
und confirmeren jegenwardigen in craft desses unses breves.

Gode deme heren zyt bevalen. Screven under unser Stad Secrete ame
Midwekene vor Visitationis Marie Virginis anno LXXIX°.
Consules Lubicenses.

Cod. Ord. Lub. Nr. 135. Gedr. Michelsen Nr. 106.

1479 Sept. 10

191. Pfandrecht. AusschlieBliche Sachhaftung.
(aus Kolberg)

De ersame Hans Grube, radman to Colberge, alse en ancleger an de
enen, unde Clawes Stegentyn, borger darsulves, alse en antwordesman
an de anderen zyden, vor deme Ersamen Rade to Lubeke irschinende,
mit eneme geschuldenen ordele van deme Ersamen Rade to Colberge
uthgegan, des denne de erscreven Hans Grube darsulves vor deme
Rad to Lubeke to deme genanten Clawese tosprake gedan heft alse
van Vyfftich rinsche gulden wegene, de de erscreven Clawes van Hen-
ninges Boden halven, sines vorvars, den sin husfrouwe, de he nu
tortyd heft, tovoren gehat heft, eme schal schuldich wesen, dar to
desulve Clawes antworde unde sede, dat de erbenante Hans Grube dar
en pand vor entfangen hadde, so he dat mit der Stad boke to Colberge
bewysen konde; darupp de erscreven Rad to Lubeke na clage, ant-
worde, wedderrede unde insage, na besprake unde ripeme rade af-
gesecht heft vor recht in desser nabescreven wyse:

Kan de ergemelde Clawes dat mit der Stad boke to Colberge bewisen,
alse recht is, dat Hanse Gruben vor sodane Vyfftich rinsche guldene
en pand gesat sy, so schal sik desulve Hans an sodane zin pand holden;
id ga dar furder umme, alze recht zy,

Screven van bevele des Rades ame Frigdage na Nativitatis Marie
Virginis anno LXXIX® mensis Septembris.

Cod. Ord. Lub. Nr. 132 c. Gedr. Michelsen Nr. 108.

1479 Nov. 5

192. Beispruch beim Hausverkauf. Frist. Beweis.
(aus Reval)

Post. sal. Ersame wyse hern, besundern guden frunde. So gy uns des
Sonnavendes na Bartholomei Apostolorum negestvorgangen, van we-
gene enes geschulden ordels, enes huseshalven etc., in der twistigen
sake twisschen Hanse Boekholte, juweme medeborger, anclegere

an de ene, unde Richarde Lovenschede, antwordesman an de anderen
zyden, gescreven hebben, mit ener ingelechten cedulen, hebben wy mit
deme antworden, in demesulven juweme breve bestemmet, gutliken
entfangende, mit alleme inneholde wol vornomen. Dar upp gy na
juweme ripen rade unde besprake juwe delinge gedaen hebben, aldus
ludende:

Nademe male, Hans Boekholt, juw wol mach witlik wesen dat juw de
Rad alzo gesecht heft: konde gy dat bewisen, dat gy dat hus by-
spraket hebben na der vorlatinge binnen jare unde dage, alze recht
is, des moge gy geneten; aldus kennet nu de Rad juwe bewys nicht
noghaftich;

welk juwe gewysede unde afgesproken ordel de vorgenomede Hans
Boekholt byspraket unde vor uns geschulden heft, van uns begerende,
wy sodane ordel entscheden unde juw unse delinge under unser Stad
Secrete vorsegelt wedderumme na older loveliker wonheit benalen wil-
len; dar upp wy juw gutliken doen weten, dat wy na unseme ripen
rade unde unseme lubesschen rechte sodane juwe erscreven afgespro-
ken ordel approberet, bevestiget unde bestediget hebben, so wy dat
confirmeren, bevestigen unde bestedigen in craft desses unses breves.
Screven etc. am Frigdage na Omnium sanctorum anno LXXIX®.
Consules Lubicenses.

Cod. Ord. Lub. Nr. 187; gekiirzt Cod. Ord. Rev. Nr. 36.
Nach Cod. Lub. gedr. Michelsen Nr. 110.

1479 Nov. 9
193. Nachbarrecht. Feuersgefahr. Erlaubnis und Widerspruch.

(Auf Klage Heinrich von Epen gegen den Liibecker Biirger Gerd
Sundesbeke) van etliker tertunnen wegene, de denne de schoband
nedden in der Groten Gropergroven by sineme rume liggende hedde,
begerende, de van dar to brengende vures halven van derwegene sik
bevruchte(nde), (und auf Gerds Entgegnung, daBl seinem sel. Vater
Herrn Hermann Sundesbeke vergénnt sei, die Tonnen dort zu lagern),
darto de ergenante Hinrik van Epen anworde, dat he by des erscreven
heren Hermens tiden byspraket hedde, sodane tunnen dar nicht so
stadende edder to lidende, (erkennt der Rat fiir Recht):
nademe de erbenante Hinrik dat byspraket heft, sodane tunnen dar
nicht to lidende, so schal Gerd Sundesbeke de van dar laten brengen
unde dat schur afbreken. — 1479 ame dinxdage vor Martini, nona
mensis novembris.

NStB 1479 Omnium Sanctorum. (Bruns, Ausziige).

1479 Nov. 18

194. Haftung fiir Beschiidigung durch Pferdewagen.
(aus Boizenburg)

Clawes Moller alze en ancleger, van wegene siner eliken husfrouwen
uppe de ene, unde Kersten Boytzemborge alze en antwordesman an
de anderen zyden, van wegene enes geschulden ordels van deme Er-
samen Rade to Boytzemborg, etliker lemyngehalven, der erscreven
Katharinen an ereme arme van deme wagene des erbenomeden Ker-
stens beschen etc., vor deme Ersamen Rade to Lubeke irschinende, heft
desulve Rad na clage, antworde wedderrede unde insage, na besprake
unde ripen rade vor recht afgesecht:

Wil de antwordesman dar zin recht to doen, dat he sulves uppe deme
wagene mede geseten heft, do de ummegevallen is, unde dat mit
sineme willen nicht beschen zy, so en darff he dar to nicht antworden;
welk unse ordel de ergemelde Kersten, de antwordesman, begerende
was in unser Stad boek toscrivende, so eme des gegund wart to-
beschende.

Screven van bevele des Rades ame Midewekene vor Elizabeth anno
LXXIX®, XVIII. Novembris.

Consules Lubicenses.

Cod. Ord. Lub. Nr. 134 e. Gedr. Michelsen Nr. 109.

1479 Dez. 13
195. Pfandsetzung fiir Befreiung von der Biirgschaft. Losgebung.

(Auf Klage des Liibecker Biirgers Hermann Dethmers gegen Brand
Hogevelt, Ratmann, und Heinrich Hovemann, Biirger zu Liibeck, als
Bevollmichtigte des Revaler Ratmannes Wilhelm Rinkhoff), van wegene
etlikes wasses unde werkes, so gud alze sovenhundert mr., dat he en
vor en pand gesat hadde beth to der tiid to, dat he heren Wilhelme
der borgetucht, darvor he vor eme gelovet heft, benomen hedde, welk
pand he van densulven heren Brande unde Hinrike loes to gevende
begerende was, (erkennt der Rat fiir Recht):
nademe de ergenante Hermen heren Wilhelmen de borgetucht nicht
benomen unde heren Brande unde Hinrike des neen bewiis gebracht
heft, so schal sodane pand bestande bliven beth to der tyd to, dat
he van heren Wilhelme mit fruntschupp edder rechte gescheden zii
unde en des bewiis brenge. — 1479 (ame dage Lucie).

NStB 1479 Anthonii. (Bruns, Ausziijge).

196. Unfiihigkeit des Degedingesmannes. Zulissigkeit der
Auswechselung.
(aus Kolberg)

En ordel van Colberge.
Clawes Plate alze en ancleger uppe de enen, unde Bertelt Plate elike
brodere alze en antwordesman uppe de anderen zyden, van wegene
enes geschulden ordels, van deme Ersamen Rade to Colberge enes
degedinges manneshalvene etc., uthgegan, vor deme Ersamen Rade to
Lubeke sint irschenen, des denne desulve Rad to Lubeke na clage,
antworde, wedderrede unde insage vor recht gedelet heft in desser
nabescreven wyse:
Wil Bertelt Plate erbenomede dar zin recht to doen, dat he nicht en
wiste, dat sin degedingesman ene nicht vorwaren konde, unde en
hebbe ene ok nicht vorwaret, so he scholde, so mach he enen anderen
degedingesman nemen sunder broke.
Screven van bevele des Rades ame Midwekene na der hilligen drier
Koninge Dage anno LXXX,

Cod. Ord. Lub. Nr. 160. Gedr. Michelsen Nr. 124.

1480 Febr. 24

197. Pflug- und Hopfenland. Entfremdung stadteigener
Liindereien. Strafe.

(Nach mehrfacher Beschwerde gegen etliche Hopfenbauer um des wil-
len), dat se etliken acker, den men tovorne to buwende unde to plogende
plach, to hoppenlande buten den Molendore unde Huxerdore gemaket
unde etliker gemeinen vrien gudere unde landes halven demesulven
Rade unde der stad to behorende sick unternomen hebben, (bestitigt
der Rat sein fritheres Rechtserkenntnis):
dat alle dejenne, de binnen teyn jaren negest vorgangen ackere, den
men tovorne to plogende, to beseigende unde to buwende plach, to
hoppenhoven gemaket hedden, dar wedder acker aff maken scholen
laten, so de tovorne gewesen hedde(n); unde we van der stad guderen
unde vrigheid sik wes undernomen unde der stad afgebracht, ent-
fromdet unde dar wes upp gebuwet hedde, de scholde dat wedder
afbreken unde vrig bii de stad komen laten, so id tovorne gewest were,
unde mochte dat sunder broke nicht gedan hebben, id genge dar fur-
der umme, alse recht were. — 1480 (ame avende Mathie apostoli).

NStB 1480 Invocavit. (Bruns, Ausziige).

158



1480 April 21

198. Eideshand.
(aus Demmin)

Wedege Alart alze en ankleger an de ene, unde Henningk Gottebende,
antwordesman an de anderen zyden, enes geschulden ordels halven,
van deme Ersamen Rade to Damyn uthgegan unde vorsegelt, van
Vyfftich Sundesche mark schult wegene, dat de cleger deme ant-
wordesmanne to edes hand lede etc., vor deme Ersamen Rade to
Lubeke irschinende, des so heft desulve Rad to Lubeke na clage, ant-
worde, wedderrede unde insage, na besprake unde ripen rade vor recht
afgesecht in nabescreven wyse:

Nademe de ancleger sine clage stellet uppe edes hand, so moet edes
hand edes hand lozen.

Screven van bevele des Rades am Midweken na deme Sondage Oculi
Anno LXXX°, Desset vorscreven ordel hefft de ersame Rad to Lubek
am frigdage vor deme sondage, alse men in der hilligen kerken singet
Jubilate, bevestiget unde bestediget Anno LXXX°.

Cod. Ord. Lub. Nr. 140. Gedr. Michelsen Nr. 111.

1480 April 21

199. Verjihrung der Klage in Jahr und Tag.
(aus Demmin)

Jacob Heger, borger to Damyn, alse en ancleger uppe de ene, unde
Tideke Ave, ok borger darsulves, antwordesman uppe de anderen zy-
den, van wegen etliker ladinge unde citeringe etc., vor deme Ersamen
Rade to Lubek mit enem geschuldenen ordele, van deme Ersamen
Rade to Damyn uthgegan unde vorsegelt, sint irschenen; des denne
de Ersame Rad to Lubek na clage, antworde, wedderrede unde insage,
na besprake heft afgesecht vor recht in desser nabescreven wyse:

Kan Jacob Heger, de ancleger, bewysen, dat de clage in jare unde
dage nicht en is gefordert unde vorfolget, so is de clage machtlos.
Screven van bevele des Rades am frigdage vor Georgii Anno LXXX°.

Cod. Ord. Lub. Nr. 142. Gedr. Michelsen Nr. 113.

1480 April 21

200. Rechtskraft. Widerklage.
(aus Demmin)

Tideke Ave, borger to Damyn, alse en ancleger uppe de ene, unde
Katherine, elike husfrouwe Hermen Pentzen, uppe de anderen zyden,
alse van etlikes erfgudes wegen etc., vor deme Ersamen Rade to Lu-
beke mit enem geschuldenen ordele van deme Ersamen Rade to Damyn
uthgegan unde vorsegelt, sint irschenen, hir up de Ersame Rad to
Lubek na clage, antworde, wedderrede unde insage, na besprake heft
afgesecht vor recht:

Kan de erscreven frouwe dat bewysen, dat se mit allem rechte van
sodaner tosprake van deme anclegere zy gescheden, so mot id dar by
bliven; heft se dan ene wedderclage, dar ga id furder umme alse
recht zy.

Screven van bevele des Rades am frigdage vor Georgii Anno LXXX°.

Cod. Ord. Lub. Nr. 143. Gedr. Michelsen Nr. 114.

1480 um April 21

201. Nachbringung von Zeugen.
(aus Stralsund)

Hans van Rethem, en borger tom Stralessunde, alze en ancleger uppe
de enen unde Hans Grelle, vullmechtich procurator van wegen sines
hovetmanes Hinrick Vormans, alze en antwordesman, van wegen hun-
dert mark rigesch, uppe de anderen zyden, vor deme Ersamen Rade to
Lubek vormiddelst enen geschulden ordele van deme Ersamen Rade
tom Stralessunde uthgegan unde vorsegelt, irschinende, heft desulve
Rad to Lubek na clage, antworde, wedderrede unde insage, na be-
sprake unde ripem rade afgesecht vor recht in nabescreven wyse:

Na deme Hans van Rethem mit recht gekomen is, unde twe tuge ge-
bracht heft van den dren, der he sik beropen hadde, unde eme to-
gefunden ist, dat derde pand van deme derden tuge to halende, so
lange he ya eder neen tuge, unde de vogede id dare up hebben ge-
stundet, stan eme de vogede des to, so mach he noch den derden tuch
brengen; id ga dar furder umme so recht is.

Actum ut ante. Jussu consulum. Anno LXXX°.

Cod. Ord. Lub. Nr. 141. Gedr. Michelsen Nr. 112.

1480 April 28

202. Vorbehalt der Zeugeneinbringung.
(aus Demmin)

Hans Osten alse en ancleger uppe de enen, unde Laurens Funke
antwordesman, borgere to Damyn, uppe de anderen zyden, mit eneme
geschulden ordele, enes uthgestickeden rechtdages, van dem Ersamen
Rade to Damyn uthgegan, vor deme Ersamen Rade to Lubeke irschi-
nende, heft desulve Rad to Lubeke na clage, antworde, wedderrede
unde insage beider erscreven parte afgesecht vor recht in desser nabe-
screven wyse: ,
Kan de ancleger bewysen, dat he dat bewart hebbe in sineme rechte
dat he sine tuge tome ersten, anderen edder derden rechtdage moge
brengen, unde de tuge tome derden rechtdage gebracht hebbe, des mag
he geneten unde sine tuge mogen noch spreken.

Screven van bevele des Rades ame Frigdage von Philippi unde Jacobi
dage anno LXXX°,
Consules Lubicenses.

Cod. Ord. Lub. Nr. 144. Gedr. Michelsen Nr. 115.

1480 Mai 13

203. Schiffsfracht. Gemerkte Giiter. Unberechtigter
Arrest der Ladung.

(Schiffer Heinrich Korff klagt vor dem Rat, daB Walter Knyphoff
ihm seine Giiter) van wegene ener tunnen sennepes, darinne etlike
messinges beckene scholen gewesen zin, welke tunnen he deme er-
screven, schipher Korve to Copenhaven eingeladen und ingeschepet
hedde, bekummert unde besatet hebbe; (er sagt zu seiner Rechtferti-
gung eidlich aus,) dat he alle sodane gudere, de eme van den copluden
ingeschepet worden, malke under sineme merke, overgeantwordet unde
wedder gehandreket hebbe, unde dat eme van sodaner tunnen senne-
pes, dar messinges becken innegeschlagen scholen wesen, nichtes witlik
zii, der ok nicht genoten, gebruket edder in sine nut gekomen zii, men
ene tunne mit sennep van sodanen ingeschepeden guderen ligge noch
hir to Lubeke, nicht wetende, weme de tobehore; zii de zin, dat he de
denne vrien moge vor dat zine unde de antasten; (darauf hin erklirt
der Rat den Arrest fiir kraftlos). — 1480 (am sonnavende na ascen-
sionis domini).

NStB 1480 Exaudi. (Bruns, Ausziige).

1480 Mai 17

204. Patronatsrecht. Vererbung. Stadtbuch.
(aus Reval)

P.s. Ersame wolwyse hern, besundermn guden frunde. So gy uns
Undecim Millium Virginum negestvorgangen van wegene enes ge-
schulden ordels in der twistigen sake twisschen Wilhelme van Hurle,
juweme medeborger, ancleger an de enen, unde Diderike Tziremberge,
ok juweme medeborger, antwordesmanne, van der Hilligen Dreval-
dicheit Altare wegen, in sunte Oleves kerken belegen, welk sik desulve
Diderik na lude der bestemmeden in juweme breve clage up de anderen
zyden gescreven hebben, dorch juw uthgesproken, so juwe breff under
lengeren worden vormeldet, hebben wy mit der ingelechten copien
gutliken entfangende wol vornomen; dar upp gy na clage, antworde, na
juweme ripen rade unde besprake juwe delinge gedan hebben, aldus
ludende, na juwes stades boke inneholde:

Dat Arndes Cosveldes dochter halfsuster, alse Wilhelm van Hurlen
husfrouwen, neger is na inneholde juwes bokes, dan Coesfeldes wyves
suster dochter, alse Diderikes Tziremberges vrouwen, wente juwer stad
boek ynneholde allene, dat de leenware by Arnd Cosfeldes erven schal
bliven, unde nicht furder vormeldet van Arnd Cosfeldes blode, alse
wy uthe der ingelechten beslotenen cedel, uth juwer stad boek ge-
screven, wol vornomen hebben;

welk juwe gewisede unde afgesprokene ordel de vorscreven Diderik
Tziremberg bispraket unde vor uns geschulden heft, van uns begerende,
wy sodane ordel entscheden unde juw unse delinge under unser Stad
Secrete vorsegelt wedderumme na older loveliken wonheid benalen
willen; dar upp wy juw gutliken don weten, dat wy na unseme ripen
rade na unseme lubeschen rechte sodane juwe erscreven afgesproken
ordel approberet, bevestiget unde bestediget hebben. So wy dat ok
jegenwardigen approberen, bevestigen unde bestedigen in craft desses
unses breves.

Gode deme heren zyt bevalen. Screven under unser Stad Secrete ame
Midwekene von Pinxsten anno LXXX°,

Cod. Ord. Lub. Nr. 145; gekiirzt Cod. Ord. Rev. Nr. 68. Nach Cod.
Lub. gedr. Michelsen Nr. 116.

1480 Juni 9

205. Vergleich nach eingelegter Urteilsschelte. Wirkung.
(aus Oldenburg)

En ordel van Oldenborch.

Ratike Struek, en Scroder, alze en ancleger an de enen, unde Otte
Iwen, antwordesman an de anderen zyden, mit eneme geschulden
ordele van deme Ersamen Rade to Oldenborch, van enes korallen vesti-
ges wegene etc., uthgegan unde vorsegelt, vor deme Ersamen Rade to
Lubeke irschinende, heft desulve Rad na clage, antworde, wedderrede,
insage, na besprake unde ripen rade afgesecht vor recht in desser na-
bescreven wyse:

Kann Otte dat bewysen, alze recht is, dat na deme geschuldenen ordele
de sake to eneme vullenkomenen ende vorliket zy, so moet id dar by
bliven.

Screven van bevele des Rades ame Frigdage na Bonifacii anno LXXX.

Cod. Ord. Lub. Nr. 151. Gedr. Michelsen Nr. 119.

1480 Juni 15
206. Haftung des Boten (Liufers) fiir verlorene Geldsendung.

Witlik zii, so alze denne Cord Elven, deme lopere, westwert to Ber-~
gen uppe deme Zome van Hanse Cordes drehundert golden Rinsche
gulden, darvan Volmer Mus hundert unde Hans van Dalen twehundert,
Kerstian Ledeger twehundert unde veertich golden gulden, Hermen
Rockerdinge van Wilhelme Heyde enhundert golden Rinsche gulden,
van den welken weren veer klemmer unde noch enundedertich postula-
tesche gulden Goderde van Hovele tokomende, unde to brengende den
vorgemelten personen, borgeren to Lubeke, overgeantwordet unde ge-
dan sint, unde he des lones, he darvan solde hebben, to vreden was, so
dat en opene vorsegelt certificacienbreff, van den ersamen borger-
mestern, schepenen unde Rade der stad Bergen uppe deme Zome vor-
segelt, clarliken vormeldet, unde alse denne desulve Cord sodane golt
twischen Oldeslo unde Lubeke, so he secht, vorloren unde den vor-
gemelten personen, den id behorede, nicht gebracht efte overgelevert
heft, derwegene he denne in de hechte gesat, in wane unde tichten
geholden is, deshalven he to meertiden vor deme neddersten rechte

irschenen unde de sake darnegest mit eneme geschuldenen ordele vor
den Ersamen Rad to Lubeke gekomen is, dar denne desulve Rad na
clage, antworde, rede, wedderrede, insage, besprake unde ripen rade
vor recht afgesecht heft [laten] in maten nabescreven:

Na deme Cord Elven bekennet, dat he dat gelt heft entfangen, unde
bewiiset is, dat he dar vor loen hebben scholde, des he ok alzo togestan
unde bekennet heft, unde alze he denne dat gelt nicht tor stede ge-
bracht noch bewiiset heft, id eme mit nodsake van der hand gekomen
zii, so mot he to deme gelde antworden; id ga dar furder umme alze
recht zii.

Screven van bevele des Rades ame fridage na Viti martiris 15. mensis
junii, presentibus m. Jo. Wunstorp et Jo. Bersembruggen, notariis
publicis.

NStB 1480 Viti (Bruns, Ausziige).

1480 Juni 16

207. Verwillkiirung eines Termins. Bevollmiichtigter anstelle
personlichen Erscheinens. Keine Sachfilligkeit.
(aus Demmin)

En ordel van Damyn.
Laurens Funke alze en antwordesman van Damyn uppe de ene, unde
Hans Wilken alze en vulmechtig procurator Hans Ostens, anclegers,
na lude sines machtbreves van deme Ersamen Rade to Damyn uthgegan
unde vorsegelt, uppe de anderen zyden, vor deme ersamen Rade to
Lubeke irschinende, heft sik de ergenomede Laurens beclagt, wo dat
Hans Osten vorscreven vorwillekoret hedde, umme sik mit eme uppe
dessen dagh to Lubeke to wesende, sik vorhopende, so he sede, dat
he in desser sake neddervellich wesen scholde, dar up de erscreven Rad
to Lubeke na clage, antworde, wedderrede, insage, na besprake unde
ripen rade afgesecht heft vor recht aldus:
Na deme Hans Osten personlik hir tor stede scholde zin gewesen, nicht
is gekomen unde doch sinen vulmechtigen procuratoren hir heft, so is
des genoch unde is deshalven nicht vellich.
Screven van bevele des Rades ame Frigdage na Viti Martiris anno
LXXX.

Cod. Ord. Lub. Nr. 150. Gedr. Michelsen Nr. 118.

1480 Juli 20

208. Schuldenwesen. Siegelbrief und Beweis nach toter Hand.
Freundlicher Handel. Geld auf Rente. Stilliegendes Geld. Eides-
hand l6sen durch Zeugen. Rechnungsbuch des Schuldners.
Veriinderung. Wechselgeld und gemeine Schuld. Quotierung.

Witlik zy, dat na Godes bord XIIllc ame LXXXten jare, ame XIX
dage des mantes July vor deme Ersamen Rade to Lubeke sint person-
liken irschenen de duchtige Benedictus Rantzouwe, seligen Claweses
sone, vor sik unde alze eyn vulmechtich procurator siner andern brodere,
alze en ancleger uppe de ene, unde de ersamen unde vorsichtigen
heren Hinrik Lipperode unde Brand Hogevelt, radmanne, (folgen noch
drei Namen), borgere to Lubeke, procuratores der gemenen schulde-
ners,den Godeman van Buren, wandages borger unde gemene wesselere
to Lubeke, schuldich was gebleven, alze antwordeslude uppe de an-
deren zyden; dare desulve Benedictus van siner unde siner brodere
wegen vortalde, so alze en denne en richtdagh uppe huden gelecht, dat
he so hire gekomen were sick beclagende, dat he unde sine brodere van
eres seligen vaders wegene Godeman soventeyn hundert mr. lub. to
achteren weren, de eme de vorbenomede ere vader rede overgeantwor-
det hadde laten, begerende ene gelyk anderen tobetalende.

Dareto desulven procuratores dorch den ... heren Brande Hogevelde
leten antworden: dat se eren vader vor enen schuldener in Godemans
boken nicht hadden befunden, sunder se hadden wol irvaren van eynen
vorsegelden breve deresulven soventeyn hundert mark overeyngeko-
men, begerende, Benedictus den wolde vorbringen, edder dat he sine
schulde bewysede na doder hand, alze lubesch recht were etc.

Hirupp na besprake der Ersame Rad de beyden dele to fruntliker vor-
likinge wyseden unde twe eres Rades, alze de Ersamen heren Volmere
Warendorp unde Hinrike Bromesen, radmanne to Lubeke, alze gude
middelers dare mede by vogeden, en dar by seggende: konden se sik
yo nicht vorliken, dat se denne morgen vor achte uren wedder quemen;
se wolden se mit rechte vorscheden.

Wellik beide parte alzo beleveden. Des anderen dages, nemlik des
twintigesten dages Julii des morgens desses bovenscreven jares, uppe
deme radeshuse to Lubeke, dar de Rad in vorgemelter wyse gemeyn-
liken weren vorsammelt, sint de beiden parte personliken wedder ir-
schenen. Dar desulve Benedictus sede, dat sik de fruntschup nicht
hadde willen vinden, unde noch clagede na alze vor, dat he der soven-
teyn hundert mark noch uppe Godemanne were to achteren, begerende,
de procuratores ene, gelyk se anderen gedaen hadden, ok betalen wol-
den, se darto to vormogende. Darto de procuratores noch antworden
na alze vore, dat en van sulliker schuld nicht bewust noch witlik were.

Se hadden aver wol gehoret van eynen vorsegelten breve, dat Clawes
Rantzouwe Godemane sodane gelt uppe tyns unde rente tore tyd
lanck gedan hebbe. Dar to Benedictus antworde, dat eme van sodaneme
breve nicht witlik were. De procuratores seden, wolde he ene vinden,
he vunde ene wol, want se konden dat wol nabringen, bewysen unde
betugen. Deshalven se benomeden de Ersamen heren Hinrike Castorpe,
borgemester, Anthonius Dyman, radman, unde Dethard Holthusen,
borger to Lubeke, densulven afesschende unde by eren eden se vor-
manende, wes en witlik zy van sodanen breve, de warheid toseggende.
Dar entegen in besonderneheid de tuge unde besunderne her Hinrik
Castorp replicerede, he were vor nynen tuch darto geesschet, hopede
darumme, des nicht plichtich tozinde etc. De procuratores leden en
allen dat to eynes hand, dat en van sodanen breve nicht witlik were,
hopende eynes hand solde eynes hand losen. — Hirup de Rad na
besprake unde rypen rade afsede:

Dat eynes hand eynes hand losen moste; id ginge dar furder umme
alze recht were.

Hir up de vorbenomeden tuge sik bespreken; unde na besprake ant-
worde in dat erste der Ersame her Hinrik Castorp, dat eme wol witlik
were, dat selige Clawes Rantzouwe de XVIIc. mark by Godemanne
hadde gehad, de he in meninge were gewesen by den Rad to Lubeke
to leggende to truwer hand tor tyd langk, unde etlike des Rades dar to
weren gevoget de toentfangende, dat denne were vorbleven, want he
mit Godemanne villichte enen anderen anslach hadde vorramet, darupp
en breff were gemaket, den he tor witlicheit solde hebben besegelt, des
he nicht hadde don willen; dat were eme witlik. — Her Anthonies
Dyman sede under lengeren worden, dat he id van Godemannes munde
hadde gehoret, dat Clawes Rantzouwe darup enen breff hadde unde
solde eme dat gelt tore tyd langk vorrenten. — Dethard Holthusen
sede, dat eme Clawes seliger hadde gescreven, dat he dat gelt nicht
stille wolde laten liggen. So weren Olrik van Pentze unde he van
Clawes wegene overeyngekomen, dat Godeman dat gelt beth Martini
do negestvolgende solde beholden, unde dar vore En unde Vyfftich
mark Lub. to rente geven, darup en breff were gemaket.

Hirupp de Rad na besprake densulven tugen furder seden:

Oft se, alze her Hinrik Castorp unde her Anthonius Dyman, dat alzo
by eren eden, deme Rade gedan, unde dergeliken Dethard by sinen
ede, to sineme ampte gedan, seggen wolden? Dare se ya to seden unde
deme also deden, waldan Benedictus den eyd unde sage heren Hinrik
wolde vorlaten.

Darna desulve Benedictus sede, dat sodane gelt in Godemans boke yo
openbare open hadde stan gescreven, dat Olrik van Pentze unde Det-
hard Holthusen wol gezen hadden.

Dare to de procuratores antworden, id mochte wol wesen, dat id inne
were wesen gescreven, sunder na deme vordrage der rente unde breves
mochte id van Godemanne gedeleget wesen. Se hadden noch uth noch
in Godemanns boek nyne scrift gedelget, noch eynen boekstaff dar in
gescreven, sunder de boke, so se de hadden entfangen, unvorandert
gelaten, dareto se overbotich weren todonde so vele, alze recht were.
— Hirup de Rad to Lubeke na besprake vor recht afsede in desser
nabescreven wyse:

Wolden se ere recht dare to don, dat se in Godemans boke, noch uth
noch in, nicht gescreven unde sollike scrift ok nicht gedelget hadden,
des mochten se geneten.

Welk de Ersamen heren Anthonius Dyman, Hinrik Lipperode unde
Brand Hogevelt, radmanne, by deme ede deme Rade gedan, sik des
unschuldich seden, unde Hans Wantschede, Arnd van Meyderick unde
Hans by deme Zee, borger to Lubeke, hebben mit eren uthgestreckeden
armen unde upgerichteden vingeren rechter gestaveder ede lyfliken to
den hilligen gesworen unde sik des ok entleddiget unde unschuldich
gemaket allerdinge: so de ede genomen unde nicht togegeven worden.
Furder vrageden de procuratores, wo id nu vortan stan scholde twis-
schen Benedictus Rantzouwen unde den schuldeneren Godemans, alze
de eres geldes van kopenschup unde gelt van gelde to achteren weren.
Hir up de Rad to Lubeke na clage, antworde, rede, wedderrede unde
bewisinge, na besprake unde ripen rade vor recht leten afseggen in
desser nabescrevene wyse:

Nademe dat dat wesselgelt betalet is, so secht de Rad den anderen
schuldeneren, id zy van kopenschup edder anderen gelde, de Godemans
to achtern zin, aff vor recht in nabescreven wyse: dat alle bewyslike
schult, de in rechten tiden gefordert is, id sta in Godemans boken, edder
de men anders kan bewysen, id zy van kopenschup edder anderen
gelde, sal over eyn gan to liker delinge, afgerekent wes dareup be-
talet is.

So dit en openbare instrument dorch den Ersamen Joh. Bersenbruggen,
openbaren notarium, des Ersamen Rades to Lubeke secretarium, ok
clarliken heft begrepen. Tuge sint Peter Laurens, Hinrik Vogeler, Hin-
rik Losen unde Hinrik Korves.

Actum, ut supra notatum est in principio articuli.

NStB 1480 Divisionis Apostolorum. Gedr. Pauli, Liib. Zustinde I1
S. 162 ff.

1480 Sept. 1

209. Verwahrung gegen unverziigliche Rechtskraft des Urteils vor
dem Ja. Wirkung der Unterlassung.
(aus Demmin)

En ordel van Damyn.

Jacob Heger, borger to Damyn, alze en ancleger uppe de enen, unde
Kerstian Ave, elike zone Tideken Ave, ok borgers darsulves, antwordes-
man an de anderen zyden, vor deme Ersamen Rade to Lubeke, van
wegene enes geschulden ordels, etliker ladinge unde citeringehalven
etc., van deme Ersamen Rade to Damyn uthgegan, sint irschenen, des
denne de erscreven Rad to Lubeke na clage, antworde wedderrede
unde insage, na besprake heft afgesecht vor recht in desser nabescreven
wyse:

Na deme de antwordesman in deme ersten ordele vor deme ya nicht
vorwaret en heft van den vorworden, dat id jar unde dagh stan scholde,
so mot id by deme ersten ordele bliven.

Screven van bevele des Rades am Frigdage Egidii Abbatis anno LXXX.

Cod. Ord. Lub. Nr. 154. Gedr. Michelsen Nr. 120.

1480 Sept. 25

210. Verpfindung durch beschworenen Pfandbrief statt durch
Stadtbuch. Verlust der Berufung auf die Formungiiltigkeit durch
bewuBite Unterlassung in der ersten Instanz. Scheltworte.
(aus Bergen in Norwegen)

In dem namen des hern amen. Im Jaer der gebort dessulven dusent
veerhundert unde achtentich, der derteynden Indictien ame vyff unde
twintigesten dage des maendes Septembris to vesper tid eder darby,
des allerhilgesten in Gode vaders unde hern unses hern Syxti, van
gotliker vorsichticheit verden paweses, pawesdoem teynde Jaer. Vor
den Ersamen unde vorsichtigen mannen, Hern Borgermestern unde
Radmannen der Stad Lubeke uppe dem nedersten Radhuse unde ge-
wonliker stede, dar se to Rade gherichteswyse to sittende, clage unde
antworde to horende unde to entschedende plegen, In myner open-
baren Notarii unde der tugen undergescreven Jegenwordicheit synt
personliken irschenen Gerd van Borgelen, Hinrik Berkoeff, Hans Tem-
pernicht unde Hans Rydder, borger unde kopgesellen to Lubeke vor-
kerende, alse anklegere up de eyne, unde Helmich Hesselman, borger

to Lubeke, alse eyn antwordesman up de andern syden, dar desulven
anklegere tosprake tegen Helmich Hesselmanne van wegenne etliker
vorpandinge, so selige Diderick Watenschede selig eme vorpandet solde
hebben, welck, so se seden, na der ordinancien der Hansestede unde
des kopmannes to Bergen nicht wer bescheen, deshalven se eynen ope-
nen vorsegelden breff, van deme kopmanne to Bergen vorsegelt, vor-
brachten unde lesen lethen, dar na beyde parthe sunder yenigerleye
dwandk, vruchten vor bedregnisse eder bose anwisinge, men mit vrien
willen, wolberadenen synne unde mode sodaner sake, so orer eyn to
dem andern van der vorpandinge unde schulde wegen seligen Diderick
Wattenscheden mit allem, dat dar ane klevede, nichtes buten besche-
den, by dem Ersamen Rade to Lubeke, se dar aver in vruntschup eder
rechte to vorschedende, syn vorbleven unde eyn jewelick vorbleff, so
wes en de Ersame Rad dar up diffinirende, sententirende unde affseg-
gende worde, des eyn entlick benogent sunder vorder rechtscheldent to
hebbende, dar van nicht to appellerende noch vormiddelst syck eder
Jemanden anders van eme wegen dar up mer to agerende eder to sa-
kende in neynen tokomenden tyden, sunder des allerdinge to vreden to
wesende unde dar by to latende, neyne behelpinge, utneminge, con-
stitucien eder settinge geistliker, keyserliker eder werliker rechten dar
entegen nicht to genetende noch to gebrukende, allet sunder wederrede
unde argelist. Aldus dar na de vorbenomeden Cord van Borgelen,
Hinrick Berckhoeff, Hans Tempenicht unde Hans Rydder den sulven
Helmige beclageden, dat de vorpandinge na der stede ordinancie unde
des kopmannes rechticheit nicht were bescheen, ock hadde syck Helmich
dessulven Diderick Watenschedes guder underwunden, hopeden, he
scholde en to eren schulden antworden, mit ener langen clachte etc.;
dar entegen Helmich leet antworden, dat he de vorpandinge mit rechte
hadde vorvolget, unde were by macht erkant, unde were ingeweldiget
mit allem rechte, dat se doch wol hadden geweten, unde were eyne
vorrichtede sake, so he dat mit dem richteboke, dat he begerde to le-
sende, wol mochte bewisen; dat denne gelesen wart; sede ock, dat he
dersulven sake van den vorberorden personen were gescheden, dat he
mit der Stad bok wol mochte bewisen; sede ock, dat eme de Rad eynen
breff na lude des Rychtebokes under der Stad Lubeke Secrete vorsegelt
gegeven hadde, de to Bergen in Norwegen by macht, so eme gescreven,
erkant were, hopede, des kopmans to Bergen breff, den de vorgenome-
den syne wederparthen vorgebracht hedden, solde eme in synen rechten
unschedelick wesen, wente id myt rechte ungeschulden unde unby-
gespraket in krefften were ergangen, na deme se denne dar en konen
alsodanen breff vorwerven, ene ock meyneder, valscher unde vorreder
geheten unde ovele geschulden hadden, dat scholden se sunder broke
nicht gedaen hebben etc.;

hyr up de Raed to Lubeke na clage, antworde, rede, wederrede, be-
sprake unde ripen rade vor recht dorch den Ersamen Hern Hinricke
Castorpe, eren Borgemester, leten affseggen in nabescrevener wyse:
Na deme de sake so depe int recht gekomen unde mit allem rechte
unbygespraket, so dat richte boeck clarliken inneholde, dorch gegangen
were, unde de pantbreff na lude der Stad boke besworen unde by
macht gedelet were, dat se wol hadden geweten unde nicht bygespraket
noch geschulden hadden, so moste id dar by bliven; behalven alse se
dar boven den sulven Helmich hochliken hadden vorachtet unde vor-
sproken, dar umme scholden se ghaen by de richtevogede unde sick des
gutliken vorliken; mochte deme ock so ock nicht bescheen, dat id dar
umme denne vorder ginge, so recht were; so dusdans der Stad Lubeke
nederste bock ock inholt unde begrepen hefft dergeliken. Up weldcker
alle de sulve Helmich Hesselman van my undergescrevenen Notarium
was affesschende, eme na behorliker wyse dar up to makende eyn eder
mer openbare scryffte unde Instrumente unde so vele he behovede.
Desse dinge synt gescheen to Lubeke uppe deme nedersten Radhuse
ame Jaer, der Indictien, dage, maende, stunde unde pawesdoem, so
bavengescreven is, in Jegenwordicheit der Ersamen unde vorsichtigen
mester Johan Wunstorpes unde mester Johan Brachtes, Secretarien der
Stad Lubeke, vor tuge to dissen bovengescrevenen dingen sunderges
geesschet unde gebeden.

Archiv Liibeck, Konzepte von Notariatsinstrumenten des Ratsnotars
Joh. Bersenbriigge 1472-94, Bl. 26 f.

1480 Okt. 17

211, Urteilsstundung. Wirksamkeit auch bei Unkenntnis einer
Partei. Klageverteilung.
(aus Reval)

En ordel an den Rad to Revel.
P.s. Ersame wyse hern, besundern guden frunde. So gy uns des andern
dages na Bartholomei apostolorum negestvorgangen, van wegene enes
geschulden ordels in der twistigen sake twisschen Hinrike Berck, cop-
gesellen van der duitschen Henfle, eneme ancleger an de enen, unde
Corde Gripemberge, juweme medeborger, antwordesmanne, van we-
gene XIC Mark XIII schilling Rigesch, myn ofte meer, van wegene
sines broders Godschalkes, de mit eme in deme samende schal geseten
hebben, an de anderen zyden, van juw uthgesproken, mit clage unde
antworde gescreven hebben, hebben wy gutliken entfangende mit al-

leme inneholde wol vornomen; dar up gy na sodaner clage unde ant-
worde na juweme ripen rade unde besprake juwe delinge gedan heb-
ben aldus ludende:

Cord Gripemberch, sodane ordel is ingekomen binnen jare unde dage;
wo wol id juw nicht er kund gedaen is unde vor ogen gekomen, so is
umme sake willen vame Rade Hinrike Bercke dat gestundet; furder,
Hinrik Berck mach Corde mit rechte tospreken, unde Corde schal eme
antworden;

wellik juwe gewysede unde afgesproken ordel de vorscreven parte
beide bispraket unde vor uns geschulden hebben, alze Cord de ersten
clausulen des afsprokes, dat Hinrike dat ordel vame Ersamen Rade
gestunden is sunder sin wetent, unde Hinrik de anderen clausulen bi-
spraket, dat he Corde anspreken schal, van uns begerende, wy sodane
ordel entscheden unde juw unse delinge under unser Stad Secrete vor-
segelt wedderumme na older loveliken wonheit benalen willen; dar up
wy juw gutliken begeren to wetene, dat wy na unseme ripen rade na
unseme lubeschen rechte unse delinge gedan hebben aldus:

Na deme Hinrik Berck binnen jar unde dage zin ordel heft ingebracht,
unde de Rad eme tosteit, id umme sake unde beters willen zy gestun-
det, so moet de stundinge by macht bliven, unde Hinrik Berck mach
Corde Gripemberge mit rechte tospreken, unde Cord schal eme ant-
worden; so juwe ersamheide gedelet heft, dat wy confirmeren in craft
desses unses breves, id ga dar furder umme alze recht is.

Screven ame Dinxedage na Galli Confessoris anno LXXX.

Consules Lubicenses.

Cod. Ord. Lub. Nr. 157; gekiirzt Cod. Ord. Rev. Nr. 70. Nach Cod.
Lub. gedr. Michelsen Nr. 121.

1480 Okt. 17

212. Klage nach toter Hand. Unwirksamkeit eines Papierzettels.
(aus Reval)

En ordel an den Rad to Reval.

P.s. Ersame wyse hern, besundern guden frunde. So gy uns ame
Avende Vincula Petri negestvorgangen, van wegene enes geschulden
ordels in der twistigen sake twisschen Hermen Bemmer, eneme ancleger
an de enen, unde Hanse van der Heide antwordesmanne, etliker schul-
dehalven etc,, an de anderen zyden, van juw uthgesproken, mit clage,
antworde, innehebbende scriften, gescreven hebben, hebben wy gut-
liken entfangende wol vornomen, dar upp gy na juweme ripen rade
unde besprake juwe delinge gedan hebben, aldus ludende:

Nademe de cedel na doder hand is unde en papirs cedele, so kennen
gy de cedelen by unmacht;

wellik juwe gewisede unde afgesprokene ordel de vorscreven Hermen
Bemmer bispraket unde vor uns gesschulden heft, van uns begerende,
wy sodane ordel entscheden unde juw unse delinge under unser Stad
Secrete vorsegelt wedderumme na older loveliken wonheit benalen
willen, dar up wy juw begeren gutliken towetene, dat wy na unseme
ripen rade na unseme lubeschen rechte sodane juwe ordel approberet,
bevestiget unde bestediget hebben. So wy dat ok jegenwardigen ap-
proberen, bevestigen unde bestedigen in craft desses unses breves.
Gode deme heren zyt bevalen. Screven under unser Stad Secrete ame
Dinxredage na Gallj Confessoris anno LXXX.

Cod. Ord. Lub. Nr. 158. Gedr. Michelsen Nr. 122.

1480 Okt. 25
213. Kauf bricht Miete.

(Auf Klage des Liibecker Ratmannes Dietrich Huep, daB8 der Lii-
becker Biirger Peter Vlemyng seine ihm gekiindigte Wohnung nicht
riumen wolle, und auf dessen Entgegnung,) dat he sodane woninge
van eme nicht, sunder van Godeken Pleskouwen mit vorworden gehuret
hebbe, alzo dat erer en deme anderen en halff jar tovorne upseggen
schole, (erkennt der Rat fiir Recht):

Nademe her Diderick zin hues mit der erscreven woninge van Godeken
gekoft heft unde he Peter to rechter tiis heft toseggen laten, zo breekt
koep hure, unde Peter erbenant schal eme de woninge rumen.

1480, ame midwekene vor Symonis et Jude apostolorum, 25. mensis
octobris.

NStB 1480 Symonis et Jude. Gedr. Pauli, Liib. Zustiinde 111 S. 128.

1480 Nov. 22

214. Vorrang der ersten Verpfindung.
(aus Itzehoe)

En ordel van Itzeho.
Diderik Werkmester uppe ene, unde Marquard Brand uppe de an-
deren zyden, mit eneme geschulden ordele, ener vorpandinge halven,

van deme Ersamen Rade to Idzeho uthgegan, vor deme Ersamen Rade
to Lubeke irschinende etc., heft desulve Rad to Lubeke, na clage, ant-
worde, wedderrede, insage beider erscreven parte, na besprake unde
ripen rade afgesecht vor recht in desser nabescreven wyse:

Dat de jenne, de de ersten vorpandinge heft, dat de ok negeste unde
erste wesen schal in beredinge der betalinge.

Screven van bevele des Rades ame Midwekene Cecilie Virginis anno
LXXX.

Cod. Ord. Lub. Nr. 159. Gedr. Michelsen Nr. 123.

1481 Jan. 10
215. Heuer der Seeleute bei Versegelung.

(Auf die von Jakob Drunte und Genossen (medegesellen), der Be-

satzung (schepeskinderen) des Schiffers Jiirgen Ketels, gegen ihren
Schiffer vorgebrachte und von diesem fiir unberechtigt erklirte Klage,)
so he van nodsake wegene in Zeeland tor Veer gekomen were unde
to Revel gewest schole hebben unde dar noch vor desulven zine vracht
wesen unde segelen schole unde wille, deshalven se sik denne becla-
geden, dat he en nicht gegeven hedde, wes he en scholde gelovet heb-
ben unde plegen were, (erkennt der Rat fiir Recht:)
Nademe de erscreven schipper Jurgen en tor Veere vrie koste geboden
hedde over winterlangk umme desulven hure mit eme int vorjar na
Reval to segelende, des se nicht tovreden gewest weren, unde he en
do so vele gegeven hadde, alze en to Reval mochte boren, so en is de
ergenante schipher darupp en furder nicht plichtich to antwordende. —
1481 (ame midwekene na Trium Regum).

NStB 1481 Trium Regum. (Bruns, Ausziige).

1481 Febr. 28

216. Versiumnis der Urteilsverkiindung infolge falscher
Terminauskunft seitens des Biirgermeisters. Ungiiltigkeit des
gleichwohl verkiindeten Urteils.

(aus Demmin)

En ordel van Damyn.
Jacob Heger, borger to Damyn, alze en ancleger uppe ene, unde Ker-
stine Ave, elike sone Tideken Ave, ok borgers darsulves, antwordesman

an de anderen zyden, vor deme Ersamen Rade to Lubeke, van wegene
enes geschulden ordels, van deme Ersamen Rade to Damyn uthgegan,
sint irschenen, dar denne de ergenomede Jacob vorgaff, wo dat uppe
den dagh, alze he sines rechten warnemen wolde, eme do de borger-
meister schal gesecht hebben, id were sunte Brandanes dagh®), alzo dat
men uppe den dagh nene ordele horede, darumme he dar upp nicht
warden drofte, darto he sik vorlaten hebbe, nichtesdemyn zy zin wed-
derpart, alze Kerstien Ave, gekomen unde hebbe in sineme afwesende
ene neddervellich sines rechten delen laten; dar denne eme upp gedelet
zy, angezen he, so hir vorgerort wert, nicht neddervellich gewest zy,
des denne de erscreven Rad to Lubeke, na sodaner clage, antwerde,
wedderrede, insage, na besprake unde ripen rade sodane ordel, alze
Jacobe Heger lest gedelet unde afgesecht is, bevestiget, bestediget unde
confirmeret heft, bevestiget, bestediget unde confirmeret dat ok in craft
desser scrift.

Screven van bevele des Rades ame Midwekene na Mathie Apost. anno
LXXXI.

Cod. Ord. Lub. Nr. 163. Gedr. Michelsen Nr. 125.

1481 Mirz 22
217. Arrest ,,unbeschriebenen” Frachtgutes. Auslésung. Biirgschaft.

(Auf Klage Hans Pawes’ und Gerd Predeckers, Bevollmichtigter des
Schiffers Hans Westval, gegen Bartold Waremboke,) wo dat sik sake
jegent sint int jar anno etc. 78, dat dessesulve Hans Westval unde
Gerd Avendorp tome Holme umme etliker umbescrevenen gudere wil-
len, de na des vogedes worden vorbroken wesen, so he menede, rosteret
weren, jodoch desulve voged darvor hundert Rinsche gulden unde en
Leidesch laken genomen hebbe, dar desse ergenante schipher gud vor
seggen hebbe moten, to Lubeke sulliken gelt wedder to entrichtende,
dar de erscreven Bertelt 19 mr. Lub. darto schuldich were etc., (er-
kennt der Rat fiir Recht):

Wolde Berteld mit zineme rechte rechte beholden, dat syn gud vrig
were, do sulliken broke vorbenant uthtogevende gelovet wart, des
mochte he geneten.

Dar Berteld upp antworde, he en wolde nicht sweren. Welk de er-
creven Hans Pawes unde Gerd Predeker begeret hebben in der stad

°) = 5. Festtag zu Ostern, Pfingsten, Weihnachten.

bok to scrivende, den des alzo gegund wart to beschende. 1481 (ame
donredage vor deme sondage Oculi).

NStB 1481 Judica. (Bruns, Ausziige).

1481 Apr. 16

218. Ladung vor den Stuhl zu Rom. Aufhebung durch den Rat
zu Liibeck gegen Verbiirgung.

(Auf Klage des Bergenfahrers und Biirgers zu Wismar Hermann

Schepeler gegen den Liibecker Biirger Heinrich van dem Bure als Be-
vollmichtigten seines Sohnes Hinrich, daB letzterer) ene citacie unde
ladinge in deme hove to Rome jegen den ergenanten Hermene behol-
den heft, umme in sostich dagen na vorkundige dersulven citacien dar-
sulves to Rome sick to vorantwordende ener sake negenteyn pund
Engels, de de erscreven Hermen Schepeler Ritzerde Schagen to Bosteyn
in Engelant scholde schuldich wesen gebleven, (erkennt der Rat fiir
Recht):
Wolde Hermen vorbenant dat vorborgen, dat he sines rechten vor
deme Erscreven Rade sodaner twistigen sake halven bliven wolde,
unde wes eme de Rad vor recht afseggende worde, so scholde Hinrik
van deme Bure de sake wedder van sineme erscreven sone to sik ne-
men unde de citacie dale staen, sik an rechte, nademe he borgere were,
laten benogende. (Daraufhin verbiirgen sich die Liibecker Biirger Hans
Segebode und Hans Schulte dafiir, daB Hermann Schepeler seine Sache
vor dem Liibecker Rat verfolgen und austragen will.) 1481 (ame man-
dage na palmen).

NStB 1481 Palmarum. (Bruns, Ausziige).

1481 Mai 9

219, Verwundung im liibischen Recht. Gerichtsunterwerfung.
Vollkommene Klage.
(aus Heiligenhafen)

En ordel van dem Rade to Hilligenhaven.
Clawes Kersten alze en ancleger uppe ene, unde Michel Moller alze en
antwordesman uppe de anderen zyden, mit eneme geschulden ordele
etliker wundinge halven etc., van deme Ersamen Rade tor Hilligen-

haven in deme lande to Oldenborch belegen, uthgegan, vor deme Er-
samen Rade to Lubeke irschinende, heft desulve Rad na clage, ant-
worde, wedderrede, insage, na besprake unde berade afgesecht vor
recht in nabescreven wyse:

Nademe male dat sodane wundinge in deme lubeschen rechte beschen
is, unde Michel sik vorboden heft, tor Hilligenhaven to rechte to ant-
wordende, wil denne desulve Michel tor Hilligenhaven to rechte ant-
worden, so schal de ergenomede Clawes ene tospreken mit ener vullen-
komenen clage, mit tugen edder edes hand, id ga dar denne furder
umme alze recht zy.

Screven van bevele des Rades ame Midwekene na deme Sondage Mi-
sericordias domini anno LXXXI.

Cod. Ord. Lub. Nr. 164. Gedr. Michelsen Nr. 126.

1481 Mai 11

220. Scheltworte (Vorachtinge). Wiederholung nach geschehenem
Vergleich, Wedde fiir jede einzelne Wiederholung.
(aus Kolberg)

En ordel van Colberge.

Clawes Frederik, en schomakergeselle, alze en ancleger an de ene, unde
Jacob Knypaff, en schomaker unde borger to Colberge, antwordesman
an de anderen zyden, vor deme Ersamen Rade to Lubeke mit eneme
geschuldenen ordele etliker scheltworthalven etc., van deme Ersamen
Rade to Colberge uthgegan, irschinende, dar denne de erscreven an-
cleger dorch sinen vorspraken leet vorgeven, wo unde in wat mate
Jacob Knypaff, antwordesman erbenomet, ene vorachtet, geschulden
unde vorsproken hedde, dar Jacob dorch sinen vorspraken leet to ant-
worden unde seggen, dat se van derwegen genBliken deger unde al to
eneme vullenkomenen ende weren vorliket, dar Clawes Frederik leet
wedder to antworden, dat Jacob Knypaff uppet nige na der vorlikinge
ene noch meer dan to ener tyd vorachtet, vorsproken unde ovele mit
worden mishandelt hebbe, des denne de erscreven Rad to Lubeke na
sodaner clage, antworde, wedderrede unde insage, na besprake unde
berade gedelet unde afgesecht heft vor recht in desser nabescreven
wyse:

Kan Clawes Frederik dat bewysen, alze recht is, dat ene Jacob Knypaff
na der tyd, dat de erste vorlikinge der scheltwordenhalven beschen is,
to tyden unde steden veermal vorachtet hebbe mit worden uppe nige,
so schal Jacob vor islike vorachtinge so mannich dree pund, in so

mannigen steden unde tyden alze de scheltwort unde vorachtinge ge-
schen sint, wedden.

Screven van bevele des Rades ame Frigdage vor deme Sondage Jubi-
late anno LXXXI.

Cod. Ord. Lub. Nr. 167. Gedr. Michelsen Nr. 128.

1481 Mai 18

221. Versprechen, mit Degedingesmann zu erscheinen, ohne
Vorbehalt, notfalls selbst zu antworten. Sachfilligkeit bei Auftreten
ohne Degedingesmann.

(aus Kolberg)

En ordel van Colberge.
Clawes Plate alze en ancleger uppe de enen, unde Bertelt Plate, elike
brodere, alze en antwordesman uppe de anderen zyden, van wegene
enes geschuldenen ordels van deme Ersame Rade to Colberge enes
degedingesmannes halven etc. uthgegan, vor deme Ersamen Rade to
Lubeke sint irschenen, des denne desulve Rad to Lubeke na clage,
antworde, wedderrede unde insage, na besprake unde ripeme rade vor
recht gedelet heft in desser nabescreven wyse:
Nademe Bertelde Plate to rechte vunden is, enen degedingesman to
bringende, alze he sik vorsecht hadde, doch nicht beholden heft sulven
toantwordende, oft he nenen degedingesman krigen konde, heft he
denne vor deme ordele nicht bewyset, edder sik des beholden tobewy-
sende, dat eme des elike nodsake benomen hebbe, so schal he nedder-
vellich zin,
Screven van bevele des Rades ame Frigdage vor deme Sondage Can-
tate anno LXXXI.
Consules Lubicenses.

Cod. Ord. Lub. Nr. 168. Gedr. Michelsen Nr. 129.

1481 Juli 27

222, Einrede verwillkiirter Schiedsrichterentscheidung.
Rechtskraft des Schiedsurteils.
(aus Stralsund)

En ordel vam Stralessunde.
Clawes Schwartze alze en ancleger uppe de enen, unde Bertram van
der Molen, alze en vulmechtich procurator, antwordesman an de ande-

ren zyden, mit eneme geschuldenen ordele van wegene enes hoves tome
Ludershagen belegen, van deme Ersamen Rade tome Stralessunde uth-
gegan, vor deme Ersamen Rade to Lubeke sint irschenen, des denne
desulve Rad na clage, antworde, rede, wedderrede, insage, na besprake
unde berade afgesecht heft vor recht in desser nabescreven wise:

Kan de ancleger nabrengen, alze recht is, dat beide parte der sake by
den borgermesteren tome Stralessunde alze willekoreden schedesrich-
teren zin vorbleven, wes en denne de willekoreden schedesrichter heb-
ben afgesecht, dar mot id by bliven, unde moten de sake vor den
schedesrichteren uthdregen, id ga dar furder umme alze recht is.
Screven van bevele des Rades ame Frigdage na Jacobj Apostolorum
anno LXXXI.

Consules Lubicenses.

Cod. Ord. Lub. Nr. 171. Gedr. Michelsen Nr. 132.

1481 Sept. 11

223. Orgelbau. Werkvertrag. Mangelhaftigkeit des Werks.
Nachbesserung. Vergiitung.

Mester Hermen Winholt, en orgelmaker, vor deme Ersamen Rade

to Lubeke heft tosprake gedan to den vulmechtigen des kerspels tor
Landkerken uppe Vemeren, etliker lofte unde tosage enes orgelwerkes
halven, so he en hadde gemaket, so ene boven de vordrachtcedelen ge-
lovet scholden hebben. Dar de vulmechtigen to antworden, dat se eme
boven de vordracht hundert mr. Lub. hadden gegeven, wente he twe-
hundert unde dertich mr. scholde hebben; so hadde he nu dreehundert
unde dertich mr. entfangen, ok hadde he dat werk, so sik behorde,
nicht gemaket; weren overbodich desulven vulmechtigen, dat desulve
mester Hermen sodane werk wedder to sik neme unde deme kerspele
twehundert unde dertich mr. wedder geve, se wolden ene mit hundert
marken unde den kosten eren etc. Hirup de vorgescreven Rad na clage,
antworde, rede, wedderrede, na besprake unde ripen rade beiden par-
ten afgesecht heft in maten nabescreven:
Dat mester Hermen uppe Vemeren wedder trecken unde dat werk be-
reide maken scholde; deme alzo bescheende, wes denne vrome lude
van beiden delen, de sik sodanes werkes vornemen, irkennen konen, he

